
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 62 
 

ᕿᑎᖅᑰ, ᒫᑦᓯ 2, 2017 
 

 

ᖁᑉᐱᕐᓂᓖᑦ 3512ᒥᒃ 3585ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑖᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑖᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 2, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑏ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑐ ᔮᓂ 

ᒪᐃᒃ, ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ, ᓄᓇᕗᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᓯᕗᓕᖅᑎ ᐊᒻᒪ 

ᐳᓛᖅᓯᒪᔪᑦ ᑐᓐᖓᓱᒋᑦᑎ.  

 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) 

ᒐᕙᒪᐅᖃᑎᒌᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᑕᑉᑐᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 256 - 4(3): 

ᐃᓕᓴᕆᔭᐅᓂᖏᑦ ᓯᕗᓕᖅᑎᒃᓴᐅᓂᕐᒧᑦ 

ᐃᓕᓐᓂᐊᖃᑕᐅᔪᓂᒃ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐅᖃᖅᑏᑦᑎᔩ, 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᖁᕐᓗᖅᑑᕐᒥᐅᑦ 

ᓄᓇᕘᒻᒥᐅᑦ ᑕᒪᐃᑕ. 

 

ᐅᖃᖅᑎᑦᑎᔩ, ᐅᑉᓗᒥ ᒪᑭᑦᑐᖓ ᑖᑉᑯᐊᑦ 

ᕼᐃᕗᓕᖅᑎᒃᕼᐊᕗᑦ ᐃᓕᑕᕆᔪᒪᑉᓗᒋᑦ. ᒐᕙᒪᒃᑯᓐᓂ 

ᕼᐊᕙᖕᓂᐊᖅᓯᒪᔪᑦ ᑕᔾᔭ: ᐃᓕᒃᑕᐅᓂᒃᑖᓂᒃ,  

ᐃᓕᕼᐋᒃᑕᒃᕼᐊᓂᒃ ᕼᐃᕗᓕᖅᑎᒃᕼᐊᓂᒃ ᑖᑉᑯᐊᓪᓗ 

ᕼᐊᒪᓃᓕᖅᑐᑦ ᐃᓕᒃᕼᐅᔾᔩᓪᓗ. ᕼᐊᒪᓂ ᐃᖃᓗᒻᒥ 

ᐊᔪᒐᖃᕐᓗᖓ ᐃᓕᕼᐊᖅᕼᐃᓇᕼᐅᐊᖅᑐᑦ ᑖᑉᑯᐊ 

ᕼᐃᕗᓕᖅᑎᒃᕼᐊᓄᑦ. 

 

(ᑐᓵᔨᑎᒍᑦ) ᐅᖃᖅᑏ, ᓯᕗᓕᖅᑎᒃᑲᓴᕗᑦ ᑖᒃᑯᐊ 

ᐃᓕᓐᓂᐊᓯᓐᓈ ᐃᖅᑲᓇᐃᔭᖅᑐᑦ ᑕᕝᕙ 

ᐆᒃᑑᑎᑦᑎᐊᕙᐅᕗᑦ. ᒐᕙᒪᒃᑯᑦ 

ᐅᓄᖅᓯᒋᐊᖅᑎᑦᑎᓇᓱᖕᒪᑕ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓐᓂᒃ ᒐᕙᒪᒃᑯᑦ ᐃᓗᐊᓂ.  

 

ᑐᓄᑦᑎᐊᓐᓂᐅᒃᑯᐊ ᐃᓕᓴᖅᑏᑦ ᐃᓕᓴᐃᔨᖏᓪᓗ 

ᐃᒃᓯᕚᖅᐳᑦ:  

 

 ᐹᓂ ᐋᔅᐳᐊᓐ ᐊᒻᒪᓗ ᓈᑕᓕ ᕆᐅᒻ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ;  

 ᑕᐃᕕᑦ ᐱᑦᑎᐅᓛᖅ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓃᓐᖔᖅᑐᖅ;  

 ᒪᐅᒍᕋᑦ ᓇᑲᓱᒃ, ᐃᓄᓕᕆᔨᒃᑯᓐᓂᑦ;  

 ᓯᑏᕙᓐ ᑰᓕ ᐊᒻᒪᓗ ᔫᓕ ᒐᐴᓇ 

ᐃᓕᖅᑯᓯᓕᕆᔨᒃᑯᓐᓂ;  

 ᓵᒥ ᐊᐅᓇᓗᐊᖅ ᐊᒻᒪ ᓕᓐᑕ ᕚᓚᓐᑯᐊ 

ᐊᕙᑎᓕᕆᔨᒃᑯᓐᓂᑦ;  

 ᓃᕕ ᓇᑦᓯᐊᐱᒃ ᐊᒻᒪᓗ ᕌᓐ ᐴᑦ 

ᒪᓕᒐᓕᕆᔨᒃᑯᓐᓂᖔᖅᑐᖅ;  

 ᐅᕕᓗᖅ ᐆᓪᓴᓐ-ᕼᐊᑯᖔᖅ ᐊᒻᒪᓗ ᐸᑐᕆᓴ 

ᓕᐅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ;  

 ᑕᐃᕕᑦ ᖁᐊᕋᖅ, ᑯᕆᔅ ᑯᓄᓪᓗ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔫᒃ 

ᑎᑎᕋᕝᕕᖓᓂᓐᖔᖅᑑᒃ; ᐊᒻᒪᓗ 

 ᓯᕗᓕᖅᑎᒃᓴᕗᑦ ᑐᑭᒧᐊᒃᑎᑦᑎᔨ ᑲᒪᔨᐅᔪᖅ, 

ᓯᐅᕕᐊ ᓇᑦᓱ, ᒐᕙᒪᓕᕆᔨᒃᑯᓐᓃᓐᖔᖅᑐᖅ. 

 

ᐅᖃᖅᑏ, ᒫᓐᓇ 11-ᖑᕗᑦ ᐃᓕᓐᓂᐊᓯᓐᓈᖅᖢᑎᒃ 

ᐃᖅᑲᓇᐃᔭᖅᑐᓐ ᑖᒃᑯᓇᓐᖓᑦ 9-ᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓃᓐᖔᖅᑐᑦ. ᒐᕙᒪᓕᕆᔨᒃᑯᑦ ᑖᒃᑯᐊ  

ᑕᓪᓕᒪᓂᒃ ᐃᓕᓐᓂᐊᓯᓐᓈᖅᖢᑎᒃ 

ᐃᖅᑲᓇᐃᔭᖅᑎᓂᒃ ᐃᓐᓄᐃᓯᒪᕗᑦ ᐊᒻᒪᓗ 

ᑲᑎᖦᖢᒋᑦ 16-ᖑᓪᓗᑎᒃ ᑖᒃᑯᐊ ᐃᓕᓐᓂᐊᖅᑐᑦ. 

 

ᐅᐱᑦᑐᖓ ᒐᕙᒪᒃᑯᑦ ᑕᒪᑐᒥᖓ ᐱᓇᓱᖕᒪᑕ ᐊᒻᒪᓗ 

ᐃᓄᖕᓂᒃ ᐅᓄᖅᓯᑎᑦᑎᒃᑲᓐᓂᕋᓱᖕᒪᑦ ᑕᒪᓐᓇ 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ ᐃᓗᓕᖏᓐᓃᑦᑐᖅ 

23 ᐱᓐᖑᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᖅᑯᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 257 - 4(3): ᐊᓲᓇ, 

ᓱᕕᓇᐃ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑏᑦᓯᔩ. (ᑐᓵᔨᑎᒍᑦ) ᓄᓇᕗᒻᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑯᑦ. 

(ᑐᓵᔨᒃᑰᖏᑦᑐᖅ) ᐅᓐᓄᓴᒃᑯᑦ ᐊᕐᕕᐊᒥᐅᓪᓗ, 

ᑎᑭᕋᕐᔪᐊᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑲᓇᑕᒥ 

ᐱᓐᖑᐊᕐᓂᕐᒥᒃ ᐱᓐᖑᖅᑎᑕᐅᓚᐅᖅᓯᒪᔪᑦ 

ᓴᖅᑭᑕᐅᓚᐅᖅᓯᒪᔪᑦ 1880-ᒥ. ᐊᒃᓱᐊᓗᒃ 

ᐱᕚᓪᓕᖅᑎᑦᑎᓯᒪᕗᑦ ᑖᒃᑯᐊ ᑎᒥᓐᖑᖅᑎᑕᐅᓯᒪᔪᑦ 

ᑕᑯᒃᓴᐅᑎᑦᑎᖃᑦᑕᖅᑐᓐ ᑕᒪᒃᑯᐊ ᓴᓇᔭᕕᓂᕐᓂᒃ 

ᐊᒻᒪᓗ ᐸᐃᑉᐹᓂᒃ. 

 

ᑭᓐᖓᐃᑦ ᓱᕕᓇᐃ ᐊᓲᓇᖓᑦ ᑖᓐᓇ 

ᑭᖑᓪᓕᖅᐹᑦᑎᐊᖑᓪᓕᓂ ᑖᒃᑯᓄᖓ 

ᑎᒥᓐᖑᖅᑎᑕᐅᓯᒪᔪᓄᑦ ᐃᓚᓕᐅᔾᔭᐅᓚᐅᖅᓯᒪᔪᖅ. 

ᕕᕗᐊᕆ 8-ᖑᑎᓪᓗᒍ ᑭᓐᖓᕐᓂ ᑯᐊᐸᒃᑯᑦ  

ᖁᕕᐊᓲᑎᖃᓚᐅᖅᑐᑦ ᓱᕕᓇᐃᒥᒃ ᐊᒻᒪᓗ ᑕᐃᑲᓂ 

ᑎᑎᕋᐅᔭᕐᕕᖓᓂ ᖁᕕᐊᓲᑎᖃᓚᐅᖅᖢᑎᒃ. 

 

ᓱᕕᓇᐃᑉ ᐊᓲᓇᐅᑉ ᓴᓇᓯᒪᔭᖏᑦ ᑲᓇᑕᒥ 

ᑕᑯᔭᒐᖃᕐᕕᐊᓗᖕᒥ ᑕᑯᒃᓴᐅᑎᑕᐅᔪᑦ ᐊᒻᒪᓗ ᑲᓇᑕᒥ 

ᑕᕆᐅᑉ ᐊᑭᐊᓂᓗ. ᑎᑎᕋᐅᔭᖃᑦᑕᖅᓯᒪᔭᖏᑦ ᑖᒃᑯᐊ 

ᐃᓚᖃᑦᑎᐊᖅᑎᑕᐅᔪᑦ ᑕᐃᑲᓂ ᑕᑯᔭᒐᖃᕐᕕᖕᒥ. 

ᐊᑖᑕᖓᑦ ᑭᐅᒐᖅ ᐊᓲᓇ, ᓴᓇᓐᖑᐊᖅᑎ ᐊᒻᒪᓗ 

ᐱᑦᑎᐊᓛᑉ ᐊᓈᓇᑦᑎᐊᖓ 

ᐃᓕᓴᕆᔭᐅᓚᐅᖅᓯᒪᖕᒥᔪᑦ ᑖᒃᑯᓄᖓ ᑎᒥᐅᔪᒧᑦ. 

ᐊᓈᓇᖓ ᓱᕈᓯᓗᑑᖅ ᑎᑎᕋᐅᔭᖅᑎᒋᔭᐅᖕᒥᔪᖅ 

ᓱᕕᓇᐃᒥᒃ ᐱᓕᒻᒪᒃᓴᐃᓚᐅᖅᓯᒪᔪᖅ.  

 

ᐅᖃᖅᑏ, ᓱᕕᓇᐃ ᐊᓲᓇ ᑎᒃᑯᐊᖅᑕᐅᑦᑎᐊᖅᑐᐊᓗᒃ 

ᑖᒃᑯᓄᖓ ᑎᒥᓐᖑᖅᑎᑕᐅᓯᒪᔪᓄᑦ ᐊᒻᒪᓗ 

ᓂᕆᐅᒋᓚᐅᖅᑕᕗᑦ ᑕᐃᓐᓇ ᕿᓐᓄᐊᔪᐊᑉ 

ᑕᑯᔭᒐᖃᕐᕕᖓᓐᓃᓛᕆᓪᓗᓂ ᑎᑎᕋᐅᔭᓕᐅᕐᕕᖕᒥᓗ 

ᑭᓐᖓᕐᓂ. ᖁᔭᓐᓇᒦᒃ, ᐅᖃᖅᑏᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓂ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᓴᕕᑲᑖᖅ.  

ᐅᖅᓱᐊᓗᐃᑦ ᐊᑭᖏᑦ - ᐅᖅᓱᐊᓗᓕᕆᔨᒃᑯᑦ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᐅᓂᒃᑲᐅᓯᖃᕈᒪᓪᓗᖓ ᓄᓇᓕᖕᓂ 

ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᖃᓄᐃᓕᖓᖕᒪᖔᑦ 

ᐊᒻᒪᓗ ᐅᖅᓱᐊᓗᒃᑖᖅᓴᕋᐃᓐᓂᕐᒥᑦ 

ᐱᓕᕆᐊᕆᓯᒪᔭᖏᑦ, ᖃᓄᕐᓗ ᑕᒪᓐᓇ 

ᐊᒃᑐᐃᓂᖃᕐᒪᖔᑦ ᐅᖅᓱᐊᓗᖕᒥᑦ ᓄᓇᕗᑦ ᐃᓗᐊᓂ.  

 

ᓇᓕᖅᑯᑖᖅᓯᒪᔭᕗᑦ ᑖᒃᑯᐊ ᐅᖅᓱᐊᓗᓕᕆᔩᑦ 

ᑮᓇᐅᔭᖅᑐᓐᖏᓐᓂᖅᓴᕐᔪᐊᕌᓘᓂᐊᖅᑐᑦ 2016-ᒥ 

ᐅᖅᓱᐊᓗᖕᒥ ᓂᐅᕕᖅᓴᕋᐃᓚᐅᕐᓂᖏᑦ 

ᐱᔾᔪᑎᒋᓪᓗᒍ. ᑕᒪᓐᓇ ᐱᒋᐊᖅᑕᐅᓚᐅᖅᓯᒪᔪᖅ 

2009 ᐅᑭᐅᖓᓂ ᐊᒻᒪᓗ ᓂᐅᕐᕈᑕᐅᕙᒃᑐᑦ 

ᐊᑭᖏᓐᓂᑦ ᐊᑐᖅᖢᑎᒃ ᓂᐅᕕᖃᑦᑕᖅᑐᑦ. ᐊᕐᕌᒍᑦ 

30 ᐊᓂᒍᖅᓯᒪᓕᖅᑐᑦ ᐅᖅᓱᐊᓘᑉ ᐊᑭᖏᑦ  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3514 

ᐊᑭᑭᓐᓂᖅᓴᐅᒡᒍᔪᑦ ᐅᑭᐅᖑᑎᓪᓗᒍ. ᓂᕆᐅᒃᐳᒍᑦ 

ᑕᐃᒪᐃᖏᓐᓇᕐᓂᐊᕈᓇᕐᓂᖓᓂᑦ ᐊᒻᒪᓗ 

ᓂᐅᕕᖅᐸᒌᖃᑦᑕᕐᓂᖅ ᑕᒪᓐᓇ 

ᑮᓇᐅᔭᖅᑐᓐᖏᓐᓂᖅᓴᐅᓂᐊᖅᑐᖅ. 

ᑕᐃᒪᐃᒃᑲᓗᐊᖅᑎᓪᓗᒍ ᑐᑭᓯᐅᒪᔭᕆᐊᖃᕐᒥᔪᒍᑦ 

ᑕᒪᓐᓇ ᓇᐅᒃᑯᑦ ᐅᓗᕆᐊᓇᕐᓂᖃᕐᒪᑦ 

ᐊᓯᔾᔨᖅᑕᖅᑐᕐᔪᐊᒻᒪᕆᐊᓘᖃᑦᑕᕐᒪᑕ ᐅᖅᓱᐊᓗᐃᑦ 

ᐊᑭᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ, ᑲᓇᑕᐅᑉ 

ᑮᓇᐅᔭᖁᑎᖏᑦ.  

 

ᐅᖅᓱᐊᓗᒃ ᔮᓄᐊᕆᐅᓚᐅᖅᑐᒥᑦ 

ᑮᓇᐅᔭᖅᑐᖏᓐᓂᖅᓴᐅᓚᐅᖅᑐᑦ. 

ᑮᓇᐅᔭᐃᔭᓐᖏᓐᓂᖅᓴᐅᓚᐅᖅᑐᑦ ᓄᓇᕗᒻᒥ 2017-

ᒥ. ᑖᒃᑯᐊ ᐊᑐᓂᑦ ᐋᖅᑭᒋᐊᖅᑕᐅᖃᑦᑕᖅᑐᑦ 

ᐅᖅᓱᐊᓗᐃᑦ ᐊᔾᔭᖅᑐᖅᑕᐅᖕᒪᑕ ᐊᕕᒃᑐᖅᓯᒪᔪᓄᑦ 

ᑕᐃᒪᓐᓇ ᐊᑭᖏᑦ ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ 

ᐱᐅᓂᖅᓴᐅᓂᐊᖅᑐᖅ ᐃᓘᓐᓇᖏᓐᓄᑦ 

ᐅᖅᓱᐊᓗᒃᑐᖃᑦᑕᖅᑐᓄᑦ.  

ᑖᓐᓇ ᒥᒃᖠᒋᐊᖅᑕᐅᓚᐅᖅᑎᓪᓗᒋᑦ, ᐅᖃᖅᑏ, 

ᓄᓇᕗᑦ ᓂᐅᕐᕈᑎᖃᖅᑎᓪᓗᒋᑦ ᐅᖅᓱᐊᓗᖕᓂᑦ 

ᑕᐃᒪ ᑲᓇᑕᒥᐅᑎᑐᑦ 

ᓇᓕᖅᑯᐊᕆᔭᐅᑐᐃᓐᓇᕐᓂᐊᖅᑐᑦ ᐊᑭᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔮᓂ ᒪᐃᒃ.  

ᐃᒻᒥᓃᖅᑕᐃᓕᑎᑦᑎᒍᑎᑦ 

ᐱᒋᐊᖅᑎᑕᐅᓯᒪᔪᐃᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᓄᓇᖅᑲᑎᒃᑲᓗ, ᐅᓐᓄᓴᒃᑯᑦ, ᓄᓇᕗᒻᒥᐅᑦ.  

 

ᐅᖃᖅᑏ, ᐱᓕᕆᕝᕕᒋᔭᕋ ᑖᓐᓇ 

ᑲᒪᑦᑎᐊᕈᒪᓪᓚᕆᒻᒪᑦ ᑕᒪᔅᓱᒥᖓ 

ᐊᑦᑎᖅᐹᓪᓕᖅᑎᑦᑎᔪᒪᓂᕐᒥᒃ ᐊᒻᒪᓗ 

ᐅᓄᕈᓐᓃᖅᐹᓪᓕᖅᑎᑦᑎᔪᒪᓂᕐᒥᒃ ᐃᓅᓯᕐᒥᓂᒃ 

ᑭᐱᓯᖃᑦᑕᕐᓂᕐᒧᑦ. ᐅᕘᓇ ᐊᑐᕆᐊᕈᒪᕗᒍᑦ ᑕᒪᓐᓇ 

ᓱᕈᓰᑦ ᖁᓄᔪᓐᓂᐊᖅᑕᐅᖃᑦᑕᕐᓂᖏᑦ ᐅᕝᕙᓘᓐᓃᑦ 

ᓄᓕᐊᕐᓂᒃᑯᑦ ᑲᒪᒋᔭᐅᖃᑦᑕᕐᓂᕆᔭᖏᑦ ᐊᒻᒪᑦᑕᐅᖅ 

ᑕᒪᒃᑯᐊ ᐃᑲᔪᖅᑐᑦᑎᐊᕐᓗᒋᑦ ᐃᓚᔮᕇᖑᔪᑦ ᑕᕝᕘᓇ 

ᐃᓄᓐᖑᐃᓂᖅ, ᐊᖏᔪᖅᑳᖑᓂᐅᑉ 

ᐱᓕᕆᐊᕆᓯᔭᐅᓂᖓᓄᑦ.  

 

ᐱᓕᕆᕝᕕᒋᔭᕋ ᐊᑲᐅᓂᖅᐹᓪᓚᕆᒃᑯᑦ ᑕᒪᔅᓱᒥᖓ 

ᑲᒪᑦᑎᐊᕈᒪᒻᒪᑦ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓄᑦ ᐊᒻᒪᓗ ᑕᒪᓐᓇ 

ᓴᓐᖏᓂᖅᓴᒃᑯᑦ ᐱᓇᓱᑦᑎᐊᕋᓱᓐᓂᖅ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᑕᒪᓐᓇ ᐊᑐᑦᑎᐊᖅᑕᐅᒍᓐᓇᖁᓪᓗᒍ 

ᑖᒃᑯᓄᖓ ᓄᓇᓕᓐᓂ ᐃᓪᓗᓕᕆᔨᐅᔪᑦ ᑕᒪᔅᓱᒥᖓᓗ 

ᐃᓕᓐᓂᐊᕈᓐᓇᑦᑎᐊᕐᓗᑎᒃ ᐊᒻᒪᓗ ᓴᓇᔾᔪᑎᒋᔭᖏᓐᓂᑦ, 

ᐱᓯᒪᔭᕆᐊᖃᖅᑕᖏᓐᓂᑦ ᐱᖃᑦᑕᑦᑎᐊᖁᔨᓂᕐᒧᑦ.  
 

(ᑐᓵᔨᑎᒍᑦ) ᐱᓕᕆᕝᕕᒐ ᐊᖏᖅᓯᒪᑦᑎᐊᖅᐳᖅ 

ᐃᑲᔪᖅᓱᕈᒪᓪᓗᑎᒃ ᕿᑐᕐᖓᓕᓐᓂᑦ ᐊᒻᒪᓗ ᐃᓚᔮᕇᓂᒃ 

ᐊᒻᒪᓗ ᑕᒪᑐᒥᖓ ᐊᕐᕌᒍᒥ ᑮᓇᐅᔭᖃᖅᑎᑦᑎᔪᒍᑦ 

ᓄᓇᓕᓐᓂᑦ ᑎᓴᒪᓂᒃ ᖃᐅᔨᓴᖃᑎᒌᑦᑎᒍᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᖃᐅᔨᓴᐃᕕᒃ 

ᐊᖅᑯᑎᒋᓪᓗᒍ. ᐃᓄᕐᖑᐃᓂᖅ, ᐃᓕᓐᓂᐊᕐᓂᖅ ᑕᒪᓐᓇ 

ᐱᒋᐊᖅᑕᐅᓯᒪᓕᖅᑐᖅ.  

 

ᑕᐃᒪᓐᖓᓂᑦ ᓄᕕᐱᕆ 2016-ᒥᑦ ᒪᕐᕈᐊᖅᑕᖅᑐᑎᒃ 

ᑲᑎᒪᕐᔪᐊᖅᓯᒪᓕᖅᑐᒍᑦ ᑕᒫᓂ ᐃᖃᓗᖕᓂ ᐊᒻᒪᓗ 

ᐊᐃᑉᐸᖓ ᐊᕐᕕᐊᓃᓚᐅᖅᖢᓂ. ᐅᐸᒃᓯᒪᓚᐅᖅᑐᑦ 

ᐊᕐᕕᐊᕐᒥᐅᑕᐃᑦ, ᖃᒪᓂᖅᑐᐊᖅ, ᐃᒡᓗᓕᒑᕐᔪᒃ, 

ᑭᓐᖓᐃᑦ, ᐃᖃᓗᐃᑦ, ᑭᖕᒥᕈᑦ, ᑲᖏᖅᖠᓂᖅ ᐊᒻᒪᓗ 

ᑎᑭᕋᕐᔪᐊᕐᒥᐅᑕᐃᑦ, ᑭᖑᓪᓕᕐᒥ 

ᑲᑎᒪᕐᔪᐊᒃᑲᓐᓂᕐᓂᐊᖅᑐᑦ ᐃᖃᓗᒃᑑᑦᑎᐊᕐᒥ ᑕᒪᑐᒪᓂ 

ᒫᑦᓯᒥ ᐊᒡᒋᖅᑐᒥ.  

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᐊᖓᔪᖅᑳᖑᓂᕐᒧᑦ 

ᐊᖓᔪᖅᑳᖑᖃᑦᑕᓂᕐᒧᑦ ᐅᑯᓂᖓ ᓯᕗᓂᔅᓴᖃᖅᑐᑦ 

ᐱᖓᓱᓂᒃ:  
 

1. ᑕᒪᓐᓇ ᐅᑎᖅᑎᑕᐅᖁᓪᓗᒍ ᓯᓚᑐᓂᖅ ᐊᒻᒪᓗ 

ᐊᑐᖃᑦᑕᕐᓂᖅ ᐃᓄᓐᖑᐃᓂᖅ ᑕᕝᕙᓂ 

ᐃᓅᓯᕆᔭᑦᑎᓐᓂ; 

2. ᑕᒪᒃᑯᐊ ᒪᒥᓴᕐᓂᒃᑯᑦ ᐃᑲᔪᖅᑐᐃᓂᖅ ᑖᒃᑯᓄᖓ 

ᐃᓚᐅᖃᑦᑕᖅᑐᓄᑦ ᐊᒻᒪᓗ ᐃᓚᔮᕇᓄᑦ; 

ᐊᒻᒪᑦᑕᐅᖅ 

3. ᓴᓐᖓᑦᑎᒋᐊᒃᑲᓐᓂᕐᓗᒍ ᑖᒃᑯᓄᖓ ᐃᓚᔮᕇᑦ 

ᐃᓚᖏᓐᓄᑦ ᐃᓚᒌᓄᑦ ᐊᒻᒪᓗ ᑕᕝᕙᓂ 

ᓄᓇᓕᓐᓂ ᑕᕝᕙᓂ ᐱᔾᔪᑎᖃᖅᑐᒥ 

ᕿᑐᕐᖏᐅᓂᕐᒥᒃ. 
 

ᐃᓄᓕᕆᓕᔨᒃᑯᑦ ᓴᖅᑮᓯᒪᒻᒥᔪᐃᑦ ᐃᓄᓐᖑᐃᓂᖅ 

ᕿᒥᕐᕈᐊᒐᕐᓂᒃ ᑕᕝᕙᓂ ᐃᓚᒋᔭᐅᓂᐊᖅᑐᒥ 

ᖃᓂᒪᓐᓇᖏᑦᑐᓕᕆᔨᒃᑯᑦ ᓄᑕᕋᕐᒧᑦ ᓯᓂᕝᕕᐅᔪᓄᑦ 

ᐊᒻᒪᓗ ᑕᒪᒃᑯᓄᖓ ᑕᒪᔅᓱᒧᖓ ᓴᖅᑭᔮᖅᑎᑦᑎᓂᕐᒥᑦ 

ᑕᒪᓐᓇ ᐊᖓᔪᖅᑲᖑᔪᑦ ᐃᑲᔪᖅᑐᕈᓐᓇᕐᓗᒋᑦ ᑕᕝᕘᓇ 

ᓄᑕᕋᖅᑖᕋᑖᒥᓂᐅᓂᖏᓐᓂ. 
 

(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᐅᓗᕆᐊᓇᕈᑎᖏᑦ 

ᐃᒻᒥᓃᕐᓂᖅ ᐱᔾᔪᑎᒋᓪᓗᒍ ᐅᖃᐅᓯᕆᒍᑦᑎᒍᑦ 

ᑲᔪᖏᖅᓴᐃᖏᓐᓇᖅᐳᒍᑦ ᐃᑲᔪᖅᓱᐃᖏᓐᓇᖅᐳᒍᓪᓗ  

ᕿᑐᕐᖓᓕᖕᓂᒃ ᓯᕗᓂᒃᓴᖃᑦᑎᐊᕐᓂᐊᕐᒪᑕ ᐊᒻᒪᓗ 

ᓴᓐᖏᔪᓂᒃ ᕿᑐᕐᖓᖃᕐᓂᐊᕐᒪᑕ 

ᐃᓚᒌᑦᑎᐊᕐᓂᐊᕐᒪᑕᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ, ᒥᔅ ᒫᓂᑲ ᐃᐊᓪ-ᑲᓇᔪᖅ. 

 

ᐊᖓᔪᖅᑳᑉ ᐅᖃᐅᓯᖓ 260 - 4(3): 

ᐅᔭᕋᖅᓯᐅᕐᓂᕐᒧᑦ ᐃᓕᓐᓂᐊᕈᑎᒃ (ᐃᐊᓪ-

ᑲᓇᔪᖅ) 

ᐊᖓᔪᖅᑳᖅ ᒪᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᒐᕙᒪᒃᑯᑦ ᐊᖏᖅᓯᒪᑦᑎᐊᖅᐳᑦ 

ᐃᑲᔪᖅᓱᐃᓂᐊᕐᓂᕐᒥᒃ ᐅᔭᕋᖕᓂᐊᕐᓂᓕᕆᓂᕐᒥᑦ 

ᓄᓇᕗᒻᒥ ᑮᓇᐅᔭᓂᒃ ᐊᒻᒪᓗ ᐱᑐᐃᓐᓇᐅᖏᑦᑐᑎᒍᑦ 

ᐃᑲᔪᖃᑦᑕᕐᓗᑎᒃ ᐅᔭᕋᒃᓯᐅᖅᑎᓂᒃ 

ᐃᖅᑲᓇᐃᔮᖏᓐᓂᒃᓗ ᐊᒻᒪᓗ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᖃᑦᑕᕐᓗᑎᒃ ᐅᔭᖅᑲᑦ ᐱᔾᔪᑎᒋᓪᓗᒋᑦ. 

 

ᐅᔭᕋᒃᓯᐅᕐᓂᖅ ᑕᒪᓐᓇ ᐱᕐᔪᐊᕌᓗᔪᖅ ᑕᒫᓂ 

ᐅᔭᕋᖕᓂᐊᕐᓂᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᐱᐅᓪᓗᓂ ᓄᓇᓂᒡᓗ ᐊᑐᑦᑎᐊᖃᑦᑕᖅᖢᑎᒃ 

ᓄᓇᕗᑦᒥᐅᑦ ᑕᐃᒪᓐᓇ ᐊᔪᓐᖏᑎᒋᓕᕇᕐᒪᑕ. 

ᑕᒪᒃᑯᐊ ᐅᔭᕋᒃᓯᐅᖅᑏᑦ ᐅᔭᕋᒃᓯᐅᖅᑎᓐᖑᖅᓯᒪᔪᓪᓗ 

ᐊᕐᕌᒍᑕᒫᖅ $8,000-ᓄᑦ ᑎᑭᖦᖢᒍ 

ᑮᓇᐅᔭᖅᑖᕈᓐᓇᕐᓂᐊᖅᑐᑦ ᑮᓇᐅᔭᖅᑐᕈᑎᖏᑦ 

ᐊᑭᓕᖅᓱᖅᑕᐅᒍᓐᓇᕐᓂᐊᕐᒪᑕ ᐅᔭᕋᖅᓯᐅᖅᑎᓪᓗᒋᑦ 

ᑕᒫᓂ ᓄᓇᕗᒥ. 

 

2016-17-ᒥ ᑐᓂᓯᓚᐅᖅᑐᒍᑦ $87,640-ᓂᒃ 15-

ᓄᑦ ᑐᒃᓯᕋᐅᑎᐅᓚᐅᖅᑐᓄᑦ ᑭᕙᓪᓕᕐᒥ ᕿᑎᕐᒥᐅᓂ 

ᐊᒻᒪᓗ ᕿᑭᖅᑖᓗᖕᒥ.  

 

ᐊᕐᕌᒍᑕᒫᑦ 1999-ᒥᓂᑦ ᐅᔭᕋᖅᓯᐅᕐᕕᓕᕆᓂᕐᒧᑦ 

ᐱᓕᕆᕝᕖᑦ ᓴᖅᑭᑦᑎᓚᐅᖅᓯᒪᔪᖅ ᐅᔭᕋᒃᓯᐅᕐᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᓄᓇᓕᖕᓂ ᑖᒃᑯᐊ 

ᐃᓕᓐᓂᐊᕈᑏᑦ ᐅᐃᒍᒋᔭᐅᕗᑦ ᓄᓇᕗᒻᒥ 

ᐅᔭᕋᒃᓯᐅᖅᑎᓄᑦ ᐊᒻᒪᓗ ᑐᑭᓯᒃᑲᓐᓂᕐᓂᐊᖅᐳᒍᑦ  

ᓄᓇᐃᑦ ᓄᓇᓖᑦ ᓄᓇᖓ ᖃᓄᐃᑦᑑᖕᒪᖔᑦ 

ᐅᔭᕋᒃᓯᐅᕐᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᒃ. 

 

ᐅᖃᖅᑏ, 2016-ᒥ ᐃᓕᓐᓂᐊᖅᑎᑦᑎᓚᐅᖅᑐᒍᑦ 

ᑭᒻᒥᕈᕐᒥ ᑲᖏᖅᖢᒑᐱᒃ ᒥᑦᑎᒪᑕᓕᒃ ᐊᐅᓱᐃᑦᑐᖅ 

ᐊᕐᕕᐊᑦ ᐊᒻᒪᓗ ᑕᓗᕐᔪᐊᓂ. 84-ᖑᔪᑦ 

ᐱᔭᕇᖅᓯᓚᐅᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᒥᓂᔅᑕᐅᔪᖅ, ᒥᔅᑐ ᐹᓪ 

ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 261 - 4(3): 

ᓴᓇᑐᓕᖅᓴᕐᕕᒃ ᓄᓇᕗᒻᒥ ᓴᓇᔨᐅᓂᕐᒧᑦ 

ᐃᓕᓐᓂᐊᕕᒻᒥ ᑲᔪᓯᓯᒪᑦᑎᐊᕈᑕᐅᓚᐅᖅᑐᖅ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏᑦᑎᔩ, 

ᓄᓇᖅᑲᑎᒃᑲᓗ ᒪᓕᒐᓕᐅᖅᑎᐅᖃᑎᒃᑲᓗ 

ᐅᓪᓗᖃᑦᑎᐊᕆᑦᑎ.  

 

ᖁᔭᓐᓇᒦᒃ, ᐅᖃᖅᑏᑦᑎᔩ, ᐅᖃᖅᑏᑦᑎᔨ, ᐅᓪᓗᒥᓛᒃ 

ᓇᖏᖅᓯᕗᖓ ᑕᒡᕙᓂ ᐃᒡᓗᖁᑎᑦᑎᓐᓂ 

ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᖁᓪᓗᒋᑦ ᑕᒪᓐᓇ 

ᐱᕙᓪᓕᐊᓂᖅ ᐊᒻᒪᓗ ᐱᐊᓂᒃᑕᐅᕙᓪᓕᐊᔪᐃᑦ 

ᑕᒡᕙᓂ ᓴᓇᑐᓕᖅᓴᕐᕕᖕᒥ ᑲᖏᖅᖠᓂᕐᒥ. 

 

ᐅᖃᖅᑎᑦᑎᔩ, ᑕᐃᒪᖓᑦ ᐱᒋᐊᓚᐅᖅᑎᓪᓗᒍ ᑖᓐᓇ 

ᓴᓇᑐᓕᖅᓴᕐᕕᒃ 2010-ᒥ ᐊᒥᓱᑦ ᑕᔅᓱᒥᖓ 

ᐃᓚᐅᖃᑦᑕᖅᓯᒪᔪᑦ ᐃᓕᓐᓂᐊᖃᑕᐅᖃᑦᑕᖅᓯᒪᔪᑦ 

ᐸᐃᑉᐹᖅᑖᕋᓱᒃᖢᑎᒃ ᓴᓇᓂᕐᒧᑦ ᑐᕌᖓᔪᒥᒃ, ᐊᒻᒪᓗ 

ᐃᓚᖏᑦ ᑖᒃᑯᐊ ᐱᐊᓂᖃᑦᑕᖅᓯᒪᔪᑦ ᐊᒥᓲᓕᖅᑐᑦ 

ᑕᐃᒪᓐᖓᑦ ᐱᒋᐊᓚᐅᖅᑎᓪᓗᒍᐃᓛᒃ. ᑖᒃᑯᐊ 

ᐃᓕᓐᓂᐊᖃᑕᐅᖃᑦᑕᖅᓯᒪᔪᑦ ᑕᒡᕙᓂ 

ᓴᓇᑐᓕᖅᓴᕐᕕᖕᒥ 30-ᒪᕇᑦ ᐱᐊᓂᒃᓯᓯᒪᔪᑦ ᐊᒻᒪᓗ 

ᐸᐃᑉᐹᖅᑖᖅᓯᒪᓕᖅᖢᑎᒃ. 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ 

ᐱᐊᓂᒃᓯᒪᖦᖤᕋᓗᐊᖅᑎᓪᓗᒋᑦ ᓱᓕ ᑕᒪᓐᓇ 

ᑲᔪᓯᖕᒪᑦ. ᐸᐃᑉᐹᖅᑖᕋᓱᒃᑎᓪᓗᒋᑦ ᓴᓇᓂᕐᒧᑦ ᐊᒻᒪᓗ 

ᐅᓪᓗᒥ ᐃᓕᓴᖅᓯᖃᑕᐅᔪᒪᔪᖓᐃᓛᒃ ᑖᒃᑯᐊ 

ᐱᐊᓂᒃᓯᒪᔪᕕᓃᑦ ᐸᐃᑉᐹᖅᑖᕋᓱᒃᑎᓪᓗᒋᑦ ᑕᐃᑲᓂ 

ᓴᓇᑦᑐᕐᕕᒃᓴᕐᕕᖕᒥᑦ. ᐅᖃᖅᑎᑦᑎᔩ, 

ᐅᑯᐊᖑᓂᐊᖅᑐᑦ:  

 

− ᕗᕌᓐᑕᓐ ᐅᓗᔪᖅ ᑲᖏᖅᖠᓂᕐᒥᐅᑕᖅ. ᑖᓐᓇ 

ᐱᐊᓂᒃᓯᒪᔪᐊᐱᐅᓕᕐᒥᖕᒪᑦ ᐃᓕᓐᓂᐊᕈᓯᕐᒥᓂᒃ 

ᐅᐊᔭᓕᕆᓂᕐᒧᓪᓗ ᑖᓐᓇ ᐱᐊᓂᒃᓯᒪᔪᖅ. 

 

− ᓘᑎ ᓚᓐᑎ-ᒪᓂᖅ, ᐊᕐᕕᐊᕐᒥᐅᑕᖅ ᐊᒻᒪᑦᑕᐅᖅ 

ᑖᓐᓇ ᐱᐊᓂᒃᓯᒪᓕᕐᒥᔪᖅ ᓱᓪᓗᓕᕆᔨᐅᓪᓗᓂ 

ᒪᑯᓄᖓ ᒑᓴᓖᒧᓪᓘᓐᓃᑦ, ᑕᒪᒃᑯᓄᖓ 

ᓱᓪᓗᓕᕆᔨᐅᖃᑕᐅᓂᕐᒧᑦ. ᑖᓐᓇ 

ᐱᐊᓂᒃᓯᒪᔪᐊᐱᐅᓕᕐᒥᔪᖅ. 

 

− ᑎᐊᑦ ᓚᓴᐃᓐ, ᑲᖏᖅᖠᓂᕐᒥᐅᑕᖅ ᑖᓐᓇᑦᑕᐅᖅ 

ᐱᐊᓂᒃᓯᒪᓕᕐᒥᔪᖅ ᕿᔪᓕᕆᓂᕐᒧᓪᓕ. ᑖᓐᓇ 

ᐸᐃᑉᐹᖅᑖᕈᑎᖃᖅᖢᓂ. 

 

− ᐃᐊᕋᓐ ᐱᓚᑲᑉᓯ ᑲᖏᖅᖠᓂᕐᒥᐅᑕᖅ, ᑕᐃᒪ 

ᑖᓐᓇ ᐱᐊᓂᒃᓯᓯᒪᓕᕐᒥᖕᒪᑦ. ᐊᒻᒪᓗ 

ᑲᓇᑕᓕᒫᒥᑦ ᑖᓐᓇ 

ᓴᓇᔪᓐᓇᖅᓯᔾᔪᑎᖃᓕᕆᓪᓗᓂ 

ᐅᖅᑰᓴᐅᑎᓕᕆᓂᕐᒧᑦ.  

 

ᑕᒪᒃᑯᐊ ᐱᒃᑯᓇᑦᑎᐊᖅᑐᐃᑦ. ᐊᒻᒪᓗ, ᐅᖃᖅᑏᑦᑎᔩ 

ᑖᓐᓇᑦᑕᐅᖅ ᐃᓕᓴᐃᔨᐅᓚᐅᕐᒥᔪᖅ ᐅᐊᔭᓕᕆᓂᕐᒧᑦ 

ᑕᐃᑲᓂ ᓴᓇᑦᑐᓕᖅᓴᕐᕕᖕᒥᑦ ᑖᓐᓇᑦᑕᐅᖅ 

ᑲᓇᑕᓕᒫᒥᑦ ᓇᓂᑐᐃᓐᓇᖅ ᓴᓇᔪᓐᓇᖅᓯᔾᔪᑎᒥᒃ 

ᐸᐃᑉᐹᖅᑖᖁᑎᖃᓕᕐᒥᔪᖅ ᑕᐃᑲᓂ 

ᓯᓚᑦᑐᖅᓴᕐᕕᖁᑎᑦᑎᓐᓂᑦ ᐃᓕᓐᓂᐊᖅᑎᓪᓗᒍ.  

 

ᐅᖃᖅᑎᑦᑎᔩ, ᑕᒪᓐᓇ ᓴᓇᓂᕐᒧᑦ 

ᐃᓕᓐᓂᐊᕈᑕᐅᖃᑦᑕᖅᑐᖅ ᑕᐃᑲᓂ 

ᓴᓇᑐᓕᖅᓴᕐᕕᖕᒥᑦ ᓇᑭᓐᖔᖅᑐᓕᒫᖑᖃᑦᑕᕐᒪᑕ 

ᓄᓇᕗᓕᒫᒥᑦ, ᐊᒻᒪ ᑖᒃᑯᐊ ᐱᐊᓂᒃᓯᔪᒪᓪᓗᑎᖏᓛᒃ 

ᐸᐃᑉᐹᖅᑖᕈᒪᓪᓗᑎᒃ ᑕᐃᑲᓃᖃᑦᑕᖅᑐᐊᐱᐅᖕᒪᑕ. 

ᖁᔭᓐᓇᒦᑦᑎᐊᕐᒥᔭᒃᑲ ᑖᒃᑯᐊ ᐃᓕᓴᐃᔩᓪᓗ, 

ᐃᓕᓐᓂᐊᖅᑐᓪᓗ ᑖᒃᑯᐊ 

ᑲᔪᓯᑦᑎᐊᕈᓐᓇᖅᑐᐊᐃᓐᓅᖕᒪᑕ.  

 

ᐅᖃᖅᑎᑦᑎᔩ, ᑖᓐᓇ 

ᐱᖃᑎᒋᔭᐅᔪᒪᑦᑎᐊᖅᐳᖓᐃᓛᒃ ᑖᒃᑯᐊ 

ᐱᒃᑯᒋᓪᓗᑎᒍᑦ, ᑖᒃᑯᐊ ᐃᓕᓐᓂᐊᖃᑦᑕᖅᑐᐃᑦ 

ᑕᐃᑲᓂ ᐊᒻᒪᓗ ᓴᓇᔩᑦ, ᐃᓕᓴᐃᔩᓪᓗ 

ᓴᓇᑦᑐᓕᖅᓴᕐᕕᕐᒥᑦ. ᖁᔭᓐᓇᒦᒃ, ᐅᖃᖅᑏᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᐅᓐᓄᒃ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓂᐊᖅᐳᓯ ᑖᓐᓇ 

ᒪᓕᒐᓕᐅᖅᑎ ᓇᑦᑎᓕᖕᒧᑦ ᐅᓪᓗᒥ ᐃᓚᐅᔾᔮᓐᖏᒻᒪᑦ 

ᐊᒻᒪᑦᑕᐅᖅ ᖃᐅᒃᐸᑦ ᐃᓚᐃᔾᔮᓐᖏᒃᑭᓪᓗᓂ.  

 

ᐊᑎᖁᑎᖃᕈᓐᓃᕋᒪ ᑕᕝᕙᓂ ᒥᓂᔅᑕᐃᑦ 

ᐅᖃᐅᓯᖏᓐᓂᑦ. ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ 

ᐹᓪ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 486 - 4(3): 

ᐱᒃᑯᒋᔭᐅᓂᖓ ᔪᐊᓂ ᐸᓪᓗᖅ 

ᓴᓇᔨᒻᒪᕆᓐᖑᕐᓂᖓᓄᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᖃᖅᑏᑦᑎᔩ, 

ᐅᓪᓗᒥ ᐅᐱᒍᓱᕕᔾᔪᐊᖅᑯᖓ ᐃᓅᓪᓗᖓ 

ᓇᖏᖅᓯᒍᓐᓇᕋᒪ ᖁᕕᐊᓱᕕᔾᔪᐊᖅᑐᖓ. 

ᖃᓄᓕᒫᕐᖏᓛᒃ ᐱᓇᓱᑦᑐᑕ ᐊᔪᕈᓐᓃᕈᓐᓇᕋᑦᑕ.  

 

ᑖᓐᓇ ᐃᓕᓴᕆᔪᒪᔭᕋ ᐅᕙᖓ 

ᐃᓕᓐᓂᐊᕐᕕᒋᓚᐅᖅᓯᒪᔭᖓᓂᑦ ᐋᑐᕚ 

ᓯᓚᑦᑐᖅᓴᕐᕕᔾᔪᐊᕐᒥ ᐱᔭᕇᓚᐅᖅᑐᖅ ᐊᓪᓛᓘᓐᓃᑦ 

ᐃᓄᑦᑎᑐᑦ ᐊᑎᖃᖅᑑᔮᓐᖏᑦᑐᑦ 

ᐃᓕᓐᓂᐊᕇᓚᐅᖅᑕᖓ, ᓴᓇᔭᒃᓴᓕᕆᔨ. ᑖᓐᓇ 

2007 ᐱᔭᕇᓚᐅᖅᑐᖅ ᑭᒡᒐᑐᖅᑕᑯᓗᒐ.  

ᑕᒫᓃᓐᖑᐊᖅᑕᖅᓯᓇᖅᑐᖅ ᐊᒻᒪᓗ ᐊᐃᑉᐸᑯᓗᐊ 

ᑳᓖᓐ ᑕᒫᓃᖃᑎᒋᔭᖓ, ᑕᑉᐹᓂ ᖃᐅᓱᐃᑦᑐᕐᒥᑦ 

ᐃᓅᓚᐅᖅᓯᒪᔪᖅ ᐱᕈᕐᓂᑰᓪᓗᓂ.  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓴᓇᔭᒃᓴᓕᕆᔨᐅᓂᕋᖅᑕᐅᓕᖅᑐᖅ. 

ᓴᓇᔭᒃᓴᓕᕆᔨᕈᓪᓚᕆᓚᐅᖅᑐᖅ 

ᓄᕕᐱᕆᐅᓚᐅᖅᑐᒥ. ᑕᐃᒪᐃᑦᑐᒥᑦ ᑕᑯᔭᕆᐅᕐᒥᒐᒪ 

ᐃᓄᒻᒥᑦ. ᐅᐱᒍᓱᕕᔾᔪᐊᖅᑯᖓ ᑕᐃᑲᓂ ᐃᓐᓂᑯᐊᔅ 

ᑯᐊᐳᕋᐃᓴᓐᑯᓐᓂᑦ ᐱᒋᐊᓚᐅᖅᓯᒪᔪᖅ, ᑭᓯᐊᓂ 

ᑖᒃᑯᓂᖓ ᓄᓇᓕᓐᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓕᖅᑐᖅ ᑕᐃᑲᓂ. ᐊᖏᔪᒥᑦ 

ᐊᑭᑐᔪᖅᓯᐅᑎᓂᒃ ᐊᖏᔪᖅᑳᕆᔭᐅᓪᓗᓂ.  

 

ᑐᓐᖓᓱᖁᑦᑎᐊᖅᑲᕋ ᑖᓐᓇ ᐃᕐᓂᖑᐊᑯᓗᐊ ᓘᑎ 

ᐸᓪᓘᑉ, ᔪᐊᓂ ᐸᓪᓗᖅ ᐱᔭᕇᑦᑎᐊᓚᐅᕐᖓᑦ 

ᖁᔭᓐᓇᒦᑦᑎᐊᖅ. ᖁᔭᓐᓇᒦᒃ, ᐅᖃᖅᑏᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 487 - 4(3): 

Hᐋᑭᕐᓂᐅᑉ ᐅᓐᓄᖓ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕕᕝᕗᐊᕆ 18-ᖑᑎᓪᓗᒍ ᐊᕐᕌᒍᑕᒫᑦᑎᐊᖅ 

ᐊᕐᕌᒍᓄᑦ 17-ᓄᑦ ᓄᓇᓕᕗᑦ 

ᖁᕕᐊᓱᒍᑎᖃᖃᖅᓯᒪᒻᒪᑕ ᕼᐋᑭᕐᓂᕐᒥᒃ 

ᐅᓪᓗᖃᖅᖢᑎᒃ ᑲᓇᑕᒥ.  

 

ᐊᕐᕌᒍᑕᒫᑦ ᕕᕗᐊᕆ 18-ᖑᓕᕌᖓᑦ ᓄᓇᖁᑎᒐ 

ᖁᕕᐊᓱᒍᑕᐅᖃᑦᑕᕐᒪᑦ ᐃᒡᓘᑉ ᐃᓗᐊᓂ ᓇᖕᒥᓂᖅ 

ᕼᐋᑭᖅᑎᑦᑎᖃᑦᑕᖅᖢᑎ ᖃᒪᓂᑦᑐᐊᕐᒥ.  

 

ᐅᖃᖅᑏ, ᕼᐋᑭᖅᑎᑦᑎᖃᑦᑕᕐᓂᖅ ᖃᒪᓂᑦᑐᐊᕐᒥ 

ᐊᒃᓱᐊᓗᒃ ᐱᐅᒋᔭᐅᓚᐅᖅᑐᖅ ᓯᐊᕐᕆᔮᕐᕕᕗᓪᓗ 

ᑕᑕᑦᑎᐊᖅᖢᓂ. ᐅᓐᓄᒃᑎᓪᓗᒍ 

ᖁᓐᖏᐃᕆᐊᖅᑐᖅᑐᑦ ᐅᓄᖅᑐᐊᓘᓚᐅᕐᒪᑦ. 

ᖁᓐᖏᐊᕆᐊᖅᑐᓚᐅᖅᑐᑦ ᓄᓇᖅᑲᑎᒥᖕᓂᒃ 

ᕼᐋᑭᕐᓂᕐᒥᒃ ᐊᔪᓐᖏᓐᓂᕐᒥᓂᒃ 

ᑕᑯᒃᓴᐅᑎᑦᑎᑎᓪᓗᒋᑦ.  

 

ᑕᐃᒪᓐᓇ ᕼᐋᑭᖅᑎᓪᓗᒋᑦ ᑕᐃᒃᑯᐊ ᓄᑲᖅᖠᑦ 

ᕼᐋᑭᖅᑏᑦ ᑮᓇᐅᔭᓂᒃ ᐱᕈᖅᓴᐃᓚᐅᕐᒥᔪᑦ 

ᓈᓴᐅᓪᓗᑎᑦ ᐅᐸᒍᑎᐅᓂᐊᕐᒪᒡᒎᖅ 

ᐱᒃᑯᓴᐅᔾᔪᐊᓕᖅᑎᓪᓗᒋᑦ ᐊᒻᒪ ᐱᖁᑎᓂᒃ 

ᓂᐅᕕᕈᑎᒋᓂᐊᕐᒪᔾᔪᒃ.  

 

ᐅᖃᖅᑏ, ᕼᐋᑭᖅᑎᓪᓗᒋᑦ ᐅᓐᓄᒃᑯᑦ ᖃᒪᓂᑦᑐᐊᕐᒥ 

ᐱᓗᐊᖅᑐᒥ ᐅᕙᓐᓄᑦ ᖁᕕᐊᒋᓚᐅᖅᑕᕋ ᑕᐃᒪᓐᓇ 

ᑲᑕᐃᑎᑕᐅᓚᐅᕋᒪ ᑕᐃᔅᓱᒥᖓ ᕼᐋᑭᕈᑎᓄᑦ 

ᐊᔭᐅᖅᑕᐅᖃᑦᑕᖅᑐᓄᑦ. ᐱᖃᓐᓇᕆᔭᕋ ᑕᐃᕕᑦ 

ᐊᖅᓴᕐᓂᖅ ᒪᐃᔭᒋᔭᖓ ᖃᒪᓂᑦᑐᐊᕐᒥᐅᑦ 

ᐱᖃᑎᒋᓪᓗᒍ.  

 

ᐅᖃᖅᑏ, ᐊᒃᓱᐊᓗᒃ ᖁᕕᐊᓇᓚᐅᖅᑐᖅ 

ᐅᓐᓄᖅᑎᓪᓗᒍ ᕼᐋᑭᖅᑎᓄᑦ ᐊᒻᒪᓗ ᑕᐃᒃᑯᐊ 

ᖁᖓᕆᐊᖅᑐᖅᑐᑦ ᖁᕕᐊᓱᑦᑎᐊᓚᐅᖅᑐᑦ. 

ᐊᓕᐊᓇᐃᒍᓱᒃᑐᖓ ᐃᓚᒋᔭᐅᑦᑎᐊᕈᓐᓇᓚᐅᕋᒪ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᑑᓂ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 488 - 4(3): 

ᓇᓪᓕᐅᑎᑦᑎᐊᖁᔨᓂᖅ ᕿᑐᕐᖓᒥᓂ 

(ᐋᖁᐊᖅ) 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ ᒥᓂᔅᑕᐃᓪᓗ 

ᐅᖅᓱᖅᑑᕐᒥᐅᓪᓗ ᐃᓄᐃᓪᓗ ᑕᐅᑐᒃᑐᑦ.  

 

ᑐᓴᖅᑎᑦᑎᔪᒪᖅᑲᐅᒐᓗᐊᖅᑐᖓ 2-ᒧᐊᖅᐸᑦ ᐅᓪᓗᒥ 

ᓱᓕ ᓱᕈᓯᖏᑦ ᐃᓕᓐᓂᐊᕐᒪᑕ ᓄᓇᑦᑎᓐᓂ. 

ᑕᐃᒃᑯᓄᖓ ᖁᓐᖏᐊᖅᑕᐅᖁᓇᐅᖅᑲᐅᒐᓗᐊᖅ 

ᑭᓯᐊᓂ.  

 

ᒪᓕᒐᓕᐅᖅᑎᐅᓪᓗᑕ ᑭᒡᒐᖅᑐᐃᖃᑦᑕᕋᑦᑕ 

ᒪᒃᑯᒃᑐᑯᓗᖕᓂᓪᓗ ᐃᓐᓇᑐᖃᕐᓂᓪᓗ 

ᑭᒡᒐᖅᑐᐃᖃᑦᑕᕋᑦᑕ ᓄᓇᕗᒻᒥ. 

ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ 

ᓇᓪᓕᐅᑎᒻᒪᑎᒃ ᒪᕐᕉᒃ ᒪᒃᑯᒃᑐᑯᓘᒃ ᐃᓚᒋᓪᓗᒋᓪᓗ.  

 

ᓯᕗᓪᓕᖅ ᐃᖃᓗᖕᓃᑦᑐᖅ ᐅᔪᕈᕐᒪ ᐸᓂᖓ ᑎᓴᒪᓂᒃ 

ᐅᑭᐅᖅᑖᕐᒪᑦ, ᐊᒻᒪᓗ ᐊᐱᕆᔭᕌᖓᑦ ᐃᓅᖕᒪᖔᖅ 

ᖃᓪᓗᓈᖑᖕᒪᖔᓪᓘᓐᓃᑦ, ᑭᐅᖏᓐᓇᐅᔭᕐᒪᑦ 

ᐃᓅᓂᕋᐃᓐᓇᐅᔭᖅᑐᑯᓗᒃ. ᑎᓴᒪᓂᒃ 

ᐅᑭᐅᖃᖃᓕᖅᑐᖅ ᐊᒻᒪᓗ ᐊᐱᕆᔭᐅᒑᖓᑦ 

ᐃᓅᒻᒪᖔᖅ ᖃᓪᓗᓈᖑᒻᒪᖔᕐᓘᓐᓃᑦ ᐅᖃᐃᓐᓇᓲᖅ, 

“ᐃᓅᔪᖓ.” ᓇᓪᓕᐅᑎᑦᑎᐊᕆ ᕚᕋ ᐃᕐᖑᑕᕋᓗ.  

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᐹᑦᑎᐊᒥᒃ ᐃᕐᖑᑕᖅᑖᕆᓚᐅᖅᑕᕋ. 

ᐃᓕᓐᓂᐊᑐᒃᓴᐅᔪᖅ ᓱᓕ. ᐅᓪᓗᒥ ᒪᒃᑯᒃᑐᐊᓘᓕᕐᒪᑦ 

13-ᖑᖅᖢᓂ ᐊᒻᒪᓗᑦᑕᐅᖅ 

ᓇᓪᓕᐅᑎᑦᑎᐊᖁᓂᐊᖅᑕᕋ 13-ᖑᖅᑐᐊᐱᐅᖕᒪᑦ 

ᐃᕐᖑᑕᕋ. ᑐᕆᔅᑕ ᑑᑕᓕᖕᒥᒃ ᐊᑎᓕᒃ 

ᐊᖑᑎᑑᓪᓗᓂᓗ. ᖁᔭᓐᓇᒦᒃ 13-ᓂᒃ 

ᐅᑭᐅᖅᑖᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᖓᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 489 - 4(3): 

ᐱᓕᕆᐊᓂᒃ ᐱᔨᑦᑎᕈᑎᓂᓪᓗ ᕿᒥᕐᕈᓂᖅ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑏᑦᑎᔩ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑰᖅᐸᒃᑲ. ᑐᓐᖓᓱᒋᑦ 

ᑖᓐᓇ ᓯᕗᓕᖅᑎᕗᑦ ᐊᒻᒪᓗ ᑕᐃᒃᑯᐊ ᑕᐅᑐᒃᑐᑦ.  

 

ᐅᖃᖅᑏ, ᓂᑯᕕᔾᔪᑎᖃᖅᑐᖓ ᖁᕐᓗᖅᑐᒥ 

ᑲᑎᒪᓪᓗᑕ ᐋᖅᑭᒃᓯᓚᐅᕋᑦᑕ ᑕᐃᒃᑯᐊ 

ᐊᒡᒍᖅᓯᒪᐅᖅᑐᑦ. ᐃᖅᑲᐅᒪᓂᓯ ᑕᐃᒃᑯᐊ 

ᑕᑯᔪᒪᓗᐊᖅᑕᕗᑦ 9-ᖑᓚᐅᕐᒪᑕ ᐃᖅᑲᐅᒪᒍᒪ. 

ᐊᕐᕌᒍᓄᑦ ᑎᓴᒪᓄᑦ ᑕᑯᔪᒪᔭᑦᑎᓐᓂ 

ᐱᔭᕆᐊᖃᖅᑐᓂᒃ ᐋᖅᑭᒃᓯᓚᐅᕋᑦᑕ.  

 

ᐅᖃᖅᑏ, ᐸᕐᓇᒋᐊᖃᕐᓂᕐᒥᒃ ᑕᕝᕘᓇ 

ᐋᖅᑭᒃᓯᑦᑎᐊᖅᑰᕐᓂᓐᖏᓇᑦᑕ. ᐸᕐᓇᐅᑏᓪᓗ 

ᑭᒡᓕᖃᖅᑎᓚᐅᓐᖏᓐᓇᑦᑎᒍ. ᐃᓚᖏᑦ, ᐅᖃᖅᑏ, 

ᐊᕐᕌᒍᓕᒫᕌᓗᒃ ᐸᕐᓇᒃᑕᐅᓪᓗᑎᑦ 

ᐊᑐᓕᖅᑐᖃᓐᖏᑦᑐᑦ ᑕᐃᒪᓐᓇ ᐋᖅᑭᓯᓚᐅᕋᑦᑕ 

ᐸᕐᓇᖕᓂᕐᒧᑦ.  

 

ᐅᖃᖅᑏ, ᐱᓕᕆᕝᕕᒋᔭᐅᔪᒥᒃ ᑮᓇᐅᔭᓂᒃ ᐊᕐᕌᒍᒧᑦ 

ᐊᑐᕐᓂᐊᖅᑐᓂᒃ ᑭᓐᖒᒪᒃᖠᕌᖓᑕ ᑲᑎᒪᓕᕌᖓᑦᑕ 

ᐊᖏᖅᓯᖃᑦᑕᖅᑐᒍᑦ. 

 

ᐅᖃᖅᑏ, ᐃᓱᒫᓗᒋᔭᖃᖅᑐᖓ ᐊᑯᓂᓗᐊᕌᓗᒃ 

ᐸᕐᓇᒃᑕᐅᓂᖅ ᑕᒪᓐᓇ ᐊᑐᓕᕐᒪᑦ 

ᓱᒃᑲᓕᓂᖅᓴᐅᖁᓪᓗᒍ ᐱᔭᕆᐊᖃᓕᖅᑐᖅ.  

 

ᐅᖃᖅᑏ, ᓂᕈᐊᖅᑕᐅᓂᐊᖅᑐᑦ ᐋᖅᑭᒃᓱᐃᓕᕐᒥᒍᑎᒃ 

ᐊᕐᕌᒍᒧᑦ ᐊᑐᓕᖁᔭᒥᖕᓂᒃ 

ᑭᒡᓕᖃᖅᑎᑦᑎᔭᕆᐊᖃᕐᓂᐊᓕᖅᑐᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᓛᖅᑐᓂᒃ 

ᑭᒡᓕᖃᕆᐊᖃᕐᓂᖏᓐᓂᒃ ᑕᒪᑐᒥᖓ 

ᐋᖅᑭᒃᓯᔭᕆᐊᖃᖅᑰᓛᓕᖅᑐᑦ ᑭᒡᓕᖃᖃᑦᑕᕐᓗᓂ 

ᑕᒪᓐᓇ ᐸᕐᓇᐅᑕᐅᔪᖅ. ᑕᒪᓐᓇ 

ᑕᐃᒪᐃᑦᑕᕆᐊᖃᓕᖅᖢᓂᓗ.  

 

ᐃᓛᒃ ᑖᓐᓇ ᐱᕕᑭᓐᓂᐊᕋᒪ ᓇᐃᒡᓕᒐᓗᐊᖅᖢᓂ. 

ᑖᓐᓇ ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᕆᔭᕋ 

ᐊᖏᖅᑕᐅᔪᒪᒐᓗᐊᖅᐳᖓ. ᖁᔭᓐᓇᒦᒃ, 

ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ ᐱᔭᕇᕈᒪᓪᓗᓂᐅᒃ 

ᐅᖃᓪᓚᐅᓯᕆᔭᓂ. ᐋᒃᑳᖅᑐᖃᖅᐸ? 

(ᑐᓵᔨᒃᑰᕈᓐᓃᖅᑐᖅ) ᐋᒃᑳᖅᑐᒥᒃ ᑐᓴᖏᓐᓇᒪ, ᒥᔅᑐ 

ᓲᔪᖅ ᑲᔪᓯᒋᑦ. 

 

ᓲᔪᖅ: ᖁᔭᓐᓇᒦᒃ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᐱᕕᖃᖅᑎᑕᐅᒐᒪ ᖁᔭᓐᓇᒦᑦᑎᐊᖅᐸᔅᓯ.  

 

ᑖᓐᓇ, ᐅᖃᖅᑏ, ᒪᓕᒐᓕᐅᖅᑎᑦ ᑕᐃᒃᑯᐊ 

ᓯᕗᓪᓕᕆᓚᐅᖅᑕᕗᑦ ᓯᕗᓂᑦᑎᓐᓂ 

ᒪᓕᒐᓕᐅᖅᑎᐅᓚᐅᖅᑐᑦ ᐃᒥᐊᓘᑉ ᒥᒃᓵᓄᑦ, ᐃᓛᒃ 

ᓴᓐᖐᑦᑐᑦ ᒥᒃᓵᓄᑦ. ᑕᒪᓐᓇ ᑲᑦᑐᖅᐹᓪᓕᖁᓪᓗᒍ 

ᑕᐃᑲᓂ ᐋᖅᑭᒃᓯᓚᐅᖅᓯᒪᖕᒪᑕ ᑕᐃᒪᓐᓇ 

ᐊᑐᓕᖁᔭᐅᓪᓗᓂ. ᐊᕐᕌᒍᑦ 8-ᖑᖅᑐᑦ ᑕᒪᓐᓇ 

ᐊᑐᓕᓪᓚᑦᑖᓚᐅᖅᓯᒪᒐᒥ.  

ᑕᐃᒪᐃᑦᑑᑎᓪᓗᒍ ᑕᒪᓐᓇ ᐃᓗᐊᖏᒻᒪᑦ. ᐊᒻᒪ 

ᑭᓐᖒᒪᔭᕗᑦ ᑕᒪᒃᑯᐊ ᓲᕐᓗ 

ᓇᒧᓐᖓᖅᐸᓪᓕᐊᓂᖃᓗᐊᕋᑎᒃ. ᑖᓐᓇ, ᐅᖃᖅᑏ, 

ᑖᓐᓇ ᐊᖏᕆᐊᖃᓕᖅᑕᕗᑦ ᐊᑐᓕᖁᔭᐅᔪᖅ 

ᓱᒃᑲᔾᔫᒥᔪᒥᒃ ᐊᑐᓕᖅᑎᑕᐅᖃᑦᑕᕐᓗᑎᒃ. 

 

ᐅᖃᖅᑏ, ᐅᓪᓗᒥ ᐊᑐᖅᑕᐅᕗᑦ, 

ᐊᑐᐃᓐᓇᕐᓂᐊᕈᑦᑎᒍᑦ ᐃᒪᐃᑦᑐᓄᑦ ᐊᕐᕌᒍᓄᑦ 

ᐸᕐᓇᒍᓐᓇᖅᓯᒐᑦᑕ ᖁᓕᓄᑦ, ᐊᕙᑎᓄᑦ 30-ᓄᑦ 

50-ᓄᑦ ᑎᑭᑦᑐᓐᓇᖅᑐᖅ. ᑕᒪᓐᓇ ᑕᐃᒃᑯᓄᖓ 

ᓂᕈᐊᖅᑕᐅᓂᐊᖅᑐᓄᑦ 

ᐋᖅᑭᒃᑕᐅᑦᑎᐊᕆᐊᖃᕐᓂᐊᖅᑐᖅ. ᑖᓐᓇ 

ᐸᕐᓇᐅᑕᐅᔪᖅ ᑭᒡᓕᖃᖅᑎᑕᐅᖃᑦᑕᓕᕐᓗᓂ. 

ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᐃ-ᒪᓂᕋᔭᒃ, ᒥᔅ ᒫᓂᑲ ᐃᐊᓪ-

ᑲᓇᔪᖅ. 

ᓚᒻᓯᑕᓐ, ᓰᓚ (ᐃᐊᓪ-ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐅᓐᓄᓴᒃᑯᑦ ᐃᖃᓗᖕᒥᐅᑦ, 

ᓄᓇᕗᒻᒥᐅᓪᓗ. 

 

ᐊᓕᐊᓇᐃᒍᓱᑦᑎᐊᖅᑐᖓ ᑐᓴᖅᑎᑦᑎᔭᕆᐊᒃᓴᖅ 

ᒪᓕᒐᓕᐅᕐᕕᖕᒥ ᓄᓇᕗᒻᒥᐅᓂᒡᓗ 

ᖁᕕᐊᓇᑦᑎᐊᖅᑐᒥᒃ ᓴᖅᑭᑦᑐᖃᖅᓯᒪᓕᕐᒪᑦ 

ᓂᕈᐊᖅᑎᒋᓯᒪᔭᒪ ᐃᓚᐅᕝᕕᒋᓯᒪᓴᔭᖓᓂ. 

ᐃᖃᓗᖕᒥᐅᑕᖅ ᑖᓐᓇ ᓯᓚ ᓚᒻᓯᑕᓐ 24-

ᖑᖃᑕᐅᖕᒪᑦ ᑕᐃᒃᑯᓇᓂ ᓂᕿᓕᐅᖅᑎᓂᒃ 

ᑕᑯᒃᓴᐅᑎᑕᐅᖃᑦᑕᖅᑐᓂ ᑎᕖᒃᑯᑦ. Master Chef-

ᖑᓂᕋᖅᑕᐅᔪᖅ. ᓂᖅᑎᐅᓕᐅᑎᖃᑦᑕᖅᑐᑦ. ᐅᓐᓄᒃ 

ᑕᓚᕖᓴᒃᑯᑦ ᓴᖅᑭᔮᕐᓂᐊᖅᑐᖅ ᓄᓇᖃᖅᑳᖅᓯᒪᔪᓪᓗ 

ᓯᕗᓪᓕᖅᐹᖑᔪᖅ. 

 

ᑕᐃᓐᓇ ᑕᕐᕆᔭᓕᐊᕆᔭᐅᓚᐅᖅᑐᖅ 

ᐱᖃᓯᐅᔾᔭᐅᓚᐅᕐᒪᑦ ᓂᕈᐊᖅᑕᐅᖃᑕᐅᒐᒥ 

ᒪᓐᑐᕆᐊᒧᐊᑲᐅᑎᒋᓪᓗᓂ ᐆᒃᑐᕋᕆᐊᖅᑐᖅᖢᓂ. 

ᐃᖅᑲᐅᒪᔪᖓ ᐅᖃᕐᒪᑦ, ᐆᒃᑐᕋᓚᐅᕐᒪᒡᒎᖅ 

ᑕᐃᒃᑯᓄᖓ Master Chef Canada-ᑯᓐᓂ ᔪᓚᐃ  

2016-ᖑᑎᓪᓗᒍ. ᐅᖃᐅᑎᓚᐅᖅᑕᕋ 

ᐊᓕᐊᓇᐃᒍᓱᒃᑐᐊᓘᓪᓗᖓ ᐃᖃᓗᖕᒥᒃ 

ᓂᕿᓕᐅᕈᒪᓚᐅᖅᑐᖅ. ᑕᐃᒃᑯᐊ ᓛᑎᓐ 

ᐊᒥᐊᓕᑲᒃᑯᑦ ᐃᖃᓗᖕᒥᒃ ᓂᕿᓕᐅᖃᑦᑕᕐᒪᑕ ᓲᕐᓗ 

ᐃᓚᐅᕈᑎᖃᐅᖅᖢᓂ ᐊᕙᑳᑐᒥᒡᓗ ᐊᒻᒪ ᐊᓯᐊᓂᒃ. 

 

ᐃᓄᐃᑦ ᓂᕿᖏᑦ ᐱᖃᓯᐅᑎᓪᓗᒍ ᑕᐃᒪᓐᓇ 

ᑐᕌᓐᑐᒧᐊᕈᑎᒋᓚᐅᖅᑕᖓ ᓯᑎᐱᕆᒥ 

ᐊᔾᔨᓕᐅᖅᑕᐅᔭᖅᑐᖅᖢᓂ. ᓰᓚ ᐃᓄᕕᐊᓘᓪᓗᓂ 

ᐃᖃᓗᖕᓂ ᓄᓇᖃᓕᖅᑐᖅ. ᓯᕗᒧᐊᑦᑎᐊᖁᔭᕋ ᓰᓚ, 

ᑕᓚᕖᓴᒃᑰᓕᖅᐸᑦ ᑕᐅᑐᖁᓇᐅᓂᐊᖅᐳᓯ ᐃᓘᓐᓇᓯ 

ᓂᕆᐅᓇᐅᔪᕐᖏᓛᒃ ᐅᓐᓄᒃ 9-ᒧᐊᖅᐸᑦ 

ᑕᑯᒃᓴᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ ᒥᔅᑐ ᐹᓪ ᖁᐊᓴ. 

ᐃᓄᑦᑎᑐᑦ ᐅᖃᓕᒫᒐᓕᐊᑦ 

ᑕᑯᒃᓴᐅᑎᑕᐅᔪᐃᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏᑦᑎᔩ. 

ᑕᐃᒪᐃᓛᒃ ᐃᓅᓪᓗᑕ ᐃᓄᒃᑎᑐᑦ 

ᐅᖃᓕᒫᕈᒪᕙᒃᑲᑦᑕ. ᓲᖃᐃᒻᒪ ᐊᒻᒪᓗ ᑕᒪᓐᓇ 

ᐃᓄᒃᑎᑐᑦ ᐅᖃᓕᒫᒐᒃᓴᐃᑦ ᑕᒪᒃᑯᐊ 

ᓴᖅᑭᖅᐸᓪᓕᐊᓪᓚᕆᓕᕐᒪᑕ ᖁᕕᐊᓇᓪᓚᕆᒃᐳᖅ. 

ᑖᒃᓱᒥᖓ ᐅᖃᐅᓯᖃᕈᒪᓗᐊᓪᓚᕆᒃᑐᖓ. 

 

ᐊᒻᒪᓗ ᐃᓯᓕᕋᑦᑕ ᐅᔾᔨᕆᖅᑲᐅᒐᒪᐃᓛᒃ 

ᑕᐅᕘᓈᖅᖢᖓ ᐃᓄᒃᑎᑑᖅᑐᓂᒃ ᐅᖃᓕᒫᒐᕐᓂᒃ 

ᐊᒥᒐᓐᖏᑦᑐᓂᒃ ᑕᐅᕙᓃᑦᑐᖅᑕᖃᕐᒪᑦ. ᑕᐃᒃᑯᐊ 

ᐱᒃᑯᒋᑦᑎᐊᕋᒃᑭᓂᓛᒃ. ᑕᒪᒃᑯᐊ ᑭᓐᖒᒪᖃᑦᑕᕋᑦᑎᒍ 

ᐃᓄᒃᑎᑑᖅᑐᓂᒃ ᐅᖃᓕᒫᒐᐃᑦ, ᐊᒻᒪᓗ 

ᑕᑯᔪᒪᐃᓐᓇᖅᐸᒃᖢᑕ ᓲᖃᐃᒻᒪ ᑕᒪᓐᓇ 

ᐅᖃᐅᓯᖅᐳᑦ ᓴᓐᖏᑦᑎᐊᖁᒧᑦ.  

 

ᑕᐃᒪ ᖃᐅᔨᒪᖁᔨᑐᐃᓐᓇᕆᕗᖓ 

ᒪᓕᒐᓕᐅᖅᑎᐅᖃᑎᓐᓂᒃ 

ᓄᖅᑲᓚᐅᐱᓪᓚᒃᑯᑦᑕᓘᓐᓃᑦ ᑕᐃᒃᑯᐊ 

ᑕᑯᔭᖅᑐᖅᑕᐅᑦᑎᐊᖃᑦᑕᕐᓂᐊᕆᕗᑦ 

ᐅᖃᓕᒫᒐᒃᓵᓐᓄᐃᑦ ᐃᓄᒃᑎᑐᑦ. ᑎᒍᓯᕙᒡᓗᓯᓗ  

ᐃᕐᖑᑕᔅᓯᓐᓂᒃ, ᕿᑐᕐᖓᔅᓯᓐᓂᑦ ᑐᓂᔭᒃᓴᔅᓯᓐᓂᑦ. 

ᐃᓕᔅᓯ ᐅᖃᓕᒫᕌᓪᓚᓚᐅᕐᓗᓯᐅᒃ. ᑖᔅᓱᒥᖓ 

ᐅᖃᕈᒪᓗᐊᖅᑲᐅᒐᒪ. ᐅᖃᖅᑏᑦᑎᔩ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. 5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ 

ᐹᓪ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑏᑦᑎᔩ. ᐄ, ᐃᓕᓴᖅᓯᔪᒪᓕᕐᒥᔪᖓ 

ᑕᕝᕙᓃᑦᑐᒥᑦ. ᓯᕗᓪᓕᖅᐹᒥ, ᐃᓚᒋᓪᓚᕆᒃᑲᒃᑯ, 

ᖃᑕᕐᖑᑎᒋᓪᓗᒍ ᐅᔪᕈᑯᓗᒐ 

ᐃᓕᓴᕆᔭᐅᖅᑲᐅᒻᒥᔫᒐᓗᐊᖅ ᒫᒡᒍᓚ ᓇᑲᓱᒃ, 

ᑐᓐᖓᓱᑦᑎᐊᕐᓕ.  

 

ᐊᒻᒪᓗ ᑖᒃᑯᐊ ᐅᐱᒋᕕᔾᔪᐊᖅᑖᒃᑲᒃ ᑭᒡᒐᑐᖅᑖᒃᑲᒃ 

ᐃᓕᓴᕆᔪᒪᔮᒃᑲᒃ ᑐᓐᖓᓱᖁᕕᔾᔪᐊᖅᑐᒋᒃ. ᑖᓐᓇ 

ᐅᖃᐅᓯᕆᖅᑲᐅᔭᕋ ᔪᐊᓂ ᐸᓪᓗᖅ, 

ᐱᔭᕇᑦᑎᐊᖅᓯᒪᓕᕐᖓᑦ ᖁᔭᓐᓇᒦᒃ. ᐊᒻᒪᓗ 

ᐊᐃᑉᐸᑯᓗᐊ ᑳᓖᓐ ᔩᑎ, ᑕᒫᓂᑦᑕᐅᖅ 

ᐃᖅᑲᓇᐃᔭᐃᓐᓇᖅᑐᖅ ᐊᔪᓐᖏᑦᑎᐊᖅᑐᓂ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓕᓐᓂᐊᑦᑎᐊᖅᓯᒪᓪᓗᓂ. ᑐᓐᖓᓱᖁᕕᔾᔪᐊᖅᑕᒃᑲ 

ᑖᒃᑯᐊ. ᖁᔭᓐᓇᒦᒃ, ᐅᖃᖅᑏᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᕐᒧᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᕐᓗᖅᑑᕐᒧᑦ, ᒥᔅᑐ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᒥᓂᔅᑕᐃᑦ 

ᐅᖃᐅᓯᖏᓐᓂᑦ ᑐᓐᖓᓱᑎᑦᑎᓪᓗᖓ. 

ᑐᓐᖓᓱᒃᑎᑕᕗᑦ ᓯᕗᓕᖅᑎᒃᓴᕗᑦ ᐃᓕᓐᓂᐊᖅᑐᑦ 

ᑕᕝᕗᖓ ᒪᓕᒐᓕᐅᕐᕕᖕᒧᑦ. 

ᐅᖃᖅᑏ, ᓇᖏᖅᓯᓂᐊᖅᐳᑦ ᐊᑎᖏᑦ ᑕᐃᒍᒃᑭᑦ. 

 

 ᑕᐃᕕᑦ ᐱᑦᑎᐅᓛᖅ ᑖᒃᑯᓄᖓ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᕐᓂᕐᒧᑦ; 

 

 ᒫᒡᒍᕋᑦ ᓇᑲᓱᒃ, ᐊᕕᒃᑐᖅᓯᒪᔪᓂᒃ ᑲᒪᔨ 

ᐃᓄᓕᕆᔨᒃᑯᓐᓄᑦ, ᓱᕈᓯᓕᕆᔨᒃᑯᓐᓄᑦ, 

ᑖᒃᑯᓄᖓ ᐃᓄᓕᕆᔨᒃᑯᓐᓂᑦ; 

 

 ᓯᑏᕙᓐ ᑰᓕ. ᑮᓇᐅᔭᓂᒃ ᐸᕐᓇᐃᔨ, ᑕᑯᓇᑦᑎ 

ᑖᒃᑯᓄᖓ ᐱᖅᑯᓯᓕᕆᔨᒃᑯᓐᓄᑦ; 

 

 ᓵᒥ ᐊᕐᓇᓗᐊᖅ. ᕿᑎᕐᒥᐅᓂᑦ 

ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᐸᕐᓇᐅᑎᓄᑦ 

ᐱᓕᒻᒪᒃᓴᐃᔨᖓ, ᓕᓐᑕ ᕚᓕᓐᑯᐊᑦ 

ᐊᕙᑎᓕᕆᔨᒃᑯᓐᓂᑦ; 

 

 ᓃᕕ ᓇᑦᓯᐊᐱᒃ ᐊᒡᒍᑖᖅᑲᐅᓯᒪᔪᓂᒃ 

ᐃᓕᓐᓂᐊᖅᑎᕐᔪᐊᖅ. ᐱᓕᒻᒪᒃᓴᐃᔨᖓ 

ᒪᓕᒐᓕᕆᔨᒃᑯᓐᓂᑦ; 

 

 ᐅᕕᓗᖅ ᐋᓪᓴᓐ-ᕼᐋᓐᓴᓐ ᑲᒪᔨ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓕᓐᓂᐊᖅᑐᖅ. 

ᐱᓕᒻᒪᒃᓴᐃᔨᖓᓗ ᐸᑐᕆᓴ ᓕᐅ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ; 

 

 ᑕᐃᕕᑦ ᖁᐊᕋᖅ, ᓱᕈᓯᕐᓂᑦ, ᒪᒃᑯᒃᑐᓂᓪᓗ 

ᑭᒡᒐᖅᑐᐃᓂᕐᒥᑦ ᐃᓕᓐᓂᐊᖅᑎᑦᑎᔪᖅ; 

 

 ᓯᕗᓕᖅᑎᒃᓴᕗᑦ ᑐᑭᒧᐊᑦᑎᑦᑎᔨ, ᓯᐅᓪᕕᐊ 

ᓇᑦᓱ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ; ᐊᒻᒪᓗ 

  

 ᑭᖑᓪᓕᖅᐹᖅ ᓯᕗᑦᑐᖅᓴᕐᕕᖕᒥ. ᑖᓐᓇ 

ᐃᓕᓐᓂᐊᖅᑎᐅᔪᖅ ᓯᕗᓂᖅᑎᒃᓴᒧᑦ, ᐋᓪᕗᑦ 

ᓇᑦᓱ ᐊᐅᓚᑦᑎᔨ ᐄᖅᑲᓇᐃᔭᐅᑏᑦ ᐊᒻᒪᓗ 

ᐱᓕᒻᒪᒃᓴᐃᔨᖓ ᓵᓐᑐᕋ ᓇᑦᓱ.  

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᑎ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒥᔅ ᒫᓂᑲ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᓇᑯᕐᒦᒃ, 

ᐅᖃᖅᑏᑦᓯᔩ. ᐊᒻᒪ ᑖᒃᑯᐊᑦᑕᐅᖅ ᑐᓐᖓᓱᖁᕙᒃᑲ 

ᓯᕗᓕᖅᑎᑦᓴᕐᒧᑦ ᐃᓕᓐᓂᐊᕐᓂᐊᖅᑐᑦ. ᐊᒻᒪᓗᑦᑕᐅᖅ 

ᑕᕝᕙᓂ ᑭᒡᒐᖅᑐᖅᑕᕋᓃᑦᑐᖅ. ᑖᓐᓇ 

ᐅᖃᓕᒪᐅᑎᒋᖅᑲᐅᔭᕋ ᓰᓚ ᓚᓐᓯᑕᓐ, 

ᑐᓐᖓᓱᑦᑎᑉᐸᕋ. ᐊᐃᑉᐸᑯᓗᐊᓗ ᑖᓐᓇ ᔮᓂ 

ᕙᓚᕈᑎ, ᑭᒡᒐᖅᑐᖅᑖᒃᑲ. ᖁᔭᓐᓇᒦᒃ, ᐅᖃᖅᑏᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᔅᓯᒃ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, 

ᒪᓕᒐᓕᐅᖅᑎ ᑲᖏᖅᖠᓂᕐᒥ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏᑦᑎᔩ ᐊᒻᒪᓗ 

ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ.  

 

ᐃᓕᑕᖅᓯᔪᒪᔪᖓ ᑲᖏᖅᖠᓂᕐᒥᐅᑕᐅᖃᑏᒃᑲᒃ 

ᑕᒡᕙᓃᒻᒪᑎᒃ ᒫᓐᓇ. ᑖᓐᓇ ᐱᖃᑖ ᐃᓕᓐᓂᐊᖅᖢᓂ 

ᐊᒻᒪ ᐃᓕᓐᓂᐊᖅᑐᖅ ᐋᑦᓯᓂᐅᔭᕋᒥᒃ 

ᐃᓕᓐᓂᐊᖅᑎᑦᓯᔨᖓᑕ ᐃᖅᑲᓇᐃᔮᖓᓂᒃ. 

ᐃᓕᑕᕆᔪᒪᔭᒃᑲ ᓵᓐᑎ ᓇᐃᐱᐅᔪ ᐊᒻᒪ ᐊᓪᐳᑦ 

ᓇᑦᓯᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᑎᒃ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᔭᐅᓯᒪᒌᕋᓗᐊᖅᑐᒥᒃ ᐃᓕᓴᖅᓯᓂᐊᕐᒥᒐᒪ, 

ᑖᓐᓇ ᐅᐱᒋᓪᓗᒍ ᐊᒻᒪᓗ ᑐᓐᖓᓱᖁᓪᓗᕆᒃᑕᕋ 

ᑭᒡᒐᑐᖅᑕᕋ ᓃᕕ ᓇᑦᓯᐊᐱᒃ ᑕᒫᓃᖃᐅᔫᒐᓗᐊᖅ, 

ᖁᕕᐊᓱᓪᓚᕆᑦᑐᖓ ᐱᖃᑕᐅᒍᓐᓇᕐᒪᑦ 

ᓯᕗᓕᐅᖅᑎᔅᓴᒧᑦ ᐃᓕᓐᓂᐊᖃᑕᐅᓪᓗᓂ ᑖᓐᓇ 

ᐅᐱᒋᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᖁᕕᐊᓱᒃᑐᖓᑦᑕᐅᖅ 

ᐃᓕᓴᖅᓯᔪᓐᓇᕋᒪ ᑖᒃᑯᓄᖓ ᓯᕗᓕᖅᑎᒃᓴᒃᑯᓐᓄᑦ 

ᐃᓕᓐᓂᐊᖅᑎᐅᖃᑕᐅᔪᖅ ᓄᓇᖅᑲᑎᒐ, 

ᐱᖃᓐᓇᕆᔭᕋ, ᑕᐃᕕᑦ ᐱᑦᑎᐅᓛᖅ ᑐᓐᖓᓱᒋᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦᑎ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, 

ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᑖᒃᑯᐊ ᐃᓕᓴᕆᔭᐅᖅᑲᐅᔫᒐᓗᐊᑦ, 

ᓯᐅᓪᕕᐊ ᓇᑦᓯᖅ ᑐᓐᖓᓱᒃᑎᒃᑲᓐᓂᕈᒪᕙᕋ 

ᒪᓕᒐᓕᐅᕐᕕᖕᒧᑦ.  

 

ᑕᐃᒪᓕ ᐅᖃᕈᓐᓇᖅᑐᖓ ᐃᓚᐅᓂᑰᖕᒥᒐᒪ ᑕᕝᕙᓂ 

ᓯᕗᓕᖅᑎᒃᓴᐃᑦ ᓯᖕᓇᕈᔪᒃᑐᖓ 

ᐅᕕᓂᕈᑦᑎᐊᕆᒃᑐᐊᓘᓕᕐᒪᑕ.  

ᑭᓯᐊᓂ ᖁᔭᒋᑦᑎᐊᖅᐸᒋᑦ ᐱᓕᕆᐊᕆᖃᑦᑕᖅᑕᕐᓄᑦ 

ᐱᒻᒪᕆᐅᖕᒪᑦ ᑖᓐᓇ ᑕᒪᒃᑯᐊ ᐱᓕᒻᒪᒃᓴᔪᑦ 

ᐱᓕᒻᒪᒃᓴᐃᔨᖏᓪᓗ. 

 

ᐃᓕᓴᖅᓯᒃᑲᓐᓂᕈᒪᓪᓗᖓ ᓂᕈᐊᖅᑎᒋᓚᐅᖅᓯᒪᔭᕋ 

ᐃᐊᓪᐳᑦ ᓇᑦᓯᖅ ᑲᖏᖅᖠᓂᕐᒨᖔᖅᓯᒪᓕᕐᒪᑦ 

ᐊᓯᐅᔨᓯᒪᓕᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᖅᑏ, ᐃᓕᓴᖅᓯᔪᒪᔪᖓ 

ᐃᖃᓗᒃᑑᑦᑎᐊᕐᒥ ᓂᕈᐊᖅᑕᐅᓯᒪᕕᒋᓯᒪᔭᓐᓄᑦ. 

ᑕᐃᒪ ᑕᕝᕙᓂ ᐳᓛᖅᑎᖃᒐᔪᖏᓐᓇᑦᑕ 

ᓂᕈᐊᖅᑕᐅᕝᕕᒋᓯᒪᔭᓐᓂᒃ ᖁᕕᐊᓱᒃᐳᖓ 

ᐱᕕᖃᕈᓐᓇᕋᒪ ᑕᐃᒪᐃᓐᓇ ᑕᕝᕙᓃᑦᑐᖃᓕᕌᖓᑦ 

ᖁᕕᐊᓇᖃᑦᑕᕐᒪᑕ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓐᖓᓱᒋᑦ 

ᒪᓕᒐᓕᐅᕐᕕᖕᒧᑦ. (ᑐᓵᔨᒃᑰᕈᓐᓃᖅᑐᖅ) 

ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏᑦᑎᔩ, ᐃᓕᓴᖅᓯᖃᑕᐅᒍᒪᖕᒥᒐᒪ ᑖᓐᓇ 

ᓄᓇᖅᑲᑎᒋᔭᕋ ᓂᕈᐊᖅᑕᐅᕕᒋᓯᒪᔭᓐᓂᑦ ᒫᒡᒍᓚᑦ 

ᓇᑲᓱᒃ ᐊᒻᒪᓗ ᑖᒃᑯᐊ ᓯᕗᓕᖅᑎᒃᓴᐃᑦ, 

ᓯᕗᓕᖅᑎᐅᓕᖅᑐᖅᑲᐃ? ᐃᓚᖏᑦ ᐊᒻᒪ ᑖᓐᓇᐃᓛᒃ  

ᒫᒡᒍᓚᑦ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᑦ 

ᒥᓂᔅᑑᓪᓗᖓ ᑐᓐᖓᓱᒃᑎᓕᕆᕙᕋ ᑕᕝᕗᖓ 

ᐃᓪᓗᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᓯᒥᐊᓐ ᒥᑭᓐᖑᐊᖅ. 

  

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 639 - 4(3): ᐃᑲᔫᑎᑦ ᕿᒫᕕᓐᓄᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ ᒥᓂᔅᑕ 

ᐃᓄᓕᕆᔨᒃᑯᓐᓄᑦ.  

 

ᐅᖃᖅᑏ, ᖃᐅᔨᒪᔪᒃᓴᐅᖕᒪᑦ ᑕᐃᒪ ᒥᓂᔅᑕ ᑕᐃᓐᓇ 

ᐃᒡᓗ ᖃᒪᓂᑦᑐᐊᕐᒥ ᐊᑐᖅᑕᐅᓚᐅᖅᑐᖅ 

ᐊᑦᑕᕐᓇᖅᑐᒦᑦᑕᐃᓕᒪᓗᓂ ᑖᒃᑯᓄᖓ 

ᐋᓐᓂᑎᖅᑕᐅᓂᑯᓄᑦ ᒪᑐᓯᒪᓕᕐᒪᑦ.  

 

ᒥᓂᔅᑕ ᐱᑕᖃᖅᑎᑦᑎᔪᓐᓇᖅᐹ ᐅᖃᕆᐊᕈᓐᓇᖅᐹ 

ᖃᓄᐃᓕᓯᒋᐊᖅᓯᒪᓕᕐᒪᖔᑕ ᐱᓕᕆᕝᕕᖓᑦ 

ᑕᒪᒃᑯᐊ ᓄᓇᓕᓕᒫᑦ ᓄᓇᕗᒻᒥ ᐱᓐᖏᓐᓇᖏᑦᑐᒥᒃ 

ᐋᓐᓂᖅᓯᖅᑕᐅᓂᑯᓄᑦ ᐅᐸᒃᑕᐅᔪᓐᓇᖅᑐᓂᒃ 

ᐊᑦᑕᕐᓇᓐᖏᑦᑐᒦᓐᓂᐊᕐᒪᑕ ᐊᑲᕐᕆᓗᑎᒡᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑕᒪᒃᑯᐊᖏᓛᒃ ᕿᒫᕕᐅᖃᑦᑕᖅᑐᐃᑦ 

ᑕᒫᓂ ᓄᓇᕗᒻᒥ ᑖᒃᑯᓄᖓ  

ᐃᓄᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕐᓂᖏᑦ. ᑖᓐᓇ 

ᒪᑐᓯᒪᓕᖅᑎᓪᓗᒍ ᐊᐱᖅᑯᑎᒋᔭᖓ. ᑕᐃᒪ ᑕᒪᒃᑯᐊ 

ᒪᓐᓇ ᕿᒫᕕᐅᖃᑦᑕᖅᑐᐃᑦ ᑖᓐᓇ ᕿᒥᕐᕈᓂᖅ ᒫᓐᓇ  

ᑕᒪᒃᑯᓄᖓ ᐊᑐᖃᑦᑕᖅᑐᖅ ᒪᓕᒐᐅᔪᖅ. ᑕᐃᒪ ᒫᓐᓇ 

ᕿᒥᕐᕈᓂᖅ ᐊᑐᕐᖓᑦ ᑕᒪᒃᑯᐊ ᖃᓄᒃᑲᓂᕐᓗ 

ᒪᑐᓯᒪᓐᖏᑦᑑᒐᓗᐊᑦ ᐊᑐᖅᑕᐅᖃᑦᑕᕐᓂᕆᔭᖏᑦ. 

ᑕᐃᒪ ᖃᓄᖅ ᓄᓇᕗᒻᒥᐅᑦ 

ᑭᖒᒪᑦᑎᖃᑦᑕᕐᓂᕆᔭᖏᑦ ᒪᓕᓪᓗᒋᑦ ᑕᕝᕘᓇ 

ᐱᕙᓪᓕᐊᒐᓱᐊᖅᑐᖅ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᑦᑎᐊᖅᑕᕋᓗᐊᕋ ᑖᒃᑯᐊ ᓄᓇᓖᑦ ᐃᓚᖏᑦ 

ᑎᒥᖁᑎᖃᕐᒪᑕ ᐊᐅᓚᑦᑎᔨᐅᓪᓗᑎᑦ 

ᐱᓐᖏᖕᓇᖏᑦᑐᒥ ᕿᒫᕕᖕᓂ. 

ᑮᓇᐅᔭᖃᖅᑎᑕᐅᓪᓗᑎᑦ ᒐᕙᒪᒃᑯᓐᓂ ᐊᒻᒪᓗ 

ᐃᓕᓴᕆᓯᒪᒋᓪᓗᒍ ᑕᒪᒃᑯᐊ ᐃᓚᒥᓄᑦ 

ᐋᓐᓂᓯᖅᑕᐅᖃᑦᑕᖅᑐᑦ ᐊᐅᓪᓚᖅᑎᑕᐅᓲᖑᖕᒪᑕᓗ 

ᓄᓇᖓᑕ ᐊᓯᐊᓄᑦ ᐱᓐᖏᖕᓇᖏᑦᑐᒧᑦ 

ᕿᒫᕕᖕᒧᐊᖅᑐᓂ. ᑭᓯᐊᓂᓕ, ᖃᐅᔨᒪᔪᐃᓐᓇᐅᖕᒪᑕ 

ᐱᒻᒪᕆᐅᓂᖓᓂ ᖃᓂᒋᔭᕆᐊᖃᕋᑦᑎᒍ ᑖᒃᑯᐊ 

ᐃᓚᔮᖏᑕ ᖃᓂᒋᔮᓃᓪᓗᑎᑦ ᐊᒻᒪ 

ᐊᒃᓱᕈᕐᓇᑐᒃᑰᖅᑐᖃᖅᑎᓪᓗᒍ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᐱᓕᕆᕝᕕᖓᑦ 

ᐃᑲᔪᖅᓰᖃᑦᑕᕐᒪᖔᑕ ᓄᓇᓕᖕᓄᑦ ᑕᒪᒃᑯᐊ 

ᐋᓂᓯᖅᑕᐅᓂᑯᐃᑦ ᐱᓐᖏᓐᓇᓐᖏᑦᑐᒥᒃ 

ᐅᐸᒐᒃᓴᕈᓐᓇᖁᓪᓗᒋᑦ ᓇᖕᒥᓂᖅ ᓄᓇᓕᖕᒥᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅᑕ ᔮᓂ ᒪᐃᒃ.  

 

ᐊᖓᔪᖅᑳᖅ ᔭᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑕᒪᒃᑯᐊ ᐃᑲᔪᖅᑐᕈᒪᑦᑎᐊᖅᑕᕗᑦ ᐃᓄᓕᕆᔨᒃᑯᓪᓗᑕ 

ᐱᓗᐊᖅᑐᒥ ᑕᒪᒃᑯᐊ ᕿᒫᕖᑦ 

ᐋᖅᑭᓯᒪᑦᑎᐊᕆᐊᖃᕐᓂᖏᓪᓗ ᓇᒥᑐᐃᓐᓇᖅ.  

 

ᐄ, ᒫᓐᓇᐅᔪᖅ ᑕᒪᒃᑯᐊ ᕿᒫᕕᐅᖃᑦᑕᖅᑐᐃᑦ 

ᐱᓗᐊᖅᑐᒥ ᐃᖃᓗᓐᓂᓗ ᑕᐃᑲᓂᓗ ᑲᖏᖅᓯᓂᕐᒥ 

ᑕᒪᒃᑯᐊ ᐊᑐᕋᓱᐊᖃᑦᑕᖅᑐᑦ ᒫᓐᓇᐅᔪᖅ. 

ᑐᑭᓯᑦᑎᐊᖅᑕᕋᓗᐊᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᓄᖅ ᓄᓇᓕᓐᓂ ᑕᕝᕙᓂ ᓄᓇᖓᓐᓂ 

ᐋᖅᑭᑦᑐᖃᖅᐸᓪᓕᐊᒍᓐᓇᕐᒪᖔᑦ 

ᓴᖅᑭᖅᑐᖃᖅᐸᓪᓕᐊᒍᓐᓇᕐᒪᖔᖅ. ᐄ, ᑕᒪᓐᓇᒪᓐᓇ 

ᕿᒥᕐᕈᔭᐅᓯᒪᕙᓪᓕᐊᑐᐃᓐᓇᕐᖓᑦ ᒫᓐᓇᐅᔪᖅ 

ᒪᓕᒐᐅᔪᖅ ᑖᔅᓱᒧᖓ ᓄᓇᓖᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᕿᒫᕕᒻᒥ ᓴᖅᑮᒍᒪᔪᐃᓪᓗ.  

 

ᑕᒪᓐᓇ ᐃᑲᔪᑦᑐᑦᑎᐊᖃᑦᑕᖅᑕᕗᑦ 

ᓴᖅᑭᔮᖅᑐᖃᓕᕋᐃᒻᒪᑦ. ᑕᒪᓐᓇ ᐱᔾᔪᑎᒋᓪᓗᒍ 

ᑖᒃᑯᐊ ᕿᒥᕐᕈᓃᖅᑲᐃ ᐱᔭᕇᖅᓯᒪᑦᑎᐊᓕᖅᑲᑕ 

ᑕᐃᒪ ᓇᓗᓇᓐᖏᑦᑐᖅ ᑕᕝᕙᓂ ᐃᓪᓗᒥ 

ᑐᓴᖅᑎᑦᑎᒍᒫᖅᐳᖓ ᑕᒪᒃᑯᓄᖓ ᖃᓄᑎᒋ 

ᐸᕐᓇᓯᒪᑎᒋᒻᒪᖔᑦᑕ. ᑖᒃᑯᐊ ᓴᖅᑭᔮᕐᕕᐅᖏᑦᑐᑦ 

ᓄᓇᓖᑦ ᓯᓚᑖᒎᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑖᓐᓇ 

ᖃᒪᓂᑦᑐᐊᖅ ᓄᓇᓕᖕᓂ ᒫᓐᓇ ᐱᓐᖏᖕᓇᖏᑦᑐᒥ 

ᕿᒫᕕᖃᓐᖏᒻᒪᑦ ᐃᓚᒥᖕᓄᑦ ᐋᓂᓯᖅᑕᐅᓯᒪᔪᓂᒃ. 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᒃᑯᐊ 

ᒪᓕᒐᓕᐅᖅᑎᐅᖃᑎᓐᓂ 

ᐱᓕᕆᖃᑎᒋᓂᐊᕐᓂᕋᕐᓗᓂᐅᒃ ᓄᓇᓕᖕᓂ 

ᒐᕙᒪᓂᓪᓗ ᐱᔨᑦᑎᖅᑎᓂᒃ, ᑖᓐᓇ 

ᓄᑖᓐᖑᖅᑎᒋᐊᖅᑕᐅᓗᓂ ᐃᒡᓗ ᑖᓐᓇ 

ᐊᑐᖅᑕᐅᕙᒌᓚᐅᖅᑐᖅ ᐅᕝᕙᓘᓐᓃᑦ 

ᓇᓗᓇᐃᖅᓯᓗᑎᑦ ᐊᓯᐊᓂᒃ ᐃᒡᓗᕐᔪᐊᒥ ᑕᕝᕙᓂ 

ᓄᓇᓕᐅᑉ ᐃᓗᐊᓂ ᐱᓐᖏᓐᓇᖏᑦᑐᒥ 

ᕿᒫᕕᐅᔪᓐᓇᖅᑐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐄᓛᒃ, ᑕᒪᒃᑯᐊ ᕿᒫᔭᕆᐊᖃᓕᖅᐸᑦᑐᑦ ᐊᒻᒪ 

ᕿᒫᓚᐅᓐᖏᒃᑲᓗᐊᖅᑎᓪᓗᒋᑦ ᑕᒪᐅᓇ 

ᐊᖅᑯᓵᕆᖃᑦᑕᖅᑐᐃᑦ ᑲᑉᐱᐊᓇᖅᑐᑎᒍᓪᓗ ᐊᒻᒪ  

ᐱᑦᑎᐊᑕᐅᓐᖏᓂᒃᑯᑦ, ᑕᒪᓐᓇ  

ᓄᓇᕘᑉ ᐃᓗᐊᓂ ᖁᑦᑎᑦᑐᒻᒪᕆᐅᒻᒪᑦ, ᓲᕐᓗᖃᐃ 

11-ᓗᐊᖅᑐᓂᒃ ᑲᓇᑕᐅᑉ ᐃᓗᐊᓂ ᑕᑯᓐᓇᕐᓗᒍ 

ᑕᒪᓐᓇ ᖁᕝᕙᓯᓐᓂᓴᐅᒻᒪᑦ. ᐄ, ᑕᒪᓐᓇ 

ᕿᒥᕐᕈᓂᐅᓴᑐᐃᓐᓇᕋᑦᑎᒍ ᑖᓐᓇ ᐱᔾᔪᑎᒋᓪᓗᒍ 

ᐊᒻᒪᑦᑕᐅᖅ ᑕᒪᒃᑯᐊ ᐱᓕᕆᖃᑎᒋᖃᑦᑕᑕᒃᑲ, 

ᐱᓗᐊᖅᑐᒥᒃ ᖃᓂᒪᓐᓇᖏᑦᑐᓕᕆᔨᒃᑯᓘᓐᓃᑦ, 

ᐅᕝᕙᓘᓐᓃᑦ ᕼᐋᒻᓚᓕᕆᔨᒃᑯᑦ ᐃᓪᓗᖃᕐᓂᐅᑉ 

ᒥᔅᓵᓄᑦ ᑕᒪᓐᓇ ᑕᑯᓴᕆᐊᕈᓐᓇᖅᑕᕋ ᑕᒪᓐᓇ 

ᐱᔾᔪᑎᒋᓪᓗᒍ ᕿᒫᕕᖃᕆᐊᖃᕐᓂᖅ ᓄᓇᓕᓐᓂ. 

 

ᐊᒻᒪᑦᑕᐅᖅ ᑕᒪᓐᓇᐃᓛᒃ ᑕᐃᒪᐃᑎᓪᓗᒍ ᑕᒪᒃᑯᐊ 

ᕿᒫᕖᑦ ᐊᑑᑎᖃᓪᓚᕆᓲᖑᒻᒪᑕ ᑕᒪᓐᓇ 

ᐅᑉᐱᕆᑦᑎᐊᕋᑦᑎᒍ ᓄᓇᓖᑦ ᐱᒍᒪᒐᐃᒻᒪᑕ ᑕᐃᑯᖓ 

ᐱᔪᒪᓂᖏᑦ ᒪᓕᑦᑐᒋᑦ ᐊᒻᒪ ᑎᒥᐅᔪᓂ 

ᓴᖅᑮᒍᒪᓂᖏᑦ ᑕᒪᒃᑯᐊ 

ᐃᑲᔪᖅᑐᕐᓂᐅᓴᑐᐃᓐᓇᕋᑦᑎᒍ ᓂᕆᐅᒻᒥᔪᖓ 

ᖃᒪᓂᑦᑐᐊᕐᒥ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᓴᖅᑮᔪᖃᕐᓂᐊᕆᐊᖓ. ᐄ, ᑕᒪᓐᓇ 

ᕿᒥᕐᕈᒋᐊᕐᓂᐊᖅᑕᕋ ᕿᒫᕕᖃᕐᓂᖅ. ᖁᔭᓐᓇᒦᒃ, 

ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ. 

 

ᐊᐱᖅᑯᑦ 640 - 4(3): ᐱᖁᔨᕗᖔᕈᑎᒥᓃᑦ 

2016-ᒥ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᕐᓂᖓᓐᓂᒃ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᓯᕗᓕᖅᑎᒧᑦ.  

 

ᐅᑭᐊᒃᓵᖅ ᑲᑎᒪᓂᕆᓚᐅᖅᑕᑦᑎᓐᓂ ᑕᐃᒪ 

ᓴᖅᑭᑦᑎᔪᓐᓇᓚᐅᕋᒪ ᐱᖁᔨᕗᖔᕈᑎᖏᓐᓂᒃ 

ᖄᖏᖅᑕᐅᓚᐅᖅᑐᓂᒃ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑕ 2016 ᐊᕐᕌᒍᑕᒫᖅᓯᐅᑦ 

ᑲᑎᒪᓂᖓᓐᓂ. ᑖᒃᑯᐊ ᖃᔅᓯᑲᓪᓚᐃᑦ 

ᐱᖁᔨᕗᖔᕈᑎᑦ ᑐᕌᖅᑎᑕᐅᓚᐅᕐᒪᑕ ᓄᓇᕗᑦ 

ᒐᕙᒪᒃᑯᖏᓐᓄᑦ.  

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᖓ 

ᓴᖅᑭᑦᑎᓂᐊᕐᒪᖔᑦ ᒐᕙᒪᒃᑯᑦ ᑭᐅᔾᔪᑎᖏᓐᓂᒃ 

ᑖᒃᑯᓄᖓ ᐱᖁᔨᕗᖔᕈᑎᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎ ᖁᔭᓐᓇᒦᒃ 

ᐊᐱᕆᖕᒪᑦ. ᐅᖃᖅᑏ, ᑎᑎᖅᑲᒃ ᑕᐃᒪ 

ᐱᔭᕇᖅᑕᐅᓯᒪᓕᖅᑲᑦ ᓴᖅᑭᑐᐃᓐᓇᕆᐊᖃᓕᕈᓂ 

ᓴᖅᑭᓛᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 8-

ᖑᖕᒪᑕ ᑕᐃᒪ ᐱᖁᔨᕗᖔᕈᑎᓕᐊᒥᓃᑦ 

ᑭᐅᔭᕆᐊᓖᑦ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᐹ ᒐᕙᒪᒃᑯᑦ 

ᑭᐅᔾᔪᑎᖏᑦ ᐊᐅᓪᓚᖅᑎᑕᐅᓯᒪᓕᕐᒪᖔᑕ? 

ᐊᐅᓪᓚᖅᑎᑕᐅᓯᒪᕙᓪᓚᐃᖏᒻᒪᑕ ᓱᓕ ᕿᑎᕐᒥᐅᑉ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒥ ᓯᕗᓕᖅᑎᒻᒪᕆᒃ, 

ᒥᔅᑐ ᐲᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐅᓪᓚᖅᑎᑕᐅᓯᒪᓐᖏᑦᑐᑦ, 

ᖃᐅᔨᒋᐊᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓇᖃᐃ ᑭᐅᔪᓐᓇᖅᑕᐃᑦ. ᐃᓚᖓ ᑕᐃᒪ 

ᐱᖁᔨᕗᖔᕈᑎᓕᐊᖑᔪᔪᖅ ᑲᔪᓯᑎᑕᐅᔪᖅ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᑦ 2016 ᐊᕐᕌᒍᑕᒫᖅᓯᐅᒻᒥ 

ᑲᑎᒪᕕᔾᔪᐊᑎᓪᓗᒋᑦ ᐱᔾᔪᑎᖃᔪᒻᒪᑦ 

ᖁᕐᓗᖅᑐᐊᕐᔪᒻᒥ ᑐᓚᑦᑕᕐᕕᖓᓂ 

ᐊᖅᑯᑎᓕᐅᕐᓂᐅᒐᔭᖅᑐᒥᓂᕐᒥᓪᓗ. ᑖᓐᓇᑦᑕᐅᖅ 

ᐅᖃᐅᓯᐅᓯᒪᒻᒪᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 

ᑮᓇᐅᔭᓂᒃ ᐅᖃᐅᓯᒋᖃᓯᐅᑎᓚᐅᕐᒪᒍ.  

ᓯᕗᓕᖅᑎ  

ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᐅᖃᐅᓯᕆᓯᒪᒻᒪᖔᒍ 

ᑲᓇᑕᐅᑉ ᓯᕗᓕᖅᑎᒻᒪᕆᖓᓄᑦ 

ᓄᓇᕗᒻᒦᑦᑎᓪᓗᒍᐃᓛᒃ ᐊᐱᖅᑯᑎᒋᓐᓂᕐᒪᖔᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ ᖁᔭᒋᕙᕋ 

ᐊᐱᕆᒻᒪᑦ. ᐄ, ᑕᐃᒪᐃᔪᔪᖓ ᐊᒻᒪ ᐊᐅᔭᐅᓚᐅᖅᑐᖅ 

ᔪᓚᐃᖑᑎᓪᓗᒍ ᐊᑎᓕᐅᖃᑎᒌᓚᐅᕐᒥᔪᒍᑦ 

ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᓪᓗᒋᑦ ᑕᐃᓐᓇ ᒍᕋᐃᔅ 

ᐸᐃ ᐅᖃᐅᓯᐅᖃᑖᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓚᒃ. 

 

ᐊᐱᖅᑯᑦ 641 - 4(3): ᐃᓱᒫᓘᑎᑦ 

ᐋᓐᓂᐊᕕᓕᐊᕈᔾᔨᓂᕐᒧᑦ ᐅᐃᓂᐸᐃᒡᒧᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑐᖓᓐᓄᑦ.  

 

ᐅᖃᖅᑎᑦᑎᔩ, ᕕᕗᐊᕆ 27-ᖑᑎᓪᓗᒍ 

ᑲᑎᒪᑐᐃᓐᓇᖅᑎᓪᓗᑕ ᒥᓂᔅᑕ ᐊᐱᖅᓱᓚᐅᕋᒃᑯ 

ᑖᒃᑯᐊ ᖃᐅᔨᓴᖅᑕᐅᔭᖅᑐᖅᓯᒪᔪᑦ ᐊᒻᒪᓗ 

ᑕᑕᐅᔾᔭᐅᓯᒪᖃᑦᑕᖅᑐᑦ ᑐᔪᕐᒥᕕᒻᒥ 

ᖃᐅᔨᓴᕆᐊᖅᑕᐅᓯᒪᔪᓂᒃ ᐅᐃᓂᐸᐃᒡᒧᑦ 

ᓯᓂᒃᑕᕐᕕᖕᒨᖓᖅᑕᐅᖃᑦᑕᕐᓂᖏᓐᓂ. 

ᐅᖃᓚᐅᖅᓯᒪᖕᒪᑦ ᑭᐅᔾᔪᑎᖓᓂᒃ ᑕᒪᒃᑯᐊᒎᖅ 

ᓂᕆᔭᖅᑐᖃᑦᑕᕈᓐᓇᕐᒪᑕ ᐃᒡᓗᐊᓗᖕᒧᑦ 

ᖃᖓᒥᐊᒃᑯᑦ ᐊᒻᒪᓗ ᐊᔾᔭᖅᑕᐅᖃᑦᑕᕈᓐᓇᖅᑐᑎᑦ 

ᐊᐃᔭᐅᖃᑦᑕᕈᓐᓇᖅᖢᑎᒃ ᑕᐃᒃᑯᓄᖓ 

ᐱᓕᕆᔨᐅᔪᓄᑦ.  

 

ᐅᖃᖅᑎᑦᑎᔩ, ᑭᓯᐊᓂ ᐅᖃᕈᒪᔪᖓ 

ᑕᐃᒪᓐᓇᐃᑕᐅᓐᖏᑎᐊᕐᒪᑦ ᐅᐃᓂᐸᐃᒡᒥ. ᑖᒃᑯᐊᓗ 

ᐅᖃᐅᓯᕆᓗᐊᖅᑕᒃᑲ ᐱᓕᕆᐊᖃᓐᖏᑦᑐᑦ 

ᑐᔪᕐᒥᕕᖕᒦᑦᑐᑦ ᑮᓇᐅᔮᕐᔪᑯᓗᖕᒥᓄᑦ ᓇᒃᓴᖅᖢᑎᒃ  

ᑐᔪᕐᒥᕕᖕᒨᖃᑦᑕᕐᒪᑕ  

ᐊᐃᔭᐅᓂᐊᓐᖏᓗᐊᒧᑦ, ᑕᐃᒪ ᑖᒃᓯᑰᕈᑎᒃᓴᒥᒡᓘᓃᑦ 

ᐊᔪᖃᑦᑕᕐᒪᑕ. ᑕᒪᓐᓇ ᑕᐃᒪᓐᓇᐃᑦᑑᑎᓪᓗᒍ 

ᒥᓂᔅᑕᖃᐃ ᑖᔅᓱᒥᖓ  

ᐋᖅᑭᒋᐊᕈᑎᒃᓴᒥᒃ ᐱᑕᖃᕈᓐᓇᖅᐳᖅ?  

 

ᑕᐃᒪᓐᓇ ᑭᐅᔾᔪᑎᒋᓚᐅᖅᑕᖓᓂᒃ 

ᐊᐃᔭᐅᖃᑦᑕᕈᓐᓇᕐᓂᖏᓐᓂᒃ ᓂᕆᔭᖅᑐᕐᓂᐊᕌᖓᒥᒃ. 

ᑕᐃᒪᓐᓇᐃᑦᑑᖏᓪᓚᑦᑖᑦᑎᐊᕐᒪᑦ ᖃᐅᔨᒪᓂᐊᖅᐳᖅ. 

ᑕᒪᓐᓇᖃᐃ ᑕᑯᒋᐊᒃᑲᓐᓂᕈᓐᓇᕋᔭᖅᑕᖓ ᑕᐃᒃᑯᐊ 

ᓂᕆᔾᔪᑎᒃᓴᖏᓐᓂᒃ ᐊᒥᒐᖅᓯᓗᐊᖅᑐᑦ 

ᐃᑲᔪᕈᒪᓗᒋᑦ? ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᔪᐊᔾ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ ᐃᑲᔪᖅᓰᒻᒪᑦ 

ᓂᕈᐊᖅᑎᒋᓯᒪᔭᒥᓂᒃ ᐱᒻᒪᕆᐊᓗᒻᒥᒃ 

ᐅᖃᐅᓯᖃᖅᑐᓂ ᐃᓱᒫᓗᒋᔭᐅᔪᒥᒃ 

ᐊᐅᓪᓚᖅᑐᖃᕋᐃᒻᒪᑕ ᐋᓐᓂᐊᕕᓕᐊᖅᑐᓂᑦ. ᐅᕙᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑰᓪᓗᑕ ᑳᓐᑐᕌᓯᒪᔭᕗᓪᓗ 

ᐱᓂᐊᕐᓂᕋᖅᓯᒪᔭᑦᑎᓐᓂᒃ ᐱᖃᑦᑕᕆᐊᖃᕋᑦᑕ 

ᖃᐅᔨᒋᐊᓪᓚᕆᒍᓐᓇᖅᑕᕋ ᑕᒪᓐᓇ. 

ᑐᓴᖅᑎᑕᐅᓚᐅᓐᖏᓐᓇᒪ 

ᐃᓱᒫᓗᓇᖅᑐᖅᑕᖃᕆᐊᖓ ᓂᕆᔭᖅᑐᖅᑐᐃᑦ 

ᐅᓯᔭᐅᖃᑦᑕᕐᓂᖏᓐᓄᑦ. ᐅᐊᑦᑎᐊᕈ 

ᐃᔅᓯᕙᒍᓐᓃᕈᑦᑕᖃᐃ ᓇᓗᓇᐃᖅᑏᕕᒋᒃᑲᓂᖅᑳᖓ 

ᖃᓄᐃᑦᑐᒃᑰᕆᐊᖃᖅᑐᓯᒪᔪᖃᕐᓂᕐᒪᖔᖅ.  

 

ᑕᐃᒪ ᐃᓱᒫᓗᓇᖅᑐᖃᕋᐃᑉᐸᑦ 

ᐊᐅᓪᓚᖅᓯᒪᔪᖃᖅᑎᓪᓗᒋᑦ ᖃᖓᑦᑕᐅᑎᓕᕆᔨᒃᑯᑦ 

ᐊᓪᓚᕝᕕᕗᓪᓘᓐᓃᑦ ᐅᓐᓂᓗᔅᓴᕐᕕᕗᑦ 

ᐅᖃᐅᔾᔭᐅᖃᑦᑕᕈᓐᓇᑎᐊᕐᖓᑕ 

ᐃᓱᒫᓗᓇᖅᑐᖃᓕᕋᐃᑉᐸᑦ. ᐃᖅᑲᓇᐃᔭᖅᑎᒃᑲ ᑕᐃᒪ 

ᓈᓚᒻᒪᑕ ᑕᐃᒪ ᑐᐊᕕᕋᖅᑐᔅᓴᐅᓕᖅᑯᑦ  

ᖃᐅᔨᒋᐊᕋᓱᑦᑐᑎᑦ ᖃᓄᐃᑦᑐᖃᑦᑕᓂᕐᒪᖔᖅ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᖃᖅᑏᑦᑎᔩ, 

ᑕᒪᑐᒥᖓ ᑕᕝᕙ ᐅᖃᓗᒡᕕᐅᓵᑦᑎᐊᒻᒪᕆᓚᐅᕐᒥᔭᖓ 

ᐅᓐᓄᒃ ᖁᕕᐊᒋᔭᖃᓐᖏᑕᒥᒃ ᑕᑯᖃᑦᑕᕐᓂᕐᒥᓂᒃ 

ᑕᐃᒪᓐᓇ. ᐋᓐᓂᐊᕕᖕᒧᑦ ᖃᐅᔨᓴᖅᑕᐅᔭᖅᑐᖅᓯᒪᔪᑦ 

ᐅᐃᓂᐸᐃᒡᒥ ᐱᓗᐊᖅᑐᒥ ᐊᒥᒐᖅᑕᖅᓱᑎᒡᓗ 

ᐊᑭᓖᔭᕆᐊᖃᓲᖑᓪᓗᑎ ᑕᐃᒪᓐᓇᐃᑦᑑᖃᑦᑕᕐᒪᑕ 

ᑕᐃᒪᓐᓇᐃᑦᑐᓪᓚᑦᑖᖑᖕᒪᑦ.  

 

ᒥᓂᔅᑕᖃᐃ ᑕᒪᓐᓇ ᐱᓕᕆᐊᕆᑲᐅᑎᒋᔪᓐᓇᖅᐸᐅᒃ 

ᐅᖃᖅᑲᐅᔫᒐᓗᐊᖅ ᖃᓂᑦᑐᒃᑯᑦ 

ᐋᖅᑭᒋᐊᖃᓪᓚᑦᑖᒻᒪᕆᖕᒪᑦ ᑕᒪᓐᓇ. ᑕᐃᒃᑯᐊ 

ᑲᑎᒪᖃᑎᒋᔭᐅᑦᑎᐊᕐᓗᑎᑦ ᑖᔅᓱᒥᖓ 

ᑲᒪᔨᐅᖃᑦᑕᖅᑐᖅ? ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᕙᓂ ᑕᐃᒪ ᐃᔅᓯᕚᖅᑎᓪᓗᖓ 

ᒥᓂᔅᑕ ᑐᖏᓕᖓ ᐅᕙᓐᓄᑦ ᑎᑎᕋᕋᑖᑦᑎᐊᕐᖓᑦ 

ᓈᓚᑦᑐᒡᒎᖅ. ᑕᐃᓐᓇᖃᐃ ᐊᑎᖓ ᖃᐃᒃᑯᕕᐅᒃ 

ᐅᖄᓚᔪᒥᓂᖅ 

ᖃᐅᔨᒋᐊᖅᑕᐅᓪᓚᕆᑦᑕᐅᑎᒋᔪᓐᓇᖅᑐᖅ ᑖᓐᓇᓗ 

ᐃᓱᒫᓗᒋᔭᖓ ᑲᒪᒋᔭᐅᒋᐊᕐᓂᐊᖅᑯᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᐊᐱᖅᑯᑦ 642 - 4(3): ᐃᒡᓗᓕᒑᕐᔪᒻᒥ 

ᖃᖓᑕᓲᒃᑯᕕᒃ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᑖᓐᓇ 

ᐊᐱᖅᑯᓯᕆᔪᒪᔭᕋ. (ᑐᓵᔨᑎᒎᓕᖅᑐᖅ)  

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

 

ᐊᕐᕌᓂ ᒥᓂᔅᑕ ᒪᓕᒐᓕᐅᕐᕕᖕᒨᕆᔪᖕᒪᑦ 

ᐱᓕᕆᕕᖓᑕ ᓄᓇᕗᒻᒥ ᒥᕝᕕᓂᑦ, ᒥᕝᕕᖏᓐᓂ 20-

ᓄᑦ ᐊᕙᑎᓄᑦ ᐊᕐᕌᒍᓄᑦ ᐱᑕᖃᕆᐊᖃᕐᓂᐊᖅᑐᓂᒃ 

ᖃᐅᔨᓴᖅᑕᐅᓂᒥᓂᖓᓂᒃ ᐅᓂᒃᑳᓕᐊᒥᓂᖅ 

ᐅᖃᖅᓯᒪᖕᒪᑦ, ᐃᒡᓗᓕᒑᕐᔪᑉ ᒥᕝᕕᖓ ᒫᓐᓇᑦᑕᐅᑎᒋ 

ᐊᓯᔾᔨᖅᑕᐅᔭᕆᐊᖃᓕᖅᑐᖅ. ᓄᑖᒥᒃ 

ᐃᒡᓗᓕᐅᖅᑕᐅᓗᓂ ᓱᕋᓕᕐᒪᑦ. ᐃᓪᓗᖓ ᐊᒻᒪ 

ᓴᓇᒋᐊᖅᑕᐅᒋᐊᖃᓪᓚᕆᓕᖅᑐᖅ.  

 

ᒥᓂᔅᑕ ᓱᖅᑯᐃᓱᒃᑐᖅᑕᐅᖅ ᐊᔾᔨᓐᖑᐊᓂᒃ 

ᑕᕝᕗᓐᖓᖅᓯᔪᒐᒪ ᐊᐅᓪᓚᕆᐊᖅᑐᕕᑦᑎᓐᓂ 

ᓴᖅᑭᔮᖅᑎᑦᑎᔪᒥᒃ ᐱᐅᖏᑦᑐᕕᒡᔪᐊᕌᓘᑎᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᒡᓗᓕᒑᕐᔪᒃ 

ᓱᑯᑦᑎᐊᓃᒻᒪᖔᑦ ᓯᕗᓪᓕᐅᑎᔭᐅᓯᒪᔪᓂ 

ᐊᐅᓪᓚᕆᐊᖅᑐᕐᕕᖕᓂ ᐊᓯᔾᔨᖅᑕᐅᒍᒫᕐᓂᐊᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ ᒥᔅ ᒫᓂᑲ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᓇᑯᕐᒦᒃ 

ᐅᖃᖅᑏᑦᓯᔩ. ᓇᑯᕐᒦᖅᓱᒍ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐊᐱᖅᓱᕐᒪᑦ. ᑖᓐᓇ 

ᐃᒡᓗᓕᒑᕐᔪᒃ ᑕᕝᕙᓃᓛᒃ ᑕᐃᑲᓂ 

ᐅᖃᐅᓯᕆᕋᑖᖅᑕᖓᓂ (ᑐᓵᔨᑎᒍᑦ) ᐊᕐᕌᒍᓄᑦ 

ᐱᖁᑎᕐᔪᐊᓂ ᖃᐅᔨᓴᕐᓂᖅ (ᑐᓵᔨᒃᑰᖏᑦᑐᖅ) ᐊᒻᒪ 

ᐅᖃᐅᓯᕆᖃᑦᑕᓚᐅᖅᑕᕗᑦ ᐱᓕᕆᔨᖁᑎᕗᓪᓗ 

ᖃᓄᐃᓕᖓᓂᕆᒐᔭᖅᑕᖓᓂᒃ ᑭᓯᐊᓂ ᒫᓐᓇᒧᓄᑦ 

ᐸᕐᓇᐅᑎᓃᑎᑕᐅᖏᑦᑐᖅ ᓯᕗᓂᑦᓴᑦᑎᓐᓂ ᑕᐃᒫᒃ 

ᐃᓚᒋᔭᐅᒋᐊᖃᕈᒫᕐᓂᐊᕐᓂᖓ ᖃᐅᔨᒪᔭᐅᔫᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᑖᒻ ᓴᒻᒧᖅᑐᖅ. 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. 

(ᑐᓵᔨᑎᒍᑦ) ᑖᓐᓇ ᓄᓇᕘᒥ ᒥᕝᕕᓐᓂ ᐊᕙᑎᓄᑦ 

ᐊᕐᕌᒍᓄᑦ ᐱᖁᑎᕐᔪᐊᓂ ᖃᐅᔨᓴᕐᓂᖅ 

ᑭᓱᑖᕆᐊᖃᓛᕐᒪᖔᖅ ᓇᓗᓇᐃᖅᓯᒪᒻᒪᑦ 

ᐃᒡᓗᓕᒑᕐᔪᖕᒥ ᐊᐅᓪᓚᕆᐊᖅᑐᕐᕕᖓ ᓄᑖᖅ 

ᓴᓇᔭᐅᒐᔭᖅᑐᖅ ᐊᐅᓪᓚᕆᐊᖅᑐᕐᕖᑦ ᑕᐃᒫᒃ 

ᓴᓇᔭᐅᖃᑦᑕᓕᕐᓂᖏᑦ ᒪᓕᒡᓗᒋᑦ 

ᐊᔾᔨᑐᐃᓐᓇᕆᓗᓂᐅᒃ ᑕᓗᕐᔪᐊᕐᒥ ᓴᓇᔭᐅᓂᐅᓴᔫᑉ. 

 

ᒥᓂᔅᑕ ᑕᐃᒪ ᓱᖅᑯᐃᓱᒻᒪᑦ ᒐᕙᒪᒃᑯᑦ 2017-18-

ᖑᑎᓪᓗᒍ ᐊᑭᑐᔪᖅᑐᕈᑎᔅᓴᓕᕆᑎᓪᓗᒋᑦ 

ᓇᓗᓇᐃᖅᓯᓚᐅᖅᓯᒪᖕᒪᑕ ᑕᓗᕐᔪᐊᑉ 

ᐊᐅᓪᓚᕆᐊᖅᑐᕐᕕᖓ ᐃᒡᓗ ᐊᑭᖃᕋᔭᕐᒪᑦ $6.41 

ᒥᓕᐊᓂᒃ. ᑖᓐᓇᓕ ᓴᓇᔪᓕᕆᑎᓪᓗᒍ ᑲᑎᓕᒫᕐᓗᒋᑦ 

ᓄᑖᒥᒃ ᒥᕝᕕᓕᐅᖅᑐᐃᑦ. ᓯᓚᕐᔪᐊᕐᒧᑦ 

ᒥᕝᕕᓕᐅᖅᑐᐃᑦ ᐃᖃᓗᖕᓂ $300 ᒥᓕᐊᓐ 

ᐅᖓᑖᓃᓕᖅᑐᐃᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐊᑭᖓ ᐃᒡᓗᓕᒑᕐᔪᖕᒥ 

ᐊᐅᓪᓚᕆᐊᖅᑐᕐᕕᐅᑉ ᑕᓗᕐᔪᐊᖓᑕ ᐊᑭᖓ 

ᐊᔾᔨᑐᐃᓐᓇᕆᑐᐃᓐᓇᕋᔭᕐᒪᖔᒍ ᑕᓗᕐᔪᐊᕐᒥ 

ᐊᐅᓪᓚᕆᐊᖅᑐᕐᕕᓕᐊᖑᓯᒪᔫᑉ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ ᒥᔅ ᒫᓂᑲ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᒃᑯᑦ): 

ᓇᑯᕐᒦᒃ ᐅᖃᖅᑏ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᖕᒪᑦ ᑖᒃᑯᐊ ᒥᒃᓴᐅᓯᔭᐅᓯᒪᔪᑦ 

ᐊᔾᔨᒋᒐᔭᖅᑕᖏᑦ ᐱᓯᒪᖏᓐᓇᒃᑭᑦ ᐅᕙᖓ ᓵᖓᓂ. 

ᑖᓐᓇ ᕿᒥᕐᕈᐊᕆᐊᖃᕋᔭᖅᑕᕗᓂᓛᒃ 

ᑲᔪᓯᒋᐊᓕᖅᑲᑦ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒍ. ᑕᒪᒃᑯᐊ 

ᕿᒥᕐᕈᐊᖅᑕᐅᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᑦᑎᔩ. ᑖᓐᓇ ᐅᑎᕐᕕᒋᑲᐃᓐᓇᕈᒪᔭᕋ 

ᒐᕙᒪᑐᖃᒃᑯᑦ ᑭᐅᓂᕆᓚᐅᖅᓯᒪᔭᖓ  

ᐊᑐᓕᖁᔭᓕᐅᖅᑐᖃᓚᐅᖅᓯᒪᑎᓪᓗᒍ 

ᑭᖑᓪᓕᖅᐹᖏᓐᓂ ᐅᓂᒃᑳᓕᐊᒥᓂᖏᓐᓂ ᑲᓇᑕᒥ 

ᐃᖏᕐᕋᔪᓕᕆᓂᕐᒧᑦ ᐱᖁᔭᖅ ᕿᒥᕐᕈᔨᐅᔪᔪᓄᑦ. 

ᐅᖃᖅᓯᒪᔪᒻᒪᑕ ᓄᑖᒥᒡᒍᖅ ᐊᑭᑐᔪᓄᑦ 

ᒥᕝᕕᓕᐅᕈᑎᔅᓴᓂ ᓴᖅᑮᔭᕆᐊᖃᓪᓚᕆᓕᕋᓗᐊᕐᖓᑕ 

ᑕᐃᑲᓂᓗ ᑭᐅᔾᔪᑎᖓᓂ ᐊᐱᖅᓱᑕᐅᓪᓗᓂ 

ᖃᒪᓂᑦᑐᐊᕐᒥᐅᑦ ᒪᓕᒐᓕᐅᖅᑎᖓᓄᑦ. ᒥᓂᔅᑕ 

ᓇᓗᓇᐃᖅᓯᔪᔪᖅ ᑕᒪᓐᓇᒎᖅ ᐅᖃᐅᓯᕆᓐᓂᕋᒥᐅᒃ 

ᒐᕙᒪᑐᖃᒃᑯᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓᓐᓄᑦ, 

ᔪᓚᐃ 2016 ᒫᓃᑎᓪᓗᒍ ᐃᖃᓗᖕᓂ. 

 

ᐊᐱᕆᕗᖓᓕ, ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓ ᖃᓄᖅ ᑭᐅᓐᓂᖅᑲ ᐃᕝᕕᑦ 

ᒥᓂᔅᑕᐅᓪᓗᑎᑦ ᐃᓱᒫᓘᑎᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑑᔪᖅ ᒥᔅ ᒫᓂᑲ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᑲᔪᖅᓱᐃᖏᓐᓇᖃᑦᑕᖅᑐᒍᑦ ᐅᑭᐅᖅᑕᖅᑐᒧᑦ 

ᐊᑭᑐᔪᖅᑐᕈᑎᔅᓴᓂᒃ, ᐃᑲᔫᑎᔅᓴᓂᒃ ᒐᕙᒪᒃᑯᓐᓂᑦ. 

ᐱᒍᓐᓇᖅᓯᑐᐊᕋᐃᒐᑦᑕ ᓂᓪᓕᐊᔾᔪᑎᒋᕙᑦᑕᕗᑦ. 

ᒫᓐᓇᒧᑦ ᓱᓕ ᑐᓴᕐᕕᒋᓯᒪᓐᖏᓇᑦᑎᒍ ᖃᓄᐃᑦᑐᓂᒃ 

ᐊᖏᖅᓯᒪᓛᕐᒪᖔᑕ ᓂᕆᐅᒋᔭᕋᓗᐊᕗᓂᓛᒃ 

ᒐᕙᒪᑐᖃᒃᑯᑦ ᑮᓇᐅᔭᕆᓛᖅᑕᖏᓐᓂᑦ 

ᓴᖅᑮᓕᕐᒥᑉᐸᑕ ᑕᒪᓐᓇ 

ᐅᖃᐅᓯᐅᖃᓯᐅᔾᔭᐅᓛᖅᐸᓪᓚᐃᔫᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 643 - 4(3): ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ ᑭᒍᓯᕆᓂᕐᒧᑦ ᐸᕐᓇᐅᑎᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒃᑲ 

ᑐᕌᓐᖑᓱᑦᑐᑦ.  

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2015-16 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᖃᕐᓂᖅ, 

ᐅᖃᖅᓯᒪᔪᒻᒪᑕ ᒐᕙᒪᒃᑯᒡᒎᖅ $1.9, 2 

ᒥᓕᐊᑲᓴᓐᓂᒃ ᑮᓇᐅᔭᐃᕐᓂᕐᖓᑕ 2015-16 

ᐃᖅᑲᓇᐃᔭᖅᑏᑦ ᑭᒍᑎᓕᕆᔭᐅᓂᒥᓂᖏᓐᓄᑦ. 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᑭᒍᑎᓕᕆᔭᐅᔾᔪᑎᑖᕈᒪᔪᒻᒪᑕ ᓇᓪᓕᐅᒃᑯᒪᓄᑦ.  

 

ᐅᖃᖅᑏ, ᐃᖅᑲᐅᒪᑎᑦᑎᐊᕈᓐᓇᓲᖑᓐᖏᒻᒥᒐᒪ, 

ᒐᕙᒪᒃᑯᓂᓛᒃ ᑕᐃᒪᐃᑉᐸᓂᓛᒃ ᒐᕙᒪᒃᑯᑦ 

ᓇᓪᓕᐅᒃᑯᒫᓕᕆᔨᒥᓂᒃ ᐊᓯᔾᔩᓚᐅᖅᓯᒪᒻᒪᑕ 

ᑖᒃᑯᓄᖓ ᒍᕋᐃᑦ ᕙᔅ ᓚᐃᕝ-ᑯᓐᓄᖔᖅ 

ᐱᔭᐅᓯᒪᓂᐊᓕᕐᓗᑎᒃ. ᑎᑎᖅᑕᐅᓯᒪᓂᐊᕐᖓᑦ 

ᒥᓂᔅᑕ ᐃᖅᑲᐃᑎᑦᑎᒋᐊᕈᓐᓇᖅᑳ ᐅᓪᓗᒥᑦ ᓱᒻᒪᑦ 

ᒐᕙᒪᒃᑯᑦ ᓇᓪᓕᐅᒃᑯᒫᓕᕆᔨᖏᓐᓂᑦ 

ᐊᓯᔾᔩᒍᒪᓕᕐᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅ ᐊᕐᓇᒃᑲᕐᒥᒃ 

ᐃᖅᑲᐅᒪᑦᑎᐊᒃᑲᐅᓐᖏᓂᖅᓴᑎᐊᒻᒪᕆᐅᒻᒥᔪᖓ. 

ᐅᑯᐊᓕ ᒐᕙᒪᒃᑯᑦ ᐅᖃᖅᑏ, ᕿᓂᖅᑎᐅᒻᒪᑕ 

ᓇᓪᓕᐅᒃᑯᒫᖃᖅᑎᐅᔪᓂᒃ ᐱᔨᑦᑎᕋᑦᑎᐊᓲᓂᒃ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖁᑎᑦᑎᓐᓄᑦ. ᑕᐃᒪ 

ᑕᖅᑲᐅᖓ ᓴᖅᑮᓲᖑᒐᑦᑕ ᑳᓐᑐᕌᑖᕋᓱᐊᕈᑎᒃᓴᓂᒃ 

ᑕᐃᒃᑯᐊᓗ ᐱᒐᓱᐊᖅᑐᒥᓃᑦ 

ᕿᒥᕐᕈᐊᖅᑕᐅᓚᐅᖅᑐᑎᒃ ᐃᖅᑲᓇᐃᔭᖅᑎᐅᔪᓄᑦ 

ᑕᐃᔅᓱᒪᓂ ᕿᒥᕐᕈᔭᐅᓐᓂᕐᖓᑕ ᓂᕈᐊᖅᑐᒥᓂᐅᕗᑦ 

ᑕᐃᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒐᕙᒪᒃᑯᑦ ᐊᑭᓖᖃᑦᑕᕐᖓᑕ $2 

ᒥᓕᐊᑲᓴᓐᓂᒃ ᓇᓪᓕᐅᒃᑯᒫᖏᓐᓄᑦ, 

ᑕᐃᒪᐃᖁᓇᖅᑑᒐᓗᐊᖅ, 

ᐅᖃᕈᓐᓇᕐᕕᖃᖁᓇᖅᑑᒐᓗᐊᖅ ᒐᕙᒪᒃᑯᑦ 

ᖃᓄᐃᑦᑐᓂᒃ ᐃᑲᔫᑎᑖᕐᓂᐊᕐᒪᖔᑕ 

ᓇᓪᓕᐅᒃᑯᒫᑎᒍᑦ, ᐃᖅᑲᓇᐃᔭᖅᑎᖏᓂᓛᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᑎᒋ  

ᒐᕙᒪᒃᑯᑦ ᓇᓪᓕᐅᒃᑯᒫᓕᕆᔨᖏᑦ 

ᐱᓕᕆᖃᑎᖃᖅᐸᑉᐸᑦ ᐋᖅᑭᒐᓱᑦᑐᑎᒃ ᖃᓄᑎᒋ 

ᓇᓪᓕᐅᒃᑯᒫᖅᑕᐅᓯᒪᓂᐊᕐᒪᖔᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᓇᐃᔭᖅᑎᓪᓚᕆᐊᓘᓪᓗᓂ ᑕᒪᒃᑯᐊ 

ᐱᓕᕆᐊᖃᖅᑐᐊᓘᔮᒻᒪᕆᓕᖅᑐᑦ. ᑭᓯᐊᓂᓕ ᒥᔅ 

ᐊᕐᓇᒃᑲᖅ ᐅᖃᐅᑎᔪᒪᔭᕋ ᑕᐃᒃᑯᐊ ᒍᕋᐃᑦ ᓚᐃᕝ 

ᓇᓪᓕᐅᒃᑯᒫᓕᕆᔨᖏᑦ ᐱᐅᔪᐊᓘᒻᒪᑕ ᐊᒻᒪᓗ 

ᐊᕐᕌᒍᒐᓴᓐᓄᑦ ᑮᓇᐅᔭᓕᕆᔨᐅᓕᖅᑎᓪᓗᖓ 

ᐅᖃᐱᓗᑦᑐᓂᒃ ᑐᓴᓚᐅᖅᓯᒪᓐᖏᓚᖓ 

ᐃᖅᑲᓇᐃᔭᖅᑎᓂᒃ ᑭᒍᑎᓕᕆᓂᖅ ᐱᔾᔪᑎᒋᓪᓗᒍ. 

ᐅᖃᐱᓗᑦᑐᖃᕐᓂᖅᐸᑦ, ᐅᖃᐱᓘᑎᒃᓴᖃᕈᕕᑦ 

ᑎᑎᕋᕐᓂᐊᖅᐳᑎᑦ ᖃᐅᔨᒋᐊᕐᓂᐊᕋᑦᑎᒃᑯ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᖃᐱᓗᓐᓂᑐᐃᓐᓇᐅᓐᖏᒻᒪᑦ ᑕᐃᒪ 

ᑮᓇᐅᔭᒥᒃ ᐊᑐᑦᑎᐊᕈᒪᓂᕐᒧᑦ ᑕᐃᒪᓐᓇ 

ᐋᖅᑭᒃᓯᒪᖃᑦᑕᖅᑐᒍᑦ ᐱᔨᑦᑎᕈᑏᑦ ᑕᒪᒃᑯᐊ 

ᐱᐅᔫᒋᐊᖃᕐᒪᑕ.  

 

ᑖᒃᑯᐊ ᒐᕙᒪᒃᑯᑦ $2 ᒥᓕᐊᑲᓴᑦᑎᐊᓂᒃ ᐊᕐᕌᒍᑕᒫᑦ 

ᐅᓄᖅᑐᐊᓗᓐᓂᑦ ᑮᓇᐅᔭᓂᒃ ᐊᑐᖃᑦᑕᖅᑐᑦ 

ᑯᓇᓪᓕᐅᒃᑯᒫᑦᓴᓄᑦ. ᑕᐃᒪᐃᑦᑑᒻᒪᑦ, 

ᓇᓪᓕᐅᒃᑯᒫᓕᕆᔨᒃᑯᑦ ᑕᐃᒃᑯᐊ 

ᐅᓂᒃᑳᓕᐅᖃᑦᑕᖁᔭᒃᑲ ᐃᓗᓕᖃᐅᕐᓗᑎᒃ ᖃᔅᓯᓂᒃ 

ᐃᖅᑲᓇᐃᔭᖅᑎᓂᒃ ᓇᓪᓕᐅᒃᑯᒫᑦ ᐊᑐᖅᑐᓂᔾᔪᑦ  

ᑭᒍᑎᓕᕆᔭᐅᓚᐅᕐᒪᖔᑦ, ᖃᑦᑎᓪᓗ 

ᑭᒍᑎᓕᕆᔭᐅᔪᒪᔫᒐᓗᐊᑦ ᐋᒃᑳᖅᑕᐅᓚᐅᕐᒪᖔᖏᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓂᑦ ᐊᑐᕈᒫᖅᑐᑦ ᖃᑦᑎ ᐳᓴᓐᑎᒦᒻᒪᖔᑦ 

ᐊᒻᒪᓗ ᖃᑦᑎᑦ ᐊᖏᖅᑕᐅᖃᑦᑕᓐᖏᒻᒪᖔᖏᑦ 

ᐳᓴᓐᑎᖏᑎᒍᑦ?  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᒃᑯᓄᖓ ᑐᓴᐅᒪᔾᔪᑎᓂᒃ 

ᐱᓯᒪᓐᖏᑦᑎᐊᖅᑐᖓ ᒥᔅ ᐊᕐᓇᒃᑲᕐᒧᑦ. 

ᐃᓗᓕᑯᓘᔭᖃᐅᖅᑐᕐᔪᐊᒻᒪᕆᐊᓘᖕᒪᑕ ᑕᐃᒃᑯᐊ 

ᑐᒃᓯᕌᕆᔭᖏᑦ. ᐃᖅᑲᓇᐃᔭᖅᑎᖃᐅᖅᑐᒍᑦ 

ᐊᖓᔪᖅᑲᐅᑎᐅᔪᓂᒃ. ᑕᐃᒃᑯᓂᖓ 

ᐃᖅᑲᓇᐃᔭᖃᑎᖃᖃᑦᑕᖅᑐᓂᒃ ᐊᒻᒪᓗ 

ᐃᖅᑲᓇᐃᔭᖅᑎᓂᒃ ᑕᐃᒃᑯᐊ ᐃᑲᔪᖃᑦᑕᖅᖢᑎᒃ 

ᑕᑕᑎᕆᐊᓕᖕᓂᒃ ᐱᓕᕆᐊᖃᓕᕌᖓᑕ. ᑕᐃᔅᓱᒪᓂ 

ᑳᓐᑐᕌᔅᓴᖅ ᑕᐃᓐᓇ ᓴᖅᑭᑕᐅᒻᒪᑦ ᑐᒃᓯᕋᐅᑎᓂᒃ 

ᑕᑯᑲᑕᓚᐅᖅᑐᒍᑦ ᑕᐃᓐᓇ ᐱᐅᓛᖑᔪᒃᓴᐅᔪᖅ 

ᐱᔭᐅᓚᐅᖅᑐᖅ ᑐᒃᓯᕋᐅᑎᓕᒫᑦ ᑕᐃᒃᑯᐊ ᖃᐃᑕᐅᔪᑦ 

ᕿᒥᕐᕈᓇᑦᑕᐅᕌᓪᓚᓚᐅᖅᑐᑎᒃ.  

 

ᓇᓗᖅᑯᑎᓐᖏᑦᑐᖓᓕ ᓄᓇᕗᑦ ᒐᕙᒪᒃᑯᑦ 

ᐅᓄᖅᑐᐊᓗᖕᓂᒃ ᐃᑲᔫᑎᒃᓴᓂᒃ, ᐃᑲᔫᓯᐊᓂᒡᓗ 

ᐊᑐᐃᓐᓇᕈᖅᑎᑦᑎᖃᑦᑕᕐᒪᑕ ᐃᖅᑲᓇᐃᔭᖅᑎᒥᓄᒃ. 

$10-12 ᒥᓕᐊᑐᖃᑦᑕᖅᑐᒍᑦ ᑕᐃᒃᑯᐊ 

ᐋᓐᓂᐊᕕᓕᐊᕆᐊᓖᑦ ᖃᖓᑦᑕᐅᑎᖏᑦ. 

ᑕᒪᒃᑯᐊᕈᓘᔭᐅᖃᑦᑕᖅᑐᐃᑦ ᐃᑲᔫᑎᒃᓴᐃᑦ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᑖᒃᑯᐊ ᒍᕋᐃᑦ ᕙᔅᑦ 

ᓇᓪᓕᐅᒃᑯᒫᓕᕆᔨᖏᑦ ᑕᒪᒃᑯᓂᖓ ᐱᓕᕆᐊᖃᓲᑦ. 

ᐊᑲᐅᓐᖏᓕᐅᕈᑎᖃᕐᓂᕈᕕᑦ, ᑭᓱᒥᑦ 

ᐅᖃᐅᓯᒃᓴᖃᕐᓂᕈᕕᑦ ᑕᑯᔭᖅᑐᖅᑕᐅᖃᑦᑕᖁᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 644 - 4(3): ᐊᖏᖃᑎᒌᒍᑦ ᓄᓇᕗᑦ 

ᒐᕙᒪᒃᑯᖓᓐᓄᑦ, ᐸᓖᓯᒃᑯᓐᓄᑦ, ᐊᒻᒪᓗ 

ᐋᑐᕚᒥ ᐸᓖᓯᒃᑯᓐᓄᑦ ᖃᓄᐃᓕᖓᓂᖓ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᖃᖅᑏᑦᑎᔩ, 

ᑖᓐᓇ ᐊᐱᕆᔪᒪᓕᕐᒥᔭᕋ ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ.  

 

ᑕᐃᒪᐃᓛᒃ ᐊᕐᕌᓂ ᑖᒃᑯᐊ ᖃᐅᔨᓴᒃᑲᓐᓂᖁᔪᒐᒃᑭᑦ 

ᑖᒃᑯᐊ ᐸᓖᓯᒃᑯᑦ ᐋᑐᕚᒥ ᕿᒥᕐᕈᕙᒻᒪᑕ ᑕᒫᓂ 

ᓄᓇᕗᒻᒥ ᐸᓖᓯᒃᑯᑦ ᖁᑭᖅᓯᓐᓂᕋᐃᒻᒪᑕ, 

ᐃᒫᓪᓘᓐᓃᑦ ᐊᑦᑕᓇᖅᑐᒦᑦᑐᖃᕐᓂᕋᐃᒻᒪᑦ ᑖᒃᑯᓂᖓ 

ᓯᓚᑖᓂᑦ ᖃᐅᔨᓴᖅᑎᑦᑎᒋᐊᖃᓲᖑᒻᒪᑕ 

ᐊᐅᓚᔾᔪᓯᒥᓂᖏᓐᓂᑦ.  

 

ᐊᕐᕌᓂᓕ ᐅᑭᐅᖑᓚᐅᖅᑐᖅ ᐅᑐᐱᕆ 18-ᒥ ᑖᓐᓇ 

ᒥᓂᔅᑕᐅᔪᖅ ᑕᕝᕙᓂ ᑲᑎᒪᕕᒻᒥ ᐅᖃᓚᐅᕐᖓᑦ 

ᑕᒪᑐᒥᖓ ᕿᒥᕐᕈᓂᐊᕐᓂᕋᖅᑐᓂ ᐊᓪᓚᕝᕕᖏᑎᒍᑦ, 

ᑖᒃᑯᐊ ᖃᓄᐃᓕᖓᓕᖅᑲᑦ? ᖁᔭᓐᓇᒦᒃ, 

ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑐᖓᑦ, 

ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒥᔅᑕ ᐅᑲᓕᖅ 

ᐊᐱᖅᑯᑎᖃᓚᐅᓐᖏᑎᓪᓗᒍᓘᓐᓃᑦ ᐱᓕᕆᕝᕕᒃᐳᑦ 

ᕿᒥᕐᕈᓇᒌᓚᐅᖅᓯᒪᔪᖅ ᐊᒻᒪᓗ ᑕᒪᓐᓇ ᓱᓕ 

ᐱᓕᕆᐊᕆᔭᕗᑦ. ᐱᔭᕇᖅᑕᐅᓯᒪᓕᖅᑐᖅ. 

ᐃᓗᓕᑯᓘᔭᖏᑦ ᑕᐃᒪ ᒫᓐᓇ ᐱᓕᕆᐊᕆᓕᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐊᒻᒪᓗ 

ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᐅᔪᖅ ᑕᒪᑐᒥᖓ 

ᐊᔭᖅᓯᕙᓪᓕᐊᒻᒪᑦ.  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᓕᑭᐊᕐᖓᐃ ᑕᒪᓐᓇ ᕿᒥᕐᕈᕙᓪᓕᐊᓂᖅ 

ᐱᔭᕇᕐᔫᒥᓛᕋᓗᐊᖅᑲ, ᖃᖓ ᐋᖅᑭᓱᖅᓯᒪᔪᒥᒃ 

ᐊᓚᒃᑲᐃᔪᓐᓇᖅᓯᓛᖅᑲ ᑖᓐᓇ ᒥᓂᔅᑕᐅᔪᖅ? 

ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᓯᕗᓪᓕᐅᔾᔭᐅᓯᒪᔪᖅ 

ᐱᓕᕆᕝᕕᑦᑎᓐᓂᑦ ᐸᓖᓯᓂᒃ ᖃᐅᔨᓴᐃᓂᖅ 

ᐃᓱᒫᓘᑎᒋᖃᑦᑕᖅᓯᒪᒐᑦᑎᒃᑯ. ᐱᔭᕇᖅᑕᐅᒃᐸᑕ 

ᑕᐃᒃᑯᐊ ᐅᓂᒃᑳᑦ ᑎᑎᕋᕐᕕᑦᑎᓐᓃᑦᑐᑦ ᒫᓐᓇ 

ᓴᖅᑭᑕᐅᔪᒃᓴᒫᖑᔪᑦ ᐊᒻᒪᓗ ᑎᒥᓐᖑᖅᑎᑕᐅᓯᒪᔪᓂᑦ 

ᑐᓐᓂᖅᑯᑕᐅᓗᑎᒃ ᑕᐃᒪᐃᑦᑐᓂᒃ 

ᐱᓕᕆᔨᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᑕᒪᒃᑯᐊᑦᑕᐅᖅ 

ᓄᓇᕗᒻᒥᐅᑕᐃᑦ ᖃᐅᔨᒪᔭᕆᐊᖃᕐᖓᑕ ᖃᓄᖅ 

ᕿᒥᕐᕈᔭᐅᑦᑎᐊᖅᐸᒃᑲᓗᐊᕐᒪᖔᑕ ᓇᓕᐊᑐᐃᓐᓇᖅ 

ᐸᓖᓯ ᐸᓯᔭᐅᓐᓂᕋᐃᒻᒪᑦ. ᑕᐃᒫᒃ ᑖᓐᓇ 

ᓇᓗᓇᐃᖅᓯᑦᑎᐊᕈᓐᓇᓛᖅᑳ ᓯᕗᓂᑦᑎᓐᓂᑦ 

ᐅᓂᒃᑳᖅᓯᒪᔪᓂᒃ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ 

ᑖᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᑦ ᐸᓖᓯᒃᑯᑦ 

ᐊᐅᓚᔾᔪᓯᖏᓐᓂᑦ? ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑐᖓᑦ, 

ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᐸᓖᓯᒃᑯᓐᓂ ᖃᓄᐃᑉᐸᓪᓕᐊᔪᓂᒃ 

ᕿᒥᕐᕈᓇᒃᐸᓪᓕᐊᔪᒍᑦ ᐊᒻᒪᓗ ᑕᐃᒃᑯᐊ ᒐᕙᒪᖃᕐᕖᑦ 

ᐊᓯᖏᑦ ᐊᒻᒪ ᑎᒥᓐᖑᖅᑎᑕᐅᓯᒪᔪᑦ ᑲᓇᑕᒥ 

ᐅᖃᖃᑎᒋᑲᑕᒃᓯᒪᖕᒥᔭᕗᑦ ᖃᓄᐃᓕᐅᖃᑦᑕᕐᒪᖔᑦ 

ᒫᓂᓗ ᐅᑭᐅᖅᑕᖅᑐᒥ ᒐᕙᒪᖃᕐᕕᓖᑦ. ᑕᐃᒃᑯᐊ 

ᐅᖃᓪᓚᖃᑎᒋᖃᑦᑕᖅᑕᕗᑦ ᐊᒻᒪᓗ ᐃᓄᑐᐃᓐᓇᐃᑦ 

ᐸᓖᓯᐅᓐᖏᑦᑐᑦ ᐊᕕᒃᑐᖅᓯᒪᓂᓗ ᐸᓖᓯᐅᔪᑦ.  

ᓇᓖᕌᕈᑎᒃᓴᓂᒃ ᐅᓄᒃᑲᓐᓂᖅᑐᓂᒃ ᑕᑯᓐᓇᕈᒪᒧᑦ 

ᑕᐃᒪᓐᓇ ᐅᖃᓪᓚᖃᑎᒋᖃᑦᑕᖅᑕᕗᑦ ᑕᐃᒃᑯᐊ 

ᒐᕙᒪᖃᕐᕖᑦ ᐊᒻᒪᓗ ᐊᓯᖏᑦ ᐃᓄᑐᐃᓐᓇᐃᓪᓗ.  

ᐸᓖᓯᓪᓗ ᐃᒃᑯᐊ ᓵᑦᑕᐅᔭᕌᖓᒥᒡᓘᓐᓃᑦ 

ᖃᐅᔨᓴᖅᑕᐅᔭᕆᐊᖃᕌᖓᒥᒡᓘᓐᓃᑦ ᖃᓄᖅ 

ᐱᐅᓯᖃᖃᑦᑕᕐᒪᖔᑦ ᑕᐃᒪᐃᓕᖓᖃᑦᑕᖅᑐᒍᑦ 

ᐊᓯᕗᑦ ᐊᒻᒪᓗ ᒪᑯᐊ ᐸᓖᓯᒃᑯᓐᓂ ᑎᒍᔭᐅᓯᒪᔪᑦ 

ᖃᓄᖅ ᑲᒪᒋᔭᐅᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᐋᓚᓐ ᕋᒻᐴᑦ.  

 

ᐊᐱᖅᑯᑦ 645 - 4(3): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐊᓄᕆᒥᒃ 

ᐃᑯᒪᓕᐅᕐᓂᕐᒧᑦ ᖃᐅᔨᓴᐃᓂᖓᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒐ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 

ᒥᓂᔅᑕᖓᓐᓄᑦ ᑐᕌᖅᑎᑦᑐᒪᔭᕋ.  

 

ᑕᒪᑐᒪᓂ ᑲᑎᒪᔾᔪᐊᕐᓂᖅ ᐱᒋᐊᓕᓵᖅᑲᐅᑎᓪᓗᒍ 

ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᓚᐅᖅᓯᒪᔭᕋ 

ᖁᓪᓕᒃᑯᑦ ᐊᓄᕆᒥᒃ ᐊᑐᕐᓗᑎᑦ ᐆᒻᒪᖅᑯᓯᐅᕐᓂᕐᒥᒃ 

ᖃᐅᔨᓴᕐᓂᖓ ᖃᓄᐃᓕᖓᓕᕐᒪᖔᑦ. ᒥᓂᔅᑕ 

ᐃᖅᑲᐅᒪᔪᒃᓴᐅᕗᖅ ᖁᓪᓕᒃᑯᑦ ᐃᒪᐃᓕᓚᐅᖅᓯᒪᒻᒪᑕ 

ᐱᐅᓂᖅᐹᖑᓇᔭᖅᑐᖅ ᑕᐃᒪᐃᑦᑐᒥᒃ ᐊᓄᕆᒥᒃ 

ᐊᑐᕐᓗᓂ ᐸᐅᑎᓕᖕᓂᒃ ᐱᐅᓂᖅᐹᖑᓇᔭᖅᑐᖅ 

ᓴᓂᑭᓗᐊᖅ.  

 

ᑭᐅᒐᒥ ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ 

ᑕᒪᓐᓇ ᕿᒥᕐᕈᓇᖕᓂᐊᕐᓂᕋᖅᖢᓂᐅᒃ. ᑕᐃᒃᑯᐊ 

ᑐᓴᐅᒪᔾᔪᑏᑦ ᑐᒃᓯᕌᕆᓚᐅᖅᑕᒃᑲ ᒥᓂᔅᑕᐅᑉ 

ᖃᐅᔨᓇᓱᒋᐊᓚᐅᖅᑕᕋᓗᐊᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᖁᓪᓕᖅ  

 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒃᑲᓂᕐᖓᑦ. ᐄ, ᑖᒃᑯᐊ 

ᒫᓐᓇ ᐅᑕᖅᑭᒐᒃᑭᑦ ᓱᓕ ᐊᐱᖅᑯᑎᒋᓚᐅᖅᑕᖓᓄᑦ. 

ᒫᓐᓇ ᐅᑕᖅᑭᔪᖓ ᓱᓕ ᑕᐃᒃᑯᓂᖓ ᑖᒃᑯᓇᖓᑦ 

ᖃᐅᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᕋᑖᖅᑕᖏᑦ ᐊᒻᒪ 

ᑕᐃᓐᓇ ᐊᐱᖅᑯᑎᒋᓯᒪᔭᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᐊᐱᖅᑯᑦ 646 - 4(3): ᖁᑭᐅᑎᓂᒃ 

ᐊᑦᑕᓇᖅᑕᐃᓕᒪᑎᑦᑎᓂᖅ ᐊᒻᒪᓗ 

ᐃᓕᓐᓂᐊᕐᓂᖅ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᓱᕈᒪᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ.  

 

ᓄᕖᕝᕙ 8, 2016-ᖑᑎᓪᓗᒍ ᒥᓂᔅᑕ ᓴᖅᑮᓚᐅᕐᒪᑦ 

2016-ᒥᒃ 2018-ᒧᓄᑦ ᑐᕌᖓᖃᑎᒌᓐᓂᕐᒧᑦ 

ᐅᖃᐅᓯᑦᓴᓂᒃ ᑖᒃᑯᓄᖓ ᑐᕌᖓᓗᑎᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᒻᒪᓗ ᐸᓖᓯᒃᑯᑦ ᕕ 

ᐊᕕᑦᑐᖅᓯᒪᓂᕆᔭᖓᓂᒃ. ᑕᕝᕙᓂ 

ᐅᖃᐅᓯᑦᓴᖏᓐᓂᒃ ᒐᕙᒪᒃᑯᑦ ᐸᓖᓯᒃᑯᓪᓗ 

ᓇᓗᓇᐃᖅᓯᓚᐅᖅᐳᑦ ᑕᒪᓐᓇ ᐱᕋᔭᑦᑕᐃᓕᓂᕐᒥᒃ 

ᐱᓕᕆᐊᖃᖅᑎᓪᓗᒋᑦ ᓄᓇᕗᒻᒥ 

ᐊᑐᓕᖅᑎᑦᑎᕙᓪᓕᐊᓂᐊᕐᓂᕋᓚᐅᕐᒪᑕ ᖁᑭᐅᑏᑦ 

ᐊᑦᑕᓇᓐᖏᑐᒃᑯᑦ ᐃᓕᓐᓂᐊᕈᑎᑦᓴᕆᒐᔭᖅᑕᖏᓐᓂᒃ.  

 

ᒥᓂᔅᑕ ᐅᖃᕈᓐᓇᖅᑲᖃᐃ ᑭᓇ ᑭᒃᑯᓪᓗᑭᐊᖅ 

ᑖᔅᓱᒪᓐᖓᑦ ᐃᓕᓐᓂᐊᕈᑎᒥᒃ ᐱᓕᕆᒐᔭᕐᒪᖔᖅ 

ᐊᒻᒪᓗ ᖃᖓ ᑕᒪᓐᓇ ᐊᑐᖅᑕᐅᒍᒫᖅᑲ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐸᓖᓯᒃᑯᑦ ᕕ-ᒥᑦ 

ᓇᓗᓇᐃᒃᑯᑕᓖᑦ ᐃᖅᑲᓇᐃᔭᖃᑎᒋᓯᒪᔭᕗᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒃᑯᐊᓗ 

ᑲᑎᒪᔨᕋᓛᑦ ᑕᒪᓐᓇ ᖁᑭᐅᓯᕆᓂᖅ  

ᐊᑦᑕᕐᓇᐃᔾᔭᐃᖅᓯᒪᓗᓂ ᐃᓕᓐᓂᐊᕈᑎᒃᓴᐃᑦ ᑖᒃᑯᐊ 

ᐊᑐᐃᓐᓇᐅᖏᓐᓇᖃᑦᑕᕐᓂᐊᕐᒪᑕ ᓄᓇᓕᖕᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ, 

ᐱᒻᒪᕆᐅᕗᖅ ᑕᒪᒃᑯᐊ ᐃᓕᓐᓂᐊᕈᑏᑦ 

ᐊᑦᑕᓇᓐᖏᑦᑐᒥ ᐊᑐᖅᑕᐅᖁᔭᐅᑎᓪᓗᒋᑦ ᑕᒪᒃᑯᐊ 

ᖁᑭᐅᑏᑦ ᐊᒻᒪᓗ ᑐᖅᑭᖅᓯᒪᑦᑎᐊᕆᐊᖃᕐᓂᖏᓐᓂᒃ 

ᐃᓚᖃᕆᐊᖃᕐᒥᒻᒪᑕ ᑐᑭᓯᐅᒪᔾᔪᑎᖃᑦᑎᐊᕐᓗᓂ 

ᖃᓄᖅ ᐊᒻᒪᓗ ᓱᒻᒪᑦ ᖁᑭᐅᑏᑦ 

ᐊᑐᑦᑕᐅᑦᑎᐊᕈᓐᓇᕐᒪᖔᑕ ᐊᖑᓇᓱᓐᓂᖅ 

ᐱᔾᔪᑎᒋᓪᓗᒍ.  

 

ᒥᓂᔅᑐᖃᐃ ᐅᕙᑦᑎᓐᓂᒃ ᑕᐅᑐᓐᖑᐊᖅᑎᑦᓯᒍᓐᓇᖅᑳ 

ᑕᒪᒃᑯᐊ ᖁᑭᐅᑏᑦ ᐊᑦᑕᓇᓐᖏᑦᑐᒃᑯᑦ 

ᐃᓕᓐᓂᐊᕈᑏᑦ ᑭᓱᓂᒃ ᐃᓗᓕᖃᕋᔭᕐᒪᖔᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᑕᐃᒃᑯᐊ ᑐᒃᓯᕌᕆᔭᖏᑦ ᓵᓐᓃᓐᖏᒻᒪᑕ ᑭᓯᐊᓂ 

ᐃᒃᑯᐊ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᑐᖅᑯᐃᑦᑎᐊᖃᑦᑕᕆᐊᖃᕐᓂᕐᒥᒃ ᖁᑭᐅᑎᓂᒃ ᑮᓲᓂᒃ, 

ᓴᕕᕋᔭᐅᒐᓗᐊᖅᐸᑕ ᕿᔫᒐᓗᐊᖅᐸᑕᓗ, ᖃᓄᕐᓗ 

ᖁᑭᐅᑏᑦ ᐊᑐᖅᑕᐅᖃᑦᑕᕆᐊᖃᕐᓂᖏᑦ 

ᑮᒃᓯᒪᖃᑦᑕᕆᐊᖃᕐᓂᖏᓪᓗ ᑕᒪᒃᑯᓂᖓᕈᓘᔭᖅ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᓱᓕᖏᓛᖅ 

ᐱᒻᒪᕆᐅᑎᑕᐅᒃᑲᓐᓂᕆᕗᖅ ᑕᒪᒃᑯᐊ ᐃᓕᓐᓂᐊᕈᑏᑦ 

ᐊᑐᐃᓐᓇᐅᖃᑦᑕᖅᑎᑕᐅᑎᓪᓗᒋᑦ ᐊᒥᓱᓄᑦ 

ᐊᑐᖅᑕᐅᒍᓐᓇᖁᓪᓗᒋᑦ ᐱᕕᓕᒫᕆᔭᖓᓄᑦ. 

ᒥᓂᔅᑐᖃᐃ ᐅᖃᕈᓐᓇᖅᑲ ᓇᓗᓇᐃᕆᓗᓂ ᑭᒃᑯᑦ 

ᑖᔅᓱᒪᓐᖓᑦ ᐃᓕᓐᓂᐊᕈᑎᒥᒃ 

ᐊᑐᕆᐊᖃᖅᑎᑕᐅᒐᔭᖅᑲᑦ ᖁᑭᐅᑏᑦ 

ᐊᑦᑕᓇᖅᑕᐃᓕᒪᓂᖏᓐᓄᑦ ᐃᓕᓐᓂᐊᕈᑎᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᓇᑐᐃᓐᓇᖅ  

ᐃᓕᓐᓂᐊᕈᒪᔪᖅ ᖁᑭᐅᑏᑦ ᒥᒃᓵᓄᑦ 

ᐱᓇᓱᒍᓐᓇᖅᑐᖅ ᐆᒃᑐᕈᓐᓇᖅᑐᖅ. ᓄᓇᕗᑦ 

ᒐᕙᒪᒃᑯᖏᑦ ᐸᓖᓯᒃᑯᓪᓘᓐᓃᑦ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ ᐊᑐᖅᑐᓂᔾᔪᒃ ᑕᐃᒃᑯᐊ 

ᒐᕙᒪᑐᖃᒃᑯᖏᑎᒎᖅᑎᑕᐅᓯᒪᔪᑦ ᖁᑭᐅᑎᓕᕆᓂᕐᒧᑦ 

ᑐᕌᖓᔪᐃᑦ. ᐃᓕᓐᓂᐊᕈᑎᒃᓴᐃᑦ 

ᒐᕙᒪᑐᖃᒃᑯᖏᓐᓄᑦ ᓴᖅᑭᑕᐅᖃᑦᑕᖅᑐᑦ 

ᖃᐅᔨᓴᖅᑎᖃᖅᑐᑎᓪᓗ ᖁᑭᐅᑎᓂᒃ. ᑭᓇᑐᐃᓐᓇᖅ 

ᐃᓕᓐᓂᐊᕈᒪᔪᖅ ᖁᑭᐅᑏᑦ ᒥᔅᓵᓄᑦ 

ᐃᓕᓐᓂᐊᕆᐊᖃᖅᑐᕐᓘᓐᓃᑦ ᐱᓇᓱᒍᓐᓇᖅᑐᑦ.  

 

ᑕᐃᓐᓇ ᐃᓕᓐᓂᐊᕈᒪᔪᖅ ᐃᒻᒥᓂᒃ ᖃᐅᔨᓇᓱᓪᓗᓂ 

ᖃᐅᔨᓇᓱᒍᓐᓇᖅᑐᖅ ᖃᖓ 

ᐃᓕᓐᓂᐊᖅᑎᑦᑎᓂᐊᕐᒪᖔᑕ ᐊᒻᒪᓘᓐᓃᑦ ᑕᐃᒃᑯᐊ 

ᐸᐃᑉᐹᖃᕆᐊᓖᑦ ᑕᕝᕘᓇ ᐃᓕᓐᓂᐊᕆᐊᖃᕐᒥᔪᑦ 

ᖁᑭᐅᓯᔭᖃᑦᑕᕐᓂᐊᕈᑎᒃ. ᒐᕙᒪᑐᖃᒃᑯᖏᓐᓄᓂᓇ 

ᐱᒋᐊᖅᑕᐅᓚᐅᖅᓯᒪᒻᒪᑦ ᐊᒻᒪᓘᓐᓃᑦ 

ᐃᓕᓐᓂᐊᕐᓂᕐᒥᒃ ᐱᑕᖃᖁᔨᑉᐸᑕ ᓄᓇᓕᓐᓂ. 

ᑕᐃᒃᑯᓄᖓ ᐅᖄᓚᔪᓐᓇᕐᒥᔪᖅ ᖃᐃᖁᔨᓗᑎᒃ 

ᐃᓕᓐᓂᐊᖅᑎᑕᐅᔪᔅᓴᖅᑕᖃᐅᕐᓂᕋᐃᓗᑎᒃ 

ᐊᒻᒪᓘᓐᓃᑦ ᒪᑯᐊ ᐊᔾᔨᓕᐅᖅᓯᒪᔪᑦ ᐊᐅᓚᔫᓂᒃ 

ᐋᖅᑭᔅᓯᓯᒪᓲᖑᒻᒥᔪᐃᑦ ᐊᑐᖅᑕᐅᔪᓐᓇᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ. 

 

ᐊᐱᖅᑯᑦ 647 - 4(3): ᐃᓱᒫᓘᑎᑦ ᐃᓄᑐᖃᐃᑦ 

ᐋᓐᓂᐊᕕᓕᐊᕈᔾᔭᐅᕙᓪᓕᐊᑎᓪᓗᒋᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᕋ.  

 

ᐅᖃᖅᑏ, ᐅᐊᑦᑎᐊᓵᕈᓘᓕᖅᑐᖅ 

ᐅᖃᐅᓯᖃᓚᐅᖅᓯᒪᒐᒪ ᐃᓐᓇᕐᓂᒃ ᑕᐃᒃᑯᐊ 

ᐋᓐᓂᐊᕕᓕᐊᖃᑦᑕᕆᐊᖃᖅᑐᓂᒃ ᐊᒻᒪᓗ 

ᑲᖏᖅᖠᓂᒃᑰᕆᐊᖃᖅᖢᑎᒃ ᐊᖏᕐᕋᐅᓕᕌᖓᒥᒃ. 

ᖃᖓᑕᓲᖅ ᑭᖑᕙᕆᐊᖅᑕᐅᔭᕌᖓᑕ 

ᓄᖅᑲᖅᑎᑕᐅᔭᕌᖓᑕᓘᓐᓃᑦ 

ᓇᒧᓐᖓᕐᕕᒃᓴᖃᕈᓐᓃᓲᑦ ᑕᐃᒃᑯᐊ 

ᐋᓐᓂᐊᕕᓕᐊᖅᓯᒪᔪᐃᑦ. ᐊᒃᓱᐊᓗᒃ  

ᓂᓐᖓᖕᓇᖅᑐᖅ ᑖᒃᑯᐊ ᐃᓐᓇᐃᑦ ᑕᑯᓪᓗᒋᑦ 

ᑕᖃᐃᖅᓯᕋᓱᒃᑐᑦ ᑕᐃᑲᓂ ᐅᑕᖅᑭᕕᖕᒥ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓘᖅᓯᒪᓕᕐᒪᖔᑦ ᒪᑯᐊ ᐊᖅᑯᓵᑐᐃᓐᓇᖅᑐᐃᑦ 

ᐅᐸᒃᑕᕐᕕᖃᕈᓐᓇᖅᓯᓂᐊᕐᒪᑕ ᑲᖏᖅᖠᓂᕐᒥ. ᑖᒃᑯᐊ 

ᐋᓐᓂᐊᕕᓕᐊᖅᑐᑦ ᑕᐃᑯᖓ 

ᑕᖃᐃᖅᓯᕆᐊᖅᑐᖃᑦᑕᕐᓂᐊᕐᒪᑕ ᖃᖓᑕᓲᖏᑦ 

ᓄᖅᑲᖅᑎᑕᐅᔭᕌᖓᑕ ᑭᖑᕆᐊᖅᑕᐅᔭᕌᖓᑕᓘᓐᓃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᐸᕋ ᑖᔅᓱᒥᖓ ᓴᖅᑭᑦᑎᖕᒪᑦ 

ᒪᓕᒐᓕᐅᖅᑎᐅᖃᑕᐅᔪᖅ. ᑖᒃᑯᓂᖓ 

ᐅᖃᐅᓯᖃᖃᑦᑕᖅᓯᒪᔪᒍᑦ ᒐᕙᒪᑐᖃᒃᑯᓐᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑲᒪᖃᑦᑕᖅᑐᓂᒃ. 

ᑕᐃᒃᑯᐊ ᓄᓇᖃᖅᑳᖅᓯᒪᔪᑦ 

ᐃᓅᓕᖅᑕᐅᔾᔪᑎᖏᓐᓄᑦ ᓇᓪᓕᐅᒃᑯᒫᖃᓐᖏᑦᑐᓄᑦ 

ᖃᐅᔨᓴᐃᓕᖅᑐᒍᑦ ᓯᕗᒧᐊᕈᓐᓇᕐᒪᖔᑕ ᓇᓖᕌᕈᑏᑦ 

ᐊᑐᖅᑕᐅᔪᓐᓇᖅᑐᑦ ᑲᖏᖅᖠᓂᕐᒥ 

ᐃᖃᓗᒃᑑᑦᑎᐊᒥᓗ ᑕᐃᒃᑯᐊ ᑐᖅᑲᖅᑕᕐᕕᐅᖃᑦᑕᕐᒪᑕ 

ᐊᖅᑯᓵᒐᐅᖕᒪᑕ ᐋᓐᓂᐊᕕᓕᐊᕆᐊᖅᑐᖅᑐᓄᑦ.  

 

ᐊᒻᒪᓗᑦᑕᐅᖅ ᑕᐃᒃᑯᐊ ᒫᓐᓇ ᐊᑐᖅᑕᐅᔪᓐᓇᖅᑐᓄᑦ 

ᐱᑕᖃᖅᑐᑦ ᐊᑐᐃᓐᓇᕈᖅᑎᑕᐅᓯᒪᔪᓂᒃ. 

ᑕᖅᑲᒃᑯᓄᖓ ᐊᔪᓕᐅᖅᑲᒑᖓᑕ ᐃᑲᕐᕌᖕᓄᑦ 

ᒪᕐᕉᖕᓄᓪᓘᓐᓃᑦ ᐊᔪᓕᐅᖅᑲᔭᕌᖓᑕ.  

 

ᑕᐃᒪᓐᓇ ᐅᐸᒍᓐᓇᕐᓂᐊᖅᑕᖏᓐᓂᒃ ᑕᐃᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ ᐅᓪᓗᒃᑯᑦ 

ᓇᔪᑲᐃᓐᓇᕐᓂᐊᖅᑕᖏᓐᓂᒃ ᑲᖏᖅᖠᓂᕐᒥ 

ᐱᑕᖃᖃᑦᑕᕐᓗᑎᒃ ᐊᑯᓂᑲᓪᓚᒃ ᑕᐃᑲᓃᓐᓂᐊᖅᑐᓂᒃ 

ᑭᓯᐊᓂ ᐅᓪᓗᒃᑯᑦ ᓇᔪᖃᑦᑕᕐᓂᐊᖅᑕᖏᑦ  

ᐃᓐᓇᑐᖃᐃᑦ ᐱᓗᐊᖅᑐᒥᒃ ᐊᑦᑕᕐᓇᖏᑦᑐᒥᒃ 

ᑕᖃᐃᖅᓯᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᔭᒋᑦᑎᐊᖅᑕᒃᑲ ᐱᓕᕆᕕᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᖓᑦᑕᐅᓯᕆᔨᒃᑯᑦ 

ᑎᑎᕋᕐᕕᖓ ᓯᕗᒧᐊᑦᑎᐊᕋᓱᖃᑦᑕᕐᒪᑦ 

ᐊᐅᓪᓚᕋᓱᒃᑐᑦ ᐅᑎᖅᑎᑕᐅᔪᓐᓇᖅᖢᑎᒃ 

ᐃᖢᐊᖅᓴᑦᑎᐊᕐᓗᑎᒃ ᑭᓯᐊᓂᓕ 

ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ ᐊᐅᓪᓚᕋᓱᒃᑎᓪᓗᒋᑦ 

ᐃᓛᓐᓂᒃᑯᑦ ᖃᖓᑕᓲᑦ ᐊᓯᔾᔨᓲᖑᖕᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸᑦ ᖃᓄᐃᑦᑐᓂᒃ ᑐᓴᒐᒃᓴᓂᒃ 

ᑐᓂᓯᖃᑦᑕᕐᒪᖔᑕ ᐊᐅᓪᓚᕋᓱᒃᑐᓄᑦ ᐃᓐᓇᑐᖃᕐᓄᑦ 

ᐱᓗᐊᖅᑐᒥᒃ ᖃᓄᐃᓕᐅᕆᐊᖃᕐᒪᖔᑕ 

ᖃᖓᑦᑕᐅᑎᒋᓂᐊᖅᑕᖓ ᓄᖅᑲᖅᑎᑕᐅᔭᕌᖓᑦ 

ᐅᕝᕙᓘᓐᓃᑦ ᑭᖑᕙᕆᐊᖅᑕᐅᔭᕌᖓᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᓗᓇᐃᒃᑲᓐᓂᕐᓗᒍ ᑖᒃᑯᐊ 

ᑭᒡᒍᓯᕆᔭᕋ ᑕᐃᒪᓐᓇ ᐃᑲᕐᕌᖕᓄᑦ ᒪᕐᕉᖕᓄᑦ 

ᐊᐅᓪᓚᖏᔅᓲᔭᒃᑲᓐᓂᕐᓂᐊᕌᖓᑕ 

ᓇᔪᑲᐃᓐᓇᕐᓂᐊᖅᑕᖏᓐᓅᖃᑦᑕᕈᓐᓇᖅᑐᓂᓛᒃ.  

 

ᖃᐅᔨᒪᔪᐃᓐᓇᐅᒐᑦᑕ ᐅᑭᐅᖅᑕᖅᑐᒥ 

ᑲᖓᑕᓲᑲᑕᒐᓱᒃᖢᓂ ᐱᔭᕐᓂᖃᑦᑕᖏᒻᒪᑦ 

ᐃᓛᓐᓂᒃᑯᑦ. ᑕᐃᒪᓐᖓᓪᓗ 

ᓇᐅᑦᑎᖅᓱᖅᑕᐅᖏᓐᓇᐅᔭᖃᑦᑕᖅᑐᑦ 

ᐊᐅᓪᓚᕆᐊᖅᑐᖅᑐᑦ ᑕᒪᒃᑯᐊ ᖃᐅᔨᒪᑦᑎᐊᖁᓪᓗᒋᑦ 

ᐋᓐᓂᐊᕆᐊᖅᑐᖅᓯᒪᔪᑦ ᑕᒪᔾᔭ 

ᐊᐅᓪᓚᕆᐊᖅᑐᓕᖅᑎᓪᓗᒋᑦ ᐱᓗᐊᖅᑐᒥᒃ 

ᑭᖑᕙᕆᐊᖅᑐᖃᕐᓂᐊᕐᒪᖔᑦ 

ᖃᖓᑦᑕᐅᓯᕆᓂᐊᖅᑕᖓᓂᒃ. ᐃᓚᖏᓪᓗ 

ᖃᖓᑕᓕᕋᓗᐊᖅᖢᑎᒃ ᑭᖑᕙᓲᖑᖕᒥᖕᒪᑕ ᓄᓇᕗᒻᒥ 

ᒥᑦᑕᕐᕕᓕᒫᑦᑎᐊᑦ ᓈᓴᐅᑎᓂᒃ ᐃᓕᓯᒪᔪᖃᖅᑐᖅ 

ᐊᐅᓪᓚᖅᑐᓄᑦ ᐋᓐᓂᐊᕆᐊᖅᑐᖅᓯᒪᔪᓄᑦ 

ᐅᖄᓚᕕᐅᔪᓐᓇᖅᑐᑦ. ᐅᖄᓚᐅᑏᑦ ᓈᓴᐅᑎᖏᑦ  

ᑕᑯᒃᓴᐅᑎᑕᐅᑦᑎᐊᖅᑐᑦ. ᓱᒃᑲᔪᒃᑯᑦ ᑕᐃᒪᓐᓇ 

ᑲᒪᒋᔭᐅᔪᓐᓇᖁᓪᓗᒋᑦ. 

 

ᑭᓯᐊᓂ ᓯᓚ ᐊᐅᓚᑦᑐᓐᓇᖏᓐᓇᑦᑎᒍᑦ ᐊᒻᒪ 

ᖃᖓᑕᓲᑦ ᐊᐅᓚᐅᑎᕐᓗᐊᕿᖃᑦᑕᕐᒪᑕ ᐃᓛᓐᓂᑦ 

ᑕᐃᒪᐃᑉᐸᖕᒪᑦ ᑭᓯᐊᓂ ᐋᓐᓂᐊᕆᐊᖅᑐᖅᑐᑦ 

ᑭᖒᒪᔭᖏᑦ ᓲᕐᓗ ᐅᖄᓚᕝᕖᑦ ᑕᒪᒃᑯᐊ ᐱᑕᖃᖅᑐᑦ 

ᒪᓕᒐᖃᐅᖅᖢᑕᓗ.  

ᑕᐃᒪᓐᓇ ᐊᒃᓱᕈᐱᒃᓯᓐᓇᖅᑐᑦ 

ᐊᒃᓱᕈᖅᑎᒃᑲᓐᓂᕈᒪᖏᓐᓇᑦᑎᒍᑦ ᑕᐃᒃᑯᐊ 

ᐃᓅᓯᓴᖅᑕᐅᔭᖅᑐᖅᖢᑎᒃ ᐊᐅᓪᓚᖃᑦᑕᖅᑐᑦ 

ᐱᓪᓗᒋᑦ ᑎᑎᕋᕐᕕᒃᐳᓪᓗ ᐱᓕᕆᑦᑎᐊᖁᓪᓗᒋᑦ 

ᑕᐃᒪᓐᓇ ᐃᒃᐱᖕᓇᐃᖁᓇᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᕐᔪᐊᖅᑎᓪᓗᑕ ᓴᖅᑭᓚᐅᖅᓯᒪᒐᒃᑯ 

ᑕᒪᓐᓇ ᒥᓂᔅᑕᒧᑦ ᐊᒻᒪᓗᑦᑕᐅᖅ ᑐᓴᒐᒃᓴᓂᒃ 

ᐱᓯᒪᔪᒃᓴᐅᓕᖅᐳᖅ ᑕᐃᒪᖓᓂᑦ.  

 

ᐃᓚᖏᑦ ᐃᓐᓇᐃᑦ ᐊᐅᓪᓚᕆᐊᖅᑐᖅᑐᑦ 

ᐋᓐᓂᐊᕆᐊᖅᑐᖅᖢᑎᒃ ᐹᑕᓖᖅᑐᓂᒃ 

ᐊᓂᖅᓵᖅᑑᓯᔭᓲᖑᖕᒪᑕ. ᑖᒃᑯᐊ ᐅᑕᖅᑭᔅᓲᔭᕈᑎᒃ 

ᐃᓐᓇᑐᖃᐃᑦ ᐊᓂᖅᓵᖅᑐᑎᕈᑎᖏᑦ 

ᐹᑐᓖᖏᕈᑎᑐᐃᓐᓇᕆᐊᖃᕐᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᒪᑐᒥᖓ ᐱᔾᔪᑎ 

ᑭᐅᔭᐅᓯᒪᓕᕐᒪᖔᑦ ᖃᖓᑕᓲᓕᕆᔨᒃᑯᓐᓂᑦ 

ᑕᐃᒪᓐᓇᐃᑉᐸᑕ ᖃᓄᐃᓕᐅᕐᓂᐊᖅᐸᑦ? ᑕᒪᒃᑯᐊ 

ᐃᓐᓇᑐᖃᐃᑦ ᐊᓂᖅᓵᖅᑑᑎᖏᑕ ᐹᑕᓖᖏᑦ 

ᓄᒃᑭᒃᓴᖅᑕᐅᒃᑲᓐᓂᕈᓐᓇᖁᓪᓗᒍ ᐅᕝᕙᓘᓐᓃᑦ 

ᐃᓚᖏᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᑦᑎᐊᖅᑕᒃᑲ ᑕᐃᒃᑯᐊ 

ᐃᖅᑲᓇᐃᔭᖅᑎᑕᖃᕐᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒥᖓ  

ᕿᒥᕐᕈᓇᒃᑐᑉ ᓴᖅᑭᓚᐅᖅᓯᒪᖕᒪᒍ 

ᑲᑎᒪᑐᐃᓐᓇᖅᑎᓪᓗᑕ. 

 

ᖃᖓᑕᓲᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᑕᐃᒃᑯᓄᖓ 

ᓱᓕ ᑭᐅᔭᐅᓚᐅᖏᓐᓇᑦᑕ ᑐᓴᕋᓱᐊᕐᕕᒋᔭᕋᓗᐊᕗᑦ 

ᐊᐅᓪᓚᖃᑦᑕᖅᑐᓄᑦ ᑕᐃᒃᑯᓄᖓ 

ᐊᓂᖅᓵᖅᑑᓯᔭᕆᐊᖃᖅᑐᓄᑦ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᒪᓕᒐᓕᐅᖅᑏᑦ ᐊᐱᖅᑯᑎᒋᔭᖓ ᑕᐃᒃᑯᐊ 

ᐹᑕᓖᖅᑐᖅᑐᑦ  

ᐊᓂᖅᓵᖅᑑᑏᑦ ᐊᑐᖅᑕᐅᖃᑦᑕᖅᑐᑦ 

ᐋᓐᓂᐊᕆᐊᖅᑐᖅᑐᓄᑦ ᐊᐅᓪᓚᖅᑐᓄᑦ ᑕᐃᒃᑯᐊ 

ᓄᒃᑭᒃᓴᒃᑲᓐᓂᕈᓐᓇᖅᑐᑦ ᒥᑦᑕᕐᕕᖕᒥᑦ 

ᑲᑉᐳᔾᔭᕐᕕᒃᑕᖃᕐᒪᑦ, ᑲᑉᐳᑎᑐᐃᓐᓇᕐᓗᒋᑦ 

ᐅᑕᖅᑭᑐᐃᓐᓇᕆᐊᖃᖅᐸᑕ ᓄᒃᑭᒃᓴᒃᑲᓐᓂᕈᓐᓇᖅᑐᑦ.  

 

ᐅᖃᕈᒪᔪᖓ ᑖᒃᑯᐊ ᑐᓴᖅᑎᑦᑎᖁᓪᓗᒋᑦ 

ᓂᕈᐊᖅᑎᕆᓯᒪᔭᖏᓐᓄᑦ 

ᑐᓴᐅᒪᑎᑕᐅᓚᐅᖅᓯᒪᓐᖏᑦᑐᒍᑦ 

ᖃᓄᐃᑦᑐᖃᕐᓂᕐᒪᖔᑦ ᐃᓱᒫᓘᑎᒋᔭᐅᔪᓂᒃ, ᑭᓯᐊᓂ 

ᒪᓕᒐᓕᐅᖅᑎᐅᑉ ᓴᖅᑭᖅᑕᖓ ᑕᒪᓐᓇ 

ᖁᕕᐊᒋᑦᑎᐊᖅᑕᕋ ᓂᕈᐊᖅᑎᒋᓯᒪᔭᖏᑦ 

ᑭᒡᒐᖅᑐᕐᓗᒋᑦ.  

 

ᐃᒪᓐᓇᐃᖁᔨᒐᔭᖅᑐᖓ ᑕᐃᒃᑯᐊ ᐊᐅᓪᓚᖃᑦᑕᖅᑐᑦ 

ᐋᓐᓂᐊᕕᓕᐊᖅᑐᖅᑐᑎᒃ ᐊᓂᖅᓵᖅᑑᑎᒥᓂᒃ 

ᐊᑲᐅᓐᖏᓕᐅᕈᑎᖃᕈᑎᒃ ᑕᐃᓐᓇ 

ᐅᓐᓂᕐᓗᒡᕕᖃᕐᕕᒃ ᐅᓐᓂᕐᓗᒡᕕᒋᓗᓂᔾᔪᑦ ᐋᓐᓂᐊᕕᒃ 

ᑐᓴᖅᑎᑕᐅᓂᐊᕐᒪᑦ ᐊᒻᒪᓗ ᐱᖁᑎᒋᔭᖏᑦ ᑕᒪᒃᑯᐊ 

ᐊᓂᖅᓵᖅᑑᑎᒐᓚᐃᑦ ᑐᓂᖅᑯᑏᑦ 

ᐋᖅᑭᒃᑕᐅᓂᐊᕐᒪᑕ, ᐊᑐᑦᑎᐊᕈᓐᓇᖅᐸᒡᓗᒍ ᑕᐃᓐᓇ 

ᐋᓐᓂᐊᕕᓕᐊᕆᐊᖅᑐᖅᓯᒪᔪᖅ 

ᐊᑐᕆᐊᖃᖅᑕᖏᓐᓄᑦ.  

 

ᐆᒃᑑᑎᒋᓗᒍ, ᑲᖏᖅᖠᓂᕐᒦᓚᐅᖅᑐᖅ ᑕᐃᓐᓇ 

ᐋᓐᓂᐊᕆᐊᖅᑐᖅᓯᒪᔪᖅ ᐃᓱᒫᓘᑎᖃᓚᐅᕐᒪᑕ 

ᓇᒃᓴᖅᑕᒥᖕᓂᒃ ᑕᐃᓐᓇ ᐅᓐᓂᕐᓗᒃᓴᕐᕕᒃ ᐃᕐᖐᓐᓇᖅ 

ᑐᓴᖅᑎᑕᐅᔭᕆᐊᖃᖅᑐᖅ ᐅᕝᕙᓘᓐᓃᑦ ᐅᓐᓄᒃᑯᑦ 

ᐋᓐᓂᐊᕕᖕᒧᑦ ᑲᖏᖅᖠᓂᕐᒧᑦ ᐅᖄᓚᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 648 - 4(3): ᐃᑲᔫᑎᑦ ᑎᒥᒥᒍᑦ 

ᐊᒃᓱᕉᑎᖃᖅᑐᓄᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ.  

 

ᐅᖃᖅᑏ, ᐃᓄᓕᕆᔨᒃᑯᑦ ᐱᓕᕆᕕᖓᑦ 

ᑐᑭᒧᐊᒃᑎᑦᑎᖃᑦᑕᕐᒪᑕ 

ᐊᖏᖃᑎᒌᒍᑎᐅᖃᑦᑕᖅᓯᒪᔪᓂᒃ ᓂᐅᕕᐅᑎᓄᑦ ᐊᒻᒪ 

ᐱᕙᓪᓕᐊᑎᑦᑎᖁᓪᓗᒋᑦ, ᐱᐅᓯᒋᐊᖁᓪᓗᒋᑦ 

ᐃᑲᔪᖅᑐᐃᔾᔪᑏᑦ ᑎᒥᒥᒍᑦ ᐱᒡᒐᕈᑎᓖᑦ 

ᐃᖅᑲᓇᐃᔭᓕᕈᓐᓇᖁᓪᓗᒋᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᖅ ᐱᓕᕆᕕᖓᑦ 

ᓇᓗᓇᐃᖅᓯᖃᑦᑕᕐᒪᖔᑦ ᑕᐃᒃᑯᐊ ᑖᔅᓱᒪᓐᖓᑦ 

ᐃᓚᐅᓂᐊᖅᑐᓄᑦ ᐱᓕᕆᐊᓄᑦ ᖃᓄᐃᑦᑐᓂᓪᓗ 

ᐃᓕᓐᓂᐊᖅᑎᑦᑎᖃᑦᑕᖅᐸ ᐱᓕᒻᒪᒃᓴᐃᓪᓗᑎᒃ, 

ᐃᖅᑲᓇᐃᔭᓕᒻᒪᒃᓴᐃᖃᑦᑕᖅᐸᑦ ᓱᖏᐅᔅᓯᖃᑦᑕᖅᑐᖅ 

ᑕᐃᒪᐃᑦᑐᓂᒃ ᑎᒥᒥᒍᑦ ᐱᒡᒐᕈᑎᖃᖅᑐᓂᒃ 

ᓄᓇᕗᒻᒥᑦ ᒫᓐᓇ ᐊᕐᕌᒍᒥᑦ, ᒫᓐᓇᕋᑖᖅ 

ᐊᓂᒍᖅᑐᒥᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ 

ᑖᔅᓱᒥᖓ. ᐃᓛᒃ ᑕᒪᓐᓇ ᐱᔾᔪᑎᒋᓪᓗᒍ 

ᐃᖅᑲᓇᐃᔮᔅᓴᐃᑦ ᒥᔅᓵᓄᑦ ᐊᖏᖃᑎᒌᒍᒻᒥᑦ 

ᐱᔾᔪᑎᖃᖅᑐᖅ ᑕᒪᒃᑯᓄᖓ ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᐊᒻᒪᓗ ᑕᒫᓂ ᐃᖅᑲᓇᐃᔮᔅᓴᓂᑦ 

ᐅᕝᕙᓘᓐᓃᑦ ᐃᓕᓐᓂᐊᕈᑎᓂᒃ ᐱᓕᕆᓂᕐᒧᑦ. ᐄ, 

ᐃᖅᑲᓇᐃᔭᖃᑎᖃᑦᑎᐊᖅᓯᒪᔪᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ, ᑕᒪᒃᑯᐊ 

ᐱᕕᔅᓴᖃᑦᑎᐊᖁᓪᓗᒋᑦᑕᐅᖅ ᑕᐃᒫᔅᓴᐃᓐᓇᖅ ᓲᕐᓗ 

ᑎᒥᒥᒍᑦ ᐊᔪᕈᑎᖃᓐᖏᑦᑐᑎᑐᑦ. ᑖᓐᓇ ᓯᕗᓪᓕᕐᒥᑦ 

ᓇᓗᓇᐃᕈᒪᓪᓗᒍ, ᑕᐃᒫᓪᓗᐊᖅ 

ᐱᔪᓐᓇᐅᑎᖃᕐᓂᖏᑦ ᐱᔾᔪᑎᒋᓪᓗᒋᑦ.  

 

ᐄ, ᑕᒪᓐᓇ ᑲᒪᒋᓇᓱᔅᓯᒪᑦᑎᐊᖅᑕᕗᑦ ᑖᒃᑯᐊ 

ᒐᕙᒪᒃᑯᖏᑦ ᐱᖃᑎᒋᓪᓗᒋᑦ, ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᑎᒥᒥᒍᑦ ᐊᔪᕈᑎᓕᑯᓗᐃᑦ 

ᐱᖃᑕᐅᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᑲᓐᓂᕐᓂᕐᒧᑦ 

ᐊᒻᒪᓗ ᐃᖅᑲᓇᐃᔮᒃᓴᖅᓯᐅᕐᓂᕐᒧᑦ, 

ᐃᖅᑲᓇᐃᔮᖃᕆᐊᖃᕐᓂᕐᒧᑦ ᑖᒃᑯᐊ ᐊᑐᖅᑐᑎᒍ 

ᐃᖅᑲᓇᐃᔭᖅᑎᒋᔭᕗᑦ ᑕᒫᓂ 

ᐃᖅᑲᓇᐃᔮᔅᓴᓕᕆᓂᕐᒧᑦ 

ᐱᕙᓪᓕᐊᑎᑦᑎᔨᐅᖃᑦᑕᖅᑐᐃᑦ, ᑕᕝᕘᓇ 

ᐱᓕᕆᓇᓱᔅᓯᒪᕗᒍᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᖅᑕᕋ ᑭᐅᓐᖏᒻᒪᒍ. ᐊᐱᖅᓲᑎᖃᖅᑳᖅᑐᖓ, 

ᖃᓄᐃᑦᑐᒥᑦ ᐃᓕᓐᓂᐊᖅᑎᑦᑎᖃᑦᑕᖅᐸᑦ? 

ᐃᖅᑲᓇᐃᔭᖃᑎᖃᖃᑦᑕᕐᒪᑕ ᑕᐃᒃᑯᓇᓐᖓᑦ 

ᒐᕙᒪᑐᖃᒃᑯᓐᓂᑦ ᖃᐅᔨᒪᔪᖓ. ᐃᒻᒪᖃ ᖃᐅᒃᐸᑦ 

ᑲᑎᒪᔾᔪᑎᕕᓃᖅᑲᐃ ᐅᖃᓕᒫᕈᓐᓇᕐᓂᐊᖅᑐᑦ.  

 

ᑖᒃᑯᐊ ᐅᓄᓐᖏᑦᑐᑯᓘᖕᒪᑕ ᑎᒥᒥᒍᑦ ᐱᒡᒐᕈᑎᓖᑦ 

ᐃᖅᑲᓇᐃᔭᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕝᕕᖓ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓐᓂᑦ, 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊᑕ ᐃᓗᐊᓂ. 

ᓇᓗᓇᐃᖅᓯᓇᓱᑦᑎᓪᓗᒋᑦ ᐱᕕᒃᓴᐅᔪᓂᑦ, 

ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ ᑎᒥᒥᒍᑦ 

ᐱᒡᒐᕈᑎᓕᖕᓂᑦ, ᐃᓇᑦᑎᖁᓪᓗᒋᑦ ᒐᕙᒪᒃᑯᑦ 

ᐃᖅᑲᓇᐃᔮᒃᓴᖏᓐᓂᑦ ᐃᓕᓇᓱᒃᑎᓪᓗᒋᑦ, 

ᐱᓇᓱᖃᑦᑕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑕᒪᓐᓇ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᐃᒪᐃᒍᒪᓃᑦ 

ᐃᒪᐃᓕᖓᕙᓪᓕᐊᒍᒪᓃᑦ ᑖᒃᑯᓄᖓᓕ 

ᐃᓄᓕᕆᔨᒃᑯᓐᓄᑦ ᒫᓐᓇᐅᔪᖅ ᑲᒪᒋᔭᐅᓗᐊᖅᓯᒪᔪᓂᒃ 

ᐅᖃᕈᓐᓇᖅᑐᖓ. ᐃᓛᒃ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᓐᖏᑦᑐᖅ ᑕᕝᕘᓇ 

ᐊᑦᑐᖅᑕᐅᓂᐅᓴᑐᐃᓐᓇᖅᑐᑦ.  

 

ᑕᒪᒃᑯᐊ ᖃᓄᖅ ᐃᑲᔪᖅᑕᐅᒍᑎᑎᒍᑦ ᖃᓄᖅ 

ᐃᓕᓐᓂᐊᓯᓐᓈᕐᓗᑎᓪᓘᓐᓃᑦ ᐅᕝᕙᓘᓐᓃᑦ 

ᐃᖅᑲᓇᐃᔮᖅᑖᕋᓱᓐᓂᕐᒥᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ, 

ᑕᐃᒪ ᑖᒃᑯᐊᓗ ᓄᓇᕗᒻᒥ ᐃᓕᓴᖅᓯᓃᑦ 

ᐱᕙᓪᓕᑎᔅᓯᓃᑦ ᑕᒪᒃᑯᐊ ᐊᑐᖅᓯᒪᒻᒥᔭᕗᑦ ᑕᕝᕘᓇ 

ᐃᖅᑲᓇᐃᔭᖅᑎᑦᑎᒐᓱᐊᕐᓂᒃᑯᑦ ᑕᒪᒃᑯᑎᒎᓇᖅ 

ᑕᒪᒃᑯᓄᖓᐃᓛᒃ ᑎᒥᒥᒍᑦ ᐊᔪᕈᑎᓕᓐᓂᒃ.  

 

ᐊᒻᒪᓗ ᑕᒪᒃᑯᐊ ᐃᓅᑉ ᐃᓕᖅᑯᓯᖏᑦᑎᒍᓪᓘᓐᓃᑦ 

ᐅᕝᕙᓘᓐᓃᑦ ᒥᖅᓱᓂᒃᑯᑦ ᑕᒪᒃᑯᐊ ᑕᒪᐅᓇ  

ᐃᖅᑲᓇᐃᔭᕈᓐᓇᕐᓂᖏᑦ ᑕᒪᐅᓇ 

ᐱᔪᓐᓇᕐᓂᖏᑦᑎᒍᑦ ᑕᒫᓂ ᐱᑎᑦᑎᒐᓱᐊᕐᓂᖅ. ᐄ, 

ᑖᓐᓇ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦᑎᓇᓱᐊᕐᓂᖅ 

ᖃᐅᔨᒋᐊᕆᐊᖃᖅᑕᕋ ᐱᔾᔪᑎᒋᓪᓗᒍ ᑖᒃᑯᐊ 

ᐃᖅᑲᓇᐃᔭᖅᑐᓕᕆᓃᑦ ᖃᓄᓪᓚᕆᒃ 

ᐃᓄᓕᕆᔨᒃᑯᓐᓄᑦ ᐱᓕᕆᖃᑕᐅᖃᑦᑕᕐᒪᖔᑕ.  

 

ᒫᓐᓇ ᑖᔅᓱᒥᖓ ᐱᓯᒪᓐᖏᓐᓇᒪ ᒫᓐᓇᐅᔪᖅ. ᑖᓐᓇ 

ᐱᔾᔪᑎᒋᓪᓗᒍ ᖃᐅᔨᒋᐊᕆᐊᖃᕐᓂᐊᖅᑕᕋ ᑕᕝᕙᓂ 

ᓄᓇᕗᑦ ᒐᕙᒪᒃᑯᓐᓂ ᖃᓄᖅ 

ᐃᖅᑲᓇᐃᔭᕈᓐᓇᖅᓯᒍᓐᓇᕋᔭᕐᒪᖔᑕ ᐅᕝᕙᓘᓐᓃᑦ 

ᖃᓄᖅᑑᖅᑕᐅᓯᒪᒻᒪᖔᑕ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᓐᓇᕐᓗᑎᑦ. ᑖᓐᓇ ᐱᔾᔪᑎᒋᓪᓗᒍ 

ᐅᑎᕐᕕᒋᔪᓐᓇᖅᑕᕋ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᑖᓐᓇ ᐊᖏᕐᒪᑦ ᑭᐅᓛᕈᒪᓪᓗᓂ 

ᑕᒪᑐᒥᖓ.  

 

ᐅᖃᖅᑏ, ᐅᓄᑲᓪᓚᒃᑐᑦ ᐱᔾᔪᑎᖃᕐᒪᑕ 

ᐊᒃᑐᐃᔪᓐᓇᕐᒪᑕ ᑎᒥᒥᒍᑦ ᐱᒡᒐᕈᑎᖃᖅᑐᓂᒃ 

ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ 

ᐃᓕᓐᓂᐊᖅᓯᒪᑦᑎᐊᖏᓐᓂᖓᓄᑦ 

ᐃᑲᔪᖅᑕᐅᓯᒪᑦᑎᐊᖏᓐᓂᖓᓄᑦ ᐅᕝᕙᓘᓐᓃᑦ ᓲᕐᓗ 

ᐃᓯᕐᕕᒃᓴᖃᑦᑎᐊᖏᓪᓗᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ 

ᐃᖅᑲᓇᐃᔭᓕᒻᒪᒃᓴᑦᑎᐊᖃᑦᑕᖅᑐᑦ ᐱᓕᕆᕕᖓ 

ᑕᒪᒃᑯᓂᖓ ᑭᐅᖃᑦᑕᖅᐹᑦ 

ᐃᖅᑲᓇᐃᔭᖅᑎᑖᕈᓐᓇᕐᓂᐊᕐᒪᑕ. ᑭᓇᒃᑯᑦ 

ᑕᐃᒪᐃᓕᐅᖃᑦᑕᖅᐸᑦ ᑕᐃᒪᐃᓕᐅᖃᑦᑕᓐᖏᒃᑯᓯ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᑕᕝᕘᓇ  

ᐃᖅᑲᓇᐃᔮᔅᓴᓕᕆᓂᒃᑯᑦ ᐱᕙᓪᓕᐊᑎᑦᑎᓂᐅᔪᒃᑯᑦ 

ᑕᕝᕘᓇ ᑖᒃᑯᐊ ᑲᒪᒋᔭᐅᓂᖏᓐᓂᑦ. ᑕᒪᒃᑯᐊ ᖃᓄᖅ 

ᐃᑲᔪᖅᑕᐅᔪᓐᓇᕐᒪᖔᑕ, ᐃᓛᒃ ᓇᐅᒃᑯᑐᐃᓐᓇᖅ 

ᐃᑲᔪᖅᑕᐅᒋᐊᖃᓪᓚᕆᒻᒪᑕ ᑕᒪᒃᑯᐊ ᑎᒥᒥᒍᑦ 

ᐊᔪᕈᑎᓖᑦ, ᖃᓄᖅ ᖃᐅᔨᒃᑲᓐᓂᕈᓐᓇᕐᒪᖔᑦᑕ 

ᓱᓇᒥᒃ ᐊᑐᐃᓐᓇᐅᕕᐅᒻᒪᖔᑕ. ᑕᒪᒃᑯᐊ 

ᐅᖃᐅᔾᔨᒋᐊᖅᑎᐅᖃᑦᑕᖅᑐᐃᑦ ᑕᕝᕘᓇ 

ᐊᑐᕋᓱᔅᓯᒪᑦᑎᐊᓪᓚᕆᑦᑕᕗᑦ. ᑖᒃᑯᐊ ᐊᑐᖅᑐᒋᑦ 

ᐃᖅᑲᓇᐃᔮᔅᓴᓕᕆᔩᑦ ᐱᕙᓪᓕᐊᑎᑦᑎᔨᕆᔭᖏᑦ.  

 

ᐄ, ᑕᒪᓐᓇ ᐅᖃᖅᑲᐅᒐᒪᑦᑕᐅᖏᓛᖅ ᑖᒃᑯᐊ ᖃᓄᖅ 

ᑕᕝᕗᖓ ᐃᖅᑲᓇᐃᔭᕐᕕᐅᒍᓐᓇᖅᑐᒧᑦ ᑎᒥᒥᒍᑦ 

ᐊᔪᕈᑎᖃᕋᓗᐊᖅᑎᓪᓗᒋᑦ. ᐅᖃᖅᑲᐅᒐᒪ ᑕᐃᒪ 

ᑖᒃᑯᐊ ᖃᓄᖅ ᓇᐅᒃᑯᓪᓚᕆᒃ 

ᐃᑲᔪᕆᐊᖃᕐᓂᕆᔭᖏᑦ ᑕᕝᕘᓇ ᐃᓄᓕᕆᔨᒃᑯᑦ 

ᐊᑐᖅᑕᐅᓗᑎᑦ ᖃᓄᖅ ᑕᒪᔅᓱᒧᖓ 

ᐃᓯᖅᐸᓪᓕᐊᒍᓐᓇᕐᒪᖔᑦᑕ ᓇᐅᒃᑯᓕᒫᑦᑎᐊᖅ ᑖᒃᑯᐊ 

ᐱᓇᓱᑦᑐᑦ ᐃᖅᑲᓇᐃᔭᖅᑎᒋᔭᕗᑦ. ᓇᓗᓇᓐᖏᑦᑐᖅ 

ᑖᒃᑯᓄᖓ ᑭᓯᐊᓂ ᓄᓇᕗᑦ ᒐᕙᒪᒃᑯᓐᓄᑦ ᖃᓄᖅ 

ᐃᓯᕈᓐᓇᖅᓯᓯᒪᔪᖃᕐᒪᖔᖅ ᐅᕝᕙᓘᓐᓃᑦ 

ᐃᖅᑲᓇᐃᔮᖅᑖᖅᑐᖃᕈᓐᓇᖅᓯᓯᒪᒻᒪᖔᖅ. ᑖᓐᓇ 

ᖃᐅᔨᒋᐊᕆᐊᖃᕐᓂᕋᖅᑲᐅᒐᒃᑯ.  

 

ᓇᓗᓇᓐᖏᑦᑐᖅ ᑕᕝᕙᓂ ᐱᔾᔪᑎᒋᓪᓗᒋᑦ ᐅᓇ 

ᖃᓪᓗᓈᑎᑐᑦ ᐅᖃᖅᓯᒪᓂᖓᓂ, (ᑐᓵᔨᑎᒎᓕᖅᑐᖅ) 

ᑐᓂᓯᓗᑎᑦ ᐃᓕᓐᓂᐊᕈᑎᔅᓴᖏᓐᓂᒃ 

ᑐᒃᓯᕋᐅᑎᓕᐅᖃᑦᑕᕐᓗᑎᑦ ᑕᐃᑲᓐᖓᑦ 

ᑕᐃᑰᓈᓚᐅᕐᓗᓂ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᑕᕝᕗᓐᖓᓚᐅᕐᓗᓂ ᑕᐃᒪ ᐅᕙᓐᓄᑦ 

ᖃᐃᒋᐊᖃᖅᓯᒪᔪᖅ ᑖᓐᓇ. ᑖᓐᓇᑦᑕᐅᖅ 

ᐃᓚᓕᐅᑎᑐᐃᓐᓇᖅᑲᕋ ᒫᓐᓇᐅᔪᖅ. ᑕᐃᓐᓇ 

ᐊᐱᖅᑯᑎᒋᔭᖓ ᐱᔾᔪᑎᒋᓪᓗᒍ. ᖃᓄᖅ ᑕᒪᓐᓇ 

ᑎᒥᒥᒍᑦ ᐊᔪᕈᑎᓖᑦ 

ᐃᖅᑲᓇᐃᔮᑦᑖᑦᑎᐊᕈᓐᓇᖅᓯᒍᓐᓇᕐᒪᖔᑕ ᑕᒫᓂ  

ᓄᓇᕗᑦ ᒐᕙᒪᒃᑯᓐᓂ ᐅᕝᕙᓘᓐᓃᑦ ᓯᓚᑖᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᐅᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 649 - 4(3): 

ᐃᑯᒻᒪᖅᑯᑎᖅᑐᓐᖏᓐᓂᖅᓴᐅᔪᐃᑦ 

ᖃᐅᒻᒪᖅᑯᑏᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏᑦᑎᔩ, ᐅᖃᖅᑎᑦᑎᔩ 

ᑖᓐᓇ ᐊᐱᕆᔪᒪᓕᕐᒥᔭᕋ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ.  

 

ᐅᑭᐊᖑᔪᔪᖅ ᐊᐱᖅᓱᓕᓚᐅᖅᓯᒪᒐᒪ ᑕᐃᒃᑯᐊ 

ᓄᓇᑦᓯᐊᒥ ᖃᐅᒻᒪᖅᑯᑎᓂᒃ ᑐᓂᐅᖅᑲᐃᕙᓚᐅᕐᒪᑕ 

ᑖᒃᑯᓄᖓ ᐃᒡᓗᓕᖕᓄᑦ. ᑖᒃᑯᐊ 

ᐊᕝᕙᕆᖏᑕᖓᓂᓘᓐᓃᑦ ᖃᐅᒻᒪᖅᑯᑎᓯᐅᑎᓂᒃ 

ᐊᑐᖅᐸᑦᑐᑎᒃ. ᑖᓐᓇ ᒥᓂᔅᑑᔪᖅ 

ᕿᒥᕐᕈᒋᐊᒃᑲᓐᓂᖁᔪᒐᒃᑯ ᑕᒪᒃᑯᐊ ᐃᒡᓗᐃᑦ 

ᐊᑐᖅᑕᐅᕙᑦᑐᑦ ᐊᑭᑭᓪᓕᒋᐊᕕᒡᔪᐊᕈᓐᓇᕐᒪᑕ 

ᑕᒪᒃᑯᓂᖓ ᐊᑐᕈᓐᓇᖅᑲᑕ. ᑖᓐᓇ ᒥᓂᔅᑕᐅᔪᖅ 

ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑦ ᓯᕗᓪᓕᖅᐹᒥᒃ 

ᐊᐱᕆᑲᐃᓐᓇᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᓐᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑐ ᔪᐊᔾ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑏᑦᓯᔩ ᐊᒻᒪ ᒪ’ᓈᖅᖢᒍ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑎᑦᓯᔩ, ᑕᒪᓐᓇᐃᓛᒃ 

ᐊᐅᓚᔨᑦᑎᐊᕋᒃᑯ ᐊᐱᖅᑯᑎᒋᓚᐅᖅᓯᒪᔭᖓ 

ᑕᐃᒪᖓᑦ ᑭᖑᓂᖓᒍᑦ ᐱᓕᕆᐊᕆᓯᒪᐃᓐᓇᕋᑦᑎᒍᑦ 

ᐃᒡᓗᓕᕆᔨᕐᔪᐊᒃᑰᔪᒍᑦ ᐊᒻᒪᓗ ᐃᒡᓗᓕᕆᔨᐊᓛᑦ 

ᐱᓕᕆᖃᑎᒋᑉᓗᑎᒍᑦ ᐅᕙᒍᑦ. ᐅᖃᖅᑑᓪᓗᐊᖅᑐᖓ 

ᐅᑉᓗᒥ, ᐅᖃᖅᑏᑦᓯᔩ, ᑖᒃᑯᐊ ᐃᒡᓗᑦ ᓄᑖᑦ 

ᓴᓇᔭᐅᓂᐊᖅᑐᑦ ᑕᒪᒃᑯᓂᖓ ᐅᖃᐅᓯᕆᔭᖏᓐᓂ 

ᐊᑭᑭᓐᓂᖅᓴᐅᓇᔭᖅᑐᓂᒃ ᐊᒻᒪᓗ LED lighting-

ᖑᓂᕋᖅᑕᐅᔪᓂᒃ ᑕᒪᒃᑯᐊ, ᑕᒪᒃᑯᓂᖓ 

ᐃᑭᑦᑕᖅᑐᖃᕐᓂᕐᒥᒃ ᓯᕗᒧᐊᒃᐸᓪᓕᐊᔾᔪᑎᖃᖅᐳᒍᑦ 

ᐃᒡᓗᓄᑦ ᓄᑖᖑᓂᐊᖅᑐᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏᑦᑎᔩ, ᖁᕕᐊᓇᖅᑐᖅ 

ᑕᐃᒃᑯᐊ ᓄᑖᓄᑦ ᐃᑲᔫᑕᐅᕕᒡᔪᐊᕐᓂᐊᖅᑐᒃᓴᐅᔪᑦ 

ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ 

ᓴᓇᔭᐅᓯᒪᔪᑐᖃᐅᓕᖅᑐᑦ ᐅᓄᕐᓂᖅᓴᒻᒪᕆᐊᓗᖕᒪᑕ 

ᐊᑐᖅᑕᐅᓂᖅᓴᐅᓪᓗᑎᒃᓗ ᐅᓪᓗᒥ 

ᓄᑖᖑᔪᐃᓐᓇᐅᖏᒻᒪᑕ ᑕᒪᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑎᒍᒥᐊᖅᑕᐅᔪᑦ. 

ᑕᒪᒃᑯᐊᑦᑕᐅᖃᐃ ᐃᓪᓕᕆᔭᐅᓂᐊᕋᓗᐊᖃᑦ 

ᐊᐅᓚᔾᔪᑎᖏᓐᓄᑦ ᐊᑭᑭᓪᓕᒋᐊᕈᑕᐅᕕᒡᔪᐊᕐᓂᐊᕐᒪᑕ 

ᒐᕙᒪᓕᒫᑦᑎᓐᓄᑦ, ᖁᔭᓐᓇᒦᒃ, ᐅᖃᖅᑏᑦᑎᔩ. 

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓄᓇᕗᓐᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑐ ᔪᐊᔾ 

ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᖃᐅᑎᔫᓪᓗᐊᖅᐸᕋ 

ᐊᒻᒪᓗ ᑕᐅᑐᒃᑐᑦ ᐃᒡᓗᓕᕆᔨᑦ ᐃᒡᓗᖃᖅᑐᓪᓗ 

ᐅᕙᓂᓗ ᐃᒡᓗᑉ ᐃᓗᐊᓃᑦᑐᑦ 

ᒪᓕᒐᓕᐅᖅᑎᐅᖃᑎᒋᔭᒃᑲ, ᐄᓪᓚᕆᒃ, ᑕᒪᒃᑯᐊ ᓲᕐᓗ 

ᐅᑉᓗᒥ ᓴᓇᔭᐅᓯᒪᔪᑐᖃᐅᒍᓗᐃᑦ 

ᐃᒡᓗᑐᖃᐅᓂᖅᓴᐅᔫᒐᓗᐃᑦ 

ᓄᑖᓐᖑᖅᑎᖅᑕᐅᔭᕆᐊᖃᕌᖓᑕ 

ᐱᓕᕆᐊᕆᔭᐅᓂᐊᕌᖓᑕᐃᓛᒃ 

ᐋᖅᑭᒃᓱᖅᑕᐅᓂᐊᕈᑎᒃ ᑕᒪᒃᑯᓂᖓ. ᐅᕙᑦᓯᐊᖅ 

ᐅᖃᐅᓯᕆᓚᐅᒃᑕᒃᑲᓂᒃ ᐃᑭᑦᑕᖅᑐᓂᒃ ᖃᓄᖅ LED-

ᖑᓂᕋᖅᑕᑉᑎᓐᓂᒃ ᑕᒪᒃᑯᓂᖓ 

ᐃᓕᐅᖃᐃᕙᓪᓕᐊᖃᑎᖃᓪᓚᕆᖕᓂᐊᓕᖅᑐᒍᑦ 

ᑕᒪᒃᑯᓄᖓ ᓄᑖᖑᖏᑦᑑᒍᓗᐊᓄᑦ ᐃᒡᓗᓄᑦ. 
 

ᐊᒡᓛᑦ, ᐅᖃᖅᑎᑦᓯᔩ, ᐅᖃᖅᑑᓪᓗᐊᖅᑐᖓ, 

ᓯᕗᓂᕐᒥ ᑕᒪᒃᑯᐊ ᐃᒡᓗᕐᔪᐊᖁᑎᒋᔭᕗᑦ 

ᐃᒡᓗᓕᕆᔨᐊᓛᒃᑯᓪᓗ ᐃᒡᓗᓕᕆᔨᕐᔪᐊᒃᑯᓪᓗ 

ᑲᒪᒋᔭᕗᑦ. ᐆᒃᑑᑎᖃᕈᓐᓇᖅᐳᖓ ᑕᒪᒃᑯᐊ 

warehousing office-ᒋᔭᕗᓪᓘᓐᓃᑦ ᓄᓇᓕᖕᓂ 

ᓄᑖᑦ, ᓄᑖᖑᓂᐊᖅᐸᑕ, ᑕᒪᒃᑯᓂᖓ solar panel-

ᖑᓂᕋᖅᑕᑉᑎᓐᓂᒃ ᐃᓄᒃᑐᑭᐊᖏᒃᑯᐊ ᖃᓄᖅ 

ᑕᐃᔭᐅᑉᑕᖅᑐᑦ ᑕᒪᒃᑯᐊ ᐆᒻᒪᖅᑎᑦᑎᑦᑕᔪᔫᒐᓗᐃᑦ 

ᑕᒪᒃᑯᓂᖓ ᐹᑕᓖᖅᑕᖅᑐᕋᓗᖕᓂᒃ ᐹᑕᓖᕋᓗᖕᓂᒃ 

ᑕᐃᒪᐃᑦᑐᓂᖓ ᐊᒡᓛᑦ ᑕᐅᑐᒃᐸᓪᓕᐊᓕᕋᑉᑕ 

ᐃᒡᓗᖁᑎᑦᑎᓐᓄᑦ ᐱᓗᐊᖅᑐᒥᒃ ᑕᒪᒃᑯᓄᖓ 

warehouse-ᒋᔭᑉᑎᓐᓄᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 

7. ᑎᑎᖃᑎᒍᑦ ᐊᐱᖅᑯᑏᑦ. 8. ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. (ᑐᓵᔨᑎᒍᑦ)  

ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10. ᑭᐅᔾᔪᑏᑦ 

ᑮᓇᐅᔭᖅᑑᑎᒃᓴᓄᑦ ᐅᖃᐅᓯᐅᓚᐅᖅᑐᓄᑦ, ᒥᔅᑕ ᑮᑦ 

ᐲᑕᓴᓐ. 
 

ᑲᑎᒪᔾᔪᑎᒃᓴᖅ 10: ᑭᐅᔾᔪᑏᑦ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᒧᑦ 
 

ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᒧᑦ 002 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᐋᖅᑭᒋᐊᖅᓯᔪᒪᓪᓗᖓ ᑖᒃᑯᓄᖓ 

ᑮᓇᐅᔭᖅᑐᕈᑎᒃᓴᓄᑦ ᐱᓇᓱᐊᕈᓯᕆᓚᐅᖅᑕᓐᓂ.  

ᐅᖃᓪᓚᒃᖢᖓ ᑮᓇᐅᔭᖅᑐᕈᑎᒃᓴᓂᒃ 

ᐱᓇᓱᐊᕈᓯᕆᓚᐅᖅᑕᑦᑎᓐᓂᑦ ᓴᖅᑭᑦᑎᓚᐅᕋᒪ 

ᑕᕝᕙᓂ ᓄᓇᕗᑉ ᒐᕙᒪᒃᑯᖏᑦ ᐱᐊᑖᕐᕕᖕᒥ 

ᕙᐃᓂᑖᕐᕕᖕᒥ ᑕᒫᓂ ᐃᖃᓗᖕᓂ.  

 

ᑕᒫᓂ ᑕᕝᕙᓂᓗ ᐃᖃᓗᐃᑦ-ᓯᓈᒧᑦ ᐊᐱᖅᑯᑎᖓ 

ᑭᐅᓗᒍ, ᒥᔅᑕ ᐅᑲᓕᖅ, 6-ᓂᒃ ᐃᒥᐊᓗᒃᑖᕐᕕᖕᒥᒃ 

ᑕᐃᒫᒃ ᑐᓴᖅᑎᑦᑎᖃᑦᑕᓐᖏᓗᐊᓚᐅᕐᒪᑕᒎᖅ 

ᑖᔅᓱᒥᖓ ᕕᐊᓂᓪᓗ ᐅᐊᐃᓐᓂᓗ ᐃᖃᓗᖕᓂ. 

ᐊᒻᒪᓗ, ᐸᓂᖅᓰᕕᖕᒥ ᐃᖃᓗᖕᓂ 

ᒪᑐᐃᖅᓯᔭᕆᐊᓕᐅᒐᓗᐊᒡᒎᖅ ᕕᐊᒥᒃ ᐅᐊᐃᓐᒥᓪᓗ 

ᓂᐅᕕᕐᕕᒃᑕᖃᓚᐅᕐᓕ. ᑖᓐᓇ 

ᐃᒥᕐᓗᑎᑦᑎᖃᑦᑕᕋᔭᕐᒪᑦ.  

 

ᐄ, ᑖᒃᑯᐊ ᐊᔾᔨᒌᓐᖏᑕᒻᒪᕆᖕᒪᒋᑦ. ᑕᐃᒪ 

ᑭᐅᓐᓂᖏᒃᑯᒪ ᑕᒻᒪᕋᔭᕋᒪ ᑎᑎᕋᖅᓯᒪᔪᑦ ᑕᐃᒪ.  

 

ᐅᖃᖅᑏ, ᓇᓗᓇᓐᖏᑦᑎᐊᓕᕈᑎ ᑖᓐᓇ ᒐᕙᒪᒃᑯᑦ 

ᕕᐊᑖᕐᕕᖕᒥ ᐅᐊᐃᓐᑖᕐᕕᖕᒥᓗ ᓂᐅᕕᕐᕕᖕᒥ 

ᒪᑐᐃᖅᓯᓂᐊᖅᑐᖅ. ᐅᖃᖅᑏ, ᑖᓐᓇ 

ᐅᓂᒃᑳᕆᑲᐃᓐᓇᕐᓗᒍ ᑖᓐᓇ ᓯᕗᒧᑦ 

ᐃᖏᕐᕋᒋᐊᕈᑎᐅᓚᐅᖅᑐᕐᓗ ᕕᐊᑖᕐᕕᒃ 

ᐅᐊᐃᓐᑖᕐᕕᖕᒥᓪᓗ.  

 

ᔪᓚᐃ 2014-ᖑᑎᓪᓗᒍ ᒥᓂᔅᑕᐅᓪᓗᖓ 

ᑮᓇᐅᔭᓕᕆᓂᕐᒧᑦ ᐊᑎᓕᐅᖅᓯᒪᔪᓂᒃ 

ᑎᑭᕝᕕᐅᓚᐅᖅᓯᒪᒐᒪ ᐃᖃᓗᖕᒥᐅᓂᒃ 

ᖃᐅᔨᒋᐊᖁᔨᓪᓗᑎ.ᑦ ᑖᓐᓇ ᕕᐊᑖᕐᕕᒃ ᐅᐃᐊᓐᑖᕐᕕᒃ 

ᒪᑐᐃᕆᐊᖃᕐᒪᖔᑦ ᐃᖃᓗᖕᓂ. 

ᑕᐃᒃᑯᐊᖑᓚᐅᖅᑎᓪᓗᒍ ᑎᑎᕋᓚᐅᖅᓯᒪᕗᒍᑦ  

ᓄᓇᓕᐸᐅᔭᒃᑯᓐᓂ ᐃᖃᓗᖕᓂ ᐊᐱᖅᓱᖅᖢᒋᑦ 

ᐃᑲᔪᖅᓱᐃᖕᒪᖔᑕ ᑐᓴᖅᑎᑦᑎᕙᓪᓕᐊᓂᕐᒥᒃ.  

 

ᐅᖃᖅᑏ, ᑮᓇᐅᔭᓕᕆᔨᒃᑯᑦ ᑭᒃᑯᑐᐃᓐᓇᕐᓂᒃ 

ᖃᐅᔨᒋᐊᓕᓚᐅᖅᐳᑦ 14-261 

ᐱᖁᔨᕗᖔᓚᐅᖅᑎᓪᓗᒋᑦ ᐃᒪᓐᓇᐃᓕᐅᖅᑐᖅ, 

“ᑲᑎᒪᔨᖏᑦᑐᖅ ᐃᑲᔪᖅᓱᐃᕗᑦ ᓄᓇᕗᑦ ᒐᕙᒪᒃᑯᓐᓂ 

ᓚᐃᓵᑖᖅᑎᑦᑎᒐᓱᓐᓂᖅ ᕕᐊᑖᕐᕕᖕᒥ 

ᐅᐊᐃᓐᑖᕐᕕᖕᒥᓗ ᐃᖃᓗᖕᓂ.”  

 

ᑐᓴᕆᐊᕐᓂᐅᓚᐅᖅᑐᖅ ᑖᓐᓇ 

ᑐᓴᖅᑎᑦᑎᓂᑦᑕᖃᓚᐅᖅᐳᖅ ᖃᕋᓴᐅᔭᖅᑎᒍᓪᓗ  

ᖃᐅᔨᓇᓱᓐᓂᖃᖅᑐᑦ  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ. ᒪᑯᓄᖓ 

ᐱᓕᕆᖃᑕᐅᔪᒪᔪᓄᑦ ᑎᒥᐅᔪᓄᑦ 

ᑮᓇᐅᔭᓕᕆᔨᒃᑯᓐᓄᓪᓗ ᑐᓴᖅᑎᑦᑎᖁᓪᓗᒋᑦ 

ᐅᓐᓄᒃᑯᓪᓗ ᑭᒃᑯᓕᒫᓄᑦ ᑲᑎᒪᑎᑦᑎᓚᐅᕆᓪᓗᑕ 

ᕕᐅᑖᕐᓂᐅᑉ ᐅᐊᐃᓐᑖᕐᓂᕐᒥᒃ ᐊᒻᒪᓗ 

ᓂᕈᐊᖅᑎᑦᑎᓂᖅᑕᖃᓚᐅᖅᖢᓂ ᐊᐃᐳᕈᓪ 20, 

2015, “ᐃᑲᔪᖅᓱᐃᕖᑦ ᒪᑐᐃᖅᓯᓂᕐᒧᑦ ᕕᐊᑖᕐᕕᖕᒥ 

ᐅᐊᐃᓐᑖᕐᕕᒥᓪᓗ ᐃᖃᓗᖕᓂ?”  

 

ᐅᖃᖅᑏ, ᒥᓂᔅᑕ ᐱᓕᕆᔨᒥᑦ ᕿᒥᕐᕈᓇᕐᒧᑦ 

ᐃᒥᐋᓗᓕᕆᓂᕐᒧᑦ ᒪᓕᒐᖓᓐᓂᒃ 25-ᓂᒃ ᓄᓇᓕᖕᓂ 

ᐳᓚᕋᓚᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ 

ᑕᒪᐅᓇᑐᐃᓐᓇᖅ ᓂᐅᕕᐊᒃᓴᖃᖃᑦᑕᖅᑐᓂᒃ 

ᓴᓐᖏᔪᓂᒃ 40 ᐳᓴᓐ ᕚᑦᑲᒥᒃ ᐊᑭᑐᔪᒻᒪᕆᐅᓪᓗᑎᑦ 

ᑖᒃᑯᐊᓗ ᐃᒥᕈᒪᑲᐅᑎᒋᖃᑦᑕᖅᑐᓄᑦ. 

ᐃᒦᓐᓇᓕᕌᖓᒥᓪᓗ ᐊᑦᑕᕐᓇᖅᓯᕙᒃᖢᑎᒃ ᑎᒥᒥᒍᑦ. 

ᐅᖃᖅᑏ, ᑖᒃᑯᐊ ᐱᓕᕆᔩᑦ ᐱᒻᒪᕆᐅᔪᒥᒃ 

ᐱᒋᐊᓚᐅᕐᒪᑕ 2010-ᖑᑎᓪᓗᒍ ᓄᓇᓕᓕᒫᑦ 

ᐳᓚᕋᖦᖢᑎᒃ 27-ᓂᒃ ᑕᖅᑭᓂᒃ ᐃᒥᐊᓗᒃ ᖃᓄᖅ 

ᐃᓱᒪᒋᔭᐅᖕᒪᖔᑦ. ᐅᓂᒃᑳᓕᐅᓚᐅᖅᐳᑦ 

ᐅᓂᒃᑳᓕᐊᖏᓪᓗ ᐊᑐᓕᖁᔭᓯᒪᓪᓗᑎᑦ ᒐᕙᒪᒃᑯᓐᓂᒃ 

ᑭᒃᑯᓕᒫᓄᑦ ᑐᓵᔭᐅᓪᓗᑎᑦ. ᖁᔭᒋᓚᐅᖅᐸᕗᑦ 

ᑐᓴᖅᑎᑦᑐᑎᒍ ᐊᑐᓕᖁᔭᖏᓐᓂᒃ ᓄᓇᕗᒻᒥ.  

 

ᐅᖃᖅᑏ, ᑖᓐᓇ ᕕᐊᑖᕐᕕᒃ ᐅᐊᐃᓐᑖᕐᕕᐅᔪᖅ 

ᓇᓖᕌᕕᒃᓴᐅᓯᖃᕐᒪᑦ ᑕᒪᐅᓇᑐᐃᓐᓇᖅ 

ᓂᐅᕕᐊᒃᓴᖃᓲᓂᒃ ᐱᓐᖏᖔᕐᓗᑎᑦ ᐃᒻᒥᓂᒡᓗ 

ᒥᒃᖠᕚᓪᓕᕋᔭᖅᑐᓂ. ᑕᐃᒪ ᓈᓴᐅᓯᕆᓪᓗᑕ ᑖᓐᓇ 

ᐊᑕᐅᓯᖅ 5 ᐊᐅᓐᔅ ᐅᐊᐃᓐᓘᓐᓃᑦ ᑕᐃᒫᒃ 36 

ᕕᐊᖃᐅᑏᑦ 432 ᐊᐅᓐᔅ, 54 ᐊᐅᓐᔅ-ᒥᒃ 

ᓴᓐᖏᔪᑑᔭᒥᒃ. ᑖᒃᑯᐊ ᐱᕋᔭᒃᑎᑦ 

ᓂᐅᕕᐊᒃᓴᖃᖃᑦᑕᖅᑐᑦ 60 ᐊᐅᓐᔅ ᓴᓐᖏᔪᓂᒃ 

$300-ᕌᓗᐊᖅᖢᑎᒃ ᐊᑭᓖᑎᑦᑎᖃᑦᑕᕐᒪᑕ. ᕕᐊ 

ᐊᒻᒪᓗ ᐅᐊᐃᓐ ᒐᕙᒪᒃᑯᓐᓃᖔᖅᑐᑦ  

ᐊᑭᑭᓐᓂᖅᓴᒻᒪᕆᐅᓗᑎᑦ ᓂᐅᕕᐊᒃᓴᐅᒐᔭᕐᒪᑕ.   

 

ᑖᓐᓇ ᑭᒃᑯᑐᐃᓐᓇᕐᓄᑦ ᑲᑎᒪᑎᑦᑎᓂᖅ ᐊᒃᑐᕝᕙ 7, 

2014 ᐅᐸᑦᑕᐅᑦᑎᐊᖅᑐᒻᒪᕆᐅᓚᐅᖅᐳᖅ 100-

ᖑᓗᐊᖅᑐᓂᒃ. 32 ᐅᖃᓪᓚᑦᑐᑎᑦ ᐊᒻᒪᓗ ᐱᖓᓱᑦ 

ᐃᑲᔪᖅᓱᐃᓪᓗᑎᑦ ᒪᑐᐃᖅᓯᓂᕐᒧᑦ ᕕᐊᑖᕐᕕᖕᒥ 

ᐅᐊᐃᓐᑖᕐᕕᖕᒥᓗ. ᖃᕋᓴᐅᔭᒃᑯᑦ ᖃᐅᔨᓴᕐᓂᖅ 95 

ᐳᓴᓂᒃ ᑖᒃᑯᐊ 310 ᑎᑎᕋᖅᑐᕕᓃᑦ ᓅᕕᕝᕙ 30 

ᐃᓱᓕᕝᕕᖃᖅᑐᓂ 2014 ᐃᑲᔪᖅᓱᐃᓚᐅᖅᑐᑦ 

ᕕᐊᑖᕐᕕᖕᒥ ᐅᐊᐃᓐᑖᕐᕕᖕᒥᓗ.  

 

ᑖᒃᑯᓇᖓ 36 ᑖᒃᑯᐊ ᑲᑐᔾᔨᖃᑎᒌᑦᑐᑦ 6 

ᐊᖏᓚᐅᕐᒪᑕ ᑐᓐᖓᓱᒃᑎᑕᐅᓪᓗᑎᑦ ᑕᐃᒪ 

ᐃᓱᒫᓘᑎᖃᕐᓂᕋᓚᐅᕋᓗᐊᖅᑎᓪᓗᒍ ᓇᐅᑦᑎᓱᕐᓂᕐᒧᑦ 

ᐊᐅᓚᑕᐅᓂᖏᓪᓗ. 6 ᓕᒫᑦ ᑖᒃᑯᐊ 

ᐃᑲᔪᖅᓱᐃᓚᐅᖅᑐᑦ ᕕᐊᑖᕐᕕᖕᒥ ᐅᐊᐃᓐᑖᕐᕕᖕᒥ 

ᐊᒻᒪᓗ ᐱᓕᕆᖃᑎᖃᕈᒪᓪᓗᑎᑦ 

ᐃᓕᓐᓂᐊᕈᑕᐅᔪᓐᓇᖅᑐᓂᒃ ᖃᐅᔨᓴᕐᓗᑎᓪᓗ 

ᓴᖅᑭᐸᓪᓕᐊᔪᑦ ᓂᐅᕕᕐᕕᖕᒥ ᒪᑐᐃᖅᑐᖃᖅᑎᓪᓗᒍ.  

 

ᐅᖃᖅᑏ, ᐊᐃᐳᕈᓪ 20, 2015-ᖑᑎᓪᓗᒍ 

ᓂᕈᐊᕐᓂᖅᑕᖃᓚᐅᖅᐳᖅ ᑖᓐᓇ ᓂᕈᐊᕐᓂᕐᒧᑦ 

ᒪᓕᒐᖓ ᒪᓕᒃᖢᒍ ᐊᐱᕆᓯᒪᓪᓗᖓ ᐃᑲᔪᖅᓱᐃᕖᑦ 

ᕕᐊᑖᕐᕕᖕᒥ ᐅᐊᐃᓐᑖᕐᕕᖕᒥᓗ ᓂᐅᕕᕐᕕᖕᒥ 

ᐃᖃᓗᖕᓂ? ᑕᐃᒪᓐᓇ ᓂᕈᐊᕐᓂᒃᑯᑦ 40 ᐳᓴᓐ  

ᓂᕈᐊᕈᓐᓇᖅᑐᑦ ᓂᕈᐊᕆᐊᖅᑐᓚᐅᖅᑐᑦ 78  

ᐳᓴᖏᖅᑲᐃ ᓂᕈᐊᖅᑐᑦ ᐃᑲᔪᖅᓱᐃᓚᐅᖅᐳᑦ 

ᕕᐊᑖᕐᕕᖕᒥ ᐅᐊᐃᓐᑖᕐᕕᖕᒥ ᑕᕝᕙᓂ ᐃᖃᓗᖕᓂ. 

1,452 ᐃᖃᓗᒻᒥᐅᑦ ᓂᕈᐊᓚᐅᖅᐳᑦ, 1,126 

ᐃᑲᔪᖅᓱᐃᓪᓗᑎᑦ ᐊᒻᒪ 326 ᐊᑭᕋᖅᑐᒃᖢᑎᑦ.  

 

ᐅᖃᖅᑏ, ᑕᐃᒪ ᑐᓴᖅᓯᒪᒐᑦᑕ ᑖᒃᑯᐊ 

ᐱᓕᕆᓂᖅᑕᖃᖅᑐᒻᒪᕆᐅᒐᓗᐊᖅᑎᓪᓗᒍ ᑖᓐᓇ 

ᕕᐊᑖᕐᕕᒃ ᐅᐊᐃᓐᑖᕐᕕᓘᓐᓃᑦ 

ᐸᓂᖅᓯᕕᑦᑕᖃᓚᐅᓐᖏᓐᓂᖓᓂ 

ᒪᑐᐃᖁᔭᐅᓐᖏᑦᑐᖅ. ᑕᐃᒪ ᖃᕋᓴᐅᔭᒃᑯᑦ ᑖᓐᓇ 

18-ᓂᒃ ᐃᒡᓕᓕᒃ ᐸᓂᖅᓰᕕᑦᑕᖃᓚᐅᕐᒪᑦ  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3539 

ᐊᐃᐳᕈ 1998-ᕈᕋᓱᓐᓂᖓᓂᒃ. ᖃᓄᐃᒻᒪᑦ 

ᒪᑐᓚᐅᕐᒪᖔᖅ ᖃᐅᔨᒪᔪᖃᓪᓚᑦᑖᓐᖏᑦᑐᖅ ᑭᓯᐊᓂ 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔨᒃᑯᑦ 

ᑮᓇᐅᔭᖃᖅᑏᓐᓇᓚᐅᕐᒪᓚᐅᕐᒪᑕ 1999 

ᐊᑭᑐᓗᐊᕋᔭᓚᐅᕐᒪᑦ ᒪᑐᐃᒃᑲᓐᓂᕋᓗᐊᖅᐸᑦ. ᑭᓯᐊᓂ 

ᖃᓪᓗᓈᑦ ᓄᓇᖓᓐᓄᑦ ᐸᓃᖅᓰᕕᓐᓄᑦ 

ᐊᐅᓪᓚᑎᑦᑎᖃᑦᑕᖔᕈᒪᓕᖅᑐᑎᑦ.  

 

ᑭᓯᐊᓂᓕ, ᖃᐅᔨᓇᓱᒃᑲᓂᖅᖢᑕ ᑕᕝᕙᓂ 

ᑲᑎᒪᔾᔪᑎᕕᓂᕐᓂᒃ ᐊᒻᒪᓗ ᐊᓯᖏᓐᓂᒃ, 2000 

ᐃᒪᓐᓇ ᐱᔪᒪᓂᖃᑦᑎᐊᑐᒻᒪᕆᐅᓚᐅᖅᑑᒐᓗᐊᑦ 

ᐸᓂᖅᓯᕕᒻᒥ ᒪᑐᐃᖅᓯᒐᓱᓐᓂᕐᒥᒃ ᑭᓯᐊᓂ 

ᓴᖅᑭᓚᐅᓐᖏᒻᒪᑦ.  

 

ᒪᐃ 16, 2002 ᒥᔅᓵᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᔨᒃᑯᓐᓅᓚᐅᖅᐳᖅ ᓴᖅᑭᑦᑎᓚᐅᕐᒪᑕ 

ᖃᓄᖅᑑᕈᑕᐅᓯᒪᔪᓂᒃ ᐸᕐᓇᐅᑎᓂᒃ ᒪᒃᐱᒐᖅ 7-

ᖓᓂᒃ ᐊᑐᓕᖁᔭᖏᓐᓂᒃ ᐅᖃᖅᓯᒪᒻᒪᑦ, ᕿᓂᕐᓗᑎᑦ 

ᐊᓯᖔᖏᑎᒍᑦ ᑐᓂᓯᖃᑦᑕᓂᕐᒥᒃ ᐊᖏᕐᕋᒥ 

ᐸᓂᖅᓰᕕᒻᒥ ᐋᖓᔮᕈᓐᓃᑎᑦᑎᕕᒻᒥ ᐃᖃᓗᓐᓂ 

2002-03.  

 

ᑖᒃᑯᐊ ᑐᓴᐅᑎᓕᕆᔨᒃᑯᑦ ᑎᑎᕋᖅᓯᒪᔪᓂᒃ ᓄᕖᕝᕙ 

11, 2002-ᒥ ᑖᒃᑯᐊᒎᒃ ᐸᓂᖅᓰᕕᒻᒥᒃ 

ᒪᑐᐃᖅᓯᓂᐊᖅᑐᐃᑦ ᐃᒡᓕᖃᕐᓗᓂ ᑎᓴᒪᓂᒃ 6-ᓄᑦ  

ᐊᒻᒪᓗ ᐃᓂᖃᒃᑲᓂᕐᓗᓂ ᐊᔪᓕᐅᑎᖃᖅᓯᒪᔪᓄᑦ 

ᐅᖃᓪᓚᐅᔾᔨᖃᑦᑕᓂᕐᒧᑦ.  

 

ᐅᖃᖅᑏ, ᑕᐃᒪ ᐃᖃᓗᓐᓂ ᕿᓂᖅᑐᓂ ᑕᐃᒪ 

ᐊᕐᕌᒍᒐᓴᒻᒪᕆᓐᓄᑦ ᐱᖁᔭᓂᒃ ᓱᕋᐃᓇᑎᑦ 

ᓂᐅᕕᕈᓐᓇᕐᒪᑕ ᕕᐊᓂᑦ ᐅᐊᐃᓐᓂᓪᓗ 

ᓴᓐᖏᔪᓂᓪᓗ ᐅᑯᐊᖑᕗᑦ:  

 

1. ᑲᖏᖅᖠᓂᕐᒥ ᑎᑭᓴᐃᔪᓐᓇᖅᖢᑎᑦ 

ᐃᒥᐊᓗᒃᑖᕕᒻᒥᑦ.  

2. ᐃᒃᐱᐊᕐᔪᒻᒥᓂᑦ ᐃᑎᕕᒻᒥᓂᒃ ᓇᔅᓴᕈᓐᓇᖅᑐᓂ 

ᐃᒪᓐᓇ ᐱᔪᓐᓇᐅᑎᖃᓐᖏᒃᑲᓗᐊᕐᓗᓂ 9 

ᓖᑕᓂᒃ ᐅᐊᐃᓐ ᐅᕝᕙᓘᓐᓃᑦ 12-ᓂ 

ᐃᓗᓕᓕᒻᒥᑦ ᐊᓕᒍᕐᓂᑦ ᐅᐊᐃᓐᓂᒃ, 3 ᓖᑕᓂᒃ 

ᓴᓐᖏᔪᓂᒃ ᐱᖓᓱᖅᑲᐃ 40 ᐊᐅᓐᔅ ᐊᓕᒍᐃᑦ 

ᓴᓐᖏᔪᒥᒃ, 26 ᓖᑕᓂᒃ ᕕᐊᒡᒋᕈᓐᓇᖅᑐᑦ 

ᐱᖓᓱᓂᖃᐃ ᐃᓗᐃᑦᑐᓂᒃ 24-ᓂᒃ ᐃᓗᓕᓖᑦ.  

3. ᐱᔪᓐᓇᐅᑎᖃᕐᓗᑎᑦ ᑎᑭᓴᐃᓗᑎᑦ ᐅᒥᐊᕐᔪᐊᒃᑯᑦ 

ᐃᒥᐊᓗᒃᑖᕐᕕᓐᓂᓗ. ᐋᓐᑎᐊᕆᐅᒥᒃ ᑯᐸᐃᒻᒥᓗ 

ᖃᖓᑕᓲᒃᑯᑦ ᑎᑭᑎᓪᓗᒋᑦ.  

4. ᐃᒥᕐᕖᑦ ᓂᕆᕝᕖᑦ ᐊᒻᒪᓗ ᓇᒻᒥᓂᕆᔭᐅᔪᑦ 9-

ᓗᑭᐊᖅ 10-ᓗᑭᐊᖅ.  

5. ᑕᒪᐅᓇᑐᐃᓐᓇᖅ ᐱᔪᓐᓇᐅᑎᓖᑦ ᒪᑯᓄᖓ 

ᑲᑎᑎᑕᐅᔪᓄᑦ ᓂᐅᕕᐊᔅᓴᖃᕈᓐᓇᕐᓗᑎᑦ 

ᐃᒥᐊᓗᓐᓂᒃ.  

6. ᐊᖏᕐᕋᒥ ᕕᐊᓂᒃ ᓇᒻᒥᓂᖅ ᐃᒥᕐᓂᐊᕐᓗᒍ 

ᓴᓇᓗᓂ ᐊᒻᒪᓗ  

7. ᐅᐊᐃᓐᓕᐅᓐᓂᖅ ᐃᒻᒥᓂᒃ ᓴᓇᓗᓂ 

ᐱᔪᓐᓇᐅᑎᖃᕐᓗᓂ.  

 

ᑕᐃᒪᓐᓇ ᕕᐅᓕᐅᕐᕕᒻᒥᒃ 

ᐊᖏᖅᑕᐅᓯᒪᔪᖃᒻᒪᕆᓕᖅᑐᖅ ᓴᓇᔭᐅᕙᓪᓕᐊᓪᓗᓂ 

ᑕᐅᕙᓂ ᒥᕐᖑᐃᓯᕐᕕᐅᑉ ᖃᓂᒋᔮᓂ.  

 

ᐅᖃᖅᑏ, ᑖᓐᓇ ᕕᐊᑖᕐᕕᒃ ᐅᐊᐃᓐᑖᕐᕕᒃ 

ᐋᖅᑭᓯᔾᔪᑎᔾᔮᖏᑦᑑᒐᓗᐊᖅ ᑖᒃᑯᓄᖓ 

ᐃᓗᐊᓐᖏᓕᐅᕈᑎᖃᖅᑐᓂᒃ ᐃᒥᐊᓗᓐᓂᒃ. ᑕᐃᒪ  

ᐅᖃᖅᑲᐅᒐᒪ ᐃᒪᓐᓇ ᓴᓐᖏᔪᓂᒃ 

ᓂᐅᕕᓐᖏᖔᕐᓗᑎᑦ ᐱᕋᔭᒃᑐᓂᒃ ᓂᐊᕕᔅᓴᓄᑦ 

ᑕᐃᒫᒃ ᐃᒥᓐᖏᓂᖅᓴᐅᓂᖅ.  

 

ᑖᓐᓇ ᐱᔭᕐᓂᖅᑑᓚᐅᓐᖏᑦᑐᖅ ᒪᑐᐃᖅᓯᔪᒪᓂᖅ 

ᕕᐊᑖᕐᕕᒻᒥ ᐅᐊᐃᓐᑖᕐᕕᒻᒥ ᐊᒻᒪᓗ ᓯᕗᒧᑦ 

ᐃᖏᕐᕋᓯᑦᑎᐊᓂᐊᖅᐳᒍᑦ ᑕᐅᑐᒐᖃᑦᑎᐊᕐᓗᑕ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᑮᓇᐅᔭᓂᒃ 

ᐅᖃᐅᓯᓕᒥᓂᕐᓄᑦ, ᒥᔅᑐ ᑕᐃᕕᑦ ᔪᐊᓇᓯ.  

 

ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᒧᑦ 003 

- 4(3): ᑕᐃᕕᑦ ᔪᐊᓇᓯ (ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑦᑐᖓ ᒥᓂᔅᑕ ᐲᑕᓴᓐ 

ᐅᖃᐅᓯᕆᓚᐅᖅᑕᖓᓂᒃ ᑭᐅᒐᓱᐊᖅᑐᖓ ᒫᓐᓇ.  

 

ᐅᖃᐅᓯᖃᕐᖓᑦ ᓯᕗᓪᓕᖅᐹᒥ ᐊᑕᐅᓯᑐᐊᕐᒥ 

ᐅᖃᐅᓯᕐᒥᒃ ᐅᖃᖅᑐᓂ ᓇᓕᕇᑦᑎᐊᕐᓂᕋᖅᓯᒪᕐᓗᒋᑦ 

ᑖᒃᑯᐊ ᑮᓇᐅᔭᑦ. ᐅᒡᒍᓇᖅᑐᒍᓕ ᐅᖃᐅᓯᕆᔪᒪᔭᒃᑲ 

ᐅᒡᒍᓇᕐᓂᕋᕐᓗᒍ. ᑖᒃᑯᐊ ᒐᕙᒪᒃᑯᑦ 

ᑮᓇᐅᔭᕆᓂᐊᖅᑕᖏᑦ ᓴᖅᑭᔮᖅᑎᑦᑎᔫᒐᓗᐊᑦ 

ᐱᒋᐊᖅᑎᑕᐅᓂᐊᖅᑐᓂᒃ. ᒫᓐᓇ ᑕᐃᓐᓇ 

ᐃᓅᓯᖃᑦᑎᐊᕋᓱᓐᓂᕐᒧᑦ ᐊᓪᓚᕝᕕᒃ, 

ᖃᓄᐃᓐᖏᑦᑎᐊᕋᓱᑦᑐᓕᕆᔨ ᐊᓪᓚᕝᕕᒃ 

ᓴᖅᑭᑕᐅᓂᐅᓴᒻᒪᑦ ᐱᐅᔪᖅ.  

 

ᑭᓯᐊᓂᓕ 2016-ᒥ ᑭᓪᓕᓯᓂᐊᕐᓂᒥᓃᑦ 

ᑕᑯᑦᓴᐅᑎᑦᑎᒻᒪᑕ 32 ᓄᓇᕗᒻᒥᐅᑦ ᐃᒻᒥᓂᒃ 

ᐃᓅᓯᕐᒥᓂᒃ ᑭᐱᓯᓐᓂᕐᖓᑕ. ᑖᒃᑯᐊ 

ᐊᒥᓲᓗᐊᖅᑐᐊᓗᐃᑦ ᐊᕐᕌᓂᓗ ᑕᐃᒪᐃᔪᒻᒥᔪᑦ 

ᑕᐃᒪᓐᓇᓴᐃᓐᓇᐅᔪᒻᒥᔪᑦ. ᑲᑎᒍᕕᒋᑦ 52 

ᐱᓇᓱᐊᕈᓰᑦ ᐊᕐᕌᒎᑉ ᐃᓗᐊᓂ ᐊᒡᒍᕐᓗᒋᓪᓗ 

ᐊᕝᕙᓪᓗᐊᖓᒍᑦ ᐱᓇᓱᐊᕈᓰᒃ ᒪᕐᕉᒃ 26-ᖑᒐᔭᕐᖓᑕ 

ᐱᓇᓱᐊᕈᓰᑦ ᒪᕐᕈᒡᒍᑏᑦ ᐊᕐᕌᒍᓕᒫᒥ. ᑕᕝᕙ 

ᑐᑭᖃᖅᑐᖅ ᐱᓇᓱᐊᕈᓰᒃ ᒪᕐᕉᒃ ᓈᓂᖅᑕᒫᑦ ᐃᒻᒥᓂᒃ 

ᐃᓅᓯᕐᒥᓂᒃ ᑭᐱᓯᔪᖃᖃᑦᑕᖅᑐᖅ. ᑕᐃᒫᑦᓴᐃᓐᓇᖅ 

ᑮᓇᐅᔭᖅᑖᖃᑦᑕᓲᖑᒻᒪᑕ ᐃᖅᑲᓇᐃᔭᖅᑏᑦ ᒪᕐᕉᒃ 

ᐱᓇᓱᐊᕈᓰᒃ ᓈᒐᐃᒻᒪᑎᒃ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ ᐊᖏᔪᐊᓗᒻᒥᒃ 

ᐱᓕᕆᐊᖃᕆᐊᖃᕐᓂᓖᑦ ᒪᒥᓴᖅᑎᑦᑎᖃᑦᑕᕐᓗᑎᓪᓗ. 

ᓄᓇᕗᒻᒥᐅᑕᐅᓗᑕ ᑖᓐᓇ ᑕᒪᑐᒧᖓ 

ᐱᒋᐊᕈᑎᖄᕐᔪᒃᑑᒐᓗᐊᖅ ᑭᓯᐊᓂ 

ᐊᖏᓂᖅᓴᐅᔭᕆᐊᓕᒃ. 

 

ᑮᓇᐅᔭᑦ ᑖᒃᑯᐊ ᐋᖅᑭᓯᒪᓂᕆᓂᐊᖅᑕᖏᑦ 

ᐅᖃᓕᒫᖅᑐᒋᑦ ᕿᓂᖃᑦᑕᓚᐅᕋᒪ. 

ᐅᖃᐅᓯᖃᕈᓘᔭᑦᑕᖅᑯ ᐱᕙᓪᓕᐊᔪᓕᕆᓂᕐᒥᒃ, 

ᑮᓇᐅᔭᓕᐅᕐᓂᒥᓪᓗ, ᐱᐅᔫᒐᓗᐊᖅ ᑕᒪᓐᓇ 

ᐃᓚᖓᒍᑦ. ᑭᓯᐊᓂᓕ, ᑕᕝᕙᓴᐃᓐᓇᖅ ᑕᒪᒃᑯᐊ 

ᐃᓄᖁᑎᕗᑦ  

ᐱᕙᓪᓕᐊᑎᑕᐅᔭᕆᐊᖃᕋᓗᐊᕐᒥᒻᒪᑕ. ᒪᒃᐱᒐᖓᓂᒃ 

2 ᐊᒻᒪ 3, ᐅᖃᐅᓯᖃᖅᑐᖅ ᓄᓇᕗᑦ ᖃᓄᖅ 

ᑕᐅᑦᑐᖃᖅᑑᔮᕐᒪᖔᖅ ᒪᑭᒪᐅᑎᕈᓘᔭᖏᑦ 

ᑮᓇᐅᔭᓕᐅᕐᔪᐊᖃᑦᑕᕐᓂᖓᓗ ᓄᓇᕗᑦ. ᑕᐃᒪᓕ 

ᐊᕙᓂᐊᓗᒃ ᒪᒃᐱᒐᖓ 5-ᖓᓅᑦᑕᓯᓐᓇᓕᕈᑦᑕ 

ᑕᕝᕙᓂ ᐃᓕᓐᓂᐊᖅᑐᓕᕆᓂᖅ ᓯᕗᓪᓕᐅᑎᑕᐅᒻᒪᑦ. 

ᐱᒋᐊᓕᕋᑖᖅᑎᓪᓗᑕ ᓂᕈᐊᖅᑕᐅᒐᑦᑕ 

ᐃᓕᓐᓂᐊᖅᑐᓕᕆᓂᖅ 

ᓯᕗᓪᓕᐅᑎᓪᓚᕆᒍᒪᓚᐅᖅᓯᒪᔭᕗᑦ. ᑖᓐᓇ 

ᓯᕗᓂᑦᑎᓐᓂ ᑮᓇᐅᔭᐃᑦ 

ᐋᖅᑭᑎᖅᓯᒪᓂᕆᖃᑦᑕᓛᖅᑕᖏᓐᓂᒃ 

ᐃᓱᒪᒋᔭᐅᔫᒥᔭᕆᐊᕆᐊᓕᒃ.  

 

ᐅᖃᖅᑏ, ᓄᓇᕗᒻᒥ ᑕᒫᓂ 37,000-ᐸᓘᓕᕐᖓᑕ 

ᓄᓇᕗᒻᒥᐅᑕᐃᑦ ᐊᒻᒪᓗ ᒥᓂᔅᑕ ᐲᑕᓴᓐ 

ᐅᖃᓚᐅᖅᑐᓂ 10,000-ᖑᓗᐊᖅᑐᐃᒡᒎᖅ 

ᐃᓕᓐᓂᐊᖅᑯᑦ ᓱᕈᓯᓛᑦ ᓱᕈᓰᓪᓗ. 

ᐱᖓᔪᓪᓗᐊᐸᓗᖏᑦ ᓄᓇᕗᓕᒫᖅ ᓱᕈᓯᐅᔪᖅ 

ᒪᒃᑯᑦᑐᑦ. ᑕᐃᒃᑯᐊ ᓵᖓᔫᒥᔭᕆᐊᕆᐊᖃᖅᑕᕋᓗᐊᕗᑦ 

ᓱᕈᓯᓛᑦ.  

 

ᑐᓵᓪᓗᑕ ᐃᐊᓚᓐ ᕼᐋᒧᑕᓐ ᓂᓪᓕᐊᑎᓪᓗᒍ 

ᓄᓇᕗᒻᒥ ᐱᓕᕆᑦᑎᐊᖅᓯᒪᔪᓂᒃ ᐱᔾᔪᓯᐊᖅᑎᓪᓗᒍ 

ᓱᕈᓯᓛᑦ ᐱᒻᒪᕆᐊᓘᓂᖅᐹᖑᒻᒪᑕᒎᖅ 

ᐱᖁᑎᓕᒫᑦᑎᓐᓂ. ᒐᕙᒪᒃᑯᓐᓄᑦ ᑕᒪᓐᓇ 

ᐃᓕᓴᕆᔭᐅᔭᕆᐊᓕᒃ. 

ᐃᓕᐅᖅᑲᐃᕕᒋᒃᑲᓐᓂᖃᑦᑕᕆᐊᓕᕗᑦ ᐃᑲᔫᑎᑦᓴᓂᒃ 

ᐱᕙᓪᓕᐊᑎᑦᑎᒍᑎᑦᓴᖏᓐᓂ ᐃᓅᓯᖏᓐᓂᒃ 

ᒐᕙᒪᐅᓗᑕ.  

 

ᐃᓚᖓᑦ ᑕᕝᕙ ᓯᕗᒧᑦ ᐊᑉᓗᖅᑕ ᐅᖃᐅᓯᖃᖅᓯᒪᒻᒪᑦ 

ᓄᓇᓖᑦ ᖃᓄᐃᓐᖏᑦᑎᐊᕋᓱᖁᓪᓗᒋᑦ ᐃᓚᒌᓪᓗ.  

ᑖᓐᓇ ᑎᑭᐅᑎᒐᓱᐊᓐᖏᓐᓇᕋᓱᒋᐊᓕᒐᓗᐊᕗᑦ. 

ᐃᓚᓖᓐᓈᓘᒐᑦᑕ ᑲᑐᖅᓯᒪᓂᓖᓐᓇᐅᒐᑦᑕ. 

ᐅᖃᐅᓯᖃᕋᐃᒐᒪ ᒪᒥᓴᕐᓂᕐᒥᒃ 

ᖃᓄᓐᖏᑦᑎᐊᕋᓱᓐᓂᒥᓪᓗ ᒐᕙᒪᒃᑯᓐᓄᑦ 

ᐃᓱᒫᓗᓇᖅᑐᐃᑦ ᐱᒋᐊᖅᑕᐅᔭᕆᐊᖃᕐᖓᑕ 

ᓄᓇᕗᓕᒫᖅ ᕿᒥᕐᕈᐊᖅᑕᐅᓗᓂ. ᐃᓚᖏᑦ 

ᐱᖃᓐᖏᑎᐊᒻᒪᕆᑉᐸᑦᑐᑦ ᐊᓯᖏᑦ 

ᖃᑭᒪᔪᐊᓘᑎᓪᓗᒋᑦ. ᖃᓄᖅ 

ᖃᓂᒌᓕᖅᑎᒋᐊᕐᔪᒥᒍᓐᓇᖅᑭᕗᑦ ᒐᕙᒪᐅᓗᑕ. 

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3541 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᐃᒪᑦᑕᐅᖅ 

ᐃᓚᖓᓂᒃ ᐅᖃᓚᐅᕐᒥᒻᒪᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᐃᖅᑲᓇᐃᔭᖅᑏᑦ ᒥᔅᓵᓄᑦ ᓄᓇᕗᑦ 

ᒐᕙᒪᒃᑯᑦ ᐃᓗᐊᓂ. ᑖᓐᓇ ᓱᕐᕋᔅᓯᒪᓐᖏᑦᑐᖅ 50 

ᐳᓴᖑᐃᓐᓇᖅᑐᖅ. ᑖᒃᑯᐊ ᐱᒋᐊᓚᐅᖅᓯᒪᒐᑦᑕᓂᒃ 

ᐅᓂᒃᑳᑦ ᐃᖅᑲᓇᐃᔭᖅᑐᐃᑦ, ᐃᓄᐃᑦ 

ᐃᖅᑲᓇᐃᔭᕐᓂᖏᑦᑕ ᒥᔅᓵᓄᑦ ᐅᓂᒃᑳᖏᓐᓂᒃ 

ᐱᖃᑦᑕᓲᖑᒐᑦᑕ. ᑕᐃᒪᓐᖓᓕᒫᖅ ᓱᕐᕋᖏᑦᑐᖅ 

ᑖᓐᓇ, ᓱᕐᕋᓐᖏᑦᑐᖅ. ᐅᑯᐊ 50 ᐳᓴᖑᐃᓐᓇᖅᑐᑦ 

ᑕᐃᒪᓐᖓᓂᒃ ᐱᒋᐊᔪᒐᑦᑕᓂᒃ ᑏᓰᕝᕙ 2013 

ᐅᓂᒃᑳᖏᑦ ᑕᕝᕙᓂ ᑕᑯᒐᒃᑭᑦ 50 ᐳᓴᖑᐃᓐᓇᖅᑐᑦ.  

 

ᐅᑯᐊ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᖏᓐᓂᒃ 

ᑕᐃᔅᓱᒪᓂᐅᑎᓪᓗᒍ ᑎᓯᕝᕙ 31, 2013 ᐃᓂᐅᔪᑦ 

ᑕᒪᕐᒥᒃ ᐃᓐᓄᔅᓯᒪᓚᐅᓐᖏᑦᑑᒐᓗᐊᑦ ᑭᓯᐊᓂ 

ᐃᓂᐅᔪᑦ 4,307, ᐃᓐᓄᔅᓯᒪᔪᑦ 3,283, ᐊᒻᒪᓗ 

ᐃᓄᐃᑦ ᐃᖅᑲᓇᐃᔭᖅᑐᑦ 1,636. ᑖᓐᓇ 50 

ᐳᓴᖑᓪᓗᓂ. ᑎᓯᕝᕙ 31, 2016, ᐃᖅᑲᓇᐃᔭᖅᑏᑦ 

ᐃᓂᖏᑦ ᐊᑕᖏᖅᓱᒋᑦ 4,773.62, ᐃᓐᓄᔅᓯᒪᔪᐃᑦ 

ᑕᕝᕙᓂ 3,537.51 ᐊᒻᒪᓗ ᐃᓄᐃᑦ 

ᐊᖏᖃᑎᒌᒍᑎᒧᑦ ᐃᓚᒋᔭᐅᔾᔪᑎᓖᑦ 1,762.71. 

ᑖᒃᑯᐊ ᓱᓕ ᓱᕐᕋᖏᑦᑐᐃᑦ 50 

ᐳᓴᖑᑐᐃᓐᓇᖅᑑᒐᓗᐊᑦ.  

 

ᑕᐅᑐᒃᑯᑦᑎᒍ ᐊᓐᖒᒪᑎᒐᓱᐊᕋᓗᐊᖅᑎᓪᓗᑕ ᑕᒪᒃᑯᐊ 

ᓄᓇᕗᒻᒥᐅᑦ ᐃᓄᖏᑦ ᑕᐅᑐᒃᑯᑦᑎᒍ 85 ᐳᓴᒧᑦ 

ᑎᑭᒐᓱᐊᖅᑐᒍᑦ. ᑭᓯᐊᓂ ᐱᖓᓱᐃᑦ ᐊᕐᕌᒍ 

ᐊᓂᒍᖅᑐᑦ ᓱᕐᕋᓚᐅᓐᖏᑦᑐᑦ ᓱᓕ. 

ᐅᖃᖅᑲᐅᔫᒐᓗᐊᖅ ᐅᓪᓗᒥ ᑕᕝᕙᓂ 

ᓯᕗᓕᖅᑎᔅᓴᓄᑦ ᐃᓕᓐᓂᐊᖅᑎᖃᖅᑲᐅᔪᖅ ᑭᓯᐊᓂ 

ᓱᓕ ᐊᒥᒐᖅᑐᑦ. ᓱᓕ ᐱᒋᐊᓪᓚᑲᓐᓂᕆᐊᖃᖅᑐᒍᑦ 

ᑕᐃᒪᐃᑦᑐᓂᒃ ᐱᑕᖃᓐᖏᓗᐊᖅᑐ. ᑕᑉᐸᐅᖓ 85 

ᐳᓴᒧᑦ ᑎᑭᐅᑎᓚᖓᒍᑦᑕ ᐊᒥᓲᓂᖅᓴᓂᒃ  

ᐱᓕᒪᒃᓴᐅᑎᓂᒃ ᐱᑕᖃᕆᐊᖃᒃᑲᓐᓂᕆᐊᖃᕋᔭᖅᑐᖅ 

ᓄᓇᕗᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓂᒃ. ᑖᓐᓇᓕ 

ᐃᓕᓴᕆᔭᐅᒃᑲᓐᓂᖁᑐᐃᓐᓇᖅᑕᕋ.  

 

ᐊᒻᒪᑦᑕᐅᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᕝᕙᓂ 

ᑮᓇᐅᔭᓂ ᐅᖃᐅᓯᖃᖅᑎᓪᓗᒍ ᐅᖃᐅᓯᖃᓚᐅᕐᖓᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᐅᖃᐅᓯᖃᖅᑐᓂ. 

ᑕᑯᓚᐅᕐᒥᒐᒪ ᐃᖅᑲᐃᑎᑦᑎᔪᒥᒃ ᐅᕙᓐᓂᒃ 

ᐅᓂᒃᑳᓕᐊᒥᓂᐅᓚᐅᖅᓯᒪᔪᒥᒃ ᓄᓇᕗᑦ ᒐᕙᒪᒃᑯᖏᑦ 

ᓄᓇᕗᑦ ᑐᓐᖓᕕᒃᑯᓪᓗ 

ᖃᐅᔨᓴᖅᑕᐅᑎᓚᐅᖅᓯᒪᔭᖓᓂᒃ ᐊᑎᖃᖅᑐᖅ 

ᐊᑭᖓ ᐊᑐᓕᖅᑎᑕᐅᑦᑎᐊᖏᑉᐸᑦ ᓈᓴᐅᑎᓕᒃ 23 

ᓄᓇᑖᕈᑕᐅᓯᒪᔪᓂᒃ ᐅᑯᐊ ᓴᖅᑭᓚᕿᒍᓐᓇᖅᑯᑦ. 

ᐊᖏᔪᐊᓗᒃ. ᑖᓐᓇ ᐅᓂᒃᑳᓕᐊᒥᓂᖅ 

ᓴᖅᑭᖅᑕᐅᓚᐅᖅᓯᒪᔪᖅ ᕕᕗᐊᕆ 2003-ᖑᑎᓪᓗᒍ.  

 

ᒪᒃᐱᒐᖓ 9 ᐅᖃᖅᓯᒪᔪᖅ 

“ᑮᓇᐅᔾᔭᑦᓵᖑᒐᔭᖅᑐᒥᓂᐅᒐᓗᐊᑦ ᐃᓄᓐᓄᑦ 

ᐊᓯᐅᔨᔭᐃᑦ ᐊᖏᔪᐊᓘᒐᔭᖅᑐᑦ. ᐃᓄᐃᑦ $258 

ᒥᓕᐊᓂᒃ ᑮᓇᐅᔾᔭᑦᓴᓯᒪᒋᐊᖃᓕᕋᔭᖅᑐᑦ ᓈᓴᐅᑎᓕᒃ 

23 ᓄᓇᑖᕈᑕᐅᓯᒪᔪᓂᒃ ᒪᓕᑦᑕᐅᑎᐊᖅᑲᑦ.” ᑖᓐᓇ 

ᐃᓚᐃᓐᓇᑯᓗᐊ ᑕᕝᕙ. ᐃᓕᑦᓯᓐᓄᑦ 

ᑐᓴᖅᑕᐅᖁᕋᑖᖅᑕᕋ.  

 

ᑕᐃᔅᓱᒪᓂᓕ 2013-ᖑᑎᓪᓗᒍᑦᑕᐅᖅ ᑖᒃᑯᐊ 

“ᑲᑎᓕᒫᖅᑐᒋᑦ ᐊᑭᖏᑦ ᒐᕙᒪᒃᑯᑦ 

ᐊᑭᓕᖅᑕᐅᔭᕆᐊᓕᒥᓃᑦ, ᒐᕙᒪᒃᑯᑦ 

ᐊᑭᓕᖃᑦᑕᕆᐊᓕᖏᑦ, “ᑲᑎᓕᒫᖅᑐᒋᓂᓛᒃ 

ᒥᑦᓴᐅᓯᔭᐅᓯᒪᔪᑦ $65 ᒥᓕᐊᓐ 2003-ᒥᑐᐊᖅ 

ᐊᒻᒪᓗ $1.3 ᐱᓕᐊᓐ ᐊᕐᕌᒍ 18-ᓂᒃ ᐊᒡᒋᖅᑐᓂᒃ.”  

 

ᑐᑭᓯᓯᒪᒐᒪᓕ ᑖᒃᑯᐊ ᓈᓴᐅᑏᑦ ᐅᓂᒃᑳᓕᐊᒥᓃᓪᓗ 

ᐊᑐᖅᑕᐅᓂᕐᖓᑕ ᑐᓐᖓᕕᒃᑯᑦ 

ᐃᖅᑲᖅᑐᐃᕕᒃᑰᑎᑦᑎᑎᓪᓗᒋᑦ ᐊᔭᐅᕆᒋᐊᖅᑐᑎᑦ  

ᐊᑐᓕᖅᑎᑦᑎᖁᔨᓪᓗᑎᑦ ᑖᑦᓱᒥᖓ ᓈᓴᐅᑎᓕᒃ 23-

ᒥ ᐊᒻᒪᓗ ᑭᖑᓂᐊᒍᑦ, 

ᐊᖏᖃᑎᒌᑎᑦᑎᒍᓐᓇᓚᐅᖅᑐᑦ ᒐᕙᒪᑐᖃᒃᑯᓐᓂ 

ᑲᔪᓯᒋᐊᕈᓐᓇᑎᑦᑎᓪᓗᑎᑦ. ᑕᐃᒪᖃᐃ ᑭᖑᓪᓕᕐᒥ 

ᑮᓇᐅᔭᓂᒃ ᓴᖅᑮᓕᕐᒥᑉᐸᑕ ᓄᓇᕗᑦ ᒐᕙᒪᒃᑯᖏᑦ 

ᓯᕗᓂᒃᑲᓐᓂᕆᓛᖅᑕᑎᓐᓂᓗ 

ᑕᑯᓐᓈᕆᐊᕐᔫᒥᖁᔭᕋᓗᐊᒃᑲ ᖃᓄᖅ ᐃᓄᐃᑦ 

ᐃᖅᑲᓇᐃᔭᖅᑏᑦ ᐊᑑᑎᖃᓪᓚᕆᑦᑐᓂᒃ ᐱᐅᓂᖅᓴᓂᒃ 

ᑎᒍᓯᔾᔪᑎᒋᒍᓐᓇᕐᔫᔭᖏᓐᓂᒃ 

ᐃᖅᑲᓇᐃᔮᖅᑖᖃᑦᑕᕐᓗᑎᑦ ᐱᓕᒻᒪᓴᖅᑕᐅᓚᐅᕐᓗᑎᑦ 

ᐱᓕᒻᒪᓴᖅᑕᐅᖃᑦᑕᕐᓗᑎᓪᓗ.  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑕᐃᒪᑦᑕᐅᖅ 

ᐅᖃᕈᒪᖅᑲᐅᒻᒥᒐᒪ ᑕᐃᑲᓂ  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑑᑎᔅᓴᓄᑦ ᐅᖃᐅᓯᕐᒥ ᑮᓇᐅᔭᓕᕆᓂᐅᑉ 

ᒥᑦᓵᓄᑦ ᐅᖃᖅᓯᒪᑎᓪᓗᒍ, “ᐃᓕᓐᓂᐊᕐᓂᖅ 

ᓯᕗᓪᓕᐅᑎᑕᐅᓂᕋᖅᑕᐅᔪᖅ,” ᑕᕝᕙᓂ ᒪᒃᐱᒐᖓᓂ 

5 ᐊᒻᒪᓗ ᐅᕙᓂ ᐅᖃᖅᓯᒪᓪᓗᑎᑦ ᑖᒃᑯᐊ ᑕᒪᒃᑯᐊ 

ᐃᓕᓐᓂᐊᕐᓂᖅ ᑐᓐᖓᕕᒋᓪᓗᒍ ᓲᕐᓗ ᐃᓄᐃᑦ 

ᐱᕚᓪᓕᕈᑎᒋᒍᓐᓇᕐᒪᒍ. (ᑐᓵᔨᑎᒎᓕᖅᑐᖅ) 

ᐅᑎᕐᕕᒋᒃᑲᓂᕐᓗᒍ ᑖᓐᓇ ᑮᓇᐅᔭᓂᒃ 

ᐅᖃᐅᓯᖃᕐᓂᕆᔪᔭᖓ, ᒥᓂᔅᑕ 

ᐅᖃᓚᐅᖅᑎᓪᓗᒍᐃᓛᒃ,” ᓯᕗᓪᓕᖅᐹᖑᒻᒪᒡᒎᖅ 

ᑖᓐᓇ ᓯᕗᓪᓕᐅᔭᕆᐊᖃᖅᑕᖏᓐᓄᑦ ᒐᕙᒪᒃᑯᑦ. 

ᓴᖅᑮᒍᒪᔪᐃᑦ ᐃᓄᓐᓂᒃ ᖃᐅᔨᒪᓂᖃᑦᑎᐊᖅᑐᓂᒃ 

ᖃᐅᔨᓴᖅᑎᐅᒍᓐᓇᖅᑐᓂᒃ 

ᐃᖅᑲᓇᐃᔭᕈᓐᓇᑎᐊᖅᑐᓂᓪᓗ. ᒫᓐᓇᐅᓕᖅᑐᖅ 

ᑮᓇᐅᔭᓕᐅᕆᐊᖃᕐᓂᖅ ᐱᓪᓗᒍ ᑕᒪᒃᑯᐊ 

ᐃᓕᓐᓂᐊᖅᓯᒪᔪᓂᒃ ᑕᐃᒫᒃ ᐱᑕᖃᓐᖏᑉᐸᑦ 

ᑲᔪᓯᑦᑎᐊᔮᓐᖏᓇᑦᑕ.” 

 

(ᑐᓵᔨᑎᒎᕈᓃᖅᑐᖅ) ᑖᓐᓇ ᑐᓵᓪᓗᒍ ᐅᖃᖅᑏ, ᓲᕐᓗ 

ᐃᓚᖏᓐᓄᑦ ᓄᓇᕗᒻᒥᐅᒐᓴᐃᑦ ᑕᐃᒪᐃᑦᑐᓂᒃ 

ᐃᓕᓐᓂᐊᖅᓯᒪᓐᖏᓐᓂᓖᑦ. ᓲᕐᓗ ᓯᕗᓂᑦᓴᕗᑦ 

ᑖᖅᑐᐋᓗᒃ. ᐅᓇ ᐊᒻᒪᓗ ᐃᓕᓴᖅᓯᖅᑰᔨᓐᖏᑦᑐᑦ 

ᑕᒪᒃᑯᐊ ᐃᓕᖅᑯᓯᑦᑎᒍᑦ ᐊᖑᓇᓱᓐᓂᒃᑯᑦ 

ᐊᔪᓐᖏᓐᓂᐅᔪᑦ. ᐃᓕᓐᓂᐊᖅᓯᒪᔭᐅᔪᑦ 

ᐃᓕᖅᑯᓯᑎᒍᑦ ᓲᕐᓗ ᐱᑕᖃᖅᑑᔮᓐᖏᑦᑐᖅ ᐊᒻᒪᓗ 

ᐃᖅᑲᓇᐃᔮᕈᑎᒋᔭᔅᓴᐅᒐᓂ ᐊᑑᑎᖃᖅᑑᔮᓐᖏᑦᑐᖅ 

ᓲᕐᓗ ᐅᖃᐅᓯᕆᔭᐅᓐᖏᑐᕐᓘᓐᓃᑦ. 

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᒃᑰᖏᑦᑐᖅ) ᑖᓐᓇ 

ᐅᖃᐅᓯᕆᒍᒪᓗᐊᖅᑲᐅᔭᕋ ᓲᕐᓗ ᑖᓐᓇ 

ᓴᓂᓪᓕᕐᒥᐅᑕᕋ ᖁᑦᑎᑦᑐᒧᑦ ᒪᓕᒐᓕᐅᖅᑎ  

ᐊᒃᓱᕉᑎᖃᓐᖐᓇᖅᑎᓪᓗᒍ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᑖᓐᓇᓘᓐᓃᑦ 

ᑮᓇᐅᔭᓕᕆᓂᕐᒧᑦ ᐅᖃᐅᓯᕐᓂᒃ 

ᐅᖃᖅᓯᒪᓐᖏᒻᒪᕆᑦᑐᑦ ᐃᓄᐃᑦ ᖃᐅᔨᒪᔭᑐᖃᖓ 

ᓂᓪᓕᐅᑎᒋᔭᐅᓐᖏᑦᑐᖅ ᐊᑕᐅᓯᐊᕐᓘᓐᓃᑦ.  

 

ᑭᓯᐊᓂᑦᑕᐅᖅ, ᑖᓐᓇ ᓂᕆᐅᒋᔭᐅᓐᖏᓐᓇᖅᓯᒪᒻᒪᑦ 

ᐊᒥᓱᓄᑦ ᐊᒻᒪᓗ ᐃᓕᓴᕆᔭᐅᒃᑲᓐᓂᕆᐊᖃᖅᑐᒋᓪᓗᒍ 

ᒐᕙᒪᑦᑎᓐᓄᑦ. ᐄᖑᒐᓗᐊᖅ ᑕᕝᕙᓂ 

ᐅᓪᓗᒥᐅᓕᖅᑐᖅ ᐃᖅᑲᓇᐃᔮᑦᓴᐃᑦ 

ᐊᔪᓐᖏᓐᓂᖃᕆᐊᖃᖅᑐᒍᑦ  

ᖃᓄᑐᐃᓐᓇᖅ ᐃᓕᓐᓂᐊᖅᓯᒪᓗᑎᑦ. ᑭᓯᐊᓂᑦᑕᐅᖅ 

ᒫᓐᓇᒧᑦ ᑎᑭᐅᑎᑦᓱᒍ ᓄᓇᕗᑦ 

ᓴᖅᑭᓚᐅᖅᓯᒪᑎᓪᓗᒍ ᐊᒻᒪᓗ ᐃᓄᐃᑦ 

ᐊᔪᓐᖏᓐᓂᖏᑦ ᑕᐃᑦᓱᒪᓂᓂᑦ ᐅᓪᓗᒥᒧᑦ 

ᑎᑭᐅᑎᓚᕿᓯᒪᒐᑦᑕ.  

 

ᑕᐃᒃᑯᐊ ᐃᓕᓴᕆᔭᐅᒃᑲᓐᓂᕆᐊᕋᖅᑐᒋᔭᒃᑲ ᒪᑯᐊ 

ᐊᖑᓇᓱᓐᓂᒃᑯᑦ ᐱᓕᕆᒍᓐᓇᕐᓂᖅ ᐊᒻᒪᓗ ᓲᕐᓗ 

ᐃᖅᑲᓇᐃᔮᖅ ᐅᓪᓗᑕᒫᖅ ᖃᐅᑕᒫᖅ 

ᐊᖑᓇᓱᒋᐊᖅᑐᖃᖃᑦᑕᖅᑐᖅ ᓂᕿᑦᓴᓂᒃ 

ᐱᒐᓱᐊᖅᓱᑎᑦ. ᑖᓐᓇ ᐃᓕᖅᑯᓯᑦᑎᓐᓄᑦ 

ᑐᓐᖓᕕᖃᓗᐊᖅᑎᓪᓗᒍᑦᑕᐅᖅ ᐊᒻᒪᓗ ᐅᖃᐅᓯᕗᑦ 

ᑖᒃᑯᐊ ᐅᖃᐅᓯᐅᓐᖏᓗᐊᖅᑐᒋᔭᒃᑲ ᑮᓇᐅᔭᓕᕆᔨᐅᑉ 

ᒥᓂᔅᑑᑉ ᐅᓂᒃᑳᖏᓐᓂ ᑖᒃᑯᓇᖓᑦ ᑮᓇᐅᔭᓂᒃ 

ᓴᖅᑮᓚᐅᖅᑎᓪᓗᒍ. 

 

ᑕᒪᓐᓇ ᓲᕐᓗ ᓂᕆᐅᒌᓐᓇᕋᓗᐊᖅᑎᓪᓗᑎᒍ 

ᓂᕆᐅᓐᓂᖅ ᐱᑕᖃᕈᓐᓃᑑᔭᑐᐃᓐᓇᖅᑐᖅ ᑭᓯᐊᓂ 

ᐊᑦᓱᕈᐊᕆᑐᐃᓐᓇᓕᖅᑕᕗᑦ. ᑕᐃᒪ 

ᖃᓄᖅᑑᕆᐊᒃᑲᓐᓂᑐᐃᓐᓇᕋᓱᐊᖅᑯᒍᑦ ᐊᒻᒪᓗ 

ᑕᒪᒃᑯᓂᖓ ᓴᖅᑭᑦᑎᒐᓱᐊᖁᔨᓪᓗᑕ. ᒥᔅᑕ ᓲᔪᖅ 

ᐅᓪᓗᒥ ᓇᖏᖅᓯᖅᑲᐅᔪᖅ ᐅᓂᒃᑳᖅᑐᓂ ᑕᒪᒃᑯᐊ 

ᖃᐅᔨᓴᕈᑏᑦ ᒐᕙᒪᑦᑎᓐᓄᑦ ᑭᓪᓕᖃᖃᑦᑕᖁᔨᓪᓗᑎᑦ 

ᐊᒪᓗ ᐱᒋᐊᓚᐅᖅᓯᒪᑎᓪᓗᑕ ᑕᐃᑦᓱᒪᓂ 2013-ᒥ 

ᐋᖅᑭᓯᔪᒐᑦᑕ ᒐᕙᒪᐅᑉ ᐱᓕᕆᐊᖏᑦ 

ᐱᓕᕆᔾᔪᑎᖏᑦ ᑖᒃᑯᐊ ᕿᒥᕐᕈᔭᐅᓛᕐᓂᐊᓂᕋᑦᓱᑎᒍ. 

ᑖᓐᓇ ᐅᕙᓐᓄᑦᑕᐅᖅ ᐃᓛᒃ ᓲᕐᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ 

ᒥᔅᑕ ᓲᔪᖅ ᐅᖃᐅᓯᖄᕐᔪᖃᐅᒻᒪᑦ ᐅᓪᓗᒥ ᖃᓄᖅ 

ᓂᕆᐅᓐᓂᖅᑕᖃᕐᖓᑦ ᓂᕆᐅᓐᓂᖃᔪᒐᑦᑕ 

ᒐᕙᒪᒃᑯᓐᓂ ᐱᓕᕆᓂᖏᑦ ᐱᔨᑦᑎᕋᐅᑎᖏᑦ  

ᕿᒥᕐᕈᔭᐅᓂᐊᖅᑎᓪᓗᒋᑦ. ᐅᑎᒧᑦ ᕿᒥᕐᕈᐊᖅᑐᒍ 

ᑕᑯᒋᐊᖅᑐᒍ ᑕᐃᒫᔅᓴᐃᓐᓇᑦᑕᐅᖅ ᐃᓱᒪᔪᖓ. 

ᑕᐃᒃᑯᐊ ᓂᕈᐊᕐᓂᖅᑕᖃᓚᐅᖅᑎᓪᓗᒍ 

ᒪᓕᒐᓕᐅᖅᑎᐅᓛᖅᑐᐃᑦ ᐅᕙᒍᑦ 

ᐃᔅᓯᕙᐅᑕᖏᓐᓂᓛᖅᑐᐃᑦ ᑕᓪᓕᒪᖓᓂ 

ᒪᓕᒐᓕᐅᕐᕕᒻᒥ ᖃᓄᒃᑲᓐᓂᖅ 

ᐅᓂᒃᑳᓕᐊᒥᓂᖅᑕᖃᓚᐅᖅᓯᒪᒻᒥᒻᒪᑦ ᐊᒻᒪᓗ, ᐅᓇ 

ᒫᓐᓇ ᒐᕙᒪᐅᔪᖅ ᐃᓚᐃᓐᓇᑯᓗᖏᓐᓂ 

ᐱᓕᕆᐊᖃᖅᓯᒪᒻᒪᑕ ᐊᑯᓂᐅᓗᐊᖅᑐᐊᓘᔪᓪᓗᓂᓗ. 

ᓱᓕ ᓂᕆᐅᑦᑐᒍᑦ ᓴᖅᑭᑕᔅᓴᖏᓐᓂᒃ.  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᐊᐅᓚᑦᑎᐊᓂᖅᓴᕈᖁᒐᓗᐊᖅᑐᒍ. 

ᐊᐅᓚᑦᑎᐊᖅᓯᒪᓐᖏᑦᑐᖅ ᐱᒍᒪᔭᕗᑦ 

ᓴᖅᑭᖅᓯᒪᓐᖏᑦᑐᑦ.  

 

ᑕᐃᒫᓪᓕ ᐃᓱᓕᒍᒪᕋᑖᖅᑐᖓ ᐅᖃᕐᓗᖓ, 

ᑮᓇᐅᔭᕗᑦ ᑕᕝᕙᐅᑕᕐᓂᐊᓕᕐᖓᑕ ᒐᕙᒪᒃᑯᑦ 

ᐃᓗᓕᓕᕕᔾᔪᐊᕌᓘᒐᓗᐊᖅ ᑭᓯᐊᓂᓕ ᐃᓘᓐᓇᖓ 

ᑕᑯᓐᓈᕐᓗᒍ ᐅᒡᒍᓇᖅᑐᖅ ᖁᓄᕐᒥᓇᖅᑐᖅ 

ᐊᒥᒐᖅᓯᓗᐊᖅᑐᖅ. ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 

ᓂᓪᓕᖃᑦᑕᕐᒥᔪᑦ ᑕᐃᒪ ᑭᓱᓂᒃ ᐊᓯᐅᔨᖔᕐᓗᑕ 

ᓇᓕᕇᑦᑎᑎᓯᒪᔪᑯᓘᓂᐊᖅᑭᑕ ᑮᓇᐅᔭᑦᑎᓐᓂ? 

ᖃᓄᒃᑲᓂᕐᓗ ᐱᒃᑲᓐᓂᕆᐊᖃᕐᓂᕋᓗᐊᖅᑭᑕ ᓄᓇᓖᑦ 

ᐱᔭᕆᐊᓕᖏᑦ ᐱᑎᒐᓱᐊᕐᓗᒋᑦ ᐃᓄᖁᑎᑦ 

ᓄᓇᕘᓪᓗ? (ᑐᓵᔨᑎᒎᕈᓐᓃᖅᑐᖅ) ᑕᐃᒪ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ 

ᑮᓇᐅᔭᖅᑑᑎᔅᓴᐃᑦ ᒥᔅᓵᓄᑦ. 11. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 13. ᐅᓂᒃᑳᓕᐊᑦ 

ᑲᑎᒪᔨᕋᓛᓄᑦ ᑲᑎᒪᕋᓛᖑᑲᐃᓐᓇᖅᑐᓄᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᕿᑭᖅᑖᓘᑉ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑦ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 263 - 4(3): 

ᐃᓕᓴᐃᔪᒪᓂᖅ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ 

ᒪᕐᕉᓐᓂᒃ ᐅᖃᐅᓯᓖᓐᓂᒃ ᐃᓕᓴᐃᔨᓂᒃ ᐱᓗᐊᖅᑐᒥ 

ᐃᓄᑦᑎᑑᕈᓐᓇᖅᑐᓂᒃ ᐊᒥᒐᒃᓯᖏᓐᓇᕋᑦᑕ ᓄᓇᕗᒻᒥ  

ᑕᒪᓐᓇᓗ ᐅᖃᐅᓯᕆᔭᐅᓐᖏᓐᓇᖃᑦᑕᖅᓯᒪᓪᓗᓂ 

ᐃᒡᓗᑦᑎᓐᓂ.  

 

ᐅᓪᓗᒥ ᒫᑦᓯ 2-ᖑᑎᓪᓗᒍ, 2017, ᓇᐃᓈᖅᓯᒪᔪᓂᒃ 

ᖃᐅᔨᓴᕈᑎᕕᓂᕐᓂᒃ ᐅᓂᒃᑳᓕᐅᖅᓯᒪᔪᑕᖃᖅᓯᒪᒻᒪᑦ 

ᐃᓕᓐᓂᐊᕈᒪᓂᕐᒥᒃ, ᐃᓕᓴᐃᔪᒪᓂᖅ: ᐃᓄᓐᓂᒃ 

ᐃᓕᓴᐃᔨᑖᕋᓱᐊᖅᐸᓪᓕᐊᓂᕐᒥ ᓄᓇᕗᒻᒥ 

ᐅᖃᐅᓯᓕᒃ ᑖᓐᓇ ᐊᒻᒪᓗ ᓯᓚᑦᑐᓴᕐᕕᔾᔪᐊᒥ 

ᐃᓕᓴᐃᔨᐅᔪᖅ ᐹᓪ ᐳᒍ, ᐃᓚᒋᔭᐅᓪᓗᑎᑦ. ᑖᒃᑯᐊ 

ᑭᐊᕋᓐ ᐃᓅᑎᖅ, ᐅᓖᐱᑲ ᔫᓐᔅ ᐊᒻᒪᓗ ᔨᐊᓂᐳ 

ᑲᔾᔪᒃ.  

 

ᑖᓐᓇ ᐅᓂᒃᑳᖓᑦ ᓴᖅᑭᑉᐸᕋ ᒪᓕᒐᓕᐅᕐᕕᑎᓐᓄᑦ 

ᐅᒃᐱᕈᓱᒃᑲᒪ ᑕᒪᒃᑯᐊ ᓲᕐᓗ 

ᖃᐅᔨᕚᓪᓕᕈᑎᑦᓴᕆᒍᓐᓇᕐᓂᐊᕋᑦᑎᒍ 

ᖃᓄᐃᓕᖓᒻᒪᖔᖅ ᐃᓕᓴᐃᔨᓂᒃ 

ᐱᓇᓱᐊᖃᑦᑕᑎᓪᓗᒋᑦ ᓄᓇᕗᒻᒥ. ᑲᔪᖏᖅᓴᖅᐸᔅᓯ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐱᓗᐊᖅᑐᒥ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑎᓪᓗ 

ᐅᖃᓕᒫᖅᑕᐅᖁᓪᓗᒍ ᐊᒻᒪᓗ ᐊᐱᖅᓱᓇᖅᓯᒥᑉᐸᑦ 

ᐊᐱᖅᑯᑎᑦᓴᖄᕈᒫᕐᓂᐊᕐᒥᒐᒪ ᑕᒪᑦᓱᒧᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᐸᐅᓗᓯ 

ᕿᔪᒃᑖᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 264 - 4(3): ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑐᓴᖅᑎᑦᑎᔾᔪᑎᖓᑦ 

ᐅᐸᓗᖓᐃᔭᕐᓂᕐᒧᑦ ᐊᕙᑎᒥᒃ 

ᖃᐅᔨᓴᐃᓂᔅᓴᒥᒃ ᕿᑭᖅᑖᓘᑉ ᐊᒻᒪ 

ᐊᑯᑭᑦᑐᒃᑦ ᐃᒪᕕᖓᓂ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. 

ᒪᓕᒐᓕᐅᕐᕕᒻᒧᑦ ᑐᓂᓯᔪᒪᒐᒪ ᐊᔾᔨᓕᐊᖑᓯᒪᔪᒥᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐅᓂᒃᑳᕆᕋᑖᓚᐅᖅᑕᖓ. ᐱᔾᔪᑎᖃᖅᑐᒥ 

ᐊᐅᓚᔾᔭᐃᓂᐊᕐᓂᕐᒧᑦ ᑐᕌᖓᔪᒥᒃ ᐊᕙᑎᖏᓐᓂᒃ 

ᖃᐅᔨᓴᐃᓂᐅᓛᖅᑐᓂᒃ ᐃᒪᕕᖓᓂ ᕿᑭᖅᑖᓘᑉ 

ᐊᑯᑭᑦᑐᐃᓪᓗ ᓄᓇᖓᑕ ᐊᑯᓐᓂᖓᓂ ᐊᒻᒪᓗ 

ᓴᓐᓂᕈᑎᐅᑉ ᐃᒪᖓᓂ. ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐅᖃᓚᐅᕐᒪᑕ ᑲᑎᒪᑎᑦᑎᓪᓗᑎᒃ, 

ᑲᑎᒪᑎᑦᑎᖃᑦᑕᓛᕐᖓᑕᒎᖅ ᑲᖏᖅᑐᒑᐱᒻᒥ 

ᕿᑭᖅᑕᕐᔪᐊᒥᓗ ᑕᒪᓐᓇ ᐱᔾᔪᑎᒋᓪᓗᒍ. 

ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ ᑎᑎᖅᑲᒥᒃ 

ᐅᖃᓕᒫᑦᑎᐊᖁᒐᓗᐊᖅᑲᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 265 - 4(3): 

ᑲᑎᒪᐅᑎᒥᓃᑦ ᐃᓚᖓᑦ ᓯᑎᐱᕆ 17, 2013 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᓐᖏᓐᓂᒃ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᖃᖅᑏᑦᑎᔩ, 

ᑖᒃᑯᐊᑦᑕᐅᖅ ᐊᓚᒃᑲᕈᒪᓕᕐᒥᔭᒃᑲ ᑲᑎᒪᕕᑦᑎᓐᓄᑦ 

ᑲᑎᒪᔾᔪᑎᒥᓃᑦ ᓇᓗᓇᐃᔭᐃᓯᒪᑦᑎᐊᖅᑐᑦ 

ᖃᓂᐅᓕᐅᕐᓂᕐᒪᖔᑕ ᑖᒃᑯᐊ ᑲᑎᒪᔩᑦ 

ᑲᑎᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 15. (ᑐᓵᔨᑎᒍᑦ) 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᒃ. 16. 

ᖃᐅᔨᒃᑲᐃᓂᖅ ᐱᖁᔨᕗᖔᕐᓂᐊᕐᓂᕐᒥᒃ 

ᓯᕗᓪᓕᖅᐹᒥᒃ ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᒃ. 17. 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᓪᓗ, ᒥᔅᑕ ᑖᒻ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 042 - 4(3): ᕿᒥᕐᕈᔭᐅᓂᒃᓴᖓᑕ 

ᐅᖓᕙᕆᐊᖅᑕᐅᓂᖓ ᒪᓕᒐᒃᓴᖅ 25, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖃᑦᑕᖅᑐᑦ ᓴᐳᒻᒥᔭᐅᓂᖏᓐᓄᑦ 

ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ ᒪᓕᒐᒃᓴᖅ 25, ᒪᓕᒐᖅ 

ᐋᖅᑭᐊᒋᐊᕆᔾᔪᑕᐅᓂᐊᖅᑐᖅ ᓂᐅᕕᖅᐸᑦᑐᑦ 

ᓴᐳᒻᒥᐅᓴᖅᑕᐅᓯᒪᓂᖏᓐᓄᑦ ᒪᓕᒐᖅ, ᑐᓪᓕᐊᓂ 

ᐅᖃᓕᒫᖅᑕᐅᓚᐅᓯᒪᒻᒪᑦ ᐅᑐᐱᕆ 25, 2016-ᒥ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ 25 ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓯᒪᓕᖅᑐᓂ 

ᐃᓱᒪᖅᓴᖅᓯᐅᕈᑕᐅᓂᐊᒪᑦ;  

 

ᐊᒻᒪᓗ ᐃᒪᒻᒪᑦ ᓈᓴᐅᑎᖓ 68(1) ᐅᖃᖅᓯᒪᔪᖅ 

ᒪᓕᒐᒃᓴᐃᑦ ᑲᑎᒪᔨᕋᓛᓄᐊᖅᑕᐅᖃᑦᑕᕐᓂᐊᖅᐳᑦ 

ᑭᓯᐊᓂ ᐊᒻᒪᓗ ᐱᒋᐊᖅᑕᐅᔾᔮᖏᑦᑐᑎᒃ 

ᒪᓕᒐᓕᐅᖅᑏᑦ ᑭᓯᐊᓂ ᑲᑎᒪᔨᕋᓛᓂᒃ  

ᐅᓂᒃᑳᖅᑖᖅᐸᑕ ᐅᕝᕙᓘᓐᓃᑦ 120 ᐅᓪᓗᑦ 

ᐊᓂᒍᖅᓯᒪᓕᖅᐸᑕ ᒪᓕᒐᒃᓴᖅ ᑐᓪᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒍ;  

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᖅᓯᒪᔪᑦ ᑕᒪᑐᒥᖓ 

ᒪᓕᒐᒃᓴᓐᖑᖅᑎᑕᐅᓯᒪᔪᒥᒃ;  

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ ᐱᕕᖃᒃᑲᓐᓂᕆᐊᓖᑦ 

ᐱᓕᕆᐊᔅᓴᒥᓂᒃ ᐱᔭᕇᖅᓯᓂᐊᕋᒥᒃ; 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᑖᓐᓇ 

ᑲᑎᒪᔨᕋᓛᑦ ᐅᓂᒃᑲᐅᑎᒋᓂᐊᖅᑕᖏᑦ ᒪᓕᒐᒃᓴᖅ 25 

ᒪᓕᒐᓕᐅᕐᕕᒻᒧᑦ ᐅᖓᕙᕆᐊᖅᑕᐅᒃᑲᓐᓂᖁᓪᓗᒍ 

ᐅᓪᓗᓄᑦ 120-ᑲᓐᓂᕐᒧᑦ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒃᑐᖅ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ.  

 

ᐅᖃᖅᑎ: ᓈᒻᒪᒃᓴᖅᑐᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᕆᐊᓕᖕᓂᒃ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᓂᒃ 

ᐊᓯᖏᓐᓂᒡᓗ. ᒪᓕᒐᒃᓴᐃᑦ 32, 33, 34, ᐊᒻᒪᓗ 35 

ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᕆᔭᐅᓗᓂ. 

 

ᐱᔪᓐᓇᕐᓂᖅᑖᕆᓯᒪᔭᕋ ᒪᓕᒃᖢᒍ ᐱᖁᔨᕗᖔᕈᑦ 

41-4(3) ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᑖᒃᑯᐊ 

ᐱᓕᕆᐊᒃᓴᖏᑦ ᐃᓱᓕᑉᐸᑦ.  

 

ᑕᐃᒃᑯᐊ ᓴᖅᑭᔮᖅᑎᑕᐅᔪᐃᑦ ᓱᓪᓗᑯᑖᕌᓗᖕᒥ 

ᑕᐃᒃᑯᐊ ᐅᖃᓕᒫᒐᐃᑦ ᕿᒥᕐᕈᓇᖕᓂᐊᖅᑲᐸᐅᒃ.  

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᖏᓐᓄᑦ ᓴᖅᑭᑕᐅᓯᒪᔪᐃᑦ.  

 

20 ᒥᓂᑦ ᓄᖅᑲᖓᓚᐅᑲᖕᓂᐊᖅᑐᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:44ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:05ᒥ 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. (ᑐᓵᔨᒃᑰᖏᑦᑐᖅ) 

ᐅᑉᓗᒃᑯᑦ ᖃᒪᓂᑦᑐᐊᕐᒥᐅᑦ ᓄᓇᕗᒥᐅᑕᐃᓪᓗ. 

 

(ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᑕ ᐅᑯᐊ 

ᑲᒪᒋᓂᐊᖅᑕᕗᑦ: ᒪᓕᒐᒃᓴᖅ 32, 33, 34 ᐊᒻᒪᓗ 

35. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ ᒪᓕᒐᒃᓴᖅ 

34 ᐊᒻᒪᓗ ᑮᓇᐅᔭᖅᑐᕈᑎᒃᓴᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐱᕕᖃᕈᑦᑕ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐱᖁᔭᒃᓴᖅ 34 ᐱᓕᕆᐊᕆᒋᐊᖅᑳᕐᓗᒍ? 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑕᐃᒪᓕ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᔪᒪᓕᖅᐸᕋ 

ᐃᖅᑲᓇᐃᔭᖅᑎᖃᕐᒪᖔᑦ ᑕᕝᕙᓂ 

ᓵᑦᑎᓐᓃᖃᑎᒋᔪᒪᔭᖏᓐᓂᒃ? ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒫᓃᖃᑎᖃᕈᒪᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 

ᑖᒃᑯᐊ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐃᒃᓯᕚᖃᑎᒋᔪᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᓚᐅᒃᑭᑦ.  

 

(ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑎᑎᕋᖅᑕᐅᓯᒪᓂᐊᕐᒪᑕ, ᒥᓂᔅᑖ, ᑭᒃᑰᖕᒪᖔᑕ 

ᐃᖅᑲᓇᐃᔭᖅᑎᑎᑦ ᐅᖃᐅᕆᓚᐅᒃᑭᒃ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥ ᑕᒫᓂ ᐃᒃᓯᕚᖃᑎᖃᖅᐳᖓ 

ᓴᐅᒥᓐᓃᖔᖅᑐᖅ ᒥᓂᔅᑕᐅᑉ ᑐᒡᓕᐊ ᑳᑎ ᐅᒃᐱᒃ 

ᐊᒻᒪ ᑕᓕᖅᐱᓐᓃᑦᑐᖅ ᕼᐊᑐ ᒫᕕᑦ, ᑖᓐᓇ 

ᑐᑭᒧᐊᒃᑎᑦᑎᔨ ᑕᒪᒃᑯᓄᖓ ᐱᓕᕆᕕᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ, 

ᒥᔅ ᐅᒃᐱᒃ ᐊᒻᒪ ᒥᔅ ᒫᕙᑦ ᐊᐱᖅᓱᖅᑕᐅᕕᖕᒧᑦ. 

ᐃᓕᓐᓂᐊᖅᑐᓕᕆᓂᖅ.  

 

G-7. ᐃᓕᓐᓂᐊᖏᑦᑐᓕᕆᓂᖅ ᐊᒻᒪ 

ᐸᐃᕆᕕᓕᕆᓂᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᐃᓘᓐᓇᓯ.  

 

ᑖᒃᑯᐊ ᐱᓕᕆᕕᓯ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ  

ᑮᓇᐅᔭᖃᖅᑎᑦᑎᖃᑦᑕᕐᒪᑕ ᐸᐃᕆᕕᓐᓂ 

ᐊᑐᖅᑕᐅᔪᔅᓴᐅᑕᐅᔪᓂᒃ. ᑖᓐᓇ ᖃᓄᐃᓕᖓᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᓴᐅᒪᖃᑦᑕᖅᑕᕗᑦ ᒪᓕᒃᖢᒋᑦ 

ᐃᓕᓐᓂᐊᖅᑐᓕᕆᔩᑦ ᓄᓇᓕᖕᓂ ᑲᑎᒪᔩᑦ ᒪᑐᒥᖓ 

ᐅᖃᖃᑦᑕᖅᓯᒪᔪᐃᑦ ᐃᓱᒪᖃᑦᑕᖅᓯᒪᔪᐃᑦ 

ᐊᑎᓕᐅᖅᑎᑐᐃᓐᓇᐅᓇᓱᒋᓪᓗᑎᒃ ᑮᓇᐅᔭᐃᑦ ᑖᒃᑯᐊ 

ᑐᓂᖃᑦᑕᖅᑕᕗᑦ. ᖃᓪᓗᓇᐅᔮᕐᔪᒡᓗᒍᖃᐃ, 

(ᑐᓵᔨᑎᒍᑦ) ᕿᑎᖓᓃᑦᑐᑦ. (ᑐᓵᔨᒃᑰᖏᑦᑐᖅ) 

ᑕᒪᓐᓇ ᑐᓴᐅᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓰᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐸᐃᕆᕕᓐᓂᒃ ᐊᑐᐃᓐᓇᕈᐃᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᒃ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖓ. ᐃᒻᒪᖃ ᑖᒃᑯᐊ ᓈᓴᐅᑎᓪᓚᕇᑦ 

ᒫᓐᓇ ᐱᓯᒪᓐᖏᑕᒃᑲ ᖃᔅᓯᓪᓚᕆᐅᒻᒪᖔᑕ ᑕᒫᓂ 

ᐊᕐᕌᒍᒋᔭᑦᑎᓐᓂᑦ. 

ᐅᑎᕐᕕᒋᔪᓐᓇᑦᑎᐊᕈᓐᓇᕋᓗᐊᖅᐸᒋᑦ, 

ᒪᓕᒐᓕᐅᖅᑎᐅᖃᑏᒃ. ᑭᓯᐊᓂ ᐅᖃᕈᓐᓈᕐᔪᑉᐳᖓ 

ᑕᓐᓇ ᐸᐃᕆᕕᓕᕆᓂᕐᒧᑦ ᑮᓇᐅᔭᖁᑏᑦ 

ᑕᒪᕐᒥᓕᒫᓄᑦ ᐊᑐᐅᑎᒻᒪᕆᖃᑦᑕᖅᑕᕗᑦ 

ᓄᓇᓕᓕᒫᓄᑦ ᑭᓯᐊᓂ ᐃᓚᐃᓐᓇᖏᑦ ᐱᕙᒻᒪᑕ. 

ᓈᓴᐅᑎᒻᒪᕆᓐᓂᒃ ᒫᓐᓇ ᐱᓯᒪᓐᖏᒃᑲᓗᐊᖅᑐᖓ,  

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑰᖏᑦᑐᖅ) ᐅᖃᐅᓯᕆᒃᑲᓐᓂᕈᓐᓇᕈᕕᐅᒃ 

ᖃᓄᖅ ᐊᔾᔨᒌᑎᒋᒻᒪᖔᑦ. ᓲᕐᓗ ᑕᐃᒃᑯᐊ ᐃᓚᖏᑦ 

ᐸᐃᕆᕖᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑲᒪᒋᔭᐅᑦᑕᖅᑯᑦ,  

ᐃᓚᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑲᒪᒋᔭᐅᔾᔭᓐᖏᓚᑦ. ᑖᓐᓇ 

ᐅᖃᐅᓯᕆᒃᑲᓐᓂᕈᓐᓇᖅᑭᐅ ᑐᒃᓯᑦᑎᐊᕐᓂᐊᕋᒃᑯ? 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᔾᔨᒌᖃᑦᑕᖏᒻᒪᑕᐃᓛᒃ, ᐄ ᓱᓕᑦᑎᐊᖅᑐᖅ 

ᐊᔾᔨᒌᖃᑦᑕᖏᒻᒪᑕ ᓲᕐᓗ ᐃᓕᓐᓂᐊᕆᐊᓕᕋᑖᓄᑦ 

ᓲᕐᓗ ᒐᕙᒪᑐᖃᒃᑯᓐᓂᑦ ᓄᓇᖃᖅᑳᖅᓯᒪᔪᓄᑦ 

ᐃᓕᓐᓂᐊᕆᐊᓕᓵᖅᑐᓄᑦ ᐸᐃᕆᕖᑦ ᑕᒪᔾᔭᒐᓚᐅᒻᒪᑕ 

ᐊᔾᔨᒌᓐᖏᑦᑐᐃᑦ. ᑕᓐᓇᓕ ᓄᓇᖃᖅᑳᖅᑐᓄᑦ 

ᐃᓕᓐᓂᐊᕆᐊᕐᓂᐊᓕᓵᖅᑐᓄᑦ 

ᐸᐃᕆᕝᕕᐅᖃᑦᑕᖅᑐᐃᑦ ᑖᒃᑯᐊ 

ᒐᕙᒪᑐᖃᒃᑯᓐᓃᓐᖔᖃᑦᑕᕐᒪᑕ ᑮᓇᐅᔭᐃᑦ. 

ᑕᐃᒪᓖᓛᒃ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᖏᑦ ᑕᒪᒃᑯᓂᖓ ᐃᓕᓐᓂᐊᕆᐊᓕᓵᖅᑐᓄᑦ 

ᐱᓕᕆᐊᓂᒃ, ᐊᔾᔨᒌᓐᖏᑦᑐᓂᒃ ᓲᕐᓗ 

ᐸᐃᕆᕝᕕᑐᐃᓐᓇᐅᓐᖏᑦᑐᓄᑦ ᑮᓇᐅᔭᓂᒃ 

ᐊᑐᐃᓐᓇᐅᕝᕕᒋᖃᑦᑕᕋᓗᐊᖅᐸᕗᑦ. 

ᑭᐅᑦᑎᐊᖅᐸᕋᓗᑭᐊᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᒃᑯᐊ 

ᑕᑯᓐᓇᖅᑐᒋᑦ $1 ᒥᓕᐊᓚᓯᒪᒻᒪᑕ ᐸᐃᕆᕕᓐᓄᑦ, 

ᐃᓛᒃ ᐸᐃᕆᕕᑐᐃᓐᓇᐅᓐᖏᑦᑑᒐᓗᐊᑦ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᑲᒪᒋᓂᐊᖅᑕᖏᑦ. 

ᖃᓄᕐᖑᑯᐊ ᐊᕕᑦᑐᖅᑕᐅᓲᖑᕙᑦ ᓄᓇᓕᓐᓂᑦ, 

ᓄᓇᓖᑦ ᐊᔾᔨᒌᔅᓴᐃᓐᓇᕐᓂᑦ ᐱᑎᑕᐅᖃᑦᑕᖅᑳᑦ 

ᐅᕝᕙᓘᓐᓃᑦ ᐊᔾᔨᒌᖃᑦᑕᓐᖏᓚᑦ? ᖁᔭᓐᓇᒦᒃ, 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᖃᑦᑕᓐᖏᑦᑐᐃᑦ, ᐊᔾᔨᒌᖃᑦᑕᓐᖏᓐᓂᖏᑦ 

ᐱᔾᔪᑎᖃᖅᑐᖅ ᖃᑦᑎᓪᓚᕇᑦ ᐊᒥᓲᓂᖏᑦ ᒪᓕᑦᑐᒋᑦ 

ᑖᒃᑯᐊ ᓱᕈᓰᑦ, ᓱᕈᓯᕋᓛᑦ ᐊᒥᓲᓂᖏᑦ ᒪᓕᑦᑐᒋᑦ 

ᑖᓐᓇ ᒪᓕᑦᑕᐅᖃᑦᑕᖅᑐᖅ. (ᑐᓵᔨᑎᒍᑦ) 

ᐊᔾᔨᒌᖃᑦᑕᓐᖏᑦᑐᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇᑦᑕᐅᖅ 

ᖃᓪᓗᓈᑎᑐᑦ ᐅᖃᖅᑐᒍ 

ᐃᓕᓐᓂᐊᓕᓐᖏᑦᑐᓕᕆᔾᔪᑎᒃ ᐃᓕᓐᓂᐊᕆᐊᕈᒪᔪᓂᑦ 

ᒪᒃᑯᑦᑐᖅ ᕿᑐᕐᖓᖃᕐᓂᖅᑲᑦ 

ᐱᓯᒪᔭᐅᔭᕆᐊᖃᖅᑐᒥᑦ ᐸᐃᕆᕕᒻᒥᑦ 

ᑮᓇᐅᔭᖃᕐᒥᒻᒪᑦᑕᐅᖅ. ᑖᓐᓇ ᑮᓇᐅᔭᖅ $170,000 

ᓇᓗᓇᐃᖅᑕᐅᓯᒪᔪᖅ ᐊᑐᖅᑕᐅᑦᑎᐊᖃᑦᑕᖅᑲᑦ? 

ᖁᔭᓐᓇᒦᒃ, ᐃᔅᓯᕙᐅᑕᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᑭᓯᐅᒪᑦᑎᐊᕐᓂᐊᕐᒪᑦ, ᑕᐃᓐᓈᕐᔪᑐᐃᓐᓇᕐᓗᒍ 

ᑭᐅᑲᐅᑎᒋᓂᐊᖅᐸᒋᑦ. ᑖᒃᑯᐊ ᒪᒃᑯᑦᑐᓄᑦ 

ᐃᓕᓐᓂᐊᖏᓐᓇᕆᐊᕈᒪᔪᓄᑦ ᕿᑐᕐᖓᖃᖅᑐᓄᑦ, 

ᑖᓐᓇ ᑕᕝᕙ ᑖᒃᑯᓄᖓ ᐊᑑᑎᖃᓪᓚᕆᑦᑐᖅ ᐊᒻᒪᓗ 

ᑖᒃᑯᐊ ᐃᓕᓐᓂᐊᕆᐊᖅᑎᓪᓗᒋᓂᓛᒃ 

ᐃᓕᓐᓂᐊᕐᕕᔾᔪᐊᕐᒥᑦ, ᒍᕋᐃ 12-ᒥᑦ 

ᐱᐊᓂᒃᓯᒐᓱᐊᖅᑎᓪᓗᒋᑦ. ᑖᒃᑯᐊ 18-ᓂᒃ 

ᐅᑭᐅᖓᓂᑦ ᐊᑖᓃᑦᑕᑐᐊᕈᑎᒃ ᐃᓕᓐᓂᐊᕈᑎᓪᓗ, 

ᑖᔅᓱᒥᖓ ᑕᕝᕙ ᐊᑐᖃᑦᑕᖅᑐᑦ. ᑖᓐᓇ 

ᑐᑭᓯᐅᒪᑦᑎᐊᓪᓚᕆᑦᑐᒍ. ᑭᓯᐊᓂ ᑕᒪᕐᒥᓕᒫᖅ 

ᐊᑐᖅᑕᐅᖃᑦᑕᖏᒻᒥᔪᖅ ᐊᑐᐃᓐᓇᒍᓗᐊᖅᑎᓪᓗᒍ 

ᓲᕐᓗ ᐅᖃᐅᓯᕆᐊᕐᔪᖅᑲᐅᔭᒃᑲᖃᐃ 

ᑕᐃᒪᓐᓇᑦᓴᐃᓐᓇᖅ ᑕᒪᕐᒥᓕᒫᖅ 

ᐊᑐᖅᑕᐅᖃᑦᑕᖏᒻᒥᔪᐃᑦ ᖃᐅᔨᓯᒪᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ 
 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ 

$170,000 ᖃᐅᔨᒪᕕᓰ ᖃᑦᑎᒐᓚᒻᒥ 

ᐊᒥᐊᒃᑯᖃᑦᑕᕐᒪᖔᖅ? ᐅᑭᐅᑕᒫᑦ? ᖁᔭᓐᓇᒦᒃ, 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᑕᒫᓂ 2016-

17-ᒥ ᑖᒃᑯᐊ ᒪᒃᑯᑦᑎᑦ ᕿᑐᕐᖓᓖᑦ 

ᐃᓕᓐᓂᐊᖏᓐᓇᖁᓪᓗᒋᑦ ᒫᓐᓇᒧᑦ ᑎᑭᖦᖢᒍ ᑕᒫᓂ 

ᑲᑎᖦᖢᒋᑦ 56-ᖑᖕᒪᑕ. 56 ᐃᒻᒪᖃ 

ᐊᐱᖅᑯᑎᒋᖏᑕᕋᓗᐊᑦ ᑭᓯᐊᓂ ᑖᔅᓱᒥᖓ 

ᓇᓗᓇᐃᔭᕈᒪᑐᐃᓐᓇᖅᐸᒋᑦ  

ᑖᓐᓇ $170,000 ᑖᓐᓇ ᑕᐃᓵᖅᑕᐃᑦ, ᐄ, 

ᐅᖃᖅᑲᐅᑎᓪᓗᖓ ᑕᒪᕐᒥᒃ ᐊᑐᖃᑦᑕᖏᑕᕗᑦ 

ᑭᓯᐊᓂ ᓈᓴᐅᑎᓪᓚᕆᖕᒥᒃ ᒫᓐᓇ 

ᑐᓂᔪᓐᓇᖏᑲᓚᐅᖅᑕᒋᑦ ᐃᒻᒪᖃ 

ᑐᓂᔪᓐᓇᑦᑎᐊᖅᐸᒋᑦ ᖃᐅᔨᑎᑦᑐᓐᓇᑦᑎᐊᖅᐸᑦᑎᒋᑦ 

ᑖᓐᓇ ᐱᓯᒪᓕᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᒻᒪᖄ 

ᐅᖃᐅᑎᒍᓐᓇᖅᐱᑎᒍᑦ ᑖᓐᓇ ᐊᑕᐅᓯᖅ 

ᐃᓕᓐᓂᐊᕆᐊᕈᒪᔪᖅ ᐊᖏᖅᑕᐅᓯᒪᔪᖅ ᖃᑦᑎᒧᑦ 

ᐊᑐᕈᓐᓇᖃᑦᑕᕋᔭᖃ? ᑮᓇᐅᔭᕐᓂᒃ? ᖁᔭᓐᓇᒦᒃ, 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᐃᓐᓇᐃᓕᖓᔪᖅ ᓲᕐᓗ ᐃᓱᓪᓚᑦᑖᖓᓄᑦ 

ᑎᑭᓪᓗᒍ ᖁᑦᑎᓛᖓ ᐃᓱᒪᓪᓚᑦᑖᖓᓄᑦ 

ᐃᒪᓐᓇᐃᓕᖓᔪᖅ $700-ᑖᕈᓐᓇᖃᑦᑕᖅᑐᖅ ᓲᕐᓗ 

ᐅᓪᓗᒥᓕᒫᕈᓐᓇᕐᓂᕈᓂ ᑕᒪᒃᑯᓄᖓ ᓚᐃᓴᖃᖅᑐᓄᑦ 

ᐸᐃᕐᕆᕝᕕᖕᓄᑦ $700 ᐊᑐᓕ ᐸᐃᕆᔭᐅᓂᕐᒧᑦ. 

ᒪᒥᐊᓇᖅ ᖃᓪᓗᓇᐅᔭᕐᔫᒡᓚᖓᐃ. 

(ᑐᓵᔨᑎᒍᑦ) $700-ᕌᖅᑐᖅ ᐃᓕᓐᓂᐊᖅᑐᖅ 

ᐊᑕᐅᓯᖅ ᓚᐃᓴᖃᖅᑐᓄᑦ ᐸᐃᕆᕕᖕᓄᑦ $600 

ᐃᓕᓐᓂᐊᖏᓐᓇᕐᓂᐊᖅᑎᓪᓗᒍ. ᑖᓐᓇ ᓱᕈᓯᖅ 

ᐊᖏᕐᕋᒥ ᐸᐃᕆᔭᐅᑎᓪᓗᒍ $500 ᐅᓪᓗᓕᒫᖅ 

ᐃᓕᓐᓂᐊᕐᓂᐊᖅᑎᓪᓗᒍ ᓚᐃᓴᖃᖏᑦᑎᓪᓗᒍ. $350 

ᐊᑐᓂ ᐅᓪᓗᑉ ᐃᓚᐃᓐᓇᖓᓂ ᐃᓕᓐᓂᐊᖅᑐᑦ 

ᐸᐃᕆᕕᖕᒨᖅᑕᐅᖃᑦᑕᕐᓂᐊᖅᑐᖅ ᐊᒻᒪᓗ $300 

ᐅᓪᓗᑉ ᐃᓚᐃᓐᓇᖓᓄᑦ ᐃᓕᓐᓂᐊᖅᑐᑦ, 

ᐃᓕᓐᓂᐊᕐᓂᐊᖅᑎᓪᓗᒍ ᐸᐃᕆᕕᖕᒥ ᐅᕝᕙᓘᓐᓃᑦ 

ᐊᖏᕐᕋᕆᔭᒥ ᐸᐃᕆᔭᐅᓂᐊᖅᑎᓪᓗᒍ 

(ᑐᓵᔨᑎᒎᕈᓐᓃᖅᑐᖅ) ᐊᔾᔨᒌᖏᑦᑑᑎᐅᖕᒪᑕ $250 

ᐊᑐᓂ ᐃᓕᓐᓂᐊᖅᑐᖅ ᐅᓪᓗᑉ ᐃᓚᐃᓐᓇᖓᓂ 

ᐸᐃᕆᕕᖕᒥ ᓚᐃᓴᖃᖏᑦᑐᒥ ᐊᒻᒪᓗ $145 

ᐃᓕᓐᓂᐊᕈᓐᓇᖅᑐᑦ ᐅᑭᐅᖃᖅᑐᑦ 

ᐃᓕᓐᓂᐊᕈᓐᓇᖅᑐᒥ. ᑕᕝᕙ ᑕᐃᒪᐃᓕᖓᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᑐᓴᖅᑐᒋᑦ  

ᐃᓱᒪᓯᑲᐅᑎᒋᔪᖓ ᐃᒃᑯᐊᖃᐃ 

ᐸᐃᕆᕕᖃᓗᐊᖅᐸᖏᒻᒪᑕ ᓇᒥᑐᐃᓐᓇᖅ ᓄᓇᕗᒥ 

ᐃᓛᒃ ᐊᒥᒐᖅᓰᓐᓇᕋᑦᑕ. ᐅᑯᐊ ᓚᐃᓴᖃᖏᑦᑐᑦ 

$500-ᒪᑕᒎᖅ ᐸᐃᕆᕖᑦ ᐸᐃᕆᕕᐅᓗᓂ 

ᓚᐃᓴᖃᖏᑉᐸᑦ $500-ᖃᑦᑕᕐᒪᑦ ᐱᓇᓱᐊᕈᓯᑕᒫᖃᐃ 

ᓇᓗᓇᐃᖃᐅᖏᓐᓇᕕᐅᒃ ᐱᓇᓱᐊᕈᓯᒨᖓᕙᓪᓚᐃᔪᖅ 

ᑖᓐᓇ ᑖᒃᑯᐊ, ᑖᓐᓇᖃᐃ ᐊᑐᖅᑕᐅᓛᖑᖃᑦᑕᖃ 

ᓚᐃᓴᓐᓯᖃᖏᑦᑐᖅ ᐸᐃᕕᒃ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᖓ ᓈᓴᐅᑎᓪᓚᕆᖕᒥ 

ᐱᓯᒪᖏᑦᑐᒍᑦ ᐱᓯᒪᖏᓚᐅᐱᓪᓚᒃᑐᖓ 

ᑕᒡᕙᓂᓪᓚᑦᑖᖅ ᐱᓯᒪᖏᓚᖓ ᑭᓯᐊᓂ 

ᐅᑎᕐᕕᒋᔪᓐᓇᑦᑎᐊᕆᕙᒋᑦ, ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒻᒪᓗᑦᑕᐅᖅ 

ᐸᐃᕆᕕᔅᓴᐃᑦ, ᐅᖃᖅᑲᐅᒐᒪ ᐃᓄᒋᐊᒥᒻᒪᑕ ᑖᓐᓇ 

ᐃᓱᒪᒋᓪᓗᒍ ᖃᓄᕐᓕ ᐸᐃᕆᔩᑦ, ᑲᒪᔨᐅᕙᑦᑐᑦ 

ᖃᓄᖅ ᑖᓐᓇ ᐸᕐᓇᓯᒪᕕᓯᐅᒃ, ᖃᓄᖅᑑᕈᑕᐅᓯᒪᕙ 

ᖃᓄᖅ? ᑖᓐᓇ ᐅᓂᒃᑳᕆᔪᓐᓇᖅᑭᐅᒃ ᐃᓛᒃ, ᖃᓄᖅ 

ᐊᒥᓱᕈᖅᑎᑉᐸᓪᓕᐊᒍᓐᓇᕐᒪᖔᑦ ᐸᐃᕆᕕᔅᓴᐃᑦ? 

ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᑐᓴᐅᒪᑦᑎᐊᖅᑰᕋᑦᑕ 

ᒪᓕᒐᓕᐅᖅᑎᐅᖃᑎᕗᑦ ᑕᕝᕙᓂ ᐃᓪᓗᒥᑦ ᑕᐃᒪ 

ᒪᑯᓄᖓ ᐃᓪᓗᕐᔪᐊᕐᓚᓐᓄᑦ ᓴᓇᕙᓐᖏᑦᑎᐊᖅᑐᒍᑦ 

ᑭᓯᐊᓂ ᐸᐃᕆᕕᑦᑕᖃᑦᖤᖅᐸᑦ, 

ᓴᓴᐃᔭᑎᒃᑰᖅᑐᖃᑦᖤᖅᐸᑦ ᑕᕝᕙ ᐅᕙᒍᑦ ᑮᓇᐅᔭᓂᒃ 

ᑐᓂᔪᓐᓇᖅᓯᓕᑕᐃᓐᓇᖃᑦᑕᖅᑕᕗᑦ ᑕᒪᒃᑯᐊ 

ᐃᓕᑕᕆᔭᐅᔾᔪᑎᖃᖅᑐᐃᑦ ᓴᓴᐃᔭᑎᒃᑰᖅᑐᑦ.  

 

ᑕᐃᒪᐃᓛᒃ ᑕᒪᓐᓇ ᐱᒻᒪᕆᐅᑎᓪᓗᑎᒍ ᓄᑖᓂᒃ 

ᑕᐃᒪ ᓴᓇᒋᐊᖃᕋᑦᑕ ᐸᐃᕆᕕᓕᕆᓂᕐᒧᑦ ᓄᓇᕗᒻᒥ 

ᓄᓇᓕᓐᓂ ᐅᐸᓗᖓᐃᔭᐅᑎᓕᐅᕆᐊᖃᕋᑦᑕ ᓱᓕ 

ᑕᒪᓐᓇ ᐱᒻᒪᕆᐅᑎᑕᖅ. ᑖᔅᓱᒥᖓ ᑕᕝᕙ 

ᓴᓇᕙᓪᓕᐊᓕᑕᐃᓐᓇᕋᑦᑕ ᐊᒻᒪ ᐃᖅᑲᐅᒪᒍᑦᑕ 

ᐸᐃᕆᕕᓕᕆᓂᕐᒧᑦ ᒪᓕᒐᖅ ᓱᓕ ᐱᐊᓂᒃᓯᒪᓐᖏᒻᒪᑦ. 

ᑕᒪᔾᔭ ᐋᖅᑭᓱᖅᐸᓪᓕᐊᓕᑕᐃᓐᓇᕐᒪᑕ ᐊᒻᒪᓗ 

ᑕᕝᕙᓂ ᐃᖅᑲᐅᒪᒍᑦᑕ ᑲᑎᒪᔨᕋᓛᖑᑲᐃᓐᓇᖅᑐᑦ 

ᕿᒥᕐᕈᔩᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ  

ᑕᕝᕙᓂ ᐅᓂᒃᑲᐅᓯᐊᖓᓂᑦ ᑕᐃᒪ 

ᓇᓗᓇᐃᔭᑦᑎᐊᖅᓯᒪᓚᐅᕋᑦᑕ ᑖᓐᓇ 

ᐱᕙᓪᓕᐊᒋᐊᖃᕐᓂᖓᓄᑦ ᐸᐃᕆᕕᓕᕆᓂᖅ.  

ᑕᐃᒪ ᐊᑑᑎᖃᑦᑎᐊᕐᒪᖔᖅ ᖃᐅᔨᓴᕈᑎᓪᓚᕆᓐᓂᑦ 

ᑲᔪᓯᔪᓐᓇᕐᓂᖓᓂᒃ ᓲᕐᓗ ᖃᐅᔨᓴᕈᑎᓪᓚᕆᒻᒥᑦ 

ᑕᒪᒃᑯᐊ ᐊᔾᔨᒌᓐᖏᑦᑐᓄᑦ. ᓲᕐᓗ 

ᐃᓕᓐᓂᐊᕆᐊᓕᓵᓄᑦ ᒪᑯᐊᓗ ᐃᓚᒋᔭᐅᒻᒪᑕ ᑖᒃᑯᐊ 

ᑕᕝᕙ ᓴᓇᕙᓪᓕᐊᓕᑕᐃᓐᓇᕋᑦᑎᒍ 

ᐅᖃᓪᓚᕆᒍᓐᓇᖅᑰᓐᖏᓚᖓᓕ 

ᖃᓄᐃᓕᖓᓪᓚᕆᒃᑲᓗᐊᕐᒪᖔᑦ ᑭᐅᕕᔅᓴᖃᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇᖃᐃ 

ᑭᖑᓪᓕᖅᐹᖑᓗᒍ ᐊᐱᕆᓂᐊᖅᑕᕋ. ᑖᒃᑯᐊ 

ᐸᐃᕆᕖᑦ ᑲᑐᔾᔨᖃᑦᑕᖅᑐᑦ 

ᑮᓇᐅᔭᖅᑖᖃᑦᑕᕈᓐᓇᕐᖓᑕ ᓄᓇᓕᓐᓃᑦᑐᑦ 

ᒐᕙᒪᒃᑯᓐᓂᑦ. ᑕᒫᓂ ᓴᓂᕐᕙᐃᓯᒪᕙᑦᑐᑦ $2 ᒥᓕᐊᓐ 

ᐅᖓᑖᓂᕌᕐᔪᒃ, $2,150,000, ᑖᒃᑯᐊ 

ᐊᑐᖅᑕᓕᒫᖑᖃᑦᑕᖅᑳ ᐅᕝᕙᓘᓐᓃᑦ 

ᐊᒥᐊᒃᑯᖃᑦᑕᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᕐᒥᒃ ᑖᓐᓇ ᐊᑐᖅᑕᐅᖃᑦᑕᖏᒻᒥᔪᖅ 

ᐊᑐᐃᓐᓇᐅᒐᓗᐊᖅᑎᓪᓗᒍ. ᑭᓯᐊᓂ ᑕᐃᒪ ᒫᓐᓇ 

ᐋᖅᑭᒃᓱᐃᔪᓐᓇᑦᑎᐊᖅᓯᒪᓕᖅᑐᒍᑦ ᑕᒪᒃᑯᐊ 

ᐸᐃᕆᕝᕖᑦ, ᓲᕐᓗ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᕋᓛᖏᑦ ᐊᑐᓐᖏᖔᕐᓗᑎᒃ, ᑕᕝᕗᖓᓪᓗᐊᖅ, 

ᑕᐃᒪᓐᓇᖔᖅ ᐱᖔᖃᑦᑕᕈᑦᑕᖃᐃ ᑮᓇᐅᔭᑦ ᑖᒃᑯᐊ 

ᐊᑐᕐᓂᖅᓴᐅᖃᑦᑕᕋᔭᖅᑕᕗᑦ. ᓱᕐᓗ, ᑕᒪᔾᔭᐅᒻᒪᑕ  

ᕿᒥᕐᕈᐊᖅᑕᕗᑦ ᑖᔅᓱᒧᖓᔅᓴᐃᓐᓇᖅ, ᐃᓛᒃ 

ᑕᕝᕗᓐᖓᑲᐅᑎᒋ ᐃᓱᒪᖔᓕᖅᑐᒍᑦ ᐊᑐᓐᖏᖔᕐᓗᑕ 

ᐃᒪᓐᓇ. ᓂᕆᐅᑉᐳᒍᑦ 

ᓇᓗᓇᐃᕐᕕᖃᕈᓐᓇᑦᑎᐊᖁᓪᓗᑕ. ᑖᓐᓇ ᑕᕝᕘᓇ 

ᐃᒻᒪᖃ ᐃᓱᒪᓯᒪᕗᖅ ᑖᓐᓇ 

ᐊᑲᐅᓂᖅᓴᐅᓪᓚᕆᓐᓂᐊᖅᑰᕐᒪᑦ ᑮᓇᐅᔭᐃᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃᓴ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒪ 

ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᕋᓛᖏᑎᒎᕐᓂᖏᑉᐸᑕ (dea) ᖃᓄᖅ 

ᑐᔅᓯᕋᖃᑦᑕᕈᓐᓇᖃᑦᑕᕋᔭᖅᐸᑦ? 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑎᒎᖅᑲᑦ ᖃᓄᖅ 

ᐱᒐᔭᖅᑲᑦ, ᖃᓄᖅ ᐋᖅᓯᑭᔅᓱᐃᓯᒪᒐᔭᖅᑭᓯ? 

ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᑭᓯᑦᑎᐊᕈᒃᑯ ᑖᓐᓇ ᐊᐱᖅᑯᑎᐊᑐᐊᖅ. ᑕᐃᒪ 

ᑕᕝᕙᓂ ᓄᑖᒥᑦ ᒪᓕᒐᒃᓴᒥᑦ ᑕᒪᓐᓇ 

ᐅᖃᐅᓯᐅᑦᑎᐊᖅᓯᒪᓂᐊᕐᒪᑦ. ᐊᒻᒪᓗ 

ᐃᒪᓐᓇᐃᓕᖓᖃᑦᑕᖅᑐᒍᑦ, ᓲᕐᓗ ᑖᓐᓇ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒧᑦ ᑲᑎᒪᔨ ᑖᔅᓱᒥᖓ 

ᐊᐅᓚᑎᑦᑎᔪᒪᓪᓚᕆᒃᑯᓂ ᐊᔪᕐᓇᖏᑦᑎᐊᕐᓂᐊᕐᒥᔪᖅ. 

ᐊᔪᕐᓇᖏᓐᓇᔭᕐᒥᔪᖅ. ᐊᐱᖅᑯᑎᒋᖅᑲᐅᔭᐃᓂᓐᓇ. 

ᑕᒪᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐃᓚᐅᔪᒪᔪᓐᓃᕐᓂᕈᑎᒃ 

ᐃᓕᓐᓂᐊᓕᓐᖏᑦᑐᖅᓯᐅᑎᓂᒃ 

ᐃᓱᒪᖅᓱᖅᑎᓪᓚᕆᖕᓂᐊᖅᑕᕗᑦ ᓲᖃᐃᒻᒪ ᑖᒃᑯᐊ 

ᐱᓕᕆᕝᕕᖔᖅ ᐃᓕᓐᓂᐊᕐᓂᓕᕆᔨᒃᑯᑦ ᐃᒻᒥᓂᖔᖅ 

ᐊᐅᓚᑦᑎᓂᖅᓴᐅᒐᔭᕐᒪᑦ ᐃᓛᒃ ᓇᒧᑦ ᑮᓇᐅᔭᓂ 

ᑐᓂᖅᑲᐃᔨᓪᓚᕆᐅᓂᐊᕐᒪᑦ. ᐊᒻᒪ ᐅᖃᖅᑲᐅᑎᓪᓗᖓ 

ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᑖᓐᓇ 

ᐊᓯᔾᔨᖅᓯᒪᔪᖅ ᐃᓗᐊᓂ ᑕᐃᒪ 

ᓇᓗᓇᐃᔭᐃᓯᒪᑦᑎᐊᕐᓂᐊᕐᒥᔪᖅ.  

 

ᐊᐱᖅᑯᑎᐊᓗᑭᐊᖅ ᑭᐅᑦᑎᐊᕋᓗᐊᖅᐸᕋ 

ᑭᐅᑦᑎᐊᖏᒃᑯᒃᑯ ᓈᓚᒃᑲᓐᓂᕐᓂᐊᕆᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒃᑯᐊ 

ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓄᓇᓕᖕᓃᖃᑦᑕᖅᑐᑦ ᐅᖃᖅᓯᒪᕚᑦ ᑕᐃᒪᐃᑦᑐᒥᒃ 

ᑲᒪᒍᒪᓇᑎᒃ? ᐅᖃᖅᓯᒪᔪᖃᖅᑳ? 

ᓇᓗᓇᐃᖅᓯᒪᔪᖃᖅᑳ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃ, ᑕᐃᒪᐃᓐᓇᐃᑦᑐᖅᑕᖃᖅᑐᖅ ᐊᒡᓛᑦ 

ᐊᐱᕆᔭᐅᖃᑦᑕᖅᓯᒪᕗᒍᑦ ᑕᒪᑐᒥᖓ 

ᑲᒪᔪᒪᔪᓐᓃᕐᓂᕋᖅᖢᑎᒃ ᑕᐃᒪᐃᓛᒃ ᓲᕐᓗ ᐃ, 

ᐃᓚᖏᑦ ᑕᐃᒪᓐᓇ ᑎᑎᕋᖅᓯᒫᓂᒃᑯᐃᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᓕᒻᒪᒃᓴᕐᓂᖅ 

ᐊᒻᒪ ᐸᐃᕆᕕᓕᕆᓂᖅ ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒃᐱᒐᖅ 93-ᒥ 

ᐅᑯᐊ ᑮᓇᐅᔭᐃᑦ ᐸᐃᕆᕕᓕᕆᓂᕐᒧᑦ 

ᐱᕙᓪᓕᐊᔾᔪᑏᑦ ᐊᒻᒪᓗ ᐊᐅᓚᔾᔪᑎᖏᓐᓄᖃᐃ? 

ᐊᕐᕌᓂ $1.8 ᒥᓕᐊᓐᖑᓚᐅᖅᑑᒐᓗᐊᑦ ᒫᓐᓇᓗ 

ᑐᑦᓯᕋᖅᑕᓯᓐᓂ ᓇᑲᑦᑐᖅ ᐊᕝᕙᓪᓗᐊᑲᓴᖓᓂ 

$950,000-ᖑᓕᖅᓱᑎᒃ ᑖᓐᓇ 

ᐅᓂᒃᑳᕆᐊᒃᑲᓐᓂᒐᓛᒍᓐᓇᖄ ᓱᒻᒪ 

ᓇᑲᑉᐸᓪᓕᐊᓯᒪᓐᓂᕐᒪᖔᖅ ᑮᓇᐅᔭᐃᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᖕᒪᑦ ᐃᒻᒪᖃ 

ᖃᓄᐃᒃᓴᖏᒃᑯᕕᑦ ᐃᒃᓯᕙᐅᑖᖅ, ᑖᓐᓇ ᑐᒡᓕᕋ 

ᑖᔅᓱᒥᖓ ᓇᓗᓇᐃᑦᑎᐊᕐᓂᐊᕐᒪᑦ 

ᑐᑭᓯᑦᑎᐊᖁᓗᐊᒧᑦ, ᑖᓐᓇ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑐᑭᓯᓐᓇᑦᓯᐊᕐᓂᐊᕐᒪᓐᖒᖅ ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᕐᕌᒍᑦ 

ᐱᖓᓱᑦ ᐊᓂᒍᖅᓯᒪᓕᖅᑐᑦ ᑐᒃᓯᕋᓚᐅᖅᓯᒪᒐᑦᑕ 

ᑮᓇᐅᔭᓂᒃ $833,000-ᖑᔪᓂᒃ ᐊᕐᕌᒍᑕᒫᖅ 

ᐊᑐᖅᑕᐅᓂᐊᖅᑐᓂᒃ ᐸᐃᕆᕕᖕᓄᑦ. ᑖᒃᑯᐊ 

ᑐᕌᖓᓚᐅᖅᑐᑦ ᐊᕐᕌᒍᓄᑐᐊᖅ ᐱᖓᓱᓄᑦ ᑖᓐᓇ 

ᐱᖓᔪᒋᓕᕐᒪᒍ ᐃᓱᓕᒻᒪᑦ ᑕᐃᒃᑯᐊ. 

 

ᓲᕐᓗ ᐸᐃᕆᕖᑦ ᐃᑲᔪᖅᑕᐅᔭᕆᐊᖃᖅᐸᑕ 

ᐅᖅᑰᓴᐅᑎᑖᕆᐊᖃᖅᐸᑕ ᐅᕝᕙᓘᓐᓃᑦ ᒪᑯᐊ 

ᐊᔾᔨᒌᖏᑦᑐᓂᒃ ᓲᕐᓗ ᐊᔾᔨᓕᐅᕈᑎᑖᕆᐊᖃᖅᑲᑕ 

ᐸᐃᕆᕝᕕᐅᑉ ᐃᓗᐊᓂ ᒪᑯᐊ ᑮᓲᓂᒃ ᐊᔾᔨᒌᖏᑦᑐᓂᒃ 

ᐱᒋᐊᖃᕐᓂᖅᐸᑕ ᐊᑦᑕᓇᖅᑕᐃᓕᒪᓂᕐᒧᑦ 

ᑐᕌᖓᔪᓂᒃ. ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᓚᐅᕐᒪᑕ 

ᐱᖓᓱᓄᑦ ᐊᕐᕌᒍᓄᑦ ᐊᓂᒍᕐᒪᑕ ᐃᓱᓕᒻᒪᑕ ᑕᐃᒪ 

ᑮᓇᐅᔭᖁᑎᑦᑎᓐᓂ ᑖᒃᑯᐊ ᐲᖅᐳᑦ.  

 

ᐊᒻᒪ ᑕᐃᒃᑯᐊ ᐃᑉᐸᒃᓴᖅ ᐅᖃᐅᓯᐅᓚᐅᖅᑐᑦ 

ᑕᐃᒃᑯᐊ ᓲᕐᓗ ᑭᓱᑐᐃᓐᓇᐃᑦ ᐊᐅᓚᖏᑕᑦᑎᓐᓂ 

ᐊᑭᑦᑐᕆᐊᕈᑏᑦ ᑮᓇᐅᔭᐃᕈᑎᑦᑎᓐᓂ 

ᐱᑕᖃᖏᒃᑳᖓᑦᑕ ᓴᓂᕐᕙᐃᔭᕆᐊᖃᑲᐃᓐᓇᓲᖑᒐᑦᑕ 

ᐃᓐᓄᒃᑕᐅᓯᒪᖏᑦᑐᓂ ᐃᖅᑲᓇᐃᔮᓂᑦ, ᐃᒻᒪᖄ 

ᓯᕗᓪᓕᖅᐹᒥᒃ ᑕᖅᑭᓂᒃ ᐱᖓᓱᓂᒃ ᑎᓴᒪᓂᒃᓗᓐᓃᑦ 

ᐃᓐᓄᒐᓱᖕᓂᖓ. 

 

ᑖᒃᑯᐊ ᑮᓇᐅᔭᑦ ᓴᓂᕐᕙᓲᕆᒐᑦᑎᒍᑦ 

ᐊᑐᖅᑕᐅᓂᐊᖅᑎᓪᓗᒋᑦ ᐊᓯᖔᖏᓐᓄᑦ 

ᐊᑭᓕᕆᐊᓕᑦᑎᓐᓄᑦ ᑮᓇᐅᔭᖁᑎᑦᑎᓐᓄᑦ ᑖᒃᑯᐊ 

$233,000 ᑕᕝᕙᖔᖓᔪᑦ ᓴᓂᕐᕙᖅᓯᒪᔭᕗᑦ 

ᐊᑭᓕᒃᓴᑦᑎᓐᓄᑦ ᑐᕌᖓᓂᐊᖅᑐᓂᒃ 

ᑮᓇᐅᔭᖁᑎᑦᑎᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ 

ᑐᕌᖓᔪᓂᒃ. ᐆᒃᑑᑎᒋᖑᐊᕐᓗᒍ ᒪᑯᐊ ᐸᓯᓕᕆᓂᕐᒧᑦ 

ᑲᓐᑐᕌᒃᖑᖃᑦᑕᖅᑐᑦ  

ᐊᑭᑦᑐᖃᑦᑕᕐᒪᑕ ᑮᓇᐅᔭᖅᑳᖃᑦᑕᕐᓇᑕᓗ 

ᖄᒃᑲᒍᒃᑲᓐᓂᖅ ᓇᒻᒥᓂᖅ ᑮᓇᐅᔭᖁᑎᑦᑎᓐᓂᒃ 

ᕿᓂᕆᐊᖃᓲᖑᒐᑦᑕ ᐊᑭᓕᒃᓴᖅᑖᕆᓪᓗᑎᒍᑦ. 

 

ᐊᓱᐃᓛᒃ ᑖᒃᑯᐊ ᐃᖅᑲᓇᐃᔭᕐᕕᓕᒫᕗᑦ ᑎᒥᐅᔫᑉ 

ᐃᓗᐊᓂ ᐱᔨᑦᑎᕋᐅᑏᑦ, ᐊᑐᐊᒐᓕᕆᓂᖅ 

ᐸᕐᓇᐃᓂᕐᓗ, ᐊᐅᓚᑦᑎᔨᖃᕐᕕᒃ ᑖᒃᑯᐊᓕᒫᖅ 

ᐊᓪᓚᕝᕕᓕᒫᕗᑦ ᐲᖅᓯᕕᒋᓲᕗᑦ ᐊᑭᓕᔅᓴᑦᑎᓐᓄᑦ 

ᑕᕝᕗᖓ ᐃᓕᓂᐊᖅᑎᓪᓗᒋᑦ ᐱᓗᐊᖅᑐᒥᒃ ᑖᒃᑯᐊ 

ᐃᓂᒋᔭᐅᔪᑦ ᐃᓐᓄᑲᐅᑎᒋᔾᔮᖏᑦᑐᑦ. 

ᑮᓇᐅᔭᖁᑎᖏᑦ ᑎᒍᓪᓗᑎᒍᑦ ᐊᑭᒃᓴᑦᑎᓐᓄᑦ 

ᐃᓕᓪᓗᑎᒍᑦ ᑖᒃᑯᐊ ᑕᕝᕙ ᐊᑭᑭᓪᓕᒋᐊᕆᔾᔪᑎᖏᑦ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇᑦᑕᐅᖅ 

ᐸᐃᕆᕕᓕᕆᔨᓂᒃ ᐱᓕᕆᔨᖃᐅᕋᑦᓯ 

ᐊᐅᓚᑦᑎᔨᐅᖃᑦᑕᖅᑐᓂᒃ ᓲᕐᓗ ᒪᑯᐊ ᐊᔾᔨᒌᖏᑦᑐᑦ 

ᐸᐃᕆᕖᑦ ᑐᒃᓯᕋᖃᑦᑕᖅᑎᓪᓗᒋᑦ ᑮᓇᐅᔭᓂᒃ 

ᐊᐅᓚᔾᔪᑎᓄᑦ ᐅᕝᕙᓘᓐᓃᑦ ᐊᐃᑦᑑᑎᓂᒃ ᐃᑲᔫᑎᓂᒃ 

ᑕᒪᒃᑯᓇᖓᑦ. 

 

ᑕᐃᒪᑦᑕᐅᖅ ᐅᖃᐅᓯᕆᖅᑲᐅᒐᕕᐅᒃ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑮᓇᐅᔭᖃᕐᒥᖕᒪᑕ ᐸᐃᕆᕕᓕᕆᓂᕐᒧᑦ ᐱᔾᔪᑎᓕᖕᓂᒃ, 

ᑕᐃᒪᓕ ᓲᕐᓗ ᑭᐊ ᓇᓕᐊᒃ ᐱᓕᕆᐊᒃᓴᖃᖅᑎᑕᐅᕙ 

ᑕᒪᒃᑯᐊ ᐸᐃᕕᓕᒫᑦ ᓄᓇᕗᑦᒥ 

ᑐᑦᓯᕋᕈᓐᓇᕐᕕᒋᔭᖏᓐᓂᒃ 

ᑐᑦᓯᕋᕈᓐᓇᖅᑎᑕᐅᒐᓱᐊᕐᓂᐊᕐᒪᑕ 

ᑐᓴᐅᒪᑎᑕᐅᑦᓯᐊᖁᓪᓗᒋᑦ ᐅᑯᐊ ᑕᒡᒐ ᑮᓇᐅᔭᑦ  

ᑐᒃᓯᕋᕈᓐᓇᖅᑕᓐᖑ ᐅᕙᓐᖓᑦ ᐅᓇ ᐅᓪᓗᖅ 

ᑎᑭᓚᐅᖏᓐᓂᖓᓂ ᐃᒪᐃᓕᐅᖅᑐᖃᓲᖑᕙ 

ᐱᓕᕆᔨᑦᓯᓐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

3551 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᒃᑯᐊ ᓄᑖᖑᖕᒪᑦ ᑖᓐᓇ ᓴᖅᑭᓯᒪᓕᕐᒥᔭᕗᑦ 

ᐊᕕᒃᑐᓯᒪᑎᓪᓗᒍ, ᑖᒃᑯᐊ 

ᐃᓕᓐᓂᐊᓕᓐᖏᑦᑐᓕᕆᔨᒃᑯᑦ, ᑕᐃᒪ 

ᐊᕕᒃᑐᖅᓯᒪᔪᓂᒃ ᑕᐃᒪᐃᑦᑐᓕᕆᔨᓂᒃ 

ᐊᕕᒃᑐᖅᓯᒪᔪᓂ ᐃᓕᓐᓂᐊᓕᓐᖏᑦᑐᓕᕆᓂᕐᒧᑦ 

ᑐᑭᒧᐊᕆᔩᑦ ᑖᒃᑯᐊ ᑖᒃᑯᓄᖓ ᐊᕕᒃᑐᖅᓯᒪᔪᓂ. 

 

ᓲᕐᓗ ᒫᓂ ᕿᑭᖅᑖᓗᖕᒦᒃᑯᑦᑕ ᕿᑭᖅᑖᓗᖕᒥ ᑖᒃᑯᐊ 

ᑖᔅᓱᒪ ᑕᕝᕙ ᑐᓴᐅᒪᖃᑎᒋᑦᑎᐊᖃᑦᑕᖅᑕᖏᑦ 

ᐅᖃᓪᓚᖃᑎᒋᕙᒃᑕᖏᑦ ᐊᐱᖅᑯᑎᒃᓴᖃᕌᖓᑕᓘᓐᓃᑦ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓱᕈᓯᓛᓄᑦ ᒥᒃᓵᓄᑦ ᑐᑦᑕᕐᕕᖃᑦᑎᐊᖅᑐᐃᑦ 

ᓴᓇᔨᑕᖃᕐᒪᑦ ᑖᔅᓱᒧᖓᑐᐊᖅ ᑐᕌᖓᔪᒥᒃ 

ᐱᑕᖃᖅᑐᖅ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪᑦᑕᐅᖅ 

ᑖᒃᑯᐊ ᐸᐃᕆᕖᑦ ᓄᓇᓖᑦ ᑐᒃᓯᕋᖃᑦᑕᖅᑎᓪᓗᒋᑦ 

ᑮᓇᐅᔭᓂᒃ ᑭᓱᑐᐃᓐᓇᕐᓄᑦ ᑐᕌᖓᖃᑦᑕᖅᑎᓪᓗᒋᑦ 

ᑐᑦᓯᕋᐅᑎᓂᒃ ᑐᓂᓯᒐᐃᖕᒪᑕ ᑭᐊᓕ 

ᕿᒥᕐᕈᓂᐊᖅᑲᖏᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐋᖅᑭᐊᓂᒃᓯᒪᐸᓗᖃᑦᑕᕐᒪᑕ ᑖᒃᑯᐊ 

ᑮᓇᐅᔭᐃᑦ ᐊᕐᕌᒍᑕᒫᑦ ᑕᒪᒃᑯᓄᖓ ᑐᕌᖓᔪᑦ  

DEA’s-ᓄᑦ. ᓲᕐᓗ ᑮᓇᐅᔭᖅ ᐊᔾᔨᒌᒃᑐᒥᒃ ᐱᖦᖤᖅᐳᑦ 

ᐊᒻᒪ ᖄᒃᑲᓐᓂᐊᒍᑦ ᐃᓚᒃᑲᓐᓂᖃᑦᑕᖅᑐᖅ ᖃᔅᓯᓂᒃ 

ᐃᓕᓐᓂᐊᖅᑐᖃᕐᒪᖔᑦ ᑕᒡᕙᓂ ᐃᓕᓐᓂᐊᕐᕕᖓᓂ 

ᓲᕐᓗ ᑕᐃᒪᓐᓇ  

ᐊᔾᔨᒌᖏᔾᔪᑎᒋᖃᑦᑕᖅᐹ ᑖᓐᓇ ᑮᓇᐅᔭᖅ 

ᐊᕐᕌᒍᑕᒫᑦ ᐱᓂᐊᒃᑕᖓᑦ ᓲᕐᓗ 75%-ᒋᔭᖓ 

ᐊᐅᓚᔾᔪᑎᓪᓚᕆᖓ ᐊᒻᒪ 25%-ᖔ ᑖᓐᓇ ᒪᑯᓄᖓ 

ᐃᓕᓐᓂᐊᖃᑦᑕᖅᑐᓄᑦ ᖃᔅᓯᓂᒃ 

ᐃᓕᓐᓂᐊᖅᑐᖅᑕᖃᕐᒪᖔᑦ, ᑕᐃᒪᓐᓇᐃᓕᖓᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒃᑯᐊ 

ᑭᐅᖅᑰᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᑮᓇᐅᔭᖁᑎᖏᓐᓂᒃ. ᑕᐃᓐᓇᓕ ᐊᓯᐊ, $2.15 

ᒥᓕᐊᓐ, ᒪᑉᐱᒐᖅ 94-ᒥ ᐃᑲᔫᓯᐊᑦ ᑐᓂᕐᕈᓯᐊ-

ᓕᕆᔪᖅ. ᑖᒃᑯᓇᓐᖓᑦ ᑭᓇᒃᑯᑦ 

ᕿᒥᕐᕆᔨᐅᖃᑦᑕᒻᒪᖔᑕ 

ᑐᒃᓯᕋᐅᑎᓕᐅᖃᑦᑕᖅᑎᓪᓗᒋᑦ ᐸᐃᕆᕖᑦ 

ᐃᓕᑦᓯᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂ? ᑭᒃᑯᑦ 

ᕿᒥᕐᕈᖃᑦᑕᖅᐸᑦ ᑐᑦᓯᕋᐅᑎᖏᓐᓂᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᓱᕈᓯᓛᓕᕆᔨ, ᑖᓐᓇ ᑲᒪᔨᐅᖃᑦᑕᖅᑐᖅ 

ᑕᒪᒃᑯᓂᖓ ᐸᐃᕆᕝᕖᑦ ᒥᒃᓵᓄᑦ. ᓲᕐᓗ 

ᑲᒪᔨᖁᑎᒋᔭᕗᑦ, ᑖᓐᓇ ᐸᐃᕆᕕᓄᑦ. ᑖᓐᓇ ᑕᕝᕙ 

ᑲᒪᔨᓪᓗᐊᑕᐅᖃᑦᑕᖅᑐᖅ ᑕᒪᒃᑯᓄᖓ. 

ᑐᑭᓯᑦᑎᐊᕋᓗᐊᖅᐸᕋᓗᑭᐊᖅ ᐊᐱᖅᑯᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᒍᒃᑰ, ᒪᕐᕉᒃ 

ᐃᖅᑲᓇᐃᔭᖅᑏᒃ ᐱᓕᕆᕝᕕᓯᓐᓂ ᑐᑦᓯᕋᐅᑎᓂᒃ  

ᕿᒥᕐᕈᐃᔨᐅᖃᑦᑕᖅᑐᓐ ᓄᓇᕗᓕᒫ ᓄᓇᓕᖏᓐᓂᒃ 

ᐸᐃᕆᕖᑦ ᑮᓇᐅᔭᖏᓐᓂᒃ ᑐᑦᓯᕋᖅᑎᓪᓗᒋᑦ. ᒪᕐᕉᓐᓂ 

ᕿᒥᕐᕈᔨᖃᖅᑐᓯ, ᑕᐃᒫᒃ ᑐᑭᓯᕗᖔ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3552 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᓯᕗᓪᓕᖅᐹᒥᒃ ᑐᑭᓯᑦᑎᐊᕐᓂᐊᕋᑦᑕ. ᑖᓐᓇ 

ᖃᓪᓗᓈᑎᑐᑦ ᐅᖃᕋᔭᖅᑕᕋ (ᑐᓵᔨᑎᒍᑦ) 

ᐃᑲᔫᑎᖃᖅᑎᑦᑎᓂᕐᒧᑦ ᐊᖏᖃᑎᒌᒍᑦ 

(ᑐᓵᔨᒃᑰᖏᑦᑐᖅ) ᑖᒃᑯᓄᖓ. ᐄ, ᓱᓕᕗᑎᑦ, 

ᑕᐃᒪᓐᓇ ᐅᖃᖅᑲᐅᔭᕋ ᒪᓕᒃᖢᒍ ᐊᐅᓚᑦᑎᔨ 

ᐸᐃᕆᕕᖕᓄᑦ ᐃᓕᓐᓂᐊᓕᓐᖏᑦᑐᓄᓪᓗ 

ᐱᓕᕆᔨᓄᑦ. ᑖᒃᑯᐊ ᑕᕝᕙ ᒪᕐᕈᐃᓕᖓᔫᒃ ᒪᕐᕉᒃ 

ᑕᕝᕙ ᑲᒪᔨᓪᓗᐊᑕᐅᖃᑦᑕᖅᑐᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕ 

ᐅᖃᖅᑐᕕᓂᐅᓐᓂᖅᐸᑦ ᐃᓛᒃ ᐊᓯᐊᓂᒃ 

ᐊᐱᕆᓕᖅᑐᖓ, ᑐᑭᓯᒐᓱᐊᖅᑐᖓ ᖃᑦᓯᐅᒻᒪᖔᑦᑕ 

ᐅᓪᓗᒥᐅᓕᖅᑐᖅ ᒫᓐᓇ ᐸᐃᕆᕖᑦ, ᐊᒻᒪᑦᑕᐅᖅ 

ᑖᑦᓱᒪ ᓴᓂᕌᒍᑦ ᐊᐱᕆᒐᓱᐊᕆᕗᖓ ᐅᖃᖅᑲᐅᒻᒪᑦ 

ᐃᓚᖏᑦ ᓚᐃᓴᖃᖅᑎᑕᐅᖃᑦᑕᖅᑐᑦ ᐃᓚᖏᓪᓗ 

ᓚᐃᓴᖃᖏᑦᑐᑦ. ᑖᒃᑯᐊᑦᑕᐅᖅ ᓇᐄᓴᐅᑎᓕᓐᓂᒃ 

ᑐᓂᓯᔪᓐᓇᖅᐸᑦ ᐸᐃᕆᕕᓂᒃ ᓚᐃᓴᓐᓯᖃᖅᑐᓂᒃ 

ᓚᐃᓴᓐᓯᖃᖏᑦᑐᓂᓪᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᓂᐊᕋᒃᑯ ᐃᒪᓐᓇ ᐊᔾᔨᒌᖏᑦᑐᓂᒃ. ᑕᐃᒪ 

52-ᖑᖕᒪᑕ ᑕᒫᓂ ᓄᓇᕗᑦᒥ ᓚᐃᓴᖃᖅᑐᐃᑦ ᑖᒃᑯᐊ 

ᓱᕈᓯᓕᕆᕝᕖᑦ, ᐊᒻᒪ ᑖᒃᑯᐊᖑᒐᓗᐊᖅᑎᓪᓗᒋᑦ 

ᑭᓯᐊᓂ 17-ᖑᔪᐃᑦ ᒪᑐᐃᓐᖓᓐᖏᒻᒪᑕ ᓱᓕ. ᑕᐃᒪ  

ᑕᒫᓂ ᓄᓇᕗᑦᓕᒫᒥ ᑕᐅᑐᓐᖑᐊᒻᒥᒍᑦᑕ, 7-ᖑᔪᐃᑦ 

ᓄᓇᖃᖅᑳᖅᑐᒥᓂᕐᓄᑦ ᐃᓕᓐᓂᐊᓕᓐᖏᑦᑐᖅᓯᐅᑏᑦ, 

ᑭᓯᐊᓂ ᑖᓐᓇᓕ ᑮᓇᐅᔭᒃᑯᑦ 

ᐊᑐᕝᕕᒋᖃᑦᑕᓐᖏᑕᕗᑦ ᐅᖃᖅᑲᐅᑎᓪᓗᖓ 

ᒐᕙᒪᑐᖃᒃᑯᓐᓂ ᑕᑯᔅᓴᐅᑎᑕᐅᒻᒪᑦ.  

 

28-ᖑᔪᐃᑦ (ᑐᓵᔨᑎᒍᑦ) ᒪᑐᐃᓐᖓᐃᓐᓇᖃᑦᑕᖅᑐᑦ 

ᓱᕈᓯᓕᕆᕝᕕᑦ ᐊᒻᒪ 8-ᖑᓪᓗᑎᒃ ᐅᓪᓘᑉ 

ᐃᓚᐃᓐᓇᖓᓂ ᒪᑐᐃᖓᖃᑦᑕᖅᑐᑦ, ᐊᒻᒪ ᐱᖓᓱᑦ 

ᐊᖏᕐᕋᒥ ᐊᒻᒪᓗ 6-ᖑᔪᑦ ᐃᓕᓐᓂᐊᕇᖅᑎᓪᓗᒋᑦ 

ᑕᑯᔅᓴᐅᑎᑕᐅᔪᑦ. ᑖᒃᑯᐊ ᐊᔾᔨᒌᖏᑦᑐᒻᒪᕆᐅᒻᒪᑕ 

ᐱᓕᕆᐊᖑᔪᐃᑦ. ᑖᓐᓇᓗ ᐃᓗᓕᖃᖅᖢᓂ 1,081-

ᓂᒃ ᐃᓂᐅᔪᓂᒃ. (ᑐᓵᔨᒃᑰᕈᓐᓃᖅᑐᖅ) ᑕᐃᒪᓐᓇ 

ᐊᒥᓲᑎᒋᔪᓂᒃ ᐃᓯᖅᑎᑦᑎᔪᓐᓇᖅᑐᑦ, ᓲᕐᓗ ᑖᓐᓇ 

ᐊᕕᒃᑐᕈᒃᑯ (ᑐᓵᔨᑎᒍᑦ) 490 ᐃᓕᓐᓂᐊᖏᑦᑐᓄᑦ 

ᓄᑕᖅᑲᓄᑦ 171 ᐅᓪᓘᑉ ᐃᓚᐃᓐᓇᖓᓂ 

ᐃᓕᓐᓂᐊᖏᑦᑐᓄᔅᓱᓕ ᐊᒻᒪᓗ 144 

ᐃᓕᓐᓂᐊᕇᖅᑎᓪᓗᒋᑦ ᐃᓂᐅᖃᑦᑕᖅᑐᑦ. 

(ᑐᓵᔨᒃᑰᕈᓐᓃᖅᑐᖅ) ᑕᐃᒪᓐᓇᐃᓕᖓᖤᖅᐳᖅ ᑕᕝᕙ.  

ᐊᒻᒪᓗ ᓄᓇᓖᑦ ᑖᒃᑯᐊ ᓇᐄᓴᐅᕋᓱᒃᑯᑭᓐ, 

ᓚᐃᓴᖃᖅᑐᒥᒃ ᓱᕈᓯᓛᕐᕕᖃᖅᑐᐃᑦ 19-ᖑᔪᐃᑦ 

ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ 

ᑐᓴᓗᐊᕋᑖᕋᒃᑯᑦ 17-ᓂᒎᖅ ᒪᑐᐃᖓᓐᖏᑦᑐᖃᖅᑐᖅ, 

ᒪᑐᐃᖓᓐᖏᑦᑐᖅ ᑕᐃᒪᓐᓇ ᑐᓴᖅᑰᕋᑖᕋᒃᑯ. ᑕᐃᒫᒃ 

ᑐᑭᓯᕗᖓ, ᓱᒐᒥᓕᑭᐊᕐᖓᐃ ᑕᐃᒃᑯᐊ 17 

ᒪᑐᐃᖓᓐᖏᓚᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓇᓃᓪᓚᕆᖕᒪᖔᑕ ᖃᐅᔨᒪᑦᑎᐊᑦᑕᕋᒃᑭᑦ 

ᑭᓯᐊᓂ ᐱᔾᔪᑎᖃᓗᐊᖃᑦᑕᖅᑐᐃᑦ ᐃᒻᒪᖃ 

ᐃᓐᑲᒻᑖᒃᓯᓕᕆᓂᕐᒧᑦ ᐱᐊᓂᒃᓯᒪᓐᖏᑦᑐᕕᓃᑦ 

ᑲᓇᑕᒥ ᐃᓐᑲᒻᑖᒃᓯᓕᕆᔩᑦ. ᐃᓐᑲᒻᑖᒃᓯᓕᕆᓂᕐᒧᑦ 

ᐃᓚᖏᑦ ᒪᑐᔭᐅᕙᖕᒪᑕ ᐊᑮᑦᑐᖃᓕᕐᓂᕈᑎᒃ  

ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᖏᑦ ᑎᒥᐅᓂᕐᒧᑦ 

ᑖᓐᓇ ᐲᖅᑕᐅᓯᒪᓕᖅᑐᕕᓂᖅ. ᒪᔾᔭᒐᓚᐅᖃᑦᑕᕐᒪᑕ 

ᓲᕐᓗ ᑖᒃᑯᐊ 17-ᖑᓂᕋᖅᑲᐅᔭᒃᑲ 

ᑕᐃᒪᓐᓇᐃᓕᖓᔪᐃᑦ.  

ᑭᓯᐊᓂ ᐃᓚᖏᑦ ᑎᒥᐅᓂᒃᑰᖓᑐᐊᕈᑎᒃ ᑖᒃᑯᐊ 

ᐃᓐᑲᒻᑖᒃᓯᒥᓂᖏᑦ ᐊᑭᓕᑐᐊᕈᓂᒋᑦ 

ᒪᑐᐃᑲᐅᑎᒋᔪᓐᓇᖅᐸᑦᑑᒐᓗᐊᑦ. ᑕᒪᒃᑯᐊ ᐅᕙᒍᓪᓗ 

ᐊᑐᐃᓐᓇᐅᓕᕐᓗᑕ ᑮᓇᐅᔭᑦᑎᓐᓂᑦ. ᐄ, ᑕᐃᒪ 

ᑖᒃᑯᓂᖓ ᐃᔾᔪᑎᖃᓗᐊᖃᑦᑕᖅᑐᐃᑦ ᑖᒃᑯᐊ 

ᐅᖃᖅᑲᐅᑎᓪᓗᖓ ᐃᓚᖏᑦ ᒪᑐᓯᒪᔪᐃᑦ, 

ᒪᑐᐃᖅᓯᒪᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ 

ᐅᔾᔨᕆᒐᓗᐊᖅᐸᒃᑲ ᑕᒪᒃᑯᐊ ᐸᐃᕆᕖᑦ ᓇᒻᒥᓂᖅ 

ᑎᒥᖁᑎᐅᒻᒪᑕ ᐊᒻᒪᓗ ᐃᓕᑦᓯ ᒐᕙᒪᒃᑯᑦ, ᐃᓕᑦᓯ 

ᐃᑲᔪᖅᑐᑐᐃᓐᓇᖅᐸᒃᑲᔅᓯ. ᑭᓯᐊᓂ ᑕᒪᒃᑯᓇᓐᖓᑦ 

ᑎᒥᐅᔾᔪᑎᒋᔭᖏᓐᓂᑦ ᓲᕐᓗ ᐅᖃᐅᓯᕆᔭᕋ ᑖᓐᓇ 

ᓴᓴᐃᔭᑎᒃᑯᑦ ᐃᓕᑕᕆᔭᐅᔾᔪᑎᖃᕈᓐᓇᓐᖏᓚᑦᑕ 

ᐅᕝᕙᓘᓐᓃᑦ ᐊᓯᖓ ᐅᖃᐅᓯᕆᕋᑖᖅᑕᖓ 

ᐱᔭᕆᐊᓕᖏᓐᓂᑦ ᐱᓯᒪᓐᖏᑉᐸᑕ ᖃᓄᕐᓕᑭᐊᖅ 

ᐃᑲᔪᖅᑐᖅᐸᑉᐱᓯᐅᒃ ᑖᒃᑯᐊ 

ᒪᑐᐃᒃᑲᓐᓂᕈᓐᓇᕐᓂᐊᕋᒥᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᑕᒪᒃᑯᐊ ᒪᑐᓯᒪᔫᒐᓗᐊᑦ 

ᐅᖃᓪᓚᖃᑎᒋᖃᑦᑕᖅᓯᒪᖕᒥᔭᒃᑲ. ᐊᑏ ᐆᒃᑐᕆᑦᑎ 

ᑕᒪᒃᑯᓂᖓ ᑎᒥᓐᖑᕐᓂᕐᒧᑦ ᐃᓕᑕᕆᔭᐅᔾᔪᑎᓄᑦ 

ᐅᕝᕙᓘᓐᓃᑦ ᐊᑏᒃ, ᑖᓐᓇ ᐊᑮᑦᑐᓯ 

ᐊᑎᓕᐅᓛᓗᔅᓯᐅᒃ ᐃᑲᔪᕈᓐᓇᖅᓯᑲᐅᑎᒋᔪᓐᓇᕈᑦᑕ 

ᑕᐃᒪᓐᓇᐃᓕᖓᖃᑦᑕᖅᐳᒍᑦ.  

 

ᐊᒻᒪᓗ ᐃᓛᓐᓂᒃ ᐃᒻᒥᓂᒃ ᑖᒃᑯᐊ ᐸᐃᕆᕝᕖᑦ 

ᓲᖃᐃᒻᒪ ᐊᔪᓐᖏᑦᑎᐊᖃᑦᑕᕐᒥᖕᒪᑕ, ᓲᕐᓗ 

ᐊᔾᔨᓯᓐᖑᐊᑐᐃᓐᓇᕐᓗᒍ ᐸᕐᓂᖅᑑᕐᒥ ᐃᒻᒥᓂᒃ  

ᑮᓇᐅᔭᓕᐅᕋᓱᓚᐅᖅᑎᓪᓗᒋᑦ, ᐊᑮᑦᑐᒥᓄᑦ 

ᐃᓕᐅᖅᑲᐃᕌᓪᓚᓚᐅᖅᖢᑎᒃ ᐃᒻᒥᓂᒃ 

ᒪᑐᐃᕈᓐᓇᖅᓯᖃᑦᑕᖅᑐᐃᑦ. ᑭᓯᐊᓂ ᐅᕙᒍᓪᓕ 

ᒫᓐᓇᒧᑦ ᑎᑭᖦᖢᒍ ᑕᒪᒃᑯᓂᖓ ᐊᑮᑦᑐᖃᓗᐊᖅᖢᑕ 

ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᓐᓄᑦ (cra) ᐅᕝᕙᓘᓐᓂᑦ 

ᓴᓴᐃᔭᑎ−ᐅᓂᕐᒧᑦ ᐃᓕᑕᕆᔭᐅᔾᔪᑎᖃᓐᖏᑦᑐᑐᑦ 

ᐅᕙᒍᑦ ᖃᓄᖅᑑᕈᓐᓇᖅᑕᕗᑦ ᑮᓇᐅᔭᓂᑦ 

ᑐᓂᔪᓐᓇᓐᖏᑕᕗᑦ.  

 

ᑕᐃᒪ ᐅᖃᕈᓐᓇᕋᓗᐊᖅᑐᖓ ᑖᓐᓇ 

ᐸᐃᕆᕕᓕᕆᓂᕐᒧᑦ ᒪᓕᒐᖅ. ᑕᐃᒪ ᒫᓐᓇ 

ᕿᒥᕐᕈᐊᓕᕋᑦᑎᒍ ᑕᒪᔾᔭ ᓲᕐᓗ 

ᐊᔪᕈᑕᐅᖅᑰᔨᖃᑦᑕᖅᑐᐃᑦ ᕿᒥᕐᕈᐊᓪᓚᕆᑦᑕᕗᑦ 

ᓇᐅᒃᑯᑦ ᐋᖅᑭᑦᑎᐊᒃᑲᓐᓂᕈᓐᓇᖅᐸᑦ ᑖᓐᓇ 

ᐸᐃᕆᕕᓕᕆᓂᕐᒧᑦ ᐊᖏᕈᑦ ᕿᒥᕐᕈᐊᖅᑕᐅᓕᕈᓂ, 

ᑕᒪᔾᔭ ᐊᔾᔨᒌᓐᖏᑦᑐᑦ 

ᕿᒥᕐᕈᐊᖅᑕᐅᑦᑎᐊᕈᓐᓇᕋᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᑎᕆᐊᒃᑲᓐᓂᕈᒪᓕᕐᒥᔪᖓ, ᐅᖃᖅᑲᐅᒐᒪ ᑕᒪᒃᑯᐊ 

ᑐᒃᓯᕋᐅᑏᑦ ᐸᐃᕆᕕᓐᓃᓐᖔᖃᑦᑕᖅᑐᐃᑦ ᐊᓱᐃᓪᓛᒃ 

ᕿᒥᕐᕈᔭᐅᖃᑦᑕᑕᖅᑯᑦ ᐱᓕᕆᕝᕕᓯᓐᓄ. ᐊᒻᒪᓗ 

ᐅᖃᖅᑲᐅᑎᓪᓗᒍᑦᑕᐅᖅ ᐃᓚᖏᑦ ᐸᐃᕆᕖᑦ 

ᐅᕝᕙᓘᓐᓃᑦ ᐊᑐᖅᑕᐃᓐᓇᐅᖃᑦᑕᖏᒻᒪᑕᒎᖅ 

ᑮᓇᐅᔭᐃᑦ. ᑕᐃᒪᓕ ᖃᐅᔨᕙᓪᓕᐊᒍᓐᓇᕈᑦᓯ 

ᑮᓇᐅᔭᓂᒃ ᐊᔭᐅᖅᑐᖅᑕᕗᑦ 

ᐊᑐᖅᑕᐅᖏᓐᓂᑯᕕᓂᕐᓂᑦ ᐊᓯᖏᓐᓄᑦ 

ᐸᐃᕆᕕᓐᓄᑦ ᐃᒻᒪᖃ ᑮᓇᐅᔭᓂᒃ 

ᐊᑐᒃᑲᓐᓂᕈᓐᓇᕋᔭᖅᑐᓂᒃ 

ᐊᑐᐃᓐᓇᖅ…ᖃᓄᕐᓕᑭᐊᖅ ᑕᐃᒪᐃᓕᐅᖃᑦᑕᕆᕕᓰ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᑐᑭᓯᑦᑎᐊᕐᓂᐊᕐᒪᑦ 

ᖃᓄᖅ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᒪᑐᒥᖓ 

ᐊᐅᓚᓲᖑᖕᒪᖔᑕ. ᑖᓐᓇᓕ ᑐᒡᓕᕋ 

ᖃᓄᐃᒃᓴᖏᒃᑯᕕᑦ, ᐃᒃᓯᕙᐅᑖᖅ ᑖᔅᓱᒥᖓ 

ᑭᐅᔾᔪᑎᒥᒃ ᐃᓚᒋᐊᒃᑲᓐᓂᖁᑐᐃᓐᓇᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᒃᐱᒃ. 
 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ ᐸᐃᕆᕕᓐᓄᑦ 

ᓄᑖᖑᖏᒻᒪᑕ ᑖᓐᓇ ᐸᐃᕆᕕᐅᑉ ᐊᖏᓂᖓ  

ᒪᓕᒃᑕᐅᓪᓗᓂ ᕿᒥᕐᕈᐊᖅᑕᐅᓚᐅᖅᑐᓂ 

ᐅᖃᖅᓯᒪᓲᖑᖕᒪᑕ ᖃᔅᓯᓂᒃ ᓄᑕᕋᕐᓂᒃ 

ᐃᓄᖃᕈᓐᓇᕐᒪᖔᖅ ᐊᒻᒪᓗ ᖃᔅᓯᓂᒃ 

ᐊᖏᔫᑕᐅᓂᖅᓴᓂᒃ ᐃᓄᖃᕈᓐᓇᕐᒪᖔᑦ ᐃᒪᓐᓇ 

ᐋᖅᑭᒃᓯᒪᑲᐅᑎᒋᓲᖑᖕᒪᑦ ᐊᖏᓂᖓ ᒪᓕᒃᑐᒍ.  

 

ᑖᒃᑯᐊ ᑮᓇᐅᔭᖅᑖᕈᑎᖏᑦ ᑕᐃᒪᓐᓇ 

ᐋᖅᑭᒃᓱᖅᓯᒪᑲᐅᑎᒋᓪᓗᑎᒃ.  

ᐅᕘᓇ ᑕᕝᕙ ᐊᔾᔨᒋᖏᔾᔪᑎᒋᖃᑦᑕᖅᑕᖓ 

ᑕᖅᑭᑕᒫᖅ ᑖᒃᑯᐊ ᐸᐃᕆᕕᖕᒧᑦ ᐅᐸᖃᑦᑕᕐᓂᖏᑦ 

ᐅᐸᖏᓐᓂᖅᓴᐅᓐᓂᖅᐸᑕ ᑕᕝᕙ ᑖᓐᓇ 25 

ᐳᓴᖑᔪᖅ ᑖᓐᓇ ᑮᓇᐅᔭᖅᑖᕆᔭᐅᖃᑦᑕᖅᑐᖅ 

ᐅᐸᖃᑦᑕᕐᓂᖏᓐᓄᑦ ᑖᓐᓇ ᐊᑕᔪᖅ. ᑖᓐᓇ 75 

ᐳᓴᓐ ᑮᓇᐅᔭᖅᑖᕐᓂᕆᖃᑦᑕᖅᑕᖓ 

ᐊᓯᔾᔨᖃᑦᑕᖏᑦᑐᖅ ᑕᖅᑭᑕᒫᖅ ᐊᕐᕌᒍᑕᒫᖅ 

ᖃᐅᔨᒪᒐᑦᑕ ᑖᓐᓇ ᐸᐃᕆᕕᒃ ᐃᒪᓐᓇ 

ᐃᓄᖃᕈᓐᓇᕐᒪᑦ.  

 

ᐊᒻᒪᓗ ᐊᔾᔨᒌᖏᔾᔪᑎᖃᕆᓪᓗᑎᒃ ᑖᒃᑯᐊ ᐸᐃᕆᕖᑦ 

ᒐᕙᒪᐅᑉ ᐃᓪᓗᖁᑎᖓᑕ ᐃᓗᐊᓃᑦᑐᑦ ᑖᒃᑯᐊ 

ᑮᓇᐅᔭᖃᖅᑖᖏᓐᓂᖅᑕᐅᖃᑦᑕᖅᑐᑦ ᒐᕙᒪᐅᑉ 

ᓯᓚᑖᓃᖔᖅᑐᑦ ᓇᒻᒥᓂᖅ ᐃᒡᓗᖁᑎᓖᑦ 

ᐊᖏᓂᖅᓴᒥᒃ ᑮᓇᐅᔭᖅᑖᖃᑦᑕᖅᑐᑦ ᖃᐅᒻᒪᖅᑯᑎᓄᑦ 

ᐅᖅᓱᐊᓗᖕᒧᑦ ᒪᑯᐊ ᐃᒥᖅᑕᖅᑕᐅᓂᖏᑦ 

ᓴᓂᖅᑕᖅᑕᐅᓂᖏᑦ ᐱᔾᔪᑎᒋᓪᓗᒋᑦ ᐊᖏᓂᖅᓴᒥᒃ 

ᑮᓇᐅᔭᖅᑖᖃᑦᑕᖅᑐᑦ ᑖᒃᑯᐊᓕ ᒐᕙᒪᒃᑯᑦ 

ᐃᓗᐊᓃᑦᑐᑦ ᑲᒪᒋᔭᐅᕙᒌᕐᒪᑕ. ᑕᐃᒪᓐᓇ 

ᑮᓇᐅᔭᖅᑖᕈᑎᖏᑦ ᐋᖅᑭᒃᓱᖅᓯᒪᐃᓐᓇᐸᓗᒃᑐᑦ 

ᑕᖅᑭᑕᒫᑦ ᐊᕐᕌᒍᓕᒫᒧᓪᓗ ᖃᐅᔨᒪᓕᖅᑕᕗᑦ ᑖᒃᑯᐊ 

ᐊᐅᓚᔪᑐᖃᐅᖕᒪᑎ ᐸᐃᕆᕖᑦ ᓄᓇᓕᖕᓃᑦᑐᑦ ᑖᒃᑯᐊ 

ᑮᓇᐅᔭᐃᑦ ᓴᓂᕐᕙᒃᓯᒪᔭᕗᑦ 

ᐊᑐᖅᑕᐅᔪᐃᓐᓇᐅᖃᑦᑕᖏᑦᑐᑦ ᐊᒥᓲᓕᕐᒪᑕ ᑖᒃᑯᐊ 

ᐸᐃᕆᕖᑦ ᑖᒃᑯᐊ 16-ᖑᔪᑦ ᐅᖃᐅᓯᐅᔪᑦ 

ᒪᑐᓯᒪᓕᕐᓂᖏᓐᓄᑦ. 

 

ᑕᐃᒪ ᓴᓂᕐᕙᐃᓯᒪᔭᕆᐊᖃᓲᖑᖕᒥᒐᑦᑕ ᑮᓇᐅᔭᓂᒃ 

ᐸᐃᕆᕖᑦ ᒪᑐᐃᖅᐸᓪᓕᐊᑎᓪᓗᒋᑦ ᐃᓚᖏᑦ ᑖᒃᑯᐊ 

ᑎᒥᕈᖅᑎᑕᐅᓯᒪᔪᑐᖃᑦ ᓴᓴᐃᔭᑎᖃᕈᓐᓃᕋᓗᐊᖅᑐᓂ 

ᓄᓇᓕᑦ ᐃᓚᖏᑦ ᓱᓴᐃᔭᑎᒥᒃ ᓄᑖᒥᒃ 

ᓴᖅᑭᑦᑎᓪᓗᑎᒃ ᐸᐃᕆᕕᒻᒥᓗ 

ᒪᑐᐃᖅᓯᓕᖅᑐᑎᐅᕙᒻᒪᑕ ᑖᒃᑯᐊ ᑮᓇᐅᔭᐃᑦ, 

ᑮᓇᐅᔭᓂᒃ ᓴᓂᕐᕙᐃᓯᒪᔭᕆᐊᖃᓲᖑᒐᑦᑕ ᓲᕐᓗ 

ᐅᒃᑑᑎᒋᓗᒍ ᐃᒡᓗᓕᒃ ᒫᓐᓇ ᒪᑐᐃᖅᓯᓇᓱᒃᑐᖅ 

ᐸᐃᕆᕕᖕᒥᑦ ᐊᒻᒪᓗ ᓇᐅᔮᓂᒃ 

ᐃᓕᓐᓂᐊᓕᓐᖏᑦᑐᒃᑯᕕᒻᒥ. ᖃᐅᓱᐃᑦᑐᒥᒃᓗ ᑖᒃᑯᐊ 

ᒪᑐᐃᖅᓯᓇᓱᒃᑐᑎᒃ ᑖᒃᑯᐊ ᑮᓇᐅᔭᐃᑦ 

ᐊᑐᖅᐸᖏᑕᕗᑦ ᑖᒃᑯᐊ ᓇᓗᓇᖏᑦᑐᑦ ᐸᐃᕆᕖᑦ  

ᒪᑐᐃᖅᐸᓪᓕᐊᑎᓪᓗᒋᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ 

ᑮᓇᐅᔭᑦ.  

 

ᐊᒻᒪ ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᖃᐅᔨᒪᒐᑦᑕ 

ᑖᒃᑯᐊ ᐃᓚᖏᑦ ᐊᑐᖅᑕᐅᖃᑦᑕᖏᒻᒪᑕ 

ᐃᓱᒪᒃᓴᖅᓯᐅᕐᓂᐊᖅᑐᒍᑦ ᑕᕝᕙᓂ ᐊᕐᕌᒍᑉ ᐃᓗᐊᓂ 

ᖃᓄᖅ. ᑖᒃᑯᐊ ᑮᓇᐅᔭᖅᑖᕆᔭᐅᕙᒃᑐᑦ 

ᐸᐃᕆᕕᓐᓄᑦ ᐊᖏᒡᓕᒋᐊᕈᓐᓇᕐᒪᖔᑦᑎᒍᑦ, 

ᐸᐃᕆᕕᖕᒧᓪᓚᑦᑖᖅ ᐊᑦᑐᐊᖔᕐᓗᑎᒃ ᑖᒃᑯᐊᓕ 

ᐃᑲᔫᑎᐅᖃᑦᑕᖅᑐᑦ ᐸᐃᕆᕕᓕᕆᓂᕐᒧᑦ ᐅᕙᒍᑦ 

ᐱᓕᕆᐊᕆᖏᓐᓇᑦᑎᒍᑦ ᑖᒃᑯᐊ ᐃᓄᓕᕆᔨᒃᑯᓐᓄᑦ 

ᐸᐃᕆᕕᖃᕐᓂᕐᒧᑦ ᐃᑲᔪᖅᑐᕈᑎᑦ, ᐸᐃᕆᕕᖃᕐᓂᕐᒧᑦ 

ᐃᑲᔫᑎᑦ ᑖᒃᑯᐊᓕ ᐱᓕᕆᖕᒪᑕ. ᑖᒃᑯᐊ 

ᐅᖃᐅᓯᕆᕙᒃᑲ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕆᐊᕆᐊᕐᖓᖃᑦᑕᖅᑐᐃᑦ ᐊᒻᒪᓗ 

ᐸᐃᕆᕖᑦ ᔨ7 ᑲᑎᓪᓗᒋᑦ ᐊᐅᓚᑦᑎᒍᑎᔅᓴᐃᑦ, 

ᓂᕈᐊᖅᑕᐅᔭᕆᐊᓖᑦ $6,542,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᐃᑦ 

ᐱᓕᕆᔾᔪᑏᑦ ᐊᒻᒪᓗ ᐅᐃᕖᑎᑐᑦ ᐃᓕᓐᓂᐊᕐᓂᖅ 

ᒪᒃᐱᒐᖓ ᔨ8 ᑲᑎᓕᒫᖅᑐᒋᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᑦ ᓂᕈᐊᖅᑕᐅᔭᕆᐊᓖᑦ 

$7,238,000 ᐊᖏᖅᐱᓰ? ᐋᒡᒐᐃᑦ, ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᐊᑏᑲᓴᒃ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓪᓗᒥᓕ ᑕᐃᒪ ᒥᓂᔅᑕ 

ᐊᒻᒪ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕈᑎᕈᓗᔮᓗᖕᓂ 

ᓴᖅᑭᔮᖅᑎᑦᑎᖕᒪᑕ ᑕᒫᓂ ᐱᕕᑐᓂᖓᓂ 

ᒪᓕᒐᓕᐅᕐᕕᐅᑉ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓪᓕᐅᑎᔭᖓᒎᖅ ᐱᓕᕆᐊᒃᓴᖏᑦᑕ 

ᐸᕐᓇᐅᑎᖏᓐᓂ ᐃᓄᒃᑎᑐᑦ ᐃᓕᓐᓂᐊᕈᑎᒃᓴᓂ 

ᓴᓇᖃᑦᑕᕐᓂᐅᓴᓗᑎᒡᒎᖅ.  

 

ᖃᓄᐃᓕᖓᓕᖅᑲᑦ? ᐋᖅᑭᑦᑎᕆᕙᓪᓕᐊᓂᓯ, 

ᐃᓄᑦᑎᑐᑦ ᐅᖃᐅᓯᖓᓂᒃ ᐊᑐᖅᑐᓂ 

ᐃᓕᓐᓂᐊᕈᑎᓂᒃ ᒥᑭᔫᑕᐅᓂᖅᐹᖏᓐᓂ ᒍᕋᐃᑦ 12-

ᒧᑦ ᐃᓕᓐᓂᐊᕈᑎᒃᓴᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᕗᖅ ᑕᐃᒪ 

ᐅᑭᐅᖑᔪᑦ ᐱᖓᓱᐃᑦ ᑖᒃᑯᐊ ᖄᖏᐊᓂᓵᖅᑐᐃᑦ 

ᑕᒪᓐᓇ ᓯᕗᓪᓕᐅᑎᓪᓚᕆᒃᓯᒪᒐᑦᑎᒍᑦ ᖃᐅᔨᓴᕐᓂᖅ 

ᐋᖅᑭᒃᓱᐃᓂᖅ ᓴᖅᑭᑎᑦᑎᓂᖅ. ᑕᒪᒃᑯᓂᖓ  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᐃᑦ ᐃᓄᒃᑎᑑᖅᑐᓂᒃ ᐅᖃᓕᒫᒐᕐᓂᒃ 

ᐃᓕᓐᓂᐊᕐᕕᖕᒥ ᐊᑐᖅᐸᖕᓂᐊᖅᑐᓂᒃ. ᑕᐃᒪᐃᓛᒃ 

ᑖᓐᓇ ᐅᖃᓕᒫᕆᐅᖅᓴᕐᓂᖅ ᑖᓐᓇ ᑕᕝᕙ ᖃᓄᖔᖅ 

… ᑐᑭᓯᔭᐅᔾᔮᖂᖏᓚᖓ … ᐅᖃᓕᒫᕆᐅᖅᓴᕐᓂᖅ 

ᑖᓐᓇ ᑕᒡᕙ ᑐᓐᖓᕕᓪᓗᑎᓗᒍᑦ ᑖᒃᑯᐊ 

ᐊᔾᔨᒌᖏᑦᑐᓂᒃ ᓴᓇᓯᒪᕗᒍᑦ 

ᐃᓕᓐᓂᐊᕐᕕᖕᒥᑐᐃᓐᓇᐅᖏᑦᑐᖅ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐊᖏᕐᕋᐅᔾᔭᐅᔪᓐᓇᕐᓂᐊᖅᑐᓂᓪᓗ. 

ᒪᓕᒐᓕᐅᖅᑎᐅᖃᑎᒐ ᐊᕙᓂ 

ᓄᖅᑲᖔᓚᐅᐱᓪᓚᒃᑎᓪᓗᑕ ᑕᐃᒪ ᑕᑯᖅᑰᖅᑲᐅᕗᖅ 

ᐃᓚᖏᓐᓂᒃ ᑕᐅᕙᒃᑯᐊ ᐃᓕᓐᓂᐊᕐᕕᑦᑎᓐᓂ 

ᐊᑐᖃᑦᑕᖅᑐᐃᑦ ᑕᐅᕙ ᑕᑯᒃᓴᐅᖃᐅᔪᑦ.  

 

ᐊᒻᒪᓗ ᒫᓐᓇᒧᑦ ᑎᑭᖦᖢᒍᐃᓛᒃ ᑕᒫᓂ 300 

ᐅᖓᑖᓂ ᐃᓄᒃᑎᑑᓪᓚᕆᒃᑐᓂᒃ ᓴᓇᑎᑦᑎᓯᒪᕗᒍᑦ 

ᑕᕝᕗᖓ ᐊᑐᖅᑕᐅᖃᑦᑕᕐᓂᐊᖅᑐᓂᒃᓕ ᑭᓐᑐᒑᑕᓐᒥ 

ᐱᒋᐊᓕᓵᖅᑐᓂᒃ ᑕᑉᐱᑯᖓ 3-ᒧᑦ. 

ᑖᓐᓇ ᐅᖃᓕᒫᕆᐅᖅᓴᕐᓂᖅ ᓱᓕ 

ᑲᔪᓯᕙᓪᓕᐊᖏᓐᓇᕐᒪᑦ ᑕᐃᒪ ᒫᓐᓇ ᐊᔾᔨᒌᖏᑦᑐᓂᒃ 

ᓴᖅᑭᑦᑐᖃᖅᐸᓪᓕᐊᓕᕆᕗᖅ ᒍᕋᐃᑦ 4-ᒧᑦ, ᓲᕐᓗ 

ᐱᕙᓪᓕᐊᖑᔭᕋᑦᑕ ᑕᑉᐸᐅᖓ ᖁᑦᑎᖕᓂᖏᑦ 

ᑕᑉᐸᐅᖓ ᖁᑦᑎᒃᓯᕙᓪᓕᐊᓂᖏᓐᓄᑦ ᒪᓕᒃᖢᑕ 

ᑕᐃᒪ ᑕᒪᒃᑯᓂᖓ ᓴᖅᑭᑎᑦᑎᕙᓪᓕᐊᒐᑦᑕ. 

 

ᐊᒻᒪᓗ ᑕᐃᒪ ᐃᓄᒃᑎᑐᑦ ᐃᓕᓐᓂᐊᒐᒃᓴᓂᒃ 

ᐃᓄᒃᑎᑐᒧᑦ ᐅᖃᐅᓯᕐᒧᑦ ᑐᕌᖓᓗᐊᖅᑐᒥᒃ 

ᐃᓕᓐᓂᐊᕐᕕᑦᑎᓐᓂ ᓴᓇᓯᒪᔭᕗᑦ ᒥᑭᓛᓂᒃ ᑎᑭᖦᖢᒍ 

6-ᒧᑦ ᐱᐊᓂᒃᓯᒪᓕᖅᑐᖅ. ᑐᓂᐅᖃᖅᑕᐅᓚᐅᖅᑐᖅ 

ᐃᓕᓴᐃᔩᑦ ᐊᖓᔪᖅᑳᖏᓐᓄᑦ ᑖᒃᑯᐊ 

ᑲᑎᒪᕐᔪᐊᖅᑎᓪᓗᒋᑦ ᓯᑎᐱᕆ 27, 2016-ᒥ. ᑖᒃᑯᐊ 

ᓄᑖᑦ ᑐᓂᐅᖅᑲᖅᑕᐅᓚᐅᖅᑐᐃᑦ ᑐᕌᖓᓂᐊᖅᑐᖅ. 

 

ᐃᓄᒃᑎᑐᑦ ᐅᖃᐅᓯᓕᕆᓂᕐᒥ ᐃᓕᓐᓂᐊᖅᑕᐅᔪᒃᓴᑦ 

ᐊᒻᒪᑦᑕᐅᖅ ᑖᓐᓇ ᑭᓯᐊᓂ ᒍᕋᐃᑦ 7-ᒥ 9-ᒧᑦ 

ᑖᒃᑯᐊ ᓴᓇᕙᓪᓕᐊᓂᐊᕐᒥᔪᑦ ᐊᒻᒪᓗ  

ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ 

ᐃᓕᓐᓂᐊᕐᕕᖕᒥᑐᐃᓐᓇᖅ ᐊᑐᒐᒃᓴᐅᔾᔮᖏᒻᒪᑕ 

ᐊᖏᕐᕋᐅᔾᔭᐅᖃᑦᑕᕈᓐᓇᕐᓂᐊᖅᖢᑎᒃᓗ. 

 

ᑕᐃᒪ ᑖᒃᑯᓇᖓᑦ ᐃᓕᓐᓂᐊᕈᓯᓕᕆᔨᖁᑎᑦᑎᓐᓂ 

ᑕᐃᒪ ᓴᓇᓯᒪᒐᑦᑕ ᐊᒻᒪᓗ ᑖᒃᑯᐊ ᓴᓇᔨᕗᑦ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖅᑐᑦ ᐅᑯᓂᖓ 

ᐱᔾᔪᑎᖃᓗᐊᖅᖢᒋᑦ ᖃᐅᔨᒪᑦᑎᐊᕆᐊᖃᕐᒥᖕᒪᑕ 

ᖃᓄᖅ ᑖᒃᑯᐊ ᓴᓇᕙᓪᓕᐊᔭᕗᑦ 

ᐅᖃᓕᒫᕆᐅᖅᓴᕐᓂᕐᒧᑦ ᑐᕌᖓᔪᑦ 

ᐊᐅᓚᑕᐅᑦᑎᐊᕈᓐᓇᕐᒪᖔᑕ ᑕᒡᕙᓂ ᐃᓕᓐᓂᐊᕐᕕᐅᑉ 

ᐃᓗᓪᓚᕆᐊᓂ ᖃᓄᖅ ᐊᐅᓚᑦᑎᐊᕆᐊᖃᕐᓂᖓᓂᒃ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᔾᔨᒌᖏᑦᑐᑦ. 

 

ᑖᒃᑯᐊ ᐱᒋᐊᖅᓯᒪᔭᕗᑦ ᐱᔾᔪᑎᖃᖅᖢᓂ ᑖᒃᑯᐊ 

ᓴᖅᑭᑉᐸᓪᓕᐊᔭᕗᑦ ᐃᓄᒃᑎᑑᖅᑐᐃᑦ 

ᐊᑐᖅᑕᐅᑦᑎᐊᕆᐊᖃᕐᓂᖏᑦ 

ᐊᑐᖅᑕᐅᖃᑦᑕᕆᐊᖃᕐᓂᖏᓐᓂᒃ ᐃᓕᓐᓂᐊᕐᕕᑦᑎᓂ 

ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᑕᕝᕙ ᐃᒻᒪᖃ 

ᐊᐱᖅᑯᑎᒋᔭᓂ ᑭᐅᑦᑎᐊᕋᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᓪᓗ 

ᐃᖅᑲᐃᑎᒃᑲᓐᓂᕈᒪᕙᒃᓯ ᐊᐱᖅᓱᕐᓂᐊᕌᖓᑉᓯ 

ᐃᕼᐋᑉᐸᒌᖅᓯᒪᖁᓪᓗᕼᐃ, ᓇᓗᓇᐃᑦᓯᐊᑦᑕᕐᓂᐊᕐᒪᑦ. 

ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒐᓱᐊᕋᒪ ᓱᓕ ᐃᓕᓐᓂᐊᖅᑐᓕᕆᔨᒃᑯᑦ 

ᓱᑯᑦᑎᐊᓃᓕᕐᒪᖔᑕ ᐃᓕᓐᓂᐊᕈᑎᔅᓴᓕᐅᖅᑎᓪᓗᒋᑦ, 

ᐃᓕᓐᓂᐊᕈᑎᔅᓴᓕᐅᕐᓂᖏᓐᓂᑦ ᒪᕐᕉᓐᓂᒃ 

ᐅᖃᐅᓰᓐᓂᒃ ᐃᓕᓐᓂᐊᕐᓂᕐᒥᑦ.  

 

ᖃᐅᔨᒪᒐᒪᐃᓛᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑳᓕᐊᒥᓂᖏᓐᓂᑦ ᓄᕕᐱᕆ 2013-ᒥ 

ᐃᓗᓕᖓ, ᑲᑎᓐᖓᐅᖅᑐᐃᑦ 49 ᓈᓴᕐᓗᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓ 2008-ᒥ 

ᑲᔪᓯᑎᑕᐅᓚᐅᖅᓯᒪᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᖁᓕᓂᒃ ᐊᕐᕌᒍᓂᑦ 

ᐃᓕᓐᓂᐊᕈᑎᔅᓴᓕᐅᕋᓱᔅᓯᒪᓕᕐᖓᑕ ᐊᒻᒪᓗ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᐅᖃᖅᓯᒪᒻᒪᑕ  

ᐊᕝᕙᓪᓗᐊᑐᐃᓐᓇᖏᓐᓂᒡᒎᖅ 

ᓴᖅᑭᕆᐊᖃᖅᓯᒪᔭᖏᓐᓂᑦ ᓴᖅᑮᓯᒪᒻᒪᑦᑕ. ᑖᒃᑯᐊᓕ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ 

ᐃᓱᒪᒐᓱᐊᕐᒪᖔᕐᒥᓂᒃ 

ᐱᒋᐊᓕᖅᑭᒋᐊᖃᓛᖅᐸᓪᓚᐃᔪᑦ 

ᕿᒥᕐᕈᐊᓕᖅᑭᒋᐊᖃᓛᖅᐸᓪᓚᐃᔪᑦ ᖃᓄᖅ 

ᐱᓕᕆᒐᓱᒻᒪᖔᕐᒥᓂᒃ. 

 

ᐊᕝᕙᐃᓐᓇᖏᑦ ᐱᔭᐅᓯᒪᒻᒪᑕᒎᖅ. 75 ᐳᓴᒦᓕᖅᑭᓰ 

ᐅᕝᕙᓘᓐᓃᑦ 63 ᐳᓴᓐ, ᓇᒦᓕᕐᒪᖔᔅᓯ 

ᐱᔭᕇᖅᐸᓪᓕᐊᓂᓯ ᓇᓗᓇᐃᕈᓐᓇᖅᑭᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓵᖅᑕᖓ ᐳᓴᓐᑎᒃᑯᑦ 

ᐅᖃᒻᒪᕆᐊᓐᓄᒍᓐᓇᖅᑐᔅᓴᐅᓐᖏᒃᑲᓗᐊᖅᑐᖓ, 

ᑭᓯᐊᓂ ᑕᐃᒪ ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ 

300-ᖑᔪᐃᑦ ᐅᖃᐅᓯᕆᖅᑲᐅᓐᖏᒃᑲᓗᐊᕐᒪᒋᑦ ᒫᓐᓇ 

ᓴᖅᑭᑎᑦᑎᓯᒪᓕᖅᐳᒍᑦ.  
 

ᑕᐃᒪ ᐅᖃᖅᑲᐅᑎᓪᓗᖓ ᐃᓕᓐᓂᐊᕐᓂᓕᒃ 6, 

ᓴᓇᕙᓪᓕᐊᔭᕗᑦ. ᑕᐃᒃᑯᐊ ᐃᓄᒃᑎᑐᑦ ᐅᖃᐅᓯᕐᒥᑦ 

ᐃᓕᓐᓂᐊᒐᒃᓴᒧᑦ ᐊᒻᒪᓗ ᑕᐃᒃᑯᐊ ᓴᓇᕙᓪᓕᐊᔭᕗᑦ 

ᖁᑦᑎᓐᓂᓖᑦ 7-ᒥᒃ 9-ᒧᑦ ᑎᑭᓐᓂᐊᖅᑐᑎᒃ 

ᐃᓄᒃᑎᑐᑦ ᐅᖃᐅᓯᕐᒧᑦ ᐃᓕᓐᓂᐊᒐᒃᓴᐃᑦ. 

ᐃᓄᒃᑎᑐᑦᓯᐅᑎᓪᓚᕆᖕᒥᑦ ᒫᓐᓇ 

ᓵᓐᖏᓂᖅᓴᓪᓚᕆᐅᒐᑦᑕ. ᖃᓪᓗᓈᑎᑑᖅᑐᓪᓕ 

ᑕᒪᒃᑯᐊ ᐱᐊᓂᒃᓯᒪᐸᓗᖕᒪᑕ. ᑭᓯᐊᓂ 

ᐃᓄᒃᑎᑑᓪᓚᕆᒃᑯᓂ ᒫᓐᓇ 

ᓵᓐᖓᓂᖅᓴᓪᓚᕆᐅᒐᓱᐊᕋᑦ. 
 

ᐅᖃᖅᑲᐅᑎᓪᓗᖓᐃᓛᒃ ᐃᓕᓐᓂᐊᕐᓂᓖᑦ 7-9 

ᒫᓐᓇᒧᑦ ᑖᒃᑯᐊ ᑕᕝᕙ ᐃᓄᒃᑎᑐᑦ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᐅᓂᐊᖅᑐᑦ 

ᐃᓗᐊᓃᓪᓚᕆᖕᓂᐊᖅᑐᖅ. ᒫᓐᓇᒧᑦ ᑎᑭᖦᖢᒍ 

ᑕᒪᓃᑦᖤᕋᑦ., ᐳᓴᒻᒪᕆᐊᓐᓄᐊᓄᑦ 

ᐅᖃᕈᓐᓇᖅᑰᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ.  

ᑐᑭᓯᒐᓱᐊᖅᑎᓪᓗᑕ ᖃᑦᑎᐅᒻᒪᖔᑦ ᑕᒪᒃᑯᐊ 

ᐃᓕᓐᓂᐊᕈᑎᑦᓴᓕᕆᔾᔪᑏᑦ, ᖃᓄᑎᒋ 

ᐱᕙᓪᓕᐊᓯᒪᒻᒪᖔᔅᓯ ᐳᓴᑎᖏᒍᑦ 

ᐅᖃᕈᓐᓇᖏᒻᒥᒐᒪ. ᖃᓄᑭᐊᖅ ᑕᐃᒃᑯᐊ 

ᐅᖃᐅᓯᕆᕋᑖᖅᑕᖏᑦ 300-ᖑᔪᑦ ᐅᖓᑖᓂ 

ᓴᖅᑭᑦᑎᓯᒪᓕᕋᔅᓯ ᐅᓪᓗᒥᒧᑦ. ᑕᐃᒪᓕ 

ᖃᑦᑎᒃᑲᓐᓂᐅᓂᐊᖅᑲᑦ, ᖃᑦᑎᓂᒃ ᓱᓕ 

ᓴᖅᑭᑦᑎᒃᑲᓐᓂᕋᓱᐊᕈᒫᕐᓂᐊᖅᑭᓯ? (ᑐᓵᔨᑎᒍᑦ) 

ᖃᑦᑎᑲᓐᓂᕐᓂᑦ ᐃᓕᓐᓂᐊᕈᑎᓂᒃ 

ᓴᓇᒃᑲᓂᕐᓂᐊᖅᑐᒋᕕᓯ, 

ᓴᓇᒃᑲᓐᓂᕆᐊᖃᕐᓂᐊᖅᑐᒋᕕᓯ ᒪᕐᕉᓐᓂᒃ 

ᐅᖃᐅᓰᓐᓂᒃ ᐊᑐᕈᓐᓇᓕᖅᑐᓂᒃ 

ᐃᓕᓴᑎᑦᑎᒍᓐᓇᖅᓯᓛᕋᔅᓯ? (ᑐᓵᔨᑎᒎᕈᓐᓃᖅᑐᖅ) 

ᑕᐃᒪᓕ ᖃᑦᑎᒃᑲᓐᓂᕐᓂᑦ ᐃᓚᒐᔭᖅᐱᓯ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᓕ ᐅᖃᕋᔭᖅᐳᖓ ᐊᒻᒪᓗ ᓱᓕᔪᒃᓴᐅᓪᓗᖓ 

ᑕᐃᒪᓐᖓᓕᒫᖅ ᑕᒪᒃᑯᐊ ᐃᓄᒃᑎᑑᖅᑐᐃᑦ 

ᐃᓕᓐᓂᐊᕐᕕᖕᓂᑦ ᐊᑐᖅᑕᐅᕙᖕᓂᐊᖅᑐᐃᑦ 

ᑕᐅᕗᖓᓕᒫᖅ ᓴᓇᐃᓐᓇᕐᓂᐊᕐᒪᑕ. ᐃᒫᒃ 

ᓴᓇᔭᐅᖏᓐᓇᖅᐸᑦᑎᓪᓗᒋᑦ ᓱᓇᓕᒫᑦ 

ᓄᑖᓐᖑᖅᐸᓪᓕᐊᖕᒪᑕ ᐊᓪᓛᑦ ᐃᓐᓇᕈᓛᖅᑐᒃᓴᐅᔪᒍᑦ 

ᑕᒪᓐᓇ, ᐃᓐᓇᐅᓗᐊᓐᖏᒃᑲᓗᐊᖅᑐᖓᓕ ᑭᓯᐊᓂ 

ᐃᓐᓇᕈᓛᖅᑐᒃᓴᐅᔪᑦ ᒪᒃᑯᓐᓂᖅᓴᐃᑦ ᐅᕙᓐᓂᑦ ᓱᓕ 

ᑕᐃᒪᓐᓇ ᓄᑖᓂᒃ ᓴᓇᕙᓪᓕᐊᖏᓐᓇᕐᓗᑎᒃ. 

ᐃᓱᖃᔾᔮᓐᖏᒻᒪᑦ. ᑖᓐᓇ 700-ᓂᒃ ᓴᓇᓯᒪᒐᔭᖅᑐᑦ 

ᑕᕝᕙ ᐃᓱᐊ. ᐃᒪᓐᓇᐃᓕᔾᔮᓐᖏᒻᒪᑦ. ᐊᒡᓛᑦ ᒫᓐᓇ 

ᑕᕝᕙ ᓴᓇᕙᓪᓕᐊᖏᓐᓇᕐᓗᑎᒃ ᐃᓱᖃᔾᔮᓐᖏᒻᒪᑦ 

ᑖᓐᓇ. “ᐄ, 700-ᓂᒃ ᓴᓇᓯᒪᓕᕋᑦᑕ ᑕᕝᕙ ᐃᓱᐊ” 

ᐃᒪᓐᓇᐃᓕᔾᔮᓐᖏᒻᒪᑦ. ᐊᒡᓛᑦ ᒫᓐᓇ ᑕᕝᕙ 

ᓴᓇᕙᓪᓕᐊᖏᓐᓇᖅᐳᒍᑦ ᓄᑖᓂᒃ.  
 

ᐊᒡᓛᑦ ᐅᕙᒍᑐᐊᖅ ᐃᓕᓐᓂᐊᖅᑐᓕᕆᔨᑐᐊᑦ 

ᐅᖃᓕᒫᒐᕐᓂᒃ ᐃᓕᓐᓂᐊᕐᕕᖕᒥ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓇᖃᑦᑕᓐᖏᑦᑐᒍᑦ. 

ᓲᕐᓗ ᐋᓐᓂᐊᖅᑕᐃᓕᓕᕆᓂᒃᑯᑦ ᑖᒃᑯᐊ 

ᓴᓇᖃᑎᒋᖃᑦᑕᕐᒥᔭᕗᑦᑕᐅᖅ ᐃᓅᓯᐊᕐᓂᕐᒥᒃ ᓲᕐᓗ 

ᑖᓐᓇ ᑐᓐᖓᕕᒋᓐᖑᐊᖅᖢᑎᒍᑦ ᐃᓅᑦᓯᐊᕐᓂᖅ. 

ᑖᓐᓇ ᑐᓐᖓᕕᒋᓪᓗᑎᒍᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐅᖃᓕᒫᒐᒃᓴᕐᓂᒃ 

ᐃᓕᓐᓂᐊᕐᕕᑦᑎᓐᓄᑦ ᐊᑐᖃᑦᑕᕐᓂᐊᖅᑐᓂᒃ 

ᑐᓂᔭᐅᕙᒃᐳᒍᑦ.  
 

ᐊᒻᒪᓗ ᑖᓐᓇᑦᑕᐅᖅ, “ᑐᓪᓕᓂᓕᐊᕋ,” 

ᐅᖃᑦᑎᐊᕋᓗᐊᖅᐳᖓᓗᑭᐊᖅ. ᑖᒃᑯᐊ  

ᐃᓄᓕᕆᔨᒃᑯᓐᓂᒃ ᑖᒃᑯᐊ ᐃᑲᔪᖃᑎᒋᓪᓗᑎᒍᑦ ᐊᒻᒪ 

ᑕᒪᒃᑯᓂᖓ ᓴᓇᖃᑦᑕᕐᓂᐊᕐᒥᔪᐃᑦ ᓴᓇᓯᒪᓪᓗᑎᒡᓗ 

ᐊᔾᔨᒌᓐᖏᑦᑐᓂᒃ, ᓲᕐᓗ ᑐᓪᓕᓂᓕᐊᕋ. ᑐᓪᓕᓂᑦ, 

ᐃᓅᒐᓗᐊᖅᑐᖓ ᐅᖃᓕᒫᕈᓐᓇᑦᑎᐊᕈᓐᓃᖅ. 

ᑐᓪᓕᓂᓕᐊᕋ ᓲᕐᓗ ᐃᒪᓐᓇ ᑐᒥᖃᐅᓲᖑᒐᑦᑕ.  

ᐅᓇ ᐅᖃᕋᓱᑐᐃᓐᓇᖅᐳᖓ ᐅᕙᒍᑐᐊᖑᓐᖏᑦᑐᖅ 

ᐊᒻᒪᓗ ᑖᒃᑯᓇᓐᖓᑦ ᐃᓅᓯᓕᕆᔨᒃᑯᓐᓂᑦ ᐊᒻᒪᓗ 

ᑖᒃᑯᓇᓐᖓᑦᑕᐅᖅ ᐃᑲᔪᖅᑐᖅᑕᐅᔾᔪᐊᖃᑦᑕᕐᒥᒐᑦᑕ 

ᑕᒪᒃᑯᓂᖓ ᐃᓄᒃᑎᑐᑦ ᐅᖃᓕᒫᒐᒃᓴᓂᒃ 

ᐃᓕᓐᓂᐊᕐᕕᖕᒥ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᑖᒃᑯᓇᓐᖓᑦᑕᐅᖅ ᐃᑲᔪᖅᑕᐅᖃᑦᑕᕆᕗᒍᑦ. 

ᐅᕙᒍᑐᐊᖑᓐᖏᓪᓚᕆᖕᒪᑦ ᑕᒪᒃᑯᓂᖓ 

ᓴᖅᑭᑎᑦᑎᖃᑦᑕᖅᑎᓪᓗᑕ ᐃᓕᓐᓂᐊᕐᕕᖕᒥ 

ᐊᑐᕐᓂᐊᖅᑐᓂᒃ. ᑖᓐᓇᓕ 

ᐅᖃᕈᓐᓇᓐᖏᑦᑎᐊᓪᓚᕆᒃᐸᕋ 300-ᓂᒃ ᒫᓐᓇ 

ᐱᐊᓂᒃᓯᒪᒐᓗᐊᖅᑎᓪᓗᑕ 

ᐱᐊᓂᒃᐸᓪᓕᐊᓐᖑᔭᖅᐳᒍᑦ. ᑕᐅᕗᖓᓕᒫᖅ, 

ᑕᐅᕗᖓᓕᒫᖅ ᐃᓕᓐᓂᐊᕐᓂᖅ ᑲᔪᓰᓐᓇᖅᑎᓪᓗᒍ 

ᓴᓇᐃᓐᓇᕐᓂᐊᖅᑐᒍᑦ, ᓄᖅᑲᕐᕕᖃᔾᔮᓐᖏᑦᑐᒍᑦ. 

ᐃᓱᖃᔾᔮᓐᖏᒻᒪᑕ ᑕᒪᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒪᓐᓇᖃᐃ 

ᐊᐱᕆᒍᒪ ᒫᓐᓇᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᒃᑯᓂᖓ ᐃᓕᓐᓂᐊᕈᑎᑦᓴᓕᕆᔾᔪᑎᓂᒃ 

ᐃᓕᓐᓂᐊᕈᑎᓂᒃ, ᐊᑕᖏᖅᑐᒋᑦ ᖃᑦᓯᐅᕙᑦ 

ᐊᑐᖃᑦᑕᖅᑕᓯ? ᑕᐃᒫᖃᐃ ᐊᐱᕆᒍᒪ ᑭᐅᒍᓐᓇᖅᑳ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᑖᓐᓇ ᐊᐱᖅᑯᑎᐊ 

ᑐᑭᓯᒻᒪᕆᐊᓐᓄᓐᖏᒃᑲᓗᐊᖅᑕᕋ ᑭᓯᐊᓂ 

ᖃᐅᔨᑎᑦᑐᓐᓇᑦᑎᐊᖅᐸᔅᓯ 

ᐊᔾᔨᒌᓐᖏᑦᑐᓪᓚᕆᐊᓘᖕᒪᑕ, ᖁᑦᑎᖕᓂᓕᒃ 14-ᒧᑦ 

ᐅᖃᓕᒫᒐᐃᑦ. ᐅᖃᓕᒫᕆᐅᖅᓴᕐᓂᕐᒧᑦ ᑐᓐᖓᔪᐃᑦ, 

ᖁᑦᑎᓐᓂᓕᒃ 14 ᐱᓪᓚᕆᒃᑐᒥᓂᕐᓄᑦ ᐅᖃᓕᒫᒐᐃᑦ. 

ᒪᑯᐊᖑᖕᒪᑕ ᐃᓕᓴᐃᔨᓄᑦ ᐅᖃᓕᒫᒐᐃᑦ, ᒍᕋᐃᑦ 3 

ᖃᐅᔨᓴᐃᓂᕐᒧᑦ ᐅᖃᓕᒫᒐᐃᑦ, 

ᐋᓐᓂᐊᖅᑐᓕᕆᓂᕐᒧᑦ ᑕᐃᒎᓰᑦ, 

ᐅᖃᓕᒫᕆᐅᖅᓴᓂᕐᒧᑦ ᐴᑯᓗᐃᑦ, 

ᐅᖃᓕᒫᒐᑐᐃᓐᓇᕐᓂᒃ ᓴᖅᑭᑎᑦᑎᖃᑦᑕᓐᖏᖦᖢᑕ 

ᐊᔾᔨᒌᓐᖏᑦᑐᓂᒡᓗ ᓴᖅᑭᑎᑦᑎᖃᑦᑕᕐᒥᒐᑦᑕ, 

ᐃᓄᒃᑎᑐᑦ  

ᐃᓕᓐᓂᐊᕈᓯᖅ ᒥᑭᓛᓂᒃ ᖁᑦᑎᖕᓂᓕᒃ 6-ᒧᑦ. 

ᐃᓄᐃᓐᓇᖅᑐᑦ ᑕᒪᒃᑯᐊᑦᑕᐅᖅ ᐃᓄᐃᓐᓇᖅᑐᑦ 

ᑕᒪᒃᑯᐊ ᓴᓇᔭᐅᕙᓪᓕᐊᖏᓐᓇᖅᑐᐃᑦ 

ᐃᓄᐃᓐᓇᖅᑐᑦ ᑎᑎᕋᖅᓯᒪᔪᐃᑦ. ᑕᒪᒃᑯᐊ ᑕᕝᕙ 

ᓴᖅᑭᑉᐸᓪᓕᐊᔭᕗᑦ. ᐃᓄᒃᑎᑐᑦ ᐅᖃᓕᒫᒐᑐᐃᓐᓇᐃᑦ 

ᖃᕋᓴᐅᔭᐃᑦᑕᐅᖅ ᐊᑐᖃᑦᑕᕐᒥᒐᑦᑎᒍᑦ. 

ᐊᔾᔨᒌᓐᖏᑦᑐᕐᔪᐊᕌᓗᖕᓂᒃ ᓴᓇᖃᑦᑕᖅᓯᒪᕗᒍᑦ. ᓱᓕ 

ᓴᓇᐃᓇᕐᓂᐊᖅᑐᒍᑦ ᐃᓄᒃᑎᑐᑦ ᑕᕐᕆᔭᒐᒃᓴᓂᒃ 

ᐃᓄᒃᑎᑑᖅᑐᓂᒃ.  

 

ᒫᓐᓇᓵᖅᑕᐃᒪ ᖃᖓᓵᐸᓗᒃ ᑕᕐᕆᔭᕆᐊᖅᑐᓚᐅᕋᑦᑕ 

ᐃᓄᒃᑎᑑᖅᑐᑯᓗᖕᓂᒃ. ᑕᒪᒃᑯᐊ ᑕᕝᕙ 

ᐃᓕᓐᓂᐊᕐᕕᑦᑎᓐᓄᑦ ᓴᓇᖃᑦᑕᖅᑐᒍᑦ. ᐃᓄᒃᑎᑐᑦ 

ᓂᐱᖁᑎᒋᔭᐃᑦ, ᓲᕐᓗ ᑕᒪᔾᔭ 

ᐊᔾᔨᒌᓐᖏᑦᑐᕐᔪᐊᕌᓘᒻᒪᑕ. ᐅᖃᕈᓐᓇᓐᖏᑉᐳᖓ ᓱᓕ 

ᑕᐃᒪᓐᓇ ᖃᑦᓯᓪᓚᕆᖕᓂᒃ ᓂᕆᐅᖕᓂᐊᕐᒪᖔᑕ 

ᐅᖃᓕᒫᒐᒃᓴᓂᒃ, ᑭᓯᐊᓂ ᐅᖃᕈᓐᓇᖅᑐᖓ 

ᐊᒥᓱᒻᒪᕇᑦ ᐊᔾᔨᒌᓐᖏᑦᑐᓪᓚᕇᑦ. ᑕᒪᔾᔭ ᑖᒃᑯᓄᖓ 

ᐃᓄᒃᑎᑐᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐃᓕᓐᓂᐊᕐᕕᑦᑎᓐᓂ ᑖᒃᑯᐊᖑᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ.  ᖁᔭᓕᓕᖅᑲᕋ 

ᒫᓐᓇ. ᑕᐃᒪᑦᑕᐅᖅ ᐸᕐᓇᐅᑎᔅᓯᓐᓂᑦ 2017-20-ᒧᑦ 

ᐅᖃᐅᓯᕆᖅᑰᕋᑖᕋᓗᐊᖅᑕᖓ ᐃᓚᖓᒍᑦ 

ᐃᓅᓯᖃᑦᑎᐊᕐᓂᕐᒥᑦ ᐱᔾᔪᑎᖃᖅᑐᑎᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐃᓛᖅᑲᐃ ᑕᒪᓐᓇ 

ᐃᒻᒥᓃᖅᑕᐃᓕᒪᓂᖅ ᐱᔾᔪᑎᒋᓪᓗᒍ 

ᐃᓕᓐᓂᐊᕈᑎᔅᓴᓕᐅᖅᑕᐅᕙᓪᓕᐊᖅᑰᕐᒥᒻᒪᑦ, 

ᖃᓄᕐᓕᑭᐊᖅ ᐃᓕᓐᓂᐊᖅᑐᓕᕆᕕᔅᓯᓐᓂᑦ ᑖᓐᓇ 

ᐊᓯᖏᓐᓂᑦ ᐱᓕᕆᖃᑎᖃᖅᐸᓪᓕᐊᓂᐊᖅᑭᓰ 

ᑕᒪᓐᓇ ᐃᓕᓐᓂᐊᕈᑎᔅᓴᓕᕆᓂᖅ 

ᑲᔪᓯᕙᓪᓕᐊᖁᓪᓗᒍ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᒃ, ᖁᔭᓐᓇᒦᖅᑕᕋ 

ᒪᓕᒐᓕᐅᖅᑎᐅᔪᖅ. ᐃᒻᒪᖃ ᒪᑯᐊ 

ᐊᑦᑕᓇᕈᓐᓃᖅᑎᓯᒪᔪᓄᑦ ᐃᓕᓐᓂᐊᕕᖕᓄᑦ ᑐᕌᖓᔪᑦ 

ᐊᒻᒪᓗ ᐊᒡᓛᑦ ᑲᑎᒪᔨᕋᓛᖃᒻᒪᕆᒃᐳᒍᑦ  

ᐋᓐᓂᖅᑎᕆᖅᑕᐃᓕᓂᕐᒧᑦ 

ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᑎᓪᓗ, 

ᐃᓕᓴᐃᔩᓪᓗ ᑲᑐᔾᔨᖃᑎᒌᖏᓐᓂᑦ ᑖᒃᑯᐊ 

ᑲᑏᓐᓇᖃᑦᑕᖅᑐᐃᑦ ᑕᒪᑐᒥᖓ 

ᖃᓄᖅᑑᕈᑎᖃᕈᒪᓪᓗᑎᒃ. 

ᐅᖃᓕᒫᒐᒃᓴᖃᐅᑦᑎᐊᕆᕗᒍᑦ ᑕᒫᓂ 

ᐃᓕᓐᓂᐊᕐᕕᑦᑎᓐᓂᑦ, ᐅᑯᐊ ᐃᓕᓐᓂᐊᕐᕕᓕᒫᕗᑦ 

ᑕᐃᒪ ᖃᐃᖅᐸᓖᑦ 1, ᐊᑕᐅᓯᕐᒥᒃ, 

ᒪᕐᕉᓐᖏᖦᖤᕐᓂᕈᑎᒃ ᐃᓕᓐᓂᐊᕐᕕᖕᒥᑦ ᐃᓅᓯᓕᕆᔩᑦ, 

ᑕᐃᒪᓐᓇᐃᑦᑐᖅᑕᖃᐅᕋᑦᑕ, ᓴᓇᔨᖃᐅᕋᑦᑕ.  
 

ᐄ, ᑖᒃᑯᐊᓕ ᓴᓇᖃᑎᒋᓪᓗᑎᒍ Red Cross, 

ᑕᒪᓐᓇ ᐃᒻᒥᓃᖅᑕᐃᓕᒪᓂᖅ ᓲᕐᓗ 

ᐊᒃᓱᕈᕐᓇᕐᔪᐊᖅᑐᐃᑦ ᑕᒪᒃᑯᐊ, ᑕᒪᒃᑯᓂᖓ 

ᐃᓕᓐᓂᐊᕈᑎᖃᖃᑦᑕᖅᑐᐃᑦ Red Cross 

ᓴᓇᖃᑎᒋᓪᓗᑎᒍᓪᓗ ᐊᒻᒪᓗ ᑕᐃᒪ, ᑕᒪᓐᓇᐃᓛᒃ 

ᐃᓕᑕᕆᓯᐅᒪᑦᑎᐊᕋᑦᑎᒍ ᐅᖃᐅᓯᕆᓵᖅᑕᐃᑦ ᐊᒻᒪᓗ 

ᐃᓕᓐᓂᐊᖅᑎᖁᑎᕗᑦ ᐊᒥᓲᓛᖑᖕᒪᑕᐃᓛᒃ 30-

ᐳᓴᐅᖕᒪᑕ, ᐃᓄᓕᒫᑦ ᑕᑯᒍᑦᑎᒍ. ᑖᓐᓇ 

ᐱᒻᒪᕆᐅᑎᓪᓗᒍ ᑖᓐᓇ ᐱᒻᒪᕆᐅᑎᓪᓗᒍ ᑕᐃᒪ 

ᐃᓕᓐᓂᐊᕐᕕᑦᑎᓐᓂᑦ ᐃᓕᓴᐃᖃᑦᑕᕆᕗᒍᑦ ᐅᓇ 

ᐊᑎᖃᖅᑐᖅ Respect Ed. ᑖᓐᓇ 

ᐅᖃᖅᑲᐅᑎᓪᓗᖓ Red Cross ᑖᒃᑯᐊ 

ᓴᓇᖃᑎᒋᓪᓗᑎᒍ ᒫᓐᓇᒧᑦ ᑕᐃᒪᓐᓇᐃᖃᑦᑕᖅᐳᒍ.  
 

ᒫᓐᓇᒧᑦ ᑎᑭᖦᖢᒍ ᑕᐃᒪ 700-ᖑᔪᐃᑦ ᑖᒃᑯᐊ 

ᐃᓕᓴᐃᔨᕗᑦ, ᐃᓛᒃ ᓴᓇᔨᕗᑦ ᐃᓕᓐᓂᐊᕐᕕᑦᑎᓐᓂᑦ 

ᐅᑯᐊᖑᕙᒃᖢᑎᑦ ᐃᓕᓴᐃᔩᑦ, ᐃᓕᓐᓂᐊᖅᑎᓂᑦ 

ᐃᑲᔪᖅᑏᑦ, ᐃᓕᓐᓂᐊᕐᕕᖕᓂᑦ ᐃᓅᓯᓕᕆᔩᑦ, 

ᐃᓕᓐᓂᐊᕐᕕᖕᓂᑦ ᓴᓗᒻᒪᖅᓴᐃᔩᑦ, ᐃᓕᓴᐃᔩᑦ 

ᐊᖏᔪᖅᑳᖏᓪᓗᑦ, ᐃᓕᓴᐃᔩᑦ ᐊᖏᔪᖅᑳᖏᑕ 

ᑐᖏᓕᖏᓪᓗ, ᑖᔅᓱᒥᖓ ᐊᑐᖅᑕᐅᖃᑦᑕᖅᑐᒥᑦ 

ᐊᓯᔅᑦ-ᒥᑦ ᐃᓕᓐᓂᐊᕈᑎᒥᑦ ᑖᔅᓱᒥᖓ 

ᐃᓕᓐᓂᐊᖅᑎᑦᑎᓯᒪᓕᖅᐳᒍᑦ. ᑕᐃᒪ 

ᑎᓯᐱᕆᐅᓵᓚᐅᖅᓯᒪᔪᒥᑦ, ᑎᓯᐱᕆ 2016-ᖑᑎᓪᓗᒍ 

ᑖᒃᑯᐊ ᓱᓕ ᐃᓕᓐᓂᐊᖅᑐᓕᕆᔩᑦ ᓴᓇᔨᖏᑦ ᑕᐃᒪ 

ᑖᔅᓱᒥᖓᒃᑲᓐᓂᖅ ᓄᑖᓐᖑᖅᓯᒪᔪᒥᑦ ᐊᓯᔅᑦ-

ᖑᓂᕋᖅᑕᑦᑎᓐᓂᑦ ᑕᕝᕙᓂ ᐃᖃᓗᖕᓂ 

ᐃᓕᓐᓂᐊᖅᑎᑕᐅᓚᐅᕐᒥᔪᐃᑦ.  
 

ᐄ, ᑕᒪᓐᓇ ᐱᒻᒪᕆᐅᑎᓪᓗᒍ ᑖᒃᑯᐊ 

ᐅᖃᐅᔾᔪᖅᑕᐅᑐᐃᓐᓇᖏᖦᖢᑎᒃ, ᑭᓯᐊᓂ ᑖᒃᑯᐊ 

ᓴᓇᔨᕗᑦ ᐃᓕᓐᓂᐊᖅᑎᑕᐅᕐᔪᐊᖃᑦᑕᖅᑐᑦ ᖃᓄᖅ 

ᑕᒪᓐᓇ ᖃᓄᐃᑦᑐᖃᑳᓪᓚᖕᓂᖅᐸᑦ 

ᐃᓕᓐᓂᐊᕐᕕᑦᑎᓂᑦ ᖃᓄᐃᓕᐅᕆᐊᖃᕐᓂᕐᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᓕᐅᕐᓂᖅ,  

ᓴᓇᖅᑯᑎᒃᓴᓕᐅᕐᓂᖅ ᐊᒻᒪᓗ ᐅᐃᕖᑎᑐᑦ 

ᐃᓕᓐᓂᐊᕈᑎᒃᓴᐃᑦ. ᐊᑎᖁᑎᓐᓂ, ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, 

ᒥᓂᔅᑕ. ᐅᕙᓂ ᐸᕐᓇᐅᑎᓂᑦ ᖃᓪᓗᓈᑎᑑᖓᔪᓂᑦ 

96-ᒥ ᐱᒋᐊᕈᑎᖃᕈᒪᓪᓗᖓ. ᐃᓄᒃᑎᑑᖓᔪᓂᑦ 

101. ᐃᓇ ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ, ᐃᓛᒃ 

ᒥᓂᔅᑖ ᐅᖃᓪᓚᕋᑖᕋᕕᑦ ᐃᓕᓐᓂᐊᕐᕕᒃᓴᓕᐅᕐᓂᖅ 

ᓄᖅᑲᓚᐅᖅᓯᒪᔾᔮᖏᒻᒪᑦ. ᖁᕕᐊᓇᕐᒥᔪᖅ ᑕᒪᓐᓇ. 

ᑭᓯᐊᓂ ᐊᐱᕆᔪᒪᔪᖓ. ᐅᓇ ᑮᓇᐅᔭᖅᑑᑎᖓ 

$3,385,000-ᖑᓚᐅᕐᓂᕐᒪᑦ 2016-17, ᐊᒻᒪ 2017-

18-ᒥ $2,752.000-ᖑᓕᖅᖢᓂ. ᐃᑉᐸᒃᓴᖅ 

ᐅᖃᕇᓚᐅᖅᑐᖓ 

ᓇᐃᓴᐅᓯᕆᖅᑭᖏᑦᑐᐊᓘᓂᕋᖅᖢᖓ. ᑭᓯᐊᓂ 

ᐃᓱᒪᒋᓪᓗᒍ ᑖᓐᓇ $600,000-ᓂᒃ 

ᖃᔅᓰᓐᓇᕈᕆᐊᖅᐹᓪᓕᖅᑰᔨᖕᒪᑦ 

ᐃᓕᓐᓂᐊᕈᑎᒃᓴᓕᐅᕐᕕᕈᔪᒃ. ᖃᓄᐃᒻᒪᒃᑭᐊᕐᖓᐃᑦ 

ᐅᖃᓪᓚᕋᑖᕋᓗᐊᖅᑎᓪᓗᑎᑦ ᑕᒪᓐᓇ 

ᐱᓪᓚᕆᐊᓘᒋᔭᐅᔪᖅ. ᑐᑭᓯᒋᐊᕈᑎᒋᔪᒪᔭᕋ ᑖᓐᓇ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒐ ᑐᑭᓯᑦᑎᐊᖁᓗᐊᒧᑦ, ᑖᓐᓇ 

ᓇᐃᑦᑑᒐᓗᐊᒥᒃ ᑐᖓᓕᕆᔭᕋ ᒥᓂᔅᑕᐅᕝᕕᓐᓄᑦ 

ᑖᔅᓱᒥᖓ ᑭᐅᖁᖦᖤᖅᐸᕋ ᖃᓄᐃᒃᓴᖏᒃᑯᕕᑦ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖃᐅᓯᕆᖅᑲᐅᔭᒃᑲ ᓯᕗᓪᓕᕐᒥ ᑮᓇᐅᔭᖁᑎᑦᑎᓐᓂ 

ᐊᑭᓕᒃᓴᖃᕋᑦᑕ, ᑖᒃᑯᐊ ᐊᐅᓚᓐᖏᑕᑦᑎᓐᓂ 

ᐃᓛᓐᓂᒃᑯᑦ ᑮᓇᐅᔭᓂᒃ ᐊᐅᓚᔾᔪᑎᓂᒃ 

ᐱᖃᓲᖑᒐᑦᑕ.  

 

ᓲᕐᓗ ᐅᑦᑑᑎᒋᓐᖑᐊᑐᐃᓐᓇᓪᓗᒍ ᐸᓯᓕᕆᓂᖅ 

ᐊᑭᑦᑐᕆᐊᖅᓯᒪᔾᔪᐊᒻᒪᑦ ᑕᒪᒃᑯᐊ 

ᐃᑲᔫᑎᖃᖅᑎᑕᐅᓂᕐᒧᑦ ᐊᖏᕈᑎᒋᖃᑦᑕᖅᑕᕗᑦ. 

ᑖᒃᑯᐊ ᐊᑭᑦᑐᕆᐊᓐᓂᖏᑦ ᖄᖓᒍᒃᑲᓐᓂᖅ 

ᑮᓇᐅᔭᖅᑖᖃᑦᑕᖏᓐᓇᑦᑕ ᓇᖕᒥᓂᒃ  

ᑮᓇᐅᔭᖁᑎᑦᑎᓐᓂᒃ ᐱᔭᕆᐊᖃᓲᖑᒐᑦᑕ 

ᐊᑭᓕᒃᓴᖅᑖᖅᖢᑕ.  

ᑕᐃᒪ ᖃᐅᔨᒪᔭᕌᖓᑦᑕ ᐃᖅᑲᓇᐃᔭᖅᑎᕗᑦ ᑖᒃᑯᐊ 

ᐃᓐᓄᓐᖏᓚᐅᑲᒃᑎᓪᓗᒋᑦ ᐃᓐᓄᒃᓯᒪᖏᓐᓂᖏᑦ 

ᐃᒻᒪᖄ ᑕᖅᑭᓄᑦ ᐱᖓᓱᓄᑦ ᑎᓴᒪᓄᓪᓘᓐᓃᑦ 

ᖃᐅᔨᒪᔭᕌᖓᑦᑕ ᐃᓐᓄᔾᔮᖏᑦᑐᑦ, ᑮᓇᐅᔭᖅ ᑖᓐᓇ 

ᓴᓂᕝᕙᒃᖢᑎᒃᑯᑦ ᐊᑭᓕᒃᓴᑦᑎᓐᓄᑦ ᐃᓕᓪᓗᑎᒃᑯᑦ 

ᐱᖃᑦᑕᕋᑦᑕ. ᑖᓐᓇ ᐃᓐᓄᑦᑕᐅᓯᒪᓐᖏᓐᓂᐅᔪᒥᒃ 

ᑕᐃᖃᑦᑕᕋᑦᑎᒍᑦ ᑖᒃᑯᐊ ᓲᕐᓗ ᐅᑦᑑᑎᒋᓗᒍ ᑕᕝᕙᓂ 

ᐊᕐᕌᒎᔪᒥ 2017-18. ᑕᕝᕙᖓᑦ 

ᐃᓕᓐᓂᐊᕈᑕᐅᔪᔅᓴᓄᑦ ᐃᓕᓐᓂᐊᕕᓐᓄᓪᓗ 

ᐱᔨᑦᑎᕋᐅᑏᑦ ᑮᓇᐅᔭᖁᑎᖏᓐᓂᒃ 

ᐊᑭᓕᒃᓴᖁᑎᑦᑎᓐᓄᑦ ᓴᓂᕝᕙᐃᓯᒪᔪᒍᑦ $754,000-

ᓂᒃ ᑖᒃᑯᓄᖓ ᐊᑭᓕᒃᓴᑦᑎᓐᓄᑦ.  

 

ᐊᒻᒪ ᐃᓂᒋᔭᐅᔪᒥᒃ ᐊᑕᐅᓯᒻᒥᒃ ᓅᑦᑎᓯᒪᔪᒍᑦ ᑕᐃᒪ 

ᐅᖃᓚᐅᕋᑦᑕ ᐊᔾᔨᒌᖏᑦᑐᓂᒃ ᐃᓕᓴᐃᔨᓂᑦ 

ᐃᓕᓴᐃᒋᐊᒃᑲᓂᕐᓂᕐᒧᑦ ᐊᒻᒪᓗ ᐃᓕᓐᓂᐊᖅᑏᑦ 

ᐱᓕᕆᑦᑎᐊᕐᓂᖏᓐᓄᑦ ᑖᒃᑯᐊ ᓄᑖᒡᒍᑎᐅᒻᒪᑕ. 

ᑖᓐᓇ ᐃᖅᑲᓇᐃᔭᖅᑎ ᐃᓚᖓ ᐃᓕᓐᓂᐊᕈᑎᔅᓴᓂᒃ 

ᑐᑭᒧᐊᕆᔨ ᑖᓐᓇ ᐃᓂᒋᓚᐅᖅᑕᖓ ᐊᑐᕈᓐᓃᖅᑐᓂ 

ᑕᕝᕗᖓ ᐃᓕᓐᓂᐊᖅᑏᑦ 

ᐱᓕᕆᑦᑎᐊᕐᓂᖏᓐᓅᖓᓚᐅᖅᑕᕗᑦ. 

 

ᑕᐃᒪᓐᓇ ᓲᕐᓗ ᐅᑦᑑᑎᒋᓐᖑᐊᓪᓗᒍ, ᑖᒃᑯᐊ 

ᐃᓕᓐᓂᐊᕈᑎᔅᓴᓂᒃ ᑐᑭᒧᐊᕆᔨᐅᔪᑦ 

ᐱᖓᓱᐃᓕᖅᑲᖓᓪᓗᑎᒃ ᑎᓕᓴᐅᓯᒪᔾᔪᑎᖃᒻᒪᑕ 

ᒪᕐᕈᒡᒍᑎᐅᕙᒃᑭᓪᓗᑎᒃ ᑭᓯᐊᓂ ᑖᓐᓇ ᐱᖓᔪᖓᑦ 

ᐱᖓᓱᓂᒃ ᐃᓂᖃᓚᐅᒻᒪᑦ, 

ᐃᓐᓄᓐᖐᓐᓇᑯᑖᒃᓯᒪᓪᓗᓂ ᐊᑐᕈᓐᓃᖅᑎᑦᑐᑎᒍᑦ 

ᑖᓐᓇ ᐃᓂᖓ, ᓄᑖᒧᑦ ᐱᓕᕆᐊᖃᖅᑎᖔᖅᑐᑎᒍᑦ 

ᐃᓕᓐᓂᐊᖅᑏᑦ ᐱᓕᕆᑦᑎᐊᕐᓂᖏᓐᓄᑦ. 

 

ᐊᒻᒪ ᐅᓇ ᐃᓚᖓᑦ ᑖᒃᑯᐊ 

ᑮᓇᐅᔭᖅᑖᕆᓚᐅᖅᓯᒪᔭᕗᑦ ᐅᖃᐅᓯᓕᕆᓂᒻᒧᑦ, 

ᐱᖓᓱᓂᒃ ᐅᑭᐅᓂᒃ ᐊᑐᕈᒫᓐᓂᐊᖅᑐᓂᒃ 

ᑐᒃᓯᕋᖅᓯᒪᓚᐅᖅᓯᒪᒻᒥᒐᑦᑕ ᑖᓐᓇ ᐱᖓᔪᐊᑦ ᐊᕐᕌᒍ  

ᑎᑭᒻᒪᑦ ᓄᖑᕝᕕᔅᓴᖓ ᐃᓱᓕᕝᕕᔅᓴᖓ ᓈᒻᒪᔅᓯᒻᒥᒻᒪᑦ 

ᑖᓐᓇ $53,000 ᑮᓇᐅᔭᖃᑎᑦᑎᓐᓂᒃ 

ᐲᓚᐅᕆᓪᓗᓂ. 

 

ᑖᒃᑯᐊ ᑕᕝᕙ ᐊᓯᔾᔨᕆᐊᕈᑎᖏᑦ ᑖᒃᑯᓄᖓ 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑖᒃᑯᐊ 

ᑭᐅᔾᔪᑎᒋᔭᐃᓪᓗ ᑐᕼᐋᑉᓗᒋᑦ, ᒥᔅᑕ ᔪᐊᓇᓰ, 

ᑕᒪᑦᓱᒥᖓ ᒥᑦᓵᓄᑦ ᐊᐱᖅᓱᕆᐊᓕᓵᖅᖢᓂ 

ᐊᐱᖅᓱᐊᓂᓚᐅᖅᓯᒪᔫᒐᓗᐊᖅ. 

ᐊᐱᖅᑯᑎᖃᒃᑲᓐᓂᓐᓂᕈᕕᑦ, ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᔪᐊᓇᓯᓗ 

ᑐᓴᕆᐅᖅᑰᔨᒋᓪᓗᓂ. ᑲᔪᓯᓚᐅᕐᓚᖓ.  

 

ᐃᒃᓯᕙᐅᑖᖅ, ᐊᑭᓕᒃᓴᓕᐊᓘᓚᐅᕐᒪᑕᒎᖅ 

ᐅᕝᕙᓘᓐᓃᑦ ᐊᑭᓕᒃᓴᖃᕐᒪᑕ 

ᐃᓐᓄᓐᖐᓐᓇᖅᑐᕕᓂᕐᓄᑦ ᑮᓇᐅᔭᓂᒃ ᐊᑭᓕᒃᓴᖏᑦ 

ᐃᓚᓐᖓᖅᑕᐅᕚᓪᓕᐊᕐᔪᒃᐸᒃᖢᑎᒃ 

ᐃᓐᓄᓐᖐᓐᓇᖅᑐᖃᕌᖓᑦ. 

ᐃᓐᓄᓐᖐᓐᓇᖅᑎᑦᑎᓇᓱᓚᐅᖅᓯᒪᖏᒃᑲᓗᐊᖅᐱᓰ 

ᐊᑭᓕᒃᓴᓯ ᖃᔅᓰᓐᓇᕈᕆᐊᖅᐸᓪᓕᐊᓂᐊᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓐᓇᓱᔾᔮᓐᖏᓚᒍᑦ. ᓇᓕᐊᑐᐃᓐᓇᖅ 

ᑕᐃᒪᐃᓐᓇᓱᖅᑰᕋᔭᖏᒻᒪᑦ. ᑖᓐᓇᓕ 

ᐊᑐᖅᑕᐅᒋᐊᖃᖏᓪᓚᕆᖕᒪᑦ ᐅᕙᑦᑎᓐᓂ 

ᐊᑐᖃᑦᑕᓐᖏᑕᕗᑦ. 

 

ᑭᓯᐊᓂ ᖃᐅᔨᒪᓂᐊᕆᕗᒍᑦ ᑕᐃᒪ ᐅᓂᒃᑳᖅᓯᒪᔭᕗᑦ 

ᒪᓕᒃᖢᒍ, ᑖᓐᓇ ᐃᓕᓐᓂᐊᖅᑐᓕᕆᓂᖅ ᐊᓯᔾᔨᖅᑐᖅ 

ᓲᕐᓗ ᐃᓃᓪᓗ ᐊᓯᔾᔨᖅᖢᑎᒍᑦ ᓄᑖᓂᒡᓗ 

ᓴᖅᑭᑎᑦᑎᓪᓗᑕ. ᑖᓐᓇ ᖃᓪᓗᓈᑎᑐᑦ 

ᐊᑎᖃᖅᑎᑕᕗᑦ ᑕᐃᖃᑦᑕᖅᑕᕗᑦ ᐃᓗᐊᓂ 

ᐋᖅᑭᒃᓱᐃᒃᑲᓐᓂᖅᓯᒪᓂᕗᑦ.  

 

ᑭᓯᐊᓂ ᐄ, ᐃᓂᖓ ᑖᓐᓇ ᐃᓄᖃᖏᑦᑐᖅ 

ᐃᓄᖃᓐᖏᑏᓐᓇᕋᓱᒃᓗᒍ 

ᐱᓇᓱᖃᑦᑕᕐᓂᐊᑯᓗᖏᑦᑐᒍᑦ 

ᑕᐃᒪᓐᓇᐃᖏᒃᑲᓗᐊᖅᐳᒍᑦ 

ᑕᐃᒪᐃᓐᓇᐃᒋᐊᖃᖏᓐᓇᑦᑕᓗ. ᑕᐃᒪ 

ᓇᓗᓇᖏᑦᑐᖅ ᑖᒃᑯᐊ ᐋᖅᑭᑦᑎᐊᕐᔫᒥᓕᖅᐸᑕ 

ᓄᑖᓂᒃ  

ᑮᓇᐅᔭᓂᒃ ᑕᐃᒪ ᓇᓗᓇᐃᑦᑎᐊᕈᒪᓇᔭᖑᐊᖅᑐᒍᑦ 

ᑭᓯᐊᓂ ᐄ, ᑕᐃᒪᐃᓐᓇᐃᓐᓇᓱᐊᖃᑦᑕᔾᔮᖏᑦᑐᒍᑦ, 

ᑕᐃᒪᐃᓐᓇᐃᔾᔮᖏᖢᑕᓗ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᓪᓚᕆᖏᑦᑑᒐᓗᐊᒥᒃ 

ᐊᐱᖅᓱᓚᐅᑲᒃᑎᑦᑐᓐᓇᕈᕕᖓ ᐃᒃᓯᕙᐅᑖᖅ. 

ᐃᒃᑯᐊᓕ ᕿᑭᖅᑖᓗᖕᒥ ᖃᐅᔨᒪᓪᓗᖓ ᐱᑕᖃᖅᑐᖅ 

ᑭᕙᓪᓕᕐᒥᓗ, ᕿᑎᕐᒥᐅᓂᓗ ᐱᑕᖃᓚᐅᖅᓯᒪᖕᒪᖔᑦ 

ᖃᐅᔨᒪᖏᑦᑐᖓ. ᐃᓕᓐᓂᐊᕈᑎᒃᓴᓕᐅᕐᕖᑦ, TLC-

ᖑᓂᕋᖅᑕᐅᕙᓚᐅᖅᑐᑦ ᑭᓱᓕᕆᓕᖅᑐᓪᓖᒃᑯᐊ? 

ᐊᑑᑎᖃᖅᑑᒐᓗᐊᓂᒃᑯᐊ ᐃᓄᖕᓂᒃ 

ᐃᖅᑲᓇᐃᔭᖅᑎᖃᖅᐸᑦ? 

ᐃᓕᓐᓂᐊᕈᑎᒃᓴᓕᐅᖅᑐᖃᖅᐸ ᓱᓖ ᑕᐃᒃᑯᓇᓃ 

ᐱᓕᕆᕝᕕᐅᔪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᑎᖓ ᐊᓯᔾᔨᑐᐃᓐᓇᖅᖢᑎᒍᑦ TLC-

ᖑᔪᓐᓃᖅᖢᓂ ᑭᓯᐊᓂᓕ ᑕᐃᖃᑦᑕᖔᓕᖅᑕᕗᑦ 

resource services. ᑖᓐᓇ ᐅᖃᖅᑲᐅᑎᓪᓗᖓ 

ᐊᓯᔾᔨᒐᓇᒃᑲᑦᑕ ᑕᒪᒃᑯᓄᖓ ᑭᓯᐊᓂ ᑕᒪᒃᑯᓂᖓ 

ᑲᒪᔨᓪᓗᐊᑕᐅᓕᖅᑐᖅ resources services-

ᖑᓂᕋᖅᑕᕗᑦ. ᑖᒃᑯᐊ ᓴᓇᔨᖃᐅᖅᖢᑎᒃ ᐊᒻᒪ ᐄ, 

ᒫᓐᓇ ᑖᒃᑯᐊ ᑎᓴᒪᐅᓚᐅᐱᓪᓚᒃᑐᐃᑦ ᐊᒻᒪᓗ 

ᑎᓴᒪᒃᑲᓐᓂᕐᓂᒃ ᑕᐃᒪ ᕿᓂᖅᑐᒍᑦ ᑖᔅᓱᒧᖓ 

resource services-ᑯᓐᓄᑦ ᐃᓕᓇᔭᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᖕᒥ 

ᑕᐃᒪᐃᑦᑐᖅᑕᖃᕐᒪᑦ. ᖃᔅᓯᓂᒃ ᑕᐃᖕᓇ 

ᐃᖅᑲᓇᐃᔮᖃᕐᕕᐅᕙ ᐊᒻᒪᓗ ᖃᔅᓯᓂᒃ ᐃᓄᖕᓂᒃ  

ᑕᐃᒪ ᐃᖅᑲᓇᐃᔭᖅᑎᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᑉᐱᖕᓇ TLC-ᖑᓚᐅᖅᑐᖅ ᒥᑦᑎᒪᑕᓕᖕᒥ 

ᒫᓐᓇ ᑕᐃᖑᔭᓕᖅᑕᕗᑦ “ᐃᓕᓐᓂᐊᕈᓯᓂᒃ ᓴᓇᔨ 

ᓴᖅᑭᑎᑦᑎᕙᓪᓕᐊᔨ.” ᐃᒻᒪᖃ 

ᑕᐃᒪᓐᓇᐸᓘᖅᑰᖅᑐᖅ. ᑕᐃᒪᓐᓇ ᑐᑭᓯᓇᖅᑑᖅ? 

ᑕᐃᒪᓐᓇᐃᖦᖤᕐᒪᑦ. ᑕᐃᒪ ᒫᓐᓇᒧᑦ ᑕᐃᒪᓐᓇ 

ᐅᖃᖅᑲᐅᑎᓪᓗᑕᐃᓛᒃ, ᑖᓐᓇ 

ᐃᓕᓐᓂᐊᕐᓂᓕᕆᔨᒃᑯᑦ ᐃᒪᓐᓇ ᓅᑦᑎᕈᓘᔭᖅᖢᑕᓗ 

ᐋᖅᑭᒃᓱᐃᓇᓱᒃᓯᒪᒐᑦᑕ ᑭᓯᐊᓂ ᖃᐅᔨᒪᓂᐊᖅᐳᒍᑦ 

ᒥᑦᑎᒪᑕᓕᖕᒥ ᐃᓂᒋᔭᐅᓚᐅᖅᑐᐃᑦ ᐊᓯᐊᓂᒃ 

ᑕᐃᓯᒪᓕᕋᓗᐊᖅᖢᑎᒍᑦ ᑖᒃᑯᐊ ᓱᖁᓯᔾᔮᖏᑦᑐᑦ 

ᐲᖅᓯᕝᕕᒋᔾᔮᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᖕᒥ 

ᑕᑉᐱᑲᓂ ᐱᓕᕆᕝᕕᖕᒥ ᖃᔅᓯᑦ ᐃᖅᑲᓇᐃᔮᖑᕗᑦ 

ᐊᒻᒪᓗ ᖃᔅᓯᑦ ᐃᓄᐃᑦ ᑕᑉᐱᑲᓂ ᐃᖅᑲᓇᐃᔭᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐃᓂᒋᔭᐅᔪᐃᑦ ᒫᓐᓇ 

ᓴᖅᑭᑕᐅᓯᒪᓕᖅᑐᐃᑦ ᓲᕐᓗ ᐊᓂᑕᐅᓯᒪᓕᖅᑐᐃᑦ 

ᐊᒻᒪᓗ ᓂᕆᐅᒃᑐᒍᑦ ᑕᑉᐱᑲᓂ ᒥᑦᑎᒪᑕᓕᖕᒥ ᑖᒃᑯᐊ 

14-ᖑᓇᔭᖅᑐᑦ ᑭᓯᐊᓂ ᐅᖃᖅᑲᐅᑎᓪᓗᖓ 

ᓴᓇᓂᖏᑦ ᓲᕐᓗ ᖃᓄᕐᖏᓐᓇ ᑕᐃᓇᔭᖅᑕᕋ … 

ᓴᓇᒍᒪ ᐅᑯᓂᖓ ᑕᐃᒪ ᐱᔭᒃᓴᖃᖅᐳᖓ … 

ᑕᐃᒪᓐᓇᐃᑦᑐᑦ. ᓲᕐᓗ ᓇᓗᓇᐃᔭᕈᑏᑦ 

ᓱᓇᓕᕆᔨᓪᓚᕆᐅᖕᒪᖔᑕ ᑖᒃᑯᐊ ᑕᕝᕙ 

ᐊᓯᔾᔨᐊᕐᔪᒃᓯᒪᔫᒐᓗᐊᑦ. ᑭᓯᐊᓂ ᑖᒃᑯᐊ ᑕᒪᕐᒥᒃ 

ᑲᑎᓪᓗᒋᑦ 14-ᖑᓇᔭᕐᒪᑕ ᒪᕐᕉᒃ ᐊᖓᔪᖅᑳᖑᓪᓗᑎᒃ. 

ᒪᕐᕉᒃ ᐊᔪᕆᖅᓲᔾᔨᔩᒃ ᐃᓕᓴᐃᔩᒃ, ᖃᓄᑭᐊᖅ 

ᐃᓄᑦᑎᑐᑦ ᑖᓐᓇ ᐅᖃᕋᔭᖅᑕᕋᓗᐊᕋ, ᒪᕐᕉᒃ 

ᒪᑯᓂᖓ ᓇᓗᓇᐃᒃᑯᑎᓂᒃ ᑲᒪᔨᐅᒐᔭᖅᑐᖅ, 7-

ᖑᓪᓗᑎᒡᓕ ᓯᐊᕐᒪᖅᑎᑦᑎᔩᑦ ᐊᒻᒪᓗ ᐃᓕᓴᐃᔩᑦ 

ᐱᕙᓪᓕᐊᓂᕐᒧᑦ. ᐊᕕᒃᑐᑐᐃᓐᓇᖅᖢᒋᑦ ᐱᕋᑖᖅᑲᒃᑲ. 

ᑕᒪᕐᒥᒃ ᑖᒃᑯᐊ ᑲᑎᖦᖢᒋᑦ 14-ᖑᓇᔭᓐᖑᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓᖃᐃ, 

ᓲᕐᓗ ᒥᑦᑎᒪᑕᓕᖕᒦᑦᑐᖅ ᑕᐃᓐᓇ 

ᐃᓕᓐᓂᐊᕈᑎᒃᓴᓕᐅᕐᕕᐅᓚᐅᖅᓯᒪᔪᖅ, 

ᐃᓕᓐᓂᐊᕈᑎᒃᓴᓕᐅᖅᑐᖃᕈᓐᓃᖅᑐᖅ ᒥᑦᑎᒪᑕᓕᖕᒥᑦ 

ᐱᓕᕆᕝᕕᖕᒥᑦ? ᑕᐃᒪᓐᓇᖃᐃ ᑐᑭᓯᕗᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, 13 ᑕᐃᒪᓐᓇ ᐃᓕᓐᓂᐊᕈᑎᒃᓴᓂᑦ 

ᓴᓇᔪᓐᓃᖅᑐᑦ ᐊᓯᖔᖓᓄᑦ resource services-

ᑯᓐᓄᑦ ᑖᓐᓇ ᑐᓂᖔᕋᑦᑎᒍᑦ. ᑭᓯᐊᓂᓕ ᑖᓐᓇ 

ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓂᒃ ᑲᒪᔨᐅᓂᐊᓕᖅᑐᖅ, 

ᑖᒃᑯᐊ ᒥᑦᑎᒪᑕᓕᖕᒦᑦᑐᑦ ᑕᐃᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᓇᓂ 

ᒫᓐᓇ ᐃᓕᓐᓂᐊᕈᑎᒃᓴᓕᐅᖅᑐᖃᖃᑦᑕᓕᖅᐸ, 

ᓇᓕᐊᖕᓂ ᓄᓇᓕᖕᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒧᑦ ᑎᑭᖦᖢᒍ ᖃᒪᓂᖅᑐᐊᕐᒥᓗ, ᐊᕐᕕᐊᓂᓗ 

ᐃᓕᓐᓂᐊᕈᑎᒃᓴᓕᕆᔩᑦ, ᑖᒃᑯᐊ ᐊᕐᕕᐊᓂᓗ 

ᖃᒪᓂᑦᑐᐊᕐᒥᓗ. ᑖᒃᑯᐊ ᑕᕝᕙ ᐅᖃᕈᓐᓇᖅᑖᒃᑲᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ 

ᖃᓪᓗᓈᑎᑑᖓᔪᓂᑦ ᒪᒃᐱᖅᑐᕋᖓ 97, 

ᐃᓄᒃᑎᑑᖓᔪᓂᑦ 103 ᓯᕗᓪᓕᐅᔾᔭᐅᔪᑦ 2017-18.  

ᐅᓇ ᑎᑎᕋᖅᓯᒪᔪᖅ ᐅᖃᓕᒫᕈᒃᑯ ᐃᒪᐃᓕᖓᖕᒪᑦ: 

ᕿᒥᕐᕈᐃᓐᓇᕐᓗᑎᒃ ᐊᒻᒪᓗ ᐸᕐᓇᓪᓗᑎᒃ 

ᐊᑐᓕᖅᑎᑦᑎᓂᕐᒧᑦ ᓄᑖᖑᔪᓂᒃ, ᒥᑭᔫᑕᐅᓂᖅᐹᓂᒃ 

ᖁᕝᕙᓯᖕᓂᓕᖕᓂᑦ 6-ᒧᑦ, ᐃᓄᒃᑎᑐᑦ ᐅᖃᐅᓯᕐᒧᑦ 

ᐃᓕᓐᓂᐊᕈᑎᒃᓴᓂᒃ. ᑕᑯᓇᒡᓗᑎᒡᓗᒎᖅ, 

ᐸᕐᓇᒡᓗᑎᒡᓗ ᖃᓄᖅ ᑖᓐᓇ ᐊᑯᓂᐅᑎᒋᔪᑭᐊᖅ  

ᑕᑯᓇᒐᓱᔅᓲᔭᕐᓂᐊᖅᐱᓯᐅᒃ, ᐸᕐᓇᖕᓂᐊᖅᐱᓯᐅᒃ 

ᐊᕐᕌᒍᓂᑦ ᖃᔅᓯᓂᑦ, ᑕᖅᑭᓂᒃ ᖃᔅᓯᓄᑦ, ᐅᓪᓗᓂᑦ 

ᖃᔅᓯᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑕᕝᕙ ᐱᕙᓪᓕᐊᖑᔭᖅᐳᖅ. 

ᐃᓕᓐᓂᐊᓕᕋᑖᓄᑦ ᒍᕋᐃᑦ 3-ᒧᑦ ᐱᖦᖤᕐᒪᑦ, ᐊᒻᒪ 

ᓱᓕ ᑕᐃᒪ ᖁᑦᑎᖕᓂᖅᓴᓄᑦ 

ᓴᓇᕙᓪᓕᐊᖑᔭᕐᓂᐊᕐᒥᒐᑦᑕ. ᓲᕐᓗ 

ᓴᓇᕙᓪᓕᐊᖑᔭᕐᓂᐊᕋᑦᑕ ᒍᕋᐃᑦ ᒪᓕᒡᓗᒋᑦ. ᑕᐃᒪ 

ᐃᓕᓐᓂᐊᓕᕋᑖᓂᑦ ᒍᕋᐃᑦ 2-ᒧᑦ ᒫᓐᓇ 

ᐱᓕᕆᖦᖤᕋᑦᑎᒍ, ᒍᕋᐃᑦ 4, 5, 6 

ᐱᓕᕆᓂᐊᖅᑕᕗᑦ ᒍᕋᐃ 12-ᒧᑦ 

ᑎᑭᓐᓇᓱᖕᓂᑦᑎᓐᓂᑦ. ᑖᓐᓇ ᑲᔪᓰᓐᓇᕐᓂᐊᖅᑐᖅ. 

ᑐᑭᓯᑦᑎᐊᕋᓗᐊᖅᐸᕋᓗᑭᐊᖅ ᐊᐱᖅᑯᑖ, 

ᑐᑭᓯᑦᑎᐊᖏᓐᓂᕈᒃᑯ ᐊᐱᕆᒃᑲᓐᓂᕈᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂ ᑖᒃᑯᐊ 

ᖃᐅᔨᓴᕐᓂᕆᖃᑦᑕᖅᑕᓯ, 

ᐋᖅᑭᒃᓱᐃᓂᕆᖃᑦᑕᖅᑕᔅᓯᓐᓂᑦ 

ᐅᖃᐅᓯᕆᕋᑖᖅᑕᑎᑦ. ᖃᓄᖅ 

ᐊᑯᓂᐅᑎᒋᔪᒥᒃᑭᐊᕐᖓᐃᑦ ᐱᓕᕆᐊᕆᓚᐅᕐᓗᓯᐅᒃ 

ᐃᑯᓐᖓᒃᑲᓐᓂᖃᑦᑕᕐᓂᐊᖅᐱᓯᐅ? ᐊᕐᕌᒍ ᐊᑕᐅᓯᖅ, 

ᐊᕐᕌᒎᒃ ᒪᕐᕉᒃ, ᖃᓄᐸᓗᑭᐊᕐᖓᐃ ᐊᑯᓂ 

ᐱᓕᕆᐊᕆᖃᑦᑕᕐᓂᐊᕋᓱᒋᕕᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᓱ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᕐᕌᒍᑕᒫᑦ ᐊᑕᐅᓯᕐᒥᑦ ᒍᕋᐃᒧᑦ ᓲᕐᓗ 

ᐋᖅᑭᒃᓯᒪᓇᓱᖦᖤᖅᐳᒍᑦ, ᒍᕋᐃᒧᑦ ᐊᑕᐅᓯᕐᒧᑦ. 

ᐊᒻᒪᓗ ᖄᒃᑲᓐᓂᐊᒍᑦ ᑕᐃᒪᑦᑕᐅᑦ ᐃᓄᐃᓐᓇᖅᑐᑦ 

ᑖᒃᑯᐊ ᑕᕝᕙ ᓴᓇᒋᐊᖃᕐᒥᒐᑦᑎᒍ, ᐃᓄᒃᑎᑑᖅᑐᓪᓗ 

ᐊᒻᒪᓗ ᐃᓄᐃᓐᓇᖅᑐᑦ. ᐊᕐᕌᒍᑕᒫᖅ ᐊᑕᐅᓯᕐᒥᒃ  

ᖁᑦᑎᖕᓂᓕᖕᒧᑦ ᓲᕐᓗ ᑖᓐᓇ ᑐᓐᖓᕕᖏᓇᓱᒃᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓱᓕ ᑕᕝᕙᓂ 

ᖃᓪᓗᓈᑎᑑᖓᔪᓂ 97, ᐃᓄᒃᑎᑑᖓᔪᓂ 103, 

ᓯᕗᓪᓕᐅᖁᔭᐅᔪᑦ 2017-18 ᐅᖃᖅᓯᒪᔪᖃᕐᒥᖕᒪᑦ 

ᕿᒥᕐᕈᓇᒋᐊᓕᕐᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᓇᓗᓇᐃᔭᐃᓂᕐᒥᒃ ᓈᖕᒪᒃᑐᒥᒃ ᑭᐅᓂᖓᓂ 

ᐃᓅᖃᑎᒌᖕᓂᕐᒥᒃ ᐃᓱᒪᒃᑯᑦ. ᐅᓇ ᐅᖃᖅᓯᒪᖕᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᒡᒎᖅ 

ᐃᓕᓐᓂᐊᕈᑎᒃᓴᐃᑦ ᑕᑯᓇᒃᑕᐅᓗᑎᒃ 

ᓈᒻᒪᓈᑦᑎᐊᖅᓯᒪᒐᓗᐊᕐᒪᖔᑕ ᑕᐃᒃᑯᐊ 

ᐸᕐᓇᐅᑎᕕᓃᑦ ᐃᒻᒥᓃᖅᑕᐃᓕᒪᓂᕐᒧᑦ ᓄᓇᕗᒥ 

2017-18 ᑎᑎᕋᖅᑕᐅᓯᒪᔪᑦ ᒪᓕᒡᓗᒋᑦ. 

ᖃᓄᐃᓕᐅᕐᓂᐊᖅᐱᓯ ᑕᐃᒪ ᑖᔅᓱᒧᖓ? ᖃᓄᖅ 

ᑕᑯᓇᖕᓂᐊᖅᐱᓯᐅᒃ? ᖃᓄᐃᒻᒪᖔᑦ? ᖃᓄᖅ 

ᑕᑯᓇᖕᓂᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯᑦᑕᐅᖅ 

ᑕᒪᓐᓇ ᐊᐱᖅᑯᑎᒋᓚᐅᕋᓗᐊᒑ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ (Department of 

Health) ᑖᒃᑯᐊ ᓴᓇᖃᑎᒋᓪᓗᑎᒍ ᑖᑦᓱᒥᖓ 

ᓴᖅᑭᑎᑦᑎᕙᓪᓕᐊᓇᓱᐊᖅᐳᒍᑦ ᐄ, ᑖᒃᑯᐊ 

ᐃᑲᔪᖅᑎᒋᓪᓗᑎᒍᑦ. ᐃᒻᒪᖄ ᑭᐅᑦᑎᐊᖅᑰᓐᖏᓐᓇᒃᑯ. 

 

ᐃᒃᓯᕙᐅᑖᖅ, ᒪᒥᐊᓇᖅ 

ᑐᑭᓯᑦᑎᐊᖅᑰᖅᑲᐅᓐᖏᓐᓇᒃᑯᓗᑭᐊᖅ, 

ᐊᐱᕆᒃᑲᓐᓂᐊᕐᔪᒍᓐᓇᖅᐸᑦ ᖃᓄᐃᒃᓴᓐᖏᒃᑯᓂ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᔪᐊᓇᓯᐅᒡᒎᖅ ᐊᐱᖅᑯᑎᒋᖅᑲᐅᔭᕋᓗᐊᖓ, ᑭᓯᐊᓂ 

ᐊᐱᕆᒃᑲᓐᓂᖁᔭᐅᒐᒪ ᐊᐱᕆᒃᑲᓐᓂᕈᑎᒋᓕᖅᑕᕋ 

ᐊᐱᖅᑯᑕᐅᓯᒪᓕᕋᓗᐊᖅᑎᓪᓗᒍ, 

ᐊᐱᕆᒃᑲᓐᓂᖁᔭᐅᖦᖤᑐᐊᕋᒪ. ᐅᓇ 

ᖃᓪᓗᓈᑎᑑᖓᔪᖅ, ᕿᒥᕐᕈᓇᓕᕐᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ,  

ᑕᐅᑐᒃᑕᓯ 97-ᖓᓃᑦᑐᖅ ᒪᑉᐱᖅᑐᒐᖓᓂ. ᐆᒥᖓ 

ᐊᐱᕆᓇᓱᒃᑐᖓ ᑖᓐᓇ ᐃᓕᓐᓂᐊᕈᑎᒃᓴᖃᐃ 

ᐋᓐᓂᐊᖃᕐᓇᓐᖏᑦᑐᓕᕆᓇᓱᖕᓂᕐᒧᑦ 

ᐱᑕᖃᖅᐸᒌᖅᐸᓚᑦᑎᖅᑰᔨᖕᒪᑦ ᑕᑯᓇᒍᒪᓯᒪᖕᒪᑦ 

ᐱᑕᖃᖅᐸᒌᖅᐸᓚᑦᑎᖅᑰᔨᔪᒥᒃ. ᐊᐱᕆᓇᓱᒃᐳᖓ 

ᐋᖅᑭᒃᓱᖅᑕᐅᓚᐅᕐᒪᑦ  

ᓱᓕ ᐊᑐᓕᓚᐅᓐᖏᒻᒪᖅᑲᐃ ᑕᑯᓇᖕᓂᐊᖅᑕᓯ 

ᓈᒻᒪᑦᑎᐊᕋᓗᐊᕐᒪᖔᑦ ᐊᑐᓕᓚᐅᓐᖏᓐᓂᖓᓂ. 

ᑐᑭᓯᓇᓱᑐᐃᓐᓇᖅᐳᖓ ᐊᑐᓕᖅᓯᒪᖅᑰᔨᓐᖏᒻᒪᑦ 

ᐃᓚᖓᒍᑦ, ᐃᓚᖓᒍᓪᓗ 

ᐊᑐᓕᖅᓯᒪᑐᐃᓐᓇᕆᐊᖃᖅᑰᔨᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑕᒪᑐᒥᖓ ᑐᑭᓯᑦᑎᐊᖅᐳᖓ 

ᐃᖅᑲᐃᓕᖅᖢᖓᓗ. ᐋᒡᒐᐃ. 

 

ᐄ, ᑕᒪᒃᑯᐊ ᐱᑕᖄᓂᒃᑐᑦ, ᐊᑐᓕᖅᑕᕗᑦ ᐊᒡᓛᑦ 

ᐃᓚᖏᑦ, ᑭᓯᐊᓂ ᑕᐃᒪᓐᖓᑦ 

ᓄᑖᓐᖑᖅᑎᓐᓇᓱᐃᓐᓇᖃᑦᑕᕋᑦᑎᒍᑦ ᐄ, 

ᓄᑖᓐᖑᖅᑎᓐᓇᓱᐃᓐᓇᖃᑦᑕᒧᑦ ᑕᐃᒪᓐᓇ ᑕᐅᕗᖓ, 

ᑕᐅᕗᖓ ᑲᔪᓰᓐᓇᕐᓂᐊᖅᑐᑦ. ᒪᑯᐊ ᓄᑖᑦ 

ᐋᓐᓂᐊᕈᓰᑦ ᓴᖅᑭᓐᓂᖅᐸᑕ, ᑖᓐᓇ 

ᐊᑐᐊᓂᒃᑕᕋᓗᐊᖅᐳᑦ ᐃᓚᒃᑲᓐᓂᕐᓗᒍ, 

ᓄᑖᓐᖑᖅᑎᓪᓗᖑ ᑕᐃᒪᓐᓇᐃᓕᐅᖏᓐᓇᕐᓂᐊᕋᑦᑕ 

ᑕᐃᒪ ᑕᒪᒃᑯᓄᖓ ᐋᓐᓂᐊᖅᑕᐃᓕᓕᕆᓂᕐᒧᑦ 

ᑐᕌᖓᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᐄ, 

ᑐᑉᓕᕆᔮᓂ ᐃᓕᑕᕆᓂᐊᓕᖅᑕᕋ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, 

ᐃᓕᑕᕆᒃᑲᓐᓂᕋᕕᓐᖓ. ᐊᒥᓲᓐᖏᑦᑐᑦ 

ᐃᖅᑲᐃᒃᑲᓐᓂᕋᑖᕋᒪ ᐃᓚᖓᓂ ᑕᒪᓐᓇ 

ᐃᓕᓐᓂᐊᕈᑎᒃᓴᓕᕆᓂᖅ 

ᐃᓕᓐᓂᐊᕈᑎᑦᓴᓕᐅᖅᐸᓪᓕᐊᓂᕐᓗ. 

ᐊᐱᖅᓱᖃᑦᑕᖅᓯᒪᓪᓗᒍ ᒥᓂᔅᑕ ᓲᕐᓗ ᑕᐃᒃᑯᐊ 

ᐃᓕᓴᐃᔨᑦᓴᐅᓂᕐᒧᑦ ᐃᓕᓐᓂᐊᖃᑦᑕᖅᑐᑦ ᐊᒻᒪᓗ 

ᑕᒪᓐᓇ ᑲᔪᓯᕙᓪᓕᐊᓂᖓᓂ ᐊᐱᖅᓱᖅᑎᓪᓗᖓ 

ᐃᓚᖓᓂ ᑭᐅᓚᐅᕐᒪᑦ ᓲᕐᓗᒎᖅ ᐃᓚᖏᑦ ᑕᒪᒃᑯᐊ 

ᐃᓕᓴᐃᔨᐅᒐᓗᐊᑦ ᖃᓪᓗᓈᑎᑐᖔᖅ 

ᐱᓕᕆᒍᒪᓲᖑᓂᖏᓐᓂᑦ, 

ᐃᓕᓴᐃᔨᐅᒍᒪᓲᖑᓂᖏᓐᓂᑦ. ᑭᓯᐊᓂᓕ 

ᐅᖃᖅᓯᒪᒋᓪᓗᓂ ᑕᒪᒃᑯᐊ ᐃᓕᓴᐅᔨᐅᓚᐅᖅᑑᒐᓗᐊᑦ 

ᑕᒪᒃᑯᓇᓐᖓᑦ ᐃᓕᓴᖅᑕᐅᔾᔪᑎᓂᒃ 

ᓴᓇᖃᑕᐅᓕᖔᓲᖑᒻᒪᑕ.  

 

ᑖᓐᓇ ᐃᓚᖓᒍᑦ ᑐᑭᓯᒐᓱᐊᕈᒪᓕᒻᒥᔪᖓ 

ᑕᒪᒃᑯᓇᓐᖓᑦ ᐃᓕᓴᐃᔨᑖᕆᐊᖃᖅᓱᓯᓪᓗ ᒪᕐᕉᓐᓂᒃ  

ᐅᖃᐅᓯᓖᓐᓃᒃ ᐊᔪᓐᖏᑦᑐᓂᒃ. ᑭᓯᐊᓂᑦᑕᐅᖅ 

ᐃᓕᓐᓂᐊᕈᑎᑦᓴᓕᐅᕈᓐᓇᖅᑐᓂᑦᑕᐅᖅ ᒪᕐᕉᓐᓂᒃ 

ᐅᖃᐅᓯᓖᓐᓂᒃ ᐱᔭᕆᐊᖃᕆᓪᓗᓯ. ᑕᒪᓐᓇ 

ᓇᓗᓇᐃᖅᓯᒪᕕᓯᐅᒃ ᖃᑦᓯᓂᑦ ᑕᐃᒪᐃᑦᑐᓂᒃ 

ᓴᓇᒍᓐᓇᖅᑐᓂᒃ ᐱᑕᖃᕆᐊᖃᒻᒪᖔᑦᓯ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒪ, ᑕᐃᒪ ᑕᒪᒃᑯᐊᓕ ᐃᓕᓐᓂᐊᕈᑎᒃᓴᐃᑦ 

ᐃᓕᓐᓂᐊᕝᕕᑦᑎᓄᑦ ᒫᓐᓇ ᐊᑐᖃᑦᑕᖅᐸᓪᓕᐊᔭᕗᑦ 

ᐊᒻᒪ ᐊᑐᓕᖅᑕᕗᑦ ᐊᒻᒪ ᑖᒃᑯᐊ ᑐᓄᑦᑎᓐᓂ 

ᐊᕙᓃᖅᑲᐅᔪᐃᑦ ᑖᒃᑯᓇᓐᖓᓪᓕ ᓯᓚᑎᖔᑦᑎᓐᓂ 

ᓴᓇᑎᑦᑎᖃᑦᑕᕋᑦᑕ Inhabit Media ᑖᒃᑯᓇᓐᖓᑦ 

ᑕᕝᕙ ᓴᓇᔭᐅᕙᓪᓕᐊᔪᑦ. ᑕᐃᒪᓐᖓᓕᒫᖅ 

ᓴᓇᔭᐅᕙᓪᓕᐊᖏᓐᓇᓐᓂᐊᖢᑎᒃ.  

 

ᐊᒻᒪᓗ ᑖᒃᑯᓇᓐᖓᑦ ᐃᓄᒃᑎᑐᑦ ᐅᖃᓕᒫᒐᒃᓴᓂᖅ 

ᓴᓇᓂᐊᖅᑎᓪᓗᑕ ᐊᒡᓛᑦ ᑲᑎᒪᔨᕋᓛᖅᑕᖃᖅᑐᖅ 

ᐅᖃᐅᔾᔨᔨᓂᒃ, ᐃᓄᒃᑎᑐᑦ Advisory Committee-

ᖃᖅᖢᑕ, ᑕᐃᒪᓐᓇᐃᓕᖓᒐᑦᑕ. ᓲᕐᓗ 

ᓯᓚᑎᖔᑦᑎᓐᓂ Inhabit Media-ᑯᓐᓂᒃ ᑖᒃᑯᓂᖓ 

ᓴᓇᔭᐅᖃᑦᑕᖅᑐᐃᓐ. ᑭᓯᐊᓂ ᐊᒻᒪᓗ ᐃᓄᒃᑎᑐᓪᓗ 

ᐊᒻᒪᓗ ᐃᓄᐃᓐᓇᖅᑐᓐ, ᑖᓐᓇ ᐃᓄᐃᓐᓇᖅᑐᑦᑕᐅᖅ 

ᐳᐃᒍᖃᑦᑕᖏᑦᑎᐊᒻᒥᒐᑦᑎᒍ ᐊᑐᕆᐊᖃᒻᒥᒐᑦᑎᒍ.  

 

ᑭᓯᐊᓂᓕ ᐃᓱᓕᕝᕕᖃᖏᒻᒥᒻᒪᑦ ᑕᐅᕗᖓ ᑕᐅᕗᖓ 

ᐅᖃᖅᑲᐅᑎᓪᓗᖓ ᐅᐊᑦᑎᐊᒃᑲᓐᓂᖅ. ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ ᑕᐃᒪᓐᖓᓕᒫᖅ 

ᓴᓇᔭᐅᕙᓪᓕᐊᖏᓐᓇᕐᓂᐊᖅᑐᑦ. ᐅᖃᕈᓐᓇᖏᑦᑐᖓ 

ᖃᔅᓯᓂᒃ ᐱᒃᑲᓐᓂᕆᐊᖃᒻᒪᖔᑕ. ᑖᓐᓇᓕ ᑕᐅᕗᖓ 

ᐃᓱᖃᔾᔮᖏᒻᒪᑦ ᐃᓕᓐᓂᐊᕈᑎᒃᓴᐃᑦ 

ᓴᓇᔭᐅᕙᓪᓕᐊᑎᓪᓗᒋᑦ ᐅᕝᕙᓗᑭᐊᖅ 

ᑐᑭᓯᑦᑎᐊᕋᓗᐊᖅᐸᕋᓗᑭᐊᖅ 

ᑭᐅᑦᑎᐊᕋᓗᐊᖅᐸᕋᓗᑭᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐅᖃᕋᓱᒃᑐᖓ ᒪᕐᕉᓐᓂ ᐅᖃᐅᓯᓕᓐᓂᒃ 

ᐃᓕᓴᐃᔨᖃᕆᐊᖃᕋᑦᑕ ᑕᐃᒪ ᒥᓂᔅᑕ 

ᐊᐱᖅᓱᓚᐅᕋᓗᐊᒻᒥᒐᒃᑯ ᑭᓯᐊᓂ ᐊᑕᐅᑦᑎᒃᑯᑦ 

ᐃᓕᓐᓂᐊᕈᑎᒃᓴᓕᐅᖅᑎᖃᕆᐊᖃᒻᒥᒐᑦᑕ  

ᑕᒪᒃᑯᓂᖓ ᓴᓇᔪᓐᓇᖅᑐᓂᒃ ᐅᖃᐅᓯᓂᒃ ᒪᕐᕉᓐᓂᒃ 

ᐊᑐᓪᓗᑎᒃ. ᑕᕝᕙᓂᓗ ᑎᒥᐅᑉ ᐋᖅᑭᒃᓱᖅᓯᒪᓂᖓᑕ 

ᑎᑎᖅᑲᖏᓐᓂᒃ,  

20-ᓂᒡᒎᖅ ᐃᓂᑕᖃᒻᒪᑦ 

ᐃᓕᓐᓂᐊᕈᑎᒃᓴᓕᐅᓐᓂᒻᒧᑦ, ᐅᖃᕈᓐᓇᖅᐹ 

ᑕᕝᕙᓐᖓᑦ ᖃᔅᓯᑦ ᑕᕝᕙ ᑖᔅᓱᒪ ᐃᓗᐊᓂ ᒪᕐᕉᓐᓂᒃ 

ᐅᖃᐅᓯᓖᑦ ᐃᓕᓐᓂᐊᕈᑎᒃᓴᓕᐅᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓇᐅᔭᒻᒪᑦ ᖃᓪᓗᓇᐅᔮᕐᔪᖕᓂᐊᕐᒥᒐᒪ.  

 

(ᑐᓵᔨᑎᒍᑦ) ᑕᕝᕙᓂ ᐃᓕᓐᓂᐊᕈᑎᒃᓴᓕᕆᓂᒻᒥ 

ᑖᒃᑯᐊ ᒪᕐᕉᓐᓂᒃ ᐅᖃᐅᓯᖃᕆᐊᑐᓐᖏᑦᑐᑦ ᑕᕝᕗᖓ 

ᑭᓯᐊᓂ ᓯᕗᓪᓕᐅᑏᓐᓇᓐᓂᐊᕋᑦᑎᒍᑦ ᒪᒃᑯᐊ 

ᓄᓇᕘᒻᒥ ᓄᓇᖃᖃᑕᐅᔪᑦ ᓄᓇᕘᒻᒥᐅᑦ ᐃᓄᐃᑦ. 

(ᑐᓵᔨᒃᑰᕈᓐᓃᖅᑐᖅ) ᑭᐅᑦᑎᐊᕋᓗᐊᖅᐸᕋᓗᑭᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᓚᐅᕋᒪ ᑕᐃᒪ ᐃᓕᓴᐃᔨᒃᓴᓂᒃ ᐃᓕᓴᐃᔩᑦ 

ᑭᐅᔾᔪᑎᖓᑕ ᐃᓚᒋᓚᐅᒻᒪᒍ ᑖᒃᑯᐊ ᐃᓕᓴᐃᔩᑦ 

ᐊᓯᖏᓐᓂᒃ ᐱᓕᕆᐊᖃᓕᓲᖑᒻᒪᑕ 

ᐃᓕᓐᓂᐊᕝᕕᒻᒥᐅᓐᖏᑦᑐᖅ. ᐃᒪᓐᓇ 

ᐃᓕᓐᓂᐊᕈᑎᓕᐅᓐᓂᒻᒧᖅᑳᐃ ᖃᐅᔨᓇᓱᑦᑐᖓ 

ᑖᒃᑯᐊ ᐱᓕᕆᕝᕕᖓᑦ ᐃᓕᓐᓂᐊᕈᑎᒃᓴᓕᐅᖅᑎᖏᑦ 

ᐊᑕᐅᑦᑎᒃᑰᖃᖃᑎᖃᕋᔭᕆᐊᖓ ᐃᒪᓐᓇ ᒪᕐᕉᓐᓂᒃ 

ᐅᖃᐅᓰᓐᓂᒃ ᐊᑐᓪᓗᑎᒃ 

ᐃᓕᓐᓂᐊᖅᑎᑦᑎᔪᓐᓇᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᓱ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓇᐅᔭᕈᓐᓇᕋᓗᐊᖅᖢᖓᑦᑕᐅᖅ 

ᑐᑭᓯᑦᑎᐊᖏᓐᓇᒪ ᐊᐱᖅᑯᑖᓂᒃ ᐃᒃᓯᕙᐅᑖᖅ,  

ᐊᐱᕆᑦᑎᐊᒃᑲᓐᓂᖁᑐᐃᓐᓇᖅᐸᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ 

(ᑐᓵᔨᒃᑯᑦ) ᐊᓯᐊᒍᑦ ᐅᖃᐅᓯᕆᔪᓐᓇᕈᕕᐅᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᑐᑭᓯᔪᓐᓇᕐᓂᐊᕐᒪᑦ 

ᐊᐱᖅᑯᓯᕐᓂᒃ, ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᓗᒋᑦ ᑖᒃᑯᐊ ᐊᕙᑎᑦ ᐃᓃᑦ 

ᐃᓕᓐᓂᐊᕈᑎᒃᓴᓕᐅᖅᑏᑦ ᒪᕐᕉᖕᓂ 

ᐅᖃᐅᓯᖃᖏᒃᑲᓗᐊᕈᑎᒃ ᓱᖁᑕᐅᖏ ᑭᓯᐊᓂ 

ᐊᐃᕙᔾᔪᑎᒋᔭᕋ ᒪᕐᕉᖕᓂ ᐅᖃᐅᓯᓕᖕᓂ 

ᐃᓕᓴᐃᔨᑖᕋᓱᒃᑲᑦᑕ ᒪᕐᕉᖕᓂᓗ ᐅᖃᐅᓰᖕᓂ 

ᐊᑐᕐᓗᑕ ᐃᓕᓐᓂᐊᕈᑎᓕᐅᕋᓱᖕᓂᖅ. ᑕᐃᒪᓕ 

ᐃᓕᓐᓂᐊᕈᑎᒃᓴᐃᑦ ᓴᓇᔭᐅᓂᐊᖅᐸᑕ ᐅᖃᐅᓰᖕᓂ 

ᒪᕐᕉᖕᓂ ᐊᑐᕐᓗᓂ ᐃᖅᑲᓇᐃᔭᖅᑎᖃᕆᐊᖃᕋᔅᓯ 

ᑕᒪᒃᑯᓂᖓ ᓴᓇᔪᓐᓇᖅᑐᓂᒃ ᑐᑭᓯᕋᑖᖅᑕᕋᓗᐊᕋ 

ᓯᓚᑖᓂᖔᖅᑐᓂᒃ ᑎᒥᐅᔪᓂᒃ ᓴᓇᑎᑦᑎᖃᑦᑕᕐᒪᑕ 

ᐅᖃᓕᒫᒐᒃᓴᓂᒃ. 

 

ᑐᑭᓯᒐᓗᐊᖅᐳᕐᓗᑭᐊᖅ ᖃᓄᐃᓕᓇᓱᖕᒪᖔᕐᒪ 

ᑕᒃᑯᐊ ᓴᓂᓕᕇᒃᓗᑎᒃ ᑭᓯᐊᓂᐅᖕᒪᑕ 

ᐃᓕᓐᓂᐊᕈᑎᒃᓴᓕᐅᕐᓂᖅ. ᒪᕐᕉᖕᓂ ᐅᖃᐅᓯᓖᑦ 

ᐃᓕᓴᐃᔩᑦ ᑖᓐᓇ ᒪᕐᕉᖕᓂ ᐅᖃᐅᓯᓕᖕᓂ 

ᐃᓕᓐᓂᐊᕐᓂᖅᑕᐅᖅ ᑕᐃᒪ ᐅᖃᑐᐃᓐᓇᕐᓗᖓ 

ᐅᖃᑐᐃᓐᓇᕐᓗᖓᖃᐃ ᐅᖃᖅᑲᐅᖕᒪᑦ ᐃᓕᓴᐃᔩᑦ 

ᐃᓚᖏᑦ ᖃᓪᓗᓈᑎᑐᑦ 

ᐃᓕᓐᓂᐊᖅᑎᑦᑎᔪᒪᖔᓲᖑᖕᒪᑕ 

ᐃᓕᓐᓂᐊᕈᑎᒃᓴᖅᑕᖃᖏᓗᐊᕐᒪᖃᐃ ᐃᒻᒪᖃ 

ᒪᑯᓄᖓ ᐃᓅᔪᓄᑦ ᐊᓯᖏᓐᓄᑦ ᓄᒃᑐᖅᐸᓪᓕᐊᓗᑎᒃ 

ᒪᕐᕉᖕᓂ ᐅᖃᐅᓯᓕᖕᓂ ᐃᓕᓐᓂᐊᕈᑎᓕᐅᖅᐸᑕ 

ᑕᒪᑐᒥᖓ ᐋᖅᑭᒍᑎᓇᔭᖑᐊᕋᓗᐊᖅᐳᖅ. 

 

ᐱᓕᕆᕝᕕᖓ ᑕᒪᒃᑯᓂᖓ ᐋᖅᑭᒃᓯᓇᓱᖃᑦᑕᖅᐹᑦ 

ᑖᓐᓇ ᐃᓕᓐᓂᐊᕈᑎᒃᓴᓕᐅᕐᓂᖅ ᐃᒪᓐᓇ 

ᐃᓕᓴᐃᔨᒃᓴᓂᒃ ᐃᓕᓐᓂᐊᖅᑎᑦᑎᔩᓪᓗ ᒪᕐᕉᖕᓂ 

ᐅᖃᐅᓰᖕᓂ ᐊᑐᓕᖅᐸᓪᓕᐊᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒪᕐᕈᐃᓕᖓᔫᒃ ᑲᑎᑦᑐᓐᓇᖏᑦᑑᒃ  

ᐱᔾᔪᑎᒋᓪᓗᒍ ᑖᒃᑯᐊ ᐃᓕᓐᓂᐊᕈᑎᒃᓴᓕᐅᖅᑎᐅᔪᑦ, 

ᐃᓕᓴᐃᔩᑦ  

ᑲᑐᔾᔨᖃᑎᒌᖕᓄᑦᑕᐅᖅ ᐊᒃᑐᐊᓪᓚᕆᖕᒥᖕᒪᑕ, 

ᐃᓕᓴᐃᔩᑦ NTA−ᑯᓐᓄᑦ ᐃᓚᒋᐅᔭᖦᖤᖅᐳᑦ 

ᑕᒪᒃᑯᐊᓕ ᐃᓕᓐᓂᐊᕈᑎᒃᓴᓕᐅᖅᑏᑦ curriculum 

NEU-ᑯᓐᓄᑦ ᐃᓚᒋᔭᐅᖦᖤᖅᐳᑦ. ᒪᕐᕈᐃᓕᖓᖕᒪᑎᒃ, 

ᑕᐃᒪᓐᓇᐃᓕᖓᔪᖅ. ᒫᓐᓇᒧᑦ ᑎᑭᖦᖢᒍ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ ᑲᒪᖃᑦᑕᕋᑦᑕ 

ᐃᓕᓐᓂᐊᕐᕕᐅᑉ ᐃᓗᐊᓂ. 

 

ᑭᓯᐊᓂ ᖃᐅᔨᓯᒪᔪᒍᑦ ᐃᓕᓴᐃᔨᕕᓂᐅᒍᓗᐊᑦᑕᐅᖅ 

ᓲᕐᓗ ᐅᔾᔨᕆᖃᑦᑕᖅᓯᒪᕗᒍᑦ 

ᐃᓕᓐᓂᐊᕈᑎᒃᓴᓕᐅᖅᑎᐅᔪᑦ ᐃᓕᓴᐃᔨᕕᓃᑦ, 

ᐃᓕᓴᐃᔨᐅᔪᓐᓃᖅᑐᑦ, ᐃᓕᓴᐃᔨᐅᔪᓐᓃᕋᒥᒃ ᑕᐃᒪ 

ᓲᕐᓗ ᐊᔾᔨᓯᖑᐊᑐᐃᓐᓇᕐᓗᒍᖃᐃ ᐃᓄᒃᑎᑐᑦ 

ᐅᖃᓕᒫᒐᒃᓴᓂᒃ ᓴᓇᖃᑦᑕᖅᑐᑦ. ᑕᐃᒪ ᐃᓚᖏᑦ 

ᐃᓕᓴᐃᔨᕕᓃᑦ ᐃᓕᓴᐃᔨᐅᓗᓂ 

ᐃᓕᓐᓂᐊᒐᒃᓴᓕᕆᔨᐅᔪᓂ ᑕᐃᒪᓐᓇᐅᖏᒻᒪᑦ. ᑖᒃᑯᐊ 

ᒪᕐᕈᐃᓕᖓᖕᒪᑎᒃ ᖃᐅᔨᒪᑦᑎᐊᕐᓂᐊᖅᐳᒍᑦ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᕐᓂᓕᕆᓂᖅ, ᐃᓕᓐᓂᐊᕈᑎᒃᓴᓕᐅᕐᓂᖅ 

ᐊᒻᒪᓗ ᐅᐃᕖᑎᑐᑦ ᐃᓕᓐᓂᐊᖅᑎᑦᑎᓂᖅ. 

ᑲᑎᓐᓂᖏᑦ ᐊᐅᓚᔾᔪᑎᒃᓴᓄᑦ. $7,238,000. 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᖅ ᔨ9 ᐃᓕᓐᓂᐊᖅᑏᑦ 

ᐱᔭᕇᖃᑦᑕᓕᖅᑕᖏᑦ ᓂᕈᐊᖅᑕᐅᔭᕆᐊᓖᑦ 

ᐊᐅᓚᔾᔪᑎᒃᓴᓄᑦ $3,987,000 ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᔨ10 

ᒪᒃᐱᒐᕐᒥ, ᐃᓕᓐᓂᐊᖅᑐᓕᕆᓂᖅ ᒥᑭᓛᓂᑦ ᒍᕋᐃᑦ 

12-ᒧᑦ ᐊᐅᓚᔾᔪᑎᖏᑦ ᑲᑎᓐᓂᖏᑦ 

ᓂᕈᐊᖅᑕᐅᔭᕆᐊᓖᑦ ᐊᐅᓚᔾᔪᑎᖏᓐᓄᑦ 

$163,410,000. ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᑮᓇᐅᔭᐃᑦ ᒥᑭᓛᖏᑦ ᖁᑦᑎᓐᓂᓕᒻᒧᑦ 12-

ᒥᑦ ᐅᓄᖅᓯᓛᕐᓂᐊᕐᓂᕋᖅᑕᐅᓚᐅᕐᒪᑦ $4 ᒥᓕᐊᓂᒃ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑮᓇᐅᔭᒃᑲᓐᓃᑦ 

ᐊᑐᖅᑕᐅᓂᐊᕐᒪᖔᑕ, ᖃᓄᐃᑦᑐᓂᑦ ᐃᓅᔪᓂᑦ 

ᐅᕝᕙᓘᓐᓃᑦ  

ᐃᓕᓐᓂᐊᕈᑎᒃᓴᓕᕆᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᑦᑎᐊᖁᓗᐊᒧᑦ ᑖᓐᓇ, ᖃᓄᐃᔅᓴᖏᒃᑯᕕᑦ 

ᐃᒃᓯᕙᐅᑖᖅ ᒥᓂᔅᑕᐅᓪᓗᖓ ᑐᖓᓕᕋ, ᑳᑎ ᐅᑉᐱᒃ 

ᑖᒃᓱᒥᖓ ᑭᐅᔾᔪᑎᑦᑎᐊᕙᓐᓂᑦ ᐅᖃᓪᓚᖕᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. ᒥᔅ 

ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑭᑦᑐᕆᐊᕈᑎᖏᑦ, ᑖᒃᑯᐊ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓃᓐᖔᖅᑐᑦ ᐊᒻᒪᓗ ᑖᒃᑯᐊ 

ᑲᑐᔾᔨᖃᑎᒌᖏᑦ ᐃᖅᑲᓇᐃᖅᑎᕗᑦ 

ᐃᓕᓐᓂᐊᕐᕕᖁᑎᑦᑎᓐᓂᑦ. ᑖᒃᑯᐊ 

ᐊᑭᑦᑐᕆᐊᕈᑎᖏᑦ ᑮᓇᐅᔭᖏᑦᑎᒍᑦ step 

increase-ᖃᖃᑦᑕᕐᒪᑕ, ᑖᓐᓇ $3.2 ᒥᓕᐊᓐ 

ᑕᕝᕘᓇ ᐊᑭᑦᑐᕆᐊᖅᖤᖅᐳᑦ. ᑖᒃᑯᐊ ᐃᓕᓴᐃᔩᑦ 

ᐊᑭᑦᑐᕆᐊᕈᑎᔅᓴᒥᓂᑦ ᐊᖏᖃᑎᒌᒍᑎᖏᑕ 

ᐃᓗᐊᓃᓐᖔᖓᔪᓂᑦ $210,000 ᐊᑭᑦᑐᕆᐊᑦᑕᖅᑯᑦ 

ᐊᒻᒪ ᑕᐃᒃᑯᐊ ᖁᓖᑦ ᐃᓕᓴᐃᔩᑦ 

ᐅᖃᐅᓯᕆᓚᐅᖅᑕᕗᑦ ᐊᒥᓱᕈᕆᐊᖅᑕᐅᓂᖏᑦ ᑖᒃᑯᐊ 

ᐊᑭᑦᑐᕆᐊᕐᓂᖏᑦ $833,000 ᐊᑭᑦᑐᕆᐊᕐᒪᑕ. 

ᑖᒃᑯᐊ ᐱᔾᔪᑎᒋᓪᓗᒋᑦ ᑕᕝᕙ ᐊᑭᑦᑐᕆᐊᕈᑎᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᓇᓗᓇᐃᕆᐊᕐᒪᒍ. ᑕᐃᒪᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑯᑦ 

ᑐᓴᖅᑎᑦᓯᕋᑖᓚᐅᕐᒥᒻᒪᑕᑦᑕᐅᖅ 

ᐃᓱᒪᔅᓴᖅᓯᐅᖅᐸᓪᓕᐊᓯᒪᓪᓗᑎᒃ ᑕᐃᒪ ᓄᑖᕐᒥᑦ 

ᐊᔾᔨᒋᓐᖏᑕᖓᓂᑦ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖓᓂᑦ ᓴᖅᑭᑦᑎᒍᒪᓪᓗᑎᒃ. ᒥᓂᔅᑕᖃᐃ 

ᐅᓂᒃᑳᕈᓐᓇᖅᑲ ᖃᓄᖅ ᑖᓐᓇ ᑲᑐᔾᔨᖃᑎᒌᑦ, 

ᑲᑎᒪᔩᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖃᓄᖅ 

ᐊᐅᓚᓂᖃᕋᔭᖅᑲᑦ ᐊᒻᒪᓗ ᐊᔾᔨᒋᒐᔭᓐᖏᓚᖓᑦ  

ᑕᐃᒃᑯᐊ ᒫᓐᓇᐅᔪᖅ coalition-ᖑᔪᐃᑦ 

ᐊᐅᓚᓂᕆᔭᖓᓂᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᖅᑲᐅᒪᓂᐊᖅᐳᒍᑦ ᑖᓐᓇ ᒪᓕᒐᒃᓴᖅ ᓱᓕ 

ᑕᕝᕗᖓ ᐃᒡᓗᕐᔪᐊᑦᑎᓐᓄᑦ ᓴᖅᑭᓚᐅᓐᖏᒻᒪᑦ. 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓚᐅᓐᖏᑦᑐᓂᑦ, 

ᑐᒡᓕᐊᓂᓗ ᐅᖃᓕᒫᖅᑕᐅᓚᐅᖅᖤᕋᓂ, 

ᑕᐃᒪᓐᓇᐃᓕᖓᖕᒪᑦ ᑕᕝᕙ. ᑖᓐᓇᓗ ᑕᕝᕙᓂ 

ᑮᓇᐅᔭᑦᑎᓐᓂᑦ ᑖᓐᓇ ᐊᑦᑑᑎᖃᓐᖏᑦᑎᐊᕐᒪᑦ. 

ᐅᕙᖓᓕ ᑕᐃᒪᓐᓇ ᐃᓱᒪᖔᖅᐳᖓ ᑕᐃᑲᓂ 

ᓅᑦᑎᒋᐊᒃᑯᑦ ᓯᕗᓪᓕᖅᐹᖅᓯᐅᑎᓂᒃ 

ᓴᖅᑭᓚᐅᖅᑎᓪᓗᒍ ᑖᓐᓇ ᑭᒃᑯᑐᐃᓐᓇᕐᓄᑦ 

ᑕᑯᒃᓴᐅᓕᕋᔭᕐᒪᑦ. ᐅᕙᓃᓐᖏᑦᖢᓂᓗ 

ᑮᓇᐅᔭᓕᕆᑎᓪᓗᑕ. ᑕᕝᕗᖓ 

ᐃᓱᖃᑐᐃᓐᓇᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, 

ᐅᖃᐅᓯᕆᒐᒥᐅᒃ. ᖃᓄᐃᓐᖏᒻᒥᔪᖅᑕᐅᖅ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ ᓯᕗᓪᓕᐅᑎᑕᖏᑦ 

ᐱᓕᕆᕝᕕᖓᓂ 2017-18-ᒧᑦ ᐊᔾᔨᒌᔾᔫᒥᔪᒥᑦ, 

ᐱᐅᔪᒥᓪᓗ ᐃᓕᓐᓂᐊᕈᑎᒃᓴᖃᕐᓗᑎᒃ ᓄᓇᕗᓕᒫᒥ, 

ᐃᓕᓐᓂᐊᖅᑎᓂᒃ ᑲᔪᓯᑦᑎᐊᕈᓇᖅᑐᖅ, 

ᓄᓇᕗᒻᒥᑑᓐᖏᑦᑐᖅ, ᐊᓯᖏᓐᓂᓪᓗ 

ᐊᕕᑦᑐᖅᓯᒪᔪᓂᑦ ᑲᓇᑕᒥ.  

 

ᐃᒃᓯᕙᐅᑖᖅ, ᖃᓄᐃᓕᐅᖅᓯᒪᓕᖅᐸᑦ, 

ᖃᓄᐃᓕᐅᖅᐸᓪᓕᐊᕙᑦ ᑖᒃᑯᐊ ᓈᒻᒪᖅᑯᓪᓗᒋᑦ 

ᓄᓇᕗᒻᒥ ᐳᖅᑐᓂᖅᓴᓂᒃ ᐱᔭᕇᖃᑦᑕᖅᑐᐃᑦ 

ᐊᔾᔨᒌᓂᒃ ᓴᓂᐊᒍᑦ ᑕᑯᓗᒋᑦ ᑲᓇᑕᓕᒫᒥᑦ 

ᐱᔭᕇᖅᐸᓪᓕᐊᖃᑦᑕᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᕗᖅ. ᑕᐃᒪ 

ᖃᐅᔨᒪᑦᑎᐊᕋᑦᑕᐃᓛᒃ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅᐳᑦ ᐃᓕᓐᓂᐊᕐᓂᕐᓗ 

ᐱᐅᓛᖑᒋᐊᖃᓪᓚᕆᒃᑲᓗᐊᕐᒪᑦ, ᐊᒻᒪᓗ ᑖᓐᓇ 

ᐱᑐᐃᓐᓇᐅᓐᖏᒻᒥᖕᒪᑦ. ᐊᔾᔨᒌᓐᖏᑦᑐᓂᒃ ᑕᐃᒪ 

ᐱᔾᔪᑎᖃᐅᕐᒪᑦ  

ᖃᓄᖅ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᖃᓄᖅ 

ᓄᓇᕗᒻᒥᐅᑕᓄᑦ ᐱᐅᑦᑎᐊᖅᑐᒥᒃ ᓴᖅᑭᑎᑦᑎᓂᖅ 

ᐊᒻᒪᓗ ᓄᓇᓕᖕᓄᑦ ᐃᑲᔫᑎᖃᕈᓐᓇᑦᑎᐊᕐᓗᓂ, 

ᓴᓇᔨᓄᓪᓗ ᐃᑲᔫᑎᖃᑦᑎᐊᕈᓐᓇᕐᓗᓂ.  

 

ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᔩᑦ ᒫᓐᓇ ᐱᓕᕆᖕᒪᑕ ᖃᓄᖅ 

ᑕᒪᓐᓇ ᐊᑕᐅᓯᐅᔾᔫᒥᔪᒥᒃ ᐊᐅᓚᑎᑦᑎᔪᓐᓇᕐᒪᖔᑕ, 

ᐊᑕᐅᓯᐅᖅᑰᔨᔪᒥᒃ ᓲᕐᓗ ᐊᔾᔨᒌᔾᔫᒥᔪᒥᒃ. ᑖᓐᓇ ᑕᕝᕙ 

ᐱᔾᔪᑎᒋᓗᐊᖅᖢᒍ ᑕᐃᒪᓐᓇᐃᓕᖓᒐᑦᑕ ᐊᒻᒪᓗ 

ᐃᓱᒪᓯᒪᕗᒍᑦ ᑕᒪᓐᓇᓕ ᐊᑕᐅᓯᐅᔾᔫᒥᔪᒥᒃ, 

ᐊᔾᔨᒌᔾᔫᒥᔪᒥᒃ ᐊᑐᕐᔫᒥᓕᕈᑦᑕ ᐃᒻᒪᖄ ᑕᒪᓐᓇ 

ᐃᓕᓐᓂᐊᕐᓂᖅ ᐱᕚᓪᓕᕈᓐᓇᓪᓚᕆᖕᓂᖅᓴᐅᕗᖅ.  

 

ᐊᒻᒪᓗ ᑖᓐᓇᑦᑕᐅᖅ 

ᐱᓕᕆᕐᔪᐊᕐᓂᖅᓴᐅᓇᓱᓕᕐᒥᔭᕗᑦ ᑭᒃᑯᑐᐃᓐᓇᐃᑦ 

ᐃᓕᓐᓂᐊᕈᓐᓇᕐᓂᖏᓐᓂ, ᑖᓐᓇ 

ᐃᑲᔪᕈᑎᒃᓴᖏᓐᓂᒡᓗ ᒫᓐᓇ 

ᓴᖅᑭᑎᑦᑎᔾᔪᐊᕈᒪᓯᒪᒋᕗᒍᑦ ᑕᐃᒪ ᑕᕝᕙᓂ 

ᑐᒃᓯᕋᕈᑎᒋᔭᑦᑎᓐᓂ. ᑖᓐᓇ ᑕᕝᕙ ᑮᓇᐅᔭᓂᒃ 

ᐊᖏᒡᓕᕚᓪᓕᕈᑎᓪᓚᕆᐅᒻᒪᑦ ᑖᒃᓱᒧᖓ 

ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᖅ.  

 

ᐊᒻᒪ ᓇᓗᓇᓐᖏᑦᑐᖅ ᑕᐃᒪ ᐃᓕᓐᓂᐊᕐᕕᑉᐳᑦᑕᐅᖅ 

ᖃᕋᓴᐅᔭᒃᑯᑦ ᒪᑯᐊ, ᖃᕋᓴᐅᔭᐃᑦ ᑕᒪᓐᓇ 

ᐊᖑᒻᒪᑏᓐᓇᕆᐊᖃᕐᒥᒐᑦᑎᒍᑦ, 

ᐊᖑᒻᒪᑏᓐᓇᑦᑎᐊᕆᐊᖃᕐᒥᒐᑦᑎᒍᑦ 

ᐃᓕᓐᓂᐊᕐᕕᑦᑎᓐᓂ ᖃᕋᓴᐅᔭᓕᕆᓂᕐᒧᑦ ᒥᒃᓵᓄᑦ, 

technology-ᐅᓂᕋᖅᑕᕋ.  

 

ᐊᒻᒪᓗ ᑕᒪᒃᑯᐊ ᓄᓇᕗᑦ ᓯᓚᑖᓃᑦᑐᑦ 

ᓴᓇᖃᑎᒌᓐᓇᕐᓂᐊᕐᒥᔭᕗᑦ ᑕᒪᒃᑯᐊᓗ ᒪᑯᐊ ᒍᕋᐃᑦ 

12-ᑖᓚᐅᖅᑎᓪᓗᒋᑦ ᐅᖓᑖᓂ 

ᓯᓚᑦᑐᖅᓴᕐᕕᒡᔪᐊᖑᓂᕋᖅᐸᒃᑕᕗᑦ. ᑕᒪᒃᑯᐊ ᑕᕝᕙ 

ᓴᓇᖃᑎᒋᑦᑎᐊᖅᖢᑎᒍᑦ ᑭᓯᐊᓂ 

ᖃᓄᖅᑑᕈᑎᒋᔪᓐᓇᑦᑎᐊᕋᑦᑎᒍᑦ.  

 

ᐅᕝᕙᓗᑭᐊᖅ ᑭᐅᑦᑎᐊᕋᓗᐊᖅᐸᕋᓗᑭᐊᖅ 

ᒪᓕᒐᓕᐅᖅᑎᐅᑉ ᐊᐱᖅᑯᑖ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑕᐃᒪᑦᑕᐅᖅ ᐊᕐᕌᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑐᓴᖅᑎᑦᓯᓚᐅᕐᒥᒻᒪᑕ 

ᐊᓯᔾᔩᓚᐅᕐᒪᑕᓗ ᑕᒪᒃᑯᐊ ᖃᐅᔨᓴᕈᑎᐅᕙᑦᑐᑦ 

ᖃᓄᖅ ᐊᐅᓚᓂᖃᓲᖑᒻᒪᖔᑕ, ᑖᓐᓇᓗ  

ᐃᓚᒋᖃᑦᑕᕐᒪᒍ ᐃᓕᓐᓂᐊᖅᑎᐅᔫᑉ 

ᑭᖑᓪᓕᖅᐹᖅᓯᐅᑎᖏᓐᓂᑦ ᖃᐅᔨᓴᕈᑎᖏᓐᓂᑦ.  

 

ᑖᓐᓇ ᐊᓯᔾᔨᓚᐅᖅᑎᓪᓗᒍ ᐊᕐᕌᓂᓂ ᖃᓄᖅ 

ᐱᐅᓯᕚᓪᓕᖅᑎᒋᓯᒪᕙ ᑕᒪᒃᑯᐊ ᓄᓇᕗᒻᒥᐅᑦ 

ᐃᓕᓐᓂᐊᖅᑎᖏᑦ? ᐅᖃᕈᓐᓇᖁᖃᐃ “ᐃᒪᓐᓇᑎᒋ 

ᐱᔭᕇᖅᐸᓪᓕᐊᔪᑦ” ᐅᕝᕙᓘᓐᓃᑦ ᑖᒃᑯᐊ 

ᖃᐅᔨᓴᕈᑎᐅᕙᑦᑐᑦ (exams), ᑕᒪᒃᑯᓂᓐᖓ 

ᐊᔪᓐᖏᓐᓂᖏᓐᓂᑦ ᖃᐅᔨᓴᖃᑦᑕᕐᒪᑕ. 

ᖁᕝᕙᓯᖅᐹᓪᓕᖅᓯᒪᕚ ᐊᕐᕌᓂᓂ ᑖᓐᓇ 

ᐊᓯᔾᔨᓚᐅᖅᓯᒪᑎᓪᓗᒍ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᒃ. 

ᐃᖅᑲᐅᒪᖁᑐᐃᓐᓇᖅᐸᑦᑎᒋᑦ ᑕᐃᒪ 2015-ᒥ ᑖᓐᓇ 

ᐊᑐᕆᐊᓕᑕᐃᓐᓇᓚᐅᕋᑦᑎᒍᑦ ᐊᕐᕌᒍᒧᑦ 

ᐊᑕᐅᓯᑐᐃᓐᓇᕐᒧᑦ ᐊᑐᓕᖅᖢᑎᒍᓪᓗ. ᑕᐃᒪ 

ᓇᓗᓇᓐᖏᑦᑐᖅ ᑖᓐᓇ ᐊᕐᕌᒍ ᐊᑕᐅᓯᖅ 

ᐱᐊᓂᓚᐅᖅᑎᓪᓗᒍ. ᐃᒻᒪᖄ 

ᖃᐅᔨᑦᑎᐊᕈᓐᓇᕐᓂᐊᓕᑕᐃᓐᓇᖅᑐᒍᑦ ᑕᐃᑲᓂ 

ᑖᓐᓇ ᐊᑐᓕᓵᐸᓗᖕᒪᑦ. ᑕᕝᕘᓇᑐᐃᓐᓇᑦᑎᐊᖅ 

ᑭᐅᔪᓐᓇᖅᐸᕋ ᒪᓕᒐᓕᐅᖅᑎᐅᖃᑎᒐ. ᐊᕐᕌᒍᖃᐃ 

ᖃᐅᔨᓴᖅᑕᐅᑦᑎᐊᒃᑲᓐᓂᓚᐅᕐᓗᓂ ᑭᓯᐊᓂ ᒫᓐᓇ 

ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᓕᑕᐃᓐᓇᕋᑦᑎᒍᑦ 

ᖃᐅᔨᓴᕆᐊᖃᕐᓂᐊᖅᑐᖅ, 

ᖃᐅᔨᑦᑎᐊᕆᐊᖃᕐᓂᐊᖅᑐᒍᑦ ᑖᓐᓇ ᐅᑭᐅᖅ 

ᐱᐊᓂᓚᐅᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑕᐃᒪᑦᑕᐅᖅ ᐃᓚᖓᓂ 

ᐊᑲᐅᖏᓪᓕᐅᕈᑎᖃᕐᓂᖅᐹᖑᖃᑦᑕᖅᓯᒪᖕᒪᑕ 

ᑕᒪᒃᑯᐊ ᐃᓕᓐᓂᐊᖅᑎᐅᔪᑦ 

ᑲᔪᓯᕙᓪᓕᐊᒍᓐᓇᕐᓂᖏᑦ ᐃᓕᓐᓂᐊᕐᕕᖕᒧᑦ 

ᐅᐸᒍᑎᖏᓗᐊᖃᑦᑕᕐᓂᖏᑦ ᐱᔾᔪᑎᒋᓪᓗᒍ. ᑖᓐᓇᓗ 

ᐅᖃᐅᓯᕆᖃᑦᑕᖅᓯᒪᖕᒪᒍ ᐊᒥᐊᓱᐊᖅᑎ ᒥᓂᔅᑕᐅᑉ 

ᐃᒻᒪᖃ ᒫᓐᓇ ᑐᑭᓯᐅᒪᔾᔪᑎᖃᑦᓯᐊᖅᑐᓂ ᐅᕝᕙ 

ᐅᓂᒃᑳᑦᓯᐊᕈᓐᓇᖀᑦ ᖃᓄᖅ ᑕᒪᒃᑯᐊ ᐊᔾᔨᒌᖏᑦᑐᑦ 

ᐃᓕᓐᓂᐊᕐᕕᐅᔪᑦ 

ᐅᐸᒍᑎᒐᓱᐊᖅᑎᑦᑎᖃᑦᑕᓲᖑᖕᒪᖔᑕ ᑭᓱᓂᒃ  

ᐊᐅᓚᑦᓯᐊᕈᑎᖃᓲᖑᕙᑦ ᓄᓇᕗᑦ ᐃᓕᓐᓂᐊᕐᕕᖏᑦ. 

ᑕᒪᓐᓇ ᖃᐅᔨᓴᖅᑕᐅᖃᑦᑕᖅᑐᒃᓴᐅᖕᒪᑦ 

ᐅᐸᒍᑎᓂᐅᖃᑦᑕᖅᑐᖅ.  

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐆᒃᑐᕋᖃᑦᑕᖅᑭᓯᓗᓐᓃᑦ 

ᖃᓄᐃᑦᑐᑐᐃᓐᓇᕐᒥᒃ ᐆᒥᖓᖃᐃ ᐊᑐᕈᑦᑕ 

ᐃᓕᓐᓂᐊᕆᐊᕐᓂᖅᓴᐅᖃᑦᑕᓚᖓᔪᑦ ᐅᕝᕙᓗᓐᓃᑦ 

ᒪᑯᐊ ᐊᑐᖅᑕᐅᑦᓯᐊᕐᓂᖅᓴᐅᖃᑦᑕᖅᑐᐃᑦ ᓄᓇᓕᖕᓂ 

ᐊᓯᖏᓐᓂ ᐆᒃᑐᕋᖅᑕᐅᖁᖃᑦᑕᖅᐱᓯᐅᒃ ᐃᒻᒪᖃ 

ᐅᐸᒍᑎᖏᓗᐊᖅᑐᖃᖅᐸᑦ ᓇᓕᐊᓐᓂᒃ 

ᐃᓕᓐᓂᐊᕐᕕᖕᓂ?. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᑕᒪᓐᓇ ᐃᓕᓐᓂᐊᕆᐊᖃᑦᑕᕆᐊᖃᕐᓂᖅ 

ᐅᖃᐅᓯᕇᓐᓇᖅᐸᒃᑕᕗᑦ ᑕᐃᒪᖓᑦ ᐊᖓᔪᖅᑳᓄᓪᓗ 

ᑕᒪᓐᓇ ᐅᖃᐅᓯᕆᕙᒃᖢᑎᒍᑦ ᖃᓄᖅ 

ᐊᖓᔪᖅᑳᕆᔭᐅᔪᐃᑦ 

ᐃᑲᔪᑦᑎᐊᒃᑲᓐᓂᕈᓐᓇᕐᓂᖏᓐᓂᒃ ᑕᒪᓐᓇ 

ᐅᖃᐅᓯᕇᓐᓇᖃᑦᑕᖅᑕᕗᑦ. 

 

ᑕᐃᒪ ᐅᔾᔨᕆᓯᒪᓪᓗᑕ ᐃᓚᖏᑦ ᓄᓇᓕᖕᓂ ᓲᕐᓗ 

ᐃᒻᒪᖃᐃ ᐃᖃᓗᒃᑑᑦᑎᐊᕐᒥᐅᖂᖅᑐᖅ 10-ᒧᐊᕌᖓᑦ 

ᐃᒻᒪᑲᓪᓚᒃ ᐃᖅᑲᐅᒪᖅᑰᕐᒥᔪᒍᑦ ᓄᓇᓕᑦᑎᓐᓂ 

ᐃᓚᐃᑎᒍᑦ ᖁᖁᐊᓕᖃᑦᑕᓚᐅᕐᒪᑦ 10-ᒧᐊᕌᖓᑦ 

ᑖᓐᓇ ᐊᑐᖅᐸᓚᐅᕐᒥᖕᒪᑦ 

ᐃᖃᓗᒃᑑᑦᑎᐊᕐᒥᐅᕙᓪᓚᐃᔪᕐᖏᓐᓇ 

ᖁᖁᐊᖅᑎᑦᑎᖃᑦᑕᖅᑐᐃᑦ ᑕᔭᒧᐊᕌᖓᑦ ᑕᒪᒃᑯᐊ 

ᐃᓕᓐᓂᐊᖅᑏᑦ ᐊᖏᕐᕋᐅᔭᕆᐊᖃᓕᖅᖢᑎᒃ. ᑕᒪᔾᔭ 

ᐊᑐᖅᑕᐅᖃᑦᑕᖅᓯᒪᔪᐃᑦ ᐊᒡᓛᑦ ᐃᖅᑲᐅᒪᔪᖓ 

ᐃᒡᓗᓕᖕᒥᑦᑕᐅᖅ ᑕᐃᒪᓐᓇᐃᑉᐸᓚᐅᖅᑑᒐᓗᐊᖅ 

ᑕᐃᒪᓐᓇᐃᖃᑦᑕᕈᓐᓃᖅᑐᖅ ᐃᒻᒪᖃ 

ᐊᑑᑎᖃᕈᓐᓇᖅᐳᖅ, ᓲᕐᓗ ᑕᒪᔾᔭ 

ᕿᒥᕐᕈᐊᕋᓱᐊᖅᑕᕗᑦ.  
 

ᐊᖓᔪᖅᑳᕆᔭᐅᔪᐃᑦ ᐊᔭᐅᖏᓐᓇᕐᓂᐊᖅᑕᕗᑦ, 

ᐊᓯᖏᓐᓂᒃ ᐊᓯᒻᒪᕆᐊᓗᖏᓐᓂᒃ 

ᖃᐅᔨᒪᓗᐊᒻᒪᕆᐊᓗᖏᒃᑲᓗᐊᖅᖢᖓ ᖃᓄᖅ 

ᑕᒪᒃᑯᐊ ᐃᓕᓐᓂᐊᒃᑲᓐᓂᕈᓐᓇᕐᒪᖔᑕ 

ᐃᓕᓐᓂᐊᕆᐊᒃᑲᓐᓂᕈᓐᓇᕐᒪᖔᑕ. ᑖᒃᑯᐊ ᑕᕝᕙ 

ᒪᕐᕉᓪᓗᐊᒃ ᐅᖃᐅᓯᕆᔪᒪᓗᐊᖅᑕᒃᑲ ᐊᒻᒪᓗ, ᐄ, 

ᑕᒪᒃᑯᐊ ᐅᔭᐅᖅᑐᖃᑦᑕᐃᑦᑎᐊᕆᕙᒃᑲ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᑏ, 

ᐊᖓᔪᖅᑳᕆᔭᐅᔪᑦ ᐃᓚᐅᑎᒃᑲᓐᓂᕈᓐᓇᖅᐱᓯᐅᒃ 

ᐃᓚᐅᑎᒃᑲᓐᓂᕋᓱᐊᕐᓗᒋᓪᓗ ᑕᒪᔾᔭ 

ᑕᕝᕘᓇᓗᐊᑐᐊᖃᐃ ᖃᓄᖅ 

ᐃᓕᓐᓂᐊᕆᐊᒃᑲᓐᓂᕈᓐᓇᕐᒪᖔᑕ ᐱᓇᓱᐊᖅᓯᒪᔭᕗᑦ. 

 

ᐃᒻᒪᖃ ᓄᓇᕗᑦ ᓯᓚᑖᓄᑦ 

ᖃᐅᔨᒋᐊᒃᑲᓐᓂᕈᓐᓇᕋᓗᐊᕆᕗᒍᑦ 

ᖃᐅᔨᒋᐊᒃᑲᓐᓂᕈᓐᓇᕆᕗᒍᑦ ᑭᓯᐊᓂ 

ᖁᕕᐊᓱᑦᑎᐊᖅᑐᖓᐃᓛᒃ 

ᑕᐃᒪᓐᓇᐃᑉᐸᒃᑲᓗᐊᖅᑎᓪᓗᑕ ᓱᓕ 

ᖁᕕᐊᓱᑦᑎᐊᖅᑐᖓ ᑕᐃᒪᖓᑦ 2011-ᓚᐅᖅᑎᓪᓗᒍ. 

ᒫᓐᓇᒧᑦ ᑎᑭᖦᖢᒍ ᑕᒪᒃᑯᐊ ᐃᓕᓐᓂᐊᕆᐊᖅᐸᒃᑐᐃᑦ 

ᖁᑦᑎᖕᓂᖅᓴᓪᓚᕆᐅᓕᖅᑐᑦ 

ᐃᓕᓐᓂᐊᕆᐊᖃᑦᑕᕐᓂᖏᑦ 

ᖁᑦᑎᖕᓂᖅᓴᓪᓚᕆᐅᓕᖅᑐᐃᑦ ᑕᐃᒪᖓᑦ ᐃᒻᒪᖃ 

ᐅᖃᕈᓐᓇᖅᑐᖓ ᑕᒫᓂ 71-78 ᐳᓴᒥᒃ 

ᖁᑦᑎᒃᓯᕚᓪᓕᖅᓯᒪᔪᐃᑦ. 

ᑕᒪᓐᓇ ᐱᒃᑯᒋᑦᑎᐊᖅᐸᕋ ᑭᓯᐊᓂ 

ᐱᔭᒃᓴᖃᕐᔪᐊᖅᐳᒍᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᐃᒻᒪᖃ 

ᕿᒥᕐᕈᒋᐊᓪᓚᒋᐊᖃᖅᑐᓯᖃᐃ ᖃᓄᐃᑦᑐᓂᒃ 

ᐃᑲᔪᖅᑐᐃᒐᔭᖅᑐᓂᒃ ᑕᒪᒃᑯᐊ ᐃᓕᓐᓂᐊᖅᑏᑦ 

ᐅᐸᒍᑎᑦᑎᐊᕈᑎᔅᓴᕆᒐᔭᖅᑕᖏᓐᓂᒃ. 
 

ᐊᒻᒪᓗ ᐋᕼᐃᓪᓛᒃ ᐊᖏᖃᑎᒋᒻᒥᔭᒋᑦ ᑕᒪᒃᑯᐊ 

ᐊᖏᔪᖅᑳᕆᔭᐅᔪᑦᑕᐅᖅ ᐱᔭᔅᓴᖃᕐᒥᒻᒪᑕ 

ᑕᒪᑦᑐᒧᖓ. ᐅᖃᖅᓯᒪᒐᕕᑦ ᖁᕝᕙᓯᓐᓂᓕ 12-ᒥ 

ᐃᓱᓕᑦᑎᕙᓪᓕᐊᔪᑦ ᐱᔭᕇᓕᕋᒥᒃ ᑕᐃᒪᓐᖓᓕᒫᖅ 

ᐅᖃᖅᑐᐃᓐᓇᐅᖂᔨᖃᑦᑕᕐᒪᑕ ᐊᖏᔪᖅᑳᒥᓂᒃ 

ᖁᔭᓐᓇᒦᖃᑦᑕᕐᒪᑕ ᑐᐹᖅᑕᐅᖃᑦᑕᓲᖑᒐᒥᒃ 

ᐃᓕᓐᓂᐊᕆᐊᖁᔭᐅᓪᓗᑎᑦ. ᑖᓐᓇ 

ᑕᐃᒪᐃᒃᑲᓗᐊᖅᑎᓪᓗᒍᑦᑕᐅᖅ ᐊᓯᖏᓐᓂᒃ 

ᕿᒥᕐᕈᒋᐊᓪᓚᑲᓐᓂ ᐅᕝᕙᓗ 

ᑲᔪᖏᖅᓴᐅᑎᒃᑲᓐᓂᕐᓂᑦ ᐊᖏᔪᖅᑳᕆᔭᐅᔪᑦ ᖃᓄᖅ 

ᐃᑲᔪᖅᑐᖅᑕᐅᒃᑲᓐᓂᕈᓐᓇᕐᒪᖔᑕ ᑕᒪᔅᓱᒧᖓ 

ᐅᐸᒍᑎᒋᐊᓪᓚᑲᓐᓂᕈᓐᓇᓂᐊᕐᒪᑕ ᕿᑐᕐᖓᕆᔭᕗᑦ. 

ᐃᓛᓐᓂᒃᑯᑦ ᖃᐅᔨᒪᑎᓐᓇᒋᑦ ᐊᖏᔪᖅᑳᖏᑦ ᑖᒃᑯᐊ 

ᕿᑐᕐᖓᕆᔭᖏᑦ ᐅᐸᒍᑎᖃᑦᑕᓲᖑᖏᒻᒪᑕᑦᑕᐅᖅ. 

ᑖᓐᓇ ᐅᖃᐅᓯᑐᐃᓐᓇᖅ.  
 

ᑭᓯᐊᓂᑦᑕᐅᖅ ᐃᓚᖓᒍ ᐅᖃᐅᓯᕆᔭᐅᓯᒪᒻᒥᒻᒪᑦ 

ᒪᓕᒐᓕᐅᖅᑎᐅᖃᑎᓐᓄᑦ ᐱᓗᐊᖅᑐᒥᖃᐃ ᒥᔅ 

ᐊᕐᓇᒃᑲᖅ ᑕᒪᒃᑯᐊ ᐅᓪᓛᕈᕐᒥᑕᕐᓂᖅ 

ᐊᑐᐃᓐᓇᖃᖅᑎᑦᑎᑕᐅᓂᖏᑦᑕᐅᖅ ᐃᓚᖓᒍᑦᑕᐅᖅ 

ᑲᔪᖏᖅᓴᐅᑎᒋᔭᐅᖃᑦᑕᒥᒻᒪᑦ ᓲᕐᓗ 

ᓂᕿᑦᑕᖃᑦᑎᐊᖏᓐᓂᖅ ᐱᔾᔪᑎᒋᓪᓗᓂᐅᒃ 

ᐊᖏᕐᕋᒥᓂᒃ. ᑖᓐᓇᖃᐃ ᐊᕙᓂᖃᐃ ᓄᓇᕗᖃᐃ 

ᓯᓚᑖᓂ ᑕᒪᓐᓇ ᕿᒥᕐᕈᔭᐅᓯᒪᒐᔭᖅᑐᕐᔫᔭᕐᒪᓪᓕ. 

ᑖᓐᓇᖃᐃ ᐅᓪᓛᕈᕐᒥᑕᖃᑦᑕᕐᓂᖅ ᖃᓄᖅ 

ᐱᐅᑎᒋᒻᒪᖔᖅ ᐅᐸᒍᑎᓂᕐᒧᑦ 

ᖃᐅᔨᓴᖅᓯᒪᓐᖏᓚᓯᐅᒃ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᖁᐊᓴ.  

 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᑦᑎᐊᖅ, ᐃᑲᔫᑎᓕᓪᓚᕆᐊᓗᒃ ᑖᓐᓇ 

ᐅᓪᓛᕈᕐᒥᑕᖃᑦᑕᕐᓂᖅ ᐃᓕᓐᓂᐊᕐᕕᑦᑎᓐᓂ ᐊᒻᒪ 

ᖁᔭᓐᓇᒦᑦᑎᐊᖅᑕᕗᑦ ᑖᒃᑯᐊ ᐃᓕᓴᐃᔨᕗᑦ 

ᓂᕿᓕᕆᔨᐅᓐᖏᒃᑲᓗᐊᖅᑎᓪᓗᒋᑦ 

ᐃᓕᓴᐃᔨᐅᒐᓗᐊᖅᑎᓪᓗᒋᑦ ᑕᒪᒃᑯᐊᓗ ᓴᓇᔨᕗᑦ 

ᐃᓕᓐᓂᐊᕐᕕᑦᑎᓐᓂ ᐃᑲᔪᕐᔪᐊᖃᑦᑕᕐᒪᑕ. ᑖᓐᓇ 

ᖁᔭᓐᓇᒦᕈᑎᒋᕐᔪᐊᖅᑕᕋ ᐊᒻᒪᓗ ᐃᑲᔫᑎᓕᕐᔪᐊᕌᓗᒃ 

ᐅᓪᓛᕈᕐᒥᑕᖃᑦᑕᕐᓂᖅ ᐃᓕᓐᓂᐊᕐᕕᑦᑎᓐᓂ. 

 

ᐊᒻᒪ ᐃᓚᖏᑦᑕᐅᖅ ᐃᓕᓐᓂᐊᕐᕕᑦᑎᓐᓂ 

ᐅᓪᓗᕈᕐᒥᑕᖅᑎᑦᑎᖃᑦᑕᖅᑐᐃᑦ. ᑕᒪᔾᔭᐅᖕᒪᑕ ᐊᒻᒪ 

ᑖᒃᑯᐊᑦᑕᐅᖅ ᐃᑲᔪᕋᓱᐊᒃᑲᓐᓂᖃᑦᑕᕐᒥᔭᕗᑦ 

ᐃᓕᓐᓂᐊᖅᑐᓕᕆᔩᑦ ᐃᓕᓐᓂᐊᖅᑐᓕᕆᓂᕐᒧᑦ 

ᓄᓇᓕᓐᓂ ᑲᑎᒪᔩᑦ 

ᑮᓇᐅᔭᖅᑖᕈᑎᒋᖃᑦᑕᕐᒥᔭᕗᑦᑕᐅᖅ ᖃᓄᖅ ᑕᒪᓐᓇ 

ᐃᓕᓐᓂᐊᕆᐊᒃᑲᓐᓂᕈᑎᔅᓴᑲᓐᓂᕐᓂᒃ 

ᓴᖅᑭᑎᑦᑎᖁᓪᓗᒋᑦ. ᐃᒪᓐᓇ ᐊᔾᔨᒌᓐᖏᑦᑐᓂᒃ ᓲᕐᓗ 

ᑖᓐᓇ ᐱᓇᓱᐊᖃᑦᑕᖅᑕᕗᑦ, ᐄ, 

ᐊᔭᐅᕈᑎᒋᑦᑎᐊᖃᑦᑕᖅᑕᕗᑦ.  

 

ᑏᕖᒃᑯᓪᓗ ᓴᖅᑭᔮᖅᑎᑦᑎᖃᑦᑕᖅᐳᒍᑦ. ᑕᒪᔾᔭᐅᒻᒪᑕ 

ᓴᖅᑭᔮᖅᑎᑦᑎᓇᓱᐊᖃᑦᑕᖅᐳᒍᑦ (commercials) 

ᒪᑯᓂᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ, ᐃᓛᒃ, 

ᑖᔅᓱᒪ ᓴᓂᕌᒍᑦ ᓇᓛᒍᑦ ᐊᒥᓲᒐᓗᐊᑦ ᐱᔾᔪᑎᒋᓪᓗᒋᑦ 

ᓱᕈᓯᐅᔪᑦ ᕿᑐᕐᖓᕆᔭᕗᑦ 

ᐃᓕᓐᓂᐊᕆᐊᖁᖃᑦᑕᖅᑕᕗᑦ ᑭᓯᐊᓂ ᐅᓇ 

ᐱᒻᒪᕆᐅᓂᖅᐹᖑᒋᐊᖃᖅᑐᒋᓪᓗᒍᑦᑕᐅᖅ 

ᐃᓕᓐᓂᐊᕐᓂᖅ ᑖᓐᓇ ᐊᑑᑎᖃᕐᓂᐅᓴᑐᐃᓐᓇᕐᒪᑦ. 

 

ᖃᐅᔨᔭᐅᕙᓪᓕᐊᕋᔮᒐᔭᕐᒪᑦ ᑕᒪᓐᓇ 

ᖁᕝᕙᓯᓐᓂᖅᓴᒧᑦ ᐃᓕᓐᓂᐊᕐᓂᖅ ᐊᓯᖏᓐᓄᑦ 

ᒪᑐᐃᖅᐸᓪᓕᐊᒍᑎᑐᐃᓐᓇᐅᒻᒪᑦ ᐃᓅᓯᕆᔭᒥᓐᓂᒃ 

ᖃᓄᕐᓗ ᐱᕚᓪᓕᕈᓐᓇᕐᒪᖔᑦ ᓇᒻᒥᓂᖅ. 

ᐃᓚᒋᔭᒥᓄᑦ ᐊᒻᒪᓗ ᓄᓇᓕᒋᔭᒥᓐᓄᑦ.  

ᓄᓇᕗᓕᒫᖅ ᖃᐅᔨᕙᓪᓕᐊᑉᐸᑕ ᑖᒃᑯᐊ 

ᕿᑐᕐᖓᕆᔭᕗᑦ ᐊᒻᒪᓗ ᐃᓕᓐᓂᐊᖅᑏᑦ 

ᐅᐸᒍᑏᓐᓇᖃᑦᑕᕐᓂᖏᑦ ᑲᔪᓯᓯᒪᐃᓐᓇᖅᐸᑕ  

ᐱᐅᓯᑐᐃᓐᓇᖅᐸᓪᓕᐊᑐᐃᓐᓇᖅᐸᓪᓕᐊᑐᐃᓐᓇᕐᓂᐊ

ᖅᑐᖅ ᓄᓇᕘᓕᒫᖅ ᑕᐅᑐᒃᑯᑦᑎᒍ. ᑖᓐᓇ 

ᐅᖃᐅᓯᑐᐃᓐᓇᖅ. 

 

ᑖᓐᓇᖃᐃ ᑐᑭᓯᔭᐅᒃᑲᓐᓂᕈᑎᒋᔭᐅᒐᓱᐊᕈᑎᖏᓐᓂ 

ᓴᖅᑭᔮᖅᑎᑦᑎᒋᐊᓪᓚᒍᓐᓇᕋᔭᖅᑲ ᐱᓕᕆᕝᕕᒋᔭᖓᑦ 

ᑕᒪᑦᓱᒪᓐᖓᑦ ᐅᐸᒍᑎᓂᕐᒥᒃ. 

ᐅᖃᐅᓯᕆᑐᐃᓐᓇᖃᑦᑕᖅᑎᓪᓗᑎᒍ ᑭᓯᐊᓂ 

ᑐᑭᓯᔭᐅᑎᓪᓗᒍ ᐊᔾᔨᒌᓐᖏᒻᒪᑎᒃ ᑖᒃᑯᐊ. 

ᐅᖃᐅᓯᕆᔭᐅᑎᓪᓗᒋᑦ ᐊᓱᐃᓪᓛ ᑐᑭᓯᔭᐅᓗᓂᑦᑕᐅᖅ 

ᑐᑭᓯᓇᖅᑐᒥᒃ ᐃᓕᓐᓂᐊᖅᑎᓄᑦ ᑕᒪᓐᓇ 

ᐅᐸᒍᑎᓂᖅ ᓱᕐᕋᔾᔪᐊᓲᖑᒻᒪᑦ ᐃᓕᓐᓂᐊᖅᑕᖓᓂᒃ. 

ᑕᒪᓐᓇᖃᐃ ᑲᔪᓯᕙᓪᓕᐊᕋᓱᐊᒍᓐᓇᖅᐱᓯᐅᒃ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᓗᕋᐅᔭᕋᑉᓯᐅᒃ 

ᐱᓗᐊᖅᑐᒍ ᐊᐱᖅᑯᑎᒥᒃ, ᒥᓂᔅᑐ ᑭᐅᕌᓂᑉᐸᑦ. ᒥᔅᑐ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᑦᑎᐊᖅ, ᑕᒪᓐᓇ ᐱᕚᓪᓕᕈᓐᓇᓪᓚᕆᑦᑐᖅ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᓄᓇᖃᐅᕋᑦᑕ ᑕᒪᑦᑕ ᐊᑐᓂ 

ᐊᒻᒪ ᐃᑲᔪᕋᓱᐊᑦᑎᐊᖃᑦᑕᕈᑦᑕ ᐊᔭᐅᖅᑐᖅᐸᓪᓗᑕᓗ, 

ᑕᒪᑦᑕᑦᑎᐊᖅ ᐃᑲᔪᕈᓐᓇᕋᑦᑕ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᓂᖅ, 

ᒥᑭᓛᓂᒃ ᖁᑦᑎᓐᓂᓕᒃ 12-ᒧᑦ, ᐃᓕᓐᓂᐊᕐᕖᑦ 

ᐊᐅᓚᓂᖏᑦ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐱᕕᖃᖅᑎᓐᓇᕕᓐᖓ. ᐃᒃᑯᐊ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᓇᐃᓴᐅᑎᖁᑎᖏᑦ 

ᑕᑯᓇᒃᖢᒋᑦ ᓯᑉᑎᒻᐳ 2015-ᒥ, ᓯᑉᑎᒻᐳ 2016-ᒧᑦ 

ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᖕᒪᑕ 

ᐅᓄᖅᑐᑲᓪᓛᓗᐃᒡᒎᖅ ᐱᓕᒻᒪᖅᓯᒪᓪᓚᕆᓐᖏᑦᑐᑦ 

ᐊᑎᑦᑎᐊᖓᓃᑦᑐᑦ ᐃᖅᑲᓇᐃᔮᒃᓴᐃᑦ 

ᖃᔅᓰᓐᓇᕈᖅᑎᑕᐅᓯᒪᓪᓚᕆᒻᒪᑕ ᐊᓯᔾᔨᖅᑕᐅᓯᒪᖕᒪᑕ 

ᑕᕝᕙᓂ ᐱᓕᕆᕝᕕᓯ ᐃᓗᐊᓂ. ᐊᒻᒪᓗ ᑕᒪᒃᑯᐊ  

ᐱᓕᕆᕝᕕᒻᒧᑦ ᐃᑲᔪᖅᑏᑦ, 

ᑎᑎᕋᕐᕕᓕᕆᓂᕐᐊᖓᔪᐃᑦ, 

ᐅᓄᖅᓯᔪᒻᒪᕆᐊᓘᓪᓗᑎᒃ. ᑕᐃᒃᑯᐊ 

ᖃᐅᔨᒪᔨᒻᒪᕆᐅᓂᖃᖅᑐᑦ 

ᖃᔅᓰᓐᓇᕈᖅᓯᒪᓪᓚᕆᒃᖢᑎᒃ,  

ᑎᑎᕋᕐᕕᓕᕆᓂᕐᒧᑦ ᐃᑲᔪᖅᑎᑐᐃᓐᓇᐃᑦ 

ᐅᓄᖅᓯᒋᐊᖅᓯᒪᓪᓗᑎᒃ. 
 

ᑕᒪᑐᒥᖓ ᐅᓂᒃᑲᐅᔾᔨᐊᕐᔪᒍᓐᓇᖅᐱᑎᒎᑦ ᖃᓄᖅ 

ᒪᓐᓇ ᑐᑭᓕᒃ? ᐋᖅᑭᒃᓯᓂᕋᖅᑕᖅᑰᖅᑲᐅᒐᕕᑦ 

ᐅᓪᓗᒥᒃᑲᓐᓂᐊᕐᔪᒃ ᐋᖅᑭᒋᐊᖅᓯᓚᐅᕋᔅᓯᒎᖅ. 

ᑕᒪᑐᒧᖓᐅᕙ ᐅᕝᕙᓘᓐᓃᑦ ᑭᓱᒧᓄᑯᐊ 

ᐱᔾᔪᑎᖃᖅᑐᑎᒃ ᑕᐃᒪᓐᓇ ᓇᐃᓴᐅᑎᖏᑦ 

ᐊᔾᔨᒋᔪᓐᓃᖅᑕᒻᒪᕆᐊᓗᒋᕙᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒃ ᐊᖏᔪᕐᔪᐊᖅ. ᖁᔭᓐᓇᒦᒃ. ᐃᒻᒪᖄ, 

ᐄ, ᓱᓕᑦᑎᐊᖅᑲᐅᕗᑎᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᕐᓂᖃᖅᓯᒪᒻᒪᑕ, 

ᑕᒪᓐᓇ ᐱᓕᕆᐊᖅᐳᑦ ᖃᓄᖅ 

ᐊᔪᕐᓇᓐᖏᓐᓂᖅᓴᐅᔪᓐᓇᖅᐸ, ᖃᓄᖅ 

ᐃᑲᔪᖅᐹᓪᓕᕈᓐᓇᖅᐸ, ᖃᓄᖅ ᐱᓕᕆᔭᒃᓴᑦᑎᓐᓄᑦ 

ᓯᐊᒻᒪᖅᓯᒪᓂᖅᓴᐅᓇᔭᖅᐸ. ᑖᓐᓇ ᐱᔾᔪᑎᒋᓗᐊᖅᑐᒍ 

ᑕᐃᒪᓐᓇᐃᓕᖓᒻᒪᑦ.  

 

ᑖᓐᓇ ᐊᐱᖅᑯᑎᓪᓚᕇᑦ ᐃᒻᒪᖄ 

ᖃᓄᐃᒃᓴᓐᖏᒃᑯᕕᑦ, ᐃᒃᓯᕙᐅᑖᖅ, ᐅᓇᓗ 

ᐅᖃᑐᐃᓐᓇᖅᑕᕋ ᐋᖅᑭᑦᑎᐊᕈᑎᐅᓇᓱᒃᖢᒍ ᑖᓐᓇ 

ᐊᓯᔾᔨᖅᓯᒪᒐᑦᑎᒍᑦ ᐃᓗᐊᓃᑦᑐᖅ ᓴᓇᔪᑦ. 

ᖃᓄᐃᒃᓴᖏᒃᑯᕕᑦ, ᐃᒃᓯᕙᐅᑖᖅ, ᑖᓐᓇ ᑐᖏᓕᕋ 

ᑕᒪᑐᒥᖓ ᐃᓚᒋᐊᒃᑲᓐᓂᖁᑐᐃᓐᓇᕋᓗᐊᖅᑕᕋ 

ᒪᓕᒐᓕᐅᖅᑎᐅᖃᑎᒐ ᑐᑭᓯᑦᑎᐊᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᒪᕐᕈᐃᓕᖅᑲᖓᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐊᓯᔾᔨᕆᐊᕈᑎᓂᒃ (ᑐᓵᔨᑎᒍᑦ) ᐃᖅᑲᓇᐃᔮᑦ 

ᖃᓄᐃᑦᑑᓂᖏᓐᓄᑦ ᑐᑭᑖᕈᑎᓂᒃ 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ ᓯᕗᓪᓕᖅᐹᒥᒃ 

ᐊᑐᖅᑕᐅᓂᖃᖅᑐᖅ. ᑖᒃᑯᐊ ᓇᓗᓇᐃᖅᑐᖅᓯᒪᔪᑦ 

(ᑐᓵᔨᑎᒍᑦ) ᐊᖓᔪᖅᑲᐅᑎᓂ ᑕᖅᑳᓂᑐᐃᓐᓇᖅ 

ᕿᑎᐊᓂ ᖃᐅᔨᒪᔨᑕᕆᔭᐃᑦ. (ᑐᓵᔨᒃᑰᖏᑦᑐᖅ) 

ᑖᒃᑯᐊ ᐆᑦᑑᑎᒋᓗᒋᑦ ᐃᒪᓐᓇᖃᐃ, (ᑐᓵᔨᑎᒍᑦ) 

ᐊᔾᔨᒌᓕᖅᑎᑕᐅᓯᒪᓚᐅᖅᑐᖅ 

ᑐᑭᓕᐊᕐᓂᖃᑦᑎᐊᖁᓪᓗᒍ 

ᓇᓕᒧᐊᖃᑎᒌᒍᑕᐅᔪᓐᓇᖁᓪᓗᒋᑦ  

ᑕᐃᒪᐃᑦᑐᓴᐃᓐᓇᐸᓗᓐᓂ ᐃᖅᑲᓇᐃᔮᖑᔪᓂᒃ  

ᐱᓕᕆᕕᐅᔪᓂ ᐊᒻᒪᓗ ᖃᖓᒃᑯᑦ ᑐᓴᕈᑎᖃᕐᕕᐅᔪᒥᒃ  

ᐊᓯᐊᓄᑦ (ᑐᓵᔨᒃᑰᖏᑦᑐᖅ) ᐃᒪᓐᓇᐃᓕᖓᔪᖅ. 

ᐆᑦᑑᑎᒋᓗᒍ ᐊᑕᖏᕐᓗᑕ ᒐᕙᒪᐅᑉ ᐃᓗᐊᓃᑦᑐᒍᑦ 

ᓲᕐᓗ ᐃᓕᓐᓂᐊᖅᑐᓕᕆᔨᒃᑯᑦ, ᒐᕙᒪᓕᕆᔨᒃᑯᑦ 

ᐊᑕᖏᕐᓗᑕ ᑖᒃᑯᐊ ᐊᕕᑦᑐᖅᓯᒪᓂᖏᑦ 

ᐊᑐᕆᐊᖃᕋᑦᑎᒍ. ᑖᓐᓇ ᐱᔾᔪᑎᒋᓪᓗᒍ ᐃᓚᖏᑦ 

ᑖᒃᑯᐊ ᐊᓯᔾᔨᕆᐊᖅᓯᒪᔪᑦ ᓇᒦᓐᓂᕆᓚᐅᖅᑕᖏᑦ 

ᑕᐃᒪᓐᓇᒃ ᐃᓚᖏᑦ ᐊᒥᕆᐊᕌᖅᑑᔮᖅᑲᑦ 

ᐊᔾᔨᒌᔾᔫᒥᔪᒥᒃ ᐅᓂᒃᑳᖅᓯᒪᔪᓂᒃ ᑖᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᑕᕝᕗᖓ 

ᓇᓗᓇᐃᖅᓯᖅᓯᒪᖁᔭᐅᓪᓗᑎᒃ. ᑖᓐᓇ ᓯᕗᓪᓕᖅᐹᖅ 

ᐅᖃᐅᓯᕆᔪᓐᓇᖅᑕᕋ. ᐊᒻᒪ ᑖᓐᓇ ᒥᓂᔅᑑᑉ 

ᐅᖃᐅᓯᕆᖅᑲᐅᔭᖓ ᑖᒃᑯᐊ ᐃᖅᑲᓇᐃᔭᕐᕕᒋᔭᕗᑦ 

ᐊᒃᓱᐊᓗᒃ ᐃᓗᓕᖏᑦ ᐊᓯᔾᔨᕋᑦᑎᒍ (ᑐᓵᔨᑎᒍᑦ) 

ᐃᓕᓐᓂᐊᖅᑎᓄᑦ ᐃᓕᓐᓂᐊᑦᑎᐊᕐᓂᖏᓐᓄᐊᖓᔪᒥᒃ 

(ᑐᓵᔨᒃᑰᖏᑦᑐᖅ) ᓴᓇᖦᖤᖅᐳᒍᑦ (ᑐᓵᔨᑎᒍᑦ) 

ᐃᓕᓴᐃᓂᒃ ᐃᓕᓴᐃᒃᑲᓐᓂᑎᑦᓂᕐᒧᑦ (ᑐᓵᔨᑎᒍᑦ) 

ᑖᒃᑯᐊ ᓴᖅᑭᑦᑎᕆᓗᑕ ᐊᓯᖏᓐᓂᓪᓗ ᓅᑦᑎᕆᓪᓗᑕ, 

ᐆᑦᑑᑎᒋᓗᒍ ᐊᐅᓚᑦᑎᕕᖃᕐᕕᒻᒧᑦ 

ᐱᓕᕆᖃᑎᒌᑦᑐᓕᕆᔨᒃᑯᓐᓂᒃ ᐊᒻᒪᓗ 

ᑐᓴᕈᑎᓕᕆᔨᒃᑯᑦ. 
 

ᐃᓄᐃᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᑖᒃᑯᐊ 

ᐱᓕᕆᐊᕆᔭᕗᑦ ᐊᒻᒪ ᐃᖅᑲᓇᐃᔮᔅᓴᕆᓇᔭᖅᑕᕗᑦ 

ᐃᓗᐊᓂ. ᑖᒃᑯᐊ ᖁᑦᑎᓂᓴᕆᐊᑭᑦᑐᑦ 

ᑐᖏᓕᕇᓪᓗᑎᒃ ᐃᖅᑲᓇᐃᔮᓂᒃ 

ᓴᖅᑭᑎᑦᑎᓇᓱᓚᐅᕋᑦᑕ ᐆᒥᖓ ᐱᔭᕆᐅᓚᐅᕐᓗᑎᒃ 

ᐊᓪᓗᕈᓐᓇᕐᓗᑎᒃ ᐃᒪᓐᓇ ᐃᖅᑲᓇᐃᔮᒧᑦ 

ᐊᖏᓂᖅᓴᒧᑦ ᐱᓕᕆᐊᖃᕋᓱᓚᐅᕋᑦᑕ, ᐆᑦᑑᑎᒋᓗᒍ 

ᐊᑐᐊᒐᓕᕆᔾᔪᑎᓂᒃ, ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔮᖃᕋᑦᑕ ᐊᒻᒪ ᐊᐅᓚᑦᑎᔨᐅᓂᕐᒧᑦ 

ᐊᐅᓚᑦᑎᔨᐅᓂᕐᒧᓪᓗ ᒪᑯᐊ ᐊᔾᔨᒌᓐᖏᑦᑐᓂᒃ 

ᓴᖅᑭᑎᑦᑎᓪᓇᓱᓗᐊᓚᐅᖅᐳᒍᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕈᒪᓂᑦᑎᓂᒃ 

ᐃᓕᐅᖅᑲᐃᔪᓐᓇᕐᓗᑕ. ᓲᕐᓗ ᐃᑉᐸᔅᓴᖅ 

ᐊᑎᓕᐅᕆᖃᑖᓚᐅᖅᐳᖓ ᑐᓴᕈᑎᓕᕆᔨᐅᒐᔭᖅᑐᒥᒃ 

ᐃᖅᑲᓇᐃᔮᔅᓴᖅ ᐃᓄᓐᓄᑐᐊᖅ ᓴᖅᑭᑦᑐᓐᓇᖅᖢᒍ 

ᐊᑎᓕᐅᕆᓪᓗᖓ. ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐱᓕᕆᐊᕆᓇᓱᑦᑕᕗᑦ ᐃᓕᓐᓂᐊᖅᑐᓕᕆᓂᐅᑉ 

ᐃᓗᐊᓂ ᐃᓄᓐᓂᒃ ᐊᒥᓲᓂᖅᓴᓂᒃ 

ᐃᖅᑲᓇᐃᔭᖅᑎᑖᕐᓂᕐᒧᑦ ᑐᕌᒐᖃᖅᖢᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᑭᓛᓂᒃ 

ᖁᑦᑎᓐᓂᓕᒃ 12-ᒧᑦ. ᐃᓕᓐᓂᐊᕐᕖᑦ ᐊᐅᓚᓂᖏᑦ. 

ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᔅᓴᑦ. $163,210,000. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖔᓚᐅᕐᓂᐊᖅᐳᒍᑦ 10 ᒥᓇᑦᑎᓂᒃ. 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:08ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:26ᒥ 

 

ᐃᒃᓯᕙᐅᑕᖅ: ᑲᑎᒪᓂᖅᐳᑦ 

ᑲᔪᓯᒋᐊᓚᐅᕐᓂᐊᓕᕐᒥᒻᒪᑦ. ᐃᓕᓐᓂᐊᖅᑐᓕᕆᔩᑦ. 

(ᑐᓵᔨᑎᒍᑦ) ᐃᓕᓴᐃᔨᓂᒃ 

ᐃᓕᓐᓂᐊᑎᑦᑎᒋᐊᒃᑲᓐᓂᕐᓂᖅ. (ᑐᓵᔨᒃᑰᖏᑦᑐᖅ) 

ᒪᑉᐱᖓᓂ ᖃᑉᓗᓈᑎᑐᑦ G-11, ᐃᓄᒃᑎᑐᑦ ᓃ-11. 

ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ 

ᐃᓚᖏᑦ ᑭᐅᔭᐅᒐᓛᑉᐸᓪᓚᐃᖅᑲᐅᔫᒐᓗᐊᑦ 

ᐊᐱᖅᑯᓯᕆᓂᐊᖅᑲᐅᔭᒃᑲ. ᓯᕗᓪᓕᖅᐹᒥᒃ ᐆᒥᖓ 

ᑐᑭᓯᒋᐊᕈᒪᓪᓗᖓ, ᖃᓄᐃᑦᑐᓂᑭᐊᖓᐃ 

ᐱᒋᐊᖅᑎᑦᑎᕙᓪᓕᐊᕙᑦ ᑖᒃᑯᐊ 

ᐊᒥᓱᕈᖅᐸᓪᓕᐊᖁᓪᓗᒋᑦ ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᖅᑐᑎᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖃᑦᑕᖅᑐᑦ, 

ᖃᓄᐃᑦᑐᓂᒃ ᑐᕌᒐᖃᖅᑎᑕᐅᓪᓗᑎᒃ ᑕᒪᑐᒥᖓ 

ᐋᖅᑭᑦᑎᕆᕙᓪᓕᐊᕙᑦ? ᑖᔅᓱᒥᖓ ᓯᕗᓪᓕᕐᒥᒃ 

ᐊᐱᕆᖅᑳᕐᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓄᒃᑎᑐᑦ ᖃᓄᑭᐊᖅ ᐅᖃᑦᑎᐊᕈᓐᓇᖅᐸᕋ 

ᐅᖃᕆᐊᕐᓂᐊᕆᕙᕋ ᖃᓪᓗᓇᐅᔮᕐᓗᓚᐅᕐᓗᒍ, 

ᑐᑭᓕᐊᖅᑎᑕᐅᔪᒥᒃ ᐅᖃᓕᒫᕐᓂᖅ, 

ᑐᑭᓕᐊᖅᑎᑕᐅᔪᒥᒃ ᑎᑎᕋᖃᑦᑕᕐᓂᖅ. ᑕᕝᕙ ᑖᓐᓇ 

ᒪᕐᕉᓐᓄᒃ ᐅᖃᐅᓯᖃᖅᑐᓄᑦ ᑐᕌᖓᓪᓚᕆᖕᒪᑦ, 

ᐃᓄᒃᑎᑑᖅᖢᑎᒡᓗ ᖃᓪᓗᓇᐅᔭᖅᑐᑎᓪᓗ 

ᐊᔾᔨᒌᑦᑎᐊᖏᖦᖢᑎᒃ, ᑭᓯᐊᓂ ᐃᓄᒃᑎᑑᖅᑐᓪᓗ 

ᖃᓪᓗᓈᑎᑐᑦ. ᑕᕝᕙ ᓄᑖᖅ ᑐᑭᓕᐊᖅᑎᑕᐅᔪᒥᒃ 

ᐅᖃᓕᒫᕐᓂᖅ, ᑐᑭᓕᐊᖅᑎᑕᐅᒍᔪᓐᖓᒃ 

ᑎᑎᕋᖃᑦᑕᕐᓂᖅ, ᒪᕐᕉᖕᓂᒃ ᐅᖃᐅᓰᖕᓄᑦ 

ᑐᕌᖓᓪᓚᕆᒃᖢᓂ. 

 

ᐊᒻᒪ ᐅᖃᖅᑲᐅᑎᓪᓗᒐ ᑕᐃᒪ ᖁᑦᑎᓐᓂᖃᖅᑐᓄᑦ 

ᖁᑦᑎᑦᑎᕙᓪᓕᐊᖑᔭᖅᑐᖅ ᑖᒃᑯᐊ ᓴᓇᕙᓪᓕᐊᔭᕗᑦ, 

ᒫᓐᓇᒧᑦ ᑎᑭᖦᖢᒍ ᒥᑭᓛᓂᒃ ᖁᑦᑎᖕᓂᓕᒃ 3-ᒧᑦ 

ᑎᑭᓯᓇᖦᖤᖅᐳᑦ. ᑕᐃᒪ ᓴᓇᕙᓪᓕᐊᓕᕐᒥᔪᒍᑦ 

ᖁᑦᑎᖕᓂᖅᓴᓄᑦ ᑕᑉᐸᐅᓐᖓ. ᑕᕝᕙ ᑖᓐᓇ ᑖᔅᓱᒥᖓ 

ᐊᐱᖅᑯᑖᓄᑦ ᑭᐅᖦᖤᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᑕᐃᒪ 

ᐃᓕᓴᐃᔨᑖᖑᕙᑦᑐᑦ ᑕᒫᓂ ᓄᓇᕘᑉ ᐃᓗᐊᓂ, 

ᐃᓕᓐᓂᐊᖅᑎᑕᐅᕙᑉᐸᖅᑲᐃ ᐃᓕᓴᐃᔨᐅᓂᕐᒥᒃ  

ᑕᒫᓂ ᓄᓇᕘᑉ ᐃᓗᐊᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᑦᑎᐊᖅ, ᑖᒃᑯᐊ ᓄᑖᖑᔪᐃᑦ ᐃᓕᓴᐃᔩᑦ 

ᑕᒪᐅᓐᖓᖅᐸᓪᓕᐊᔪᐃᑦ 

ᐃᓕᓐᓂᐊᖅᑎᖃᑦᑕᑦᑎᐊᖅᑕᕗᑦ. ᐊᒡᓛᑦ 

ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᐅᖓᑎᒃᑲᓐᓂᐊᓂᓘᓐᓃᑦ ᑕᑯᔭᖅᑐᓚᐅᖅᐳᖓ 

ᐃᓕᓴᐃᔨᓐᖑᖅᑐᓂᒃ ᓄᑖᑦ ᐊᒥᓱᐊᓗᐃᑦ ᑕᒫᓃᑦᑐᑦ 

ᐃᓕᓐᓂᐊᖅᑎᑦᑎᐊᓚᐅᖅᑕᕗᑦ ᐃᓄᐃᑦ 

ᐃᓕᖅᑯᓯᐊᓂᓪᓗ ᐊᒻᒪ ᐊᑐᖅᐸᓚᐅᖅᑕᖏᓐᓂᒃ 

ᑕᒫᓂ. ᑖᒃᑯᐊ ᑕᕝᕙ ᐃᓕᓐᓂᐊᖅᑎᑦᑎᐊᖃᑦᑕᖅᑕᕗᑦ 

ᓄᑖᖑᔪᐃᑦ, ᐊᒻᒪᓗ ᓴᓇᔨᖃᑦᑎᐊᓕᖅᖢᑕ ᑖᔅᓱᒧᖓ 

ᑐᕌᖓᔪᒥᒃ ᐃᓕᓴᐃᒋᐊᖃᕐᓂᖅ ᓄᑖᓂᒃ ᐃᓕᓴᐃᓂᒃ 

ᑎᑭᑉᐸᓪᓕᐊᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᑦᑎᐊᕐᖓᑦ ᑖᓐᓇ ᒥᓂᔅᑕ ᑖᔅᓱᒥᖓ. ᐊᒻᒪᓗ 

ᐃᓕᓐᓂᐊᕕᓐᓂ ᑕᐃᒪ ᓄᓇᕘᒥ ᐃᓅᓯᓕᕆᔩᑦ 

ᐊᒃᓱᐊᓗᒃ ᐃᑲᔪᖃᑦᑕᕐᖓᑕ ᑕᒪᒃᑯᐊ ᐃᓕᓐᓂᐊᖅᑏᑦ 

ᑲᔪᓰᓐᓇᑦᑎᐊᖁᓪᓗᒋᑦ. ᐃᓅᓯᓕᕆᔩᑦ 

ᐱᓕᕆᔪᒻᒪᕆᐊᓘᖃᑦᑕᕐᖓᑕ ᐃᓛᓐᓂᒃᑯᑦ 

ᐱᓕᕆᐊᔅᓴᖃᒻᒪᕆᑉᐸᑦᑐᑎᓪᓗ. ᒫᓐᓇᖃᐃ 

ᐃᓕᓐᓂᐊᕐᕕᓕᒫᑦ ᓄᓇᕘᒥ ᐃᓅᓯᓕᕆᔨᖃᖅᑯᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓕᓐᓂᐊᕐᕕᓕᒫᕗᑦ ᓴᓇᔨᓄᑦ ᐃᓂᒋᔭᐅᔪᓄᑦ 

ᐃᓕᓐᓂᐊᕐᕕᓕᒫᑦ ᑕᐃᒪᓐᓇᐃᑐᓂᒃ ᐃᓂᑕᖃᐅᖅᑐᑦ. 

ᑕᒪᕐᒥᑲᓴᒃ ᑕᐃᒪᓐᓇᐃᑐᖃᖅᑐᑦ, ᐃᒻᒪᖄ 

ᖃᔅᓯᐊᕐᔪᐃᑦ ᓄᓇᓖᑦ ᐱᑕᖃᓐᖏᑦᑑᒐᓗᐊᑦ, ᑭᓯᐊᓂ 

ᐃᓂᒃᓴᖏᑦ ᑕᐃᑲᓃᕌᓂᒃᑐᑦ. ᑕᒪᒃᑯᐊ 

ᐱᑕᖃᓐᖏᑦᑑᒐᓗᐊᑦ ᑕᐃᒪ ᓴᓇᔨᒃᓴᓂᒃ  

ᐱᕙᓪᓕᐊᖏᓐᓇᕐᓂᐊᖅᑐᑦ  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓂᖅᑐᓪᓗ ᑖᓐᓇ ᐃᓂᒃᓴᕆᔭᐅᔪᖅ 

ᑕᑕᑕᐅᑲᐅᑎᒋᓂᐊᕐᒪᑦ. ᐄ,  

ᑕᒪᕐᒥᓕᒫᑦ ᐃᓕᓐᓂᐊᕐᕖᑦ ᑕᐃᒪᓐᓇᐃᑐᓂᒃ 

ᐱᑕᖃᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓈᓴᐅᑎᒥᖃᐃ 

ᑐᓂᔭᐅᔪᓐᓇᕋᔭᖅᐱᑕ ᑖᒃᑯᐊ ᖃᑦᑎᐅᒻᒪᖔᑕ 

ᐃᓅᓯᓕᕆᔨᖃᓐᖏᑦᑐᑦ ᓄᓇᕘᒥ ᐊᒻᒪᓗ 

ᖃᑦᑎᐅᒻᒪᖔᑕ ᐃᓅᓯᓕᕆᔩᑦ ᐃᓕᓐᓂᐊᕕᓐᓂ 

ᐊᒻᒪᓗ ᓇᓕᐊᑦ ᐱᑕᖃᓐᖏᒻᒪᖔᑕ ᓄᓇᓖᑦ 

ᓇᓕᐊᓪᓗ ᐱᑕᖃᕐᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓅᓯᓕᕆᔨᐅᒻᒪᑕ ᓄᓇᓕᖕᓂ, 44-ᖑᔪᐃᑦ 

ᑲᑎᖦᖢᒋᑦ ᒫᓐᓇ ᓴᓇᔪᐃᑦ ᐃᓕᓐᓂᐊᕐᕕᑦᑎᓐᓂ. 

ᐅᖃᖅᑲᐅᑎᓪᓗᖓ ᖃᑦᓰᓐᓇᐃᑦ ᑕᐃᒪ ᓄᓇᓖᑦ 

ᑕᐃᒪᓐᓇᐃᑐᖃᖅᑐᒃᓴᐅᓐᖏᑦᑐᑦ ᑭᓯᐊᓂ 

ᐃᓂᑕᖃᖅᑐᖅ. ᕿᓂᖅᑕᕗᑦ ᓱᓕ, ᑕᑕᖕᓇᓱᑦᑕᕗᑦ 

ᑕᒪᕐᒥᓕᒫᖅ ᑭᓯᐊᓂ 44-ᖑᖅᑐᐃᑦ. ᒫᓐᓇ ᑕᒪᕐᒥᒃ 

ᑲᑎᖦᖢᒋᑦ. ᑖᒃᑯᐊᒎᖅ 

ᓇᓗᓇᐃᑳᓪᓚᒃᑐᐊᐃᓐᓅᕗᖓ, ᐱᖓᓲᔪᖅᑐᐃᑦ ᓱᓕ 

ᑕᐃᒪ ᐊᒥᒐᖅᓯᕗᒍᑦ ᐱᖓᓲᔪᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓐᓂᐊᖅᑎᒃᓴᓂᒃ 

ᐱᕙᓪᓕᐊᑎᑦᑎᓂᖅ. ᓂ-11. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᖃᐃ ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ 

ᑕᑉᐸᓂ ᒪᑉᐱᖅᑐᒐᕐᒥ, ᑕᐃᒃᑯᐊ ᐃᓕᓴᖅᑎᓂᖏᒃᑯᐊ 

ᐃᑲᔪᖅᑏᑦ ᑕᐃᒃᑯᐊᖑᖃᑦᑕᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂᐅᕙᖃᐃ 

ᐊᐱᖅᓱᕈᓐᓇᖅᑯᖓ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᑕᕝᕙᓃᓐᖏᑦᑐᑦ, 

ᐃᓕᓴᐃᔨᓂᒃ ᐃᓕᓐᓂᐊᒃᑲᓐᓂᖅᑎᑦᑎᓂᕐᒦᓐᖏᑦᑐᑦ, 

ᑭᓯᐊᓂ ᖃᐅᔨᒪᖁᑐᐃᓐᓇᖅᐸᔅᓯᑦᑕᐅᖅ ᑖᓐᓇ 

ᐊᑎᖓ ᐊᓯᔾᔨᕐᒥᒐᑦᑎᒍᑦ ᖃᓪᓗᓇᐅᔭᕐᓂᐊᕈᑦᑕ ᓱᓕ 

ᑕᐃᒪᓐᓇᑦᓴᐃᓐᓇᖅ ᐱᔭᒃᓴᖓ ᐊᔾᔨᑐᐃᓐᓇᖓ. 

(ᑐᓵᔨᑎᒍᑦ) ᐅᖃᓕᒫᕆᐅᖅᓴᓕᕆᔨᒥᒃ 

(ᑐᓵᔨᒃᑰᖏᑦᑐᖅ) ᐊᑎᖃᖅᑐᖅ ᑖᓐᓇ 

ᐃᖅᑲᓇᐃᔮᒃᓴᖅ. ᑕᕝᕙᓃᓐᖏᑦᑐᖅ (ᑐᓵᔨᑎᒍᑦ) 

ᐃᓕᓴᐃᔨᓂᒃ ᐃᓕᓐᓂᐊᑲᓐᓂᖅᑎᑦᑎᓂᕐᒥ. 

(ᑐᓵᔨᒃᑰᖏᑦᑐᖅ) ᒪᒥᐊᓇᖅ 

ᖃᓪᓗᓇᐅᔭᓚᐅᖅᐸᒃᖢᖓᓗ ᐃᓄᒃᑎᑑᑲᑕᒃᑲᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᓗᐊᓚᕿᔪᖓ ᒪᑉᐱᒐᖅ 105-ᒥ ᑕᕝᕙᓂ 

ᖃᓪᓗᓈᑎᑑᖓᔪᓂ ᓯᕗᓪᓕᐅᔾᔭᐅᓂᖏᓐᓂ 

ᐃᓚᖏᓐᓂ ᓯᕗᓪᓕᐅᖁᔭᖏᓐᓂ 2017-18, 

(ᑐᓵᔨᑎᒍᑦ) ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 

ᐅᖃᖅᓯᒪᖕᒪᑦ ᐃᓕᓐᓂᐊᖅᑎᑦᑏᓐᓇᖃᑦᑕᕐᓂᐊᕐᓗᑎᒃ 

ᐃᓕᓴᖅᑏᑦ ᐃᑲᔪᖅᑎᖏᓐᓂᒃ ᐊᒻᒪᓗ 

ᓇᓗᓇᐃᒃᑯᑕᖅᑖᕐᓗᑎᒃ ᐊᑐᕐᓗᒍ CELN 

ᐋᖅᑭᐅᒪᔾᔪᑎᖏᑦ.  

 

ᐅᖃᖅᑲᐅᒐᕕᑦ ᑖᓐᓇᒎᖅ ᐅᖃᓕᒫᕆᐅᖅᓴᓂᕐᒧᑦ 

ᑎᑎᕋᕆᐅᖅᓴᓂᕐᒧᓪᓗ ᐃᑲᔪᖅᑎᒥᒃ ᑕᐃᒪᓐᓇ 

ᑕᐃᓕᕋᔅᓯᐅᒃ ᖃᓄᐃᒻᒪᑦᑕᐅᖅ ᑕᐃᒪᓐᓇ 

ᐊᓯᔾᔨᖅᑕᐅᒋᕙ? ᖃᓄᐃᓕᐅᖅᐸᓪᓕᐊᓂᐊᕋᔅᓯ 

ᑖᔅᓱᒪ ᑕᐃᒎᓯᐊ ᐊᓯᔾᔨᖅᑕᐅᕙ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᑎᖓ ᐅᖃᐅᒫᕆᐅᖅᓴᐃᔨ 

ᑕᐃᒪᐃᑦᑐᒃᓴᔭᐅᓚᐅᕋᓗᐊᕐᒪᑕ, ᐅᖃᐅᒫᕆᐅᖅᓴᐃᔨ. 

ᑖᓐᓇ ᐱᔭᒃᓴᖓ ᐊᓯᔾᔨᖏᑦᑎᐊᖅᑐᓪᓗᒍ  

ᑭᓯᐊᓂ ᐅᖃᕈᓐᓇᖅᑐᖓ ᑕᒡᕘᓇ 

ᐃᓕᓴᖅᑕᐅᖃᑦᑕᖅᑐᑦ ᑕᒡᕘᓇ 

ᐃᓕᓴᖅᑕᐅᖃᑦᑕᖅᑐᑦ. ᐄ, ᑕᓐᓇ ᐅᖃᐅᒫᕆᐅᓴᐃᔨ-

ᖑᓂᕋᖅᑕᕋ ᑕᐃᒪᐃᓐᓇᐃᑦᑐᑐᐃᓐᓇᐅᓂᐊᓚᐅᕐᒪᑕ 

ᐱᐅᒋᓐᖏᑕᕋᓗᐊᒃᑲ ᑕᐃᒍᖅᑕᐅᓂᖏᑦ. ᐃᓛᒃ  

ᐱᔭᒃᓴᖓᓕ ᐊᓯᔾᔨᖏᒻᒪᑕ ᑭᓯᐊᓂ ᑕᒪᒃᑯᐊᓕᒫᖅ 

ᐃᓕᓐᓂᐊᕐᕕᑦ ᐊᖏᔪᖅᑲᐅᑎᖏᑦ ᓄᑖᖑᔪᐃᑦ ᑕᐃᒪ 

ᑕᒪᒃᑯᓂᖓ ᐃᓕᑕᕆᔭᐅᔾᔪᑎᖏᓐᓂᒃ 

ᐱᑕᖃᕆᐊᖃᖅᑎᓪᓗᒋᑦ ᑖᒃᑯᐊᒃ ᑕᕝᕙ ᒪᕐᕉᒃ 

ᐃᓕᓴᖅᑕᐅᖃᑦᑕᕆᐊᖃᕐᒥᖕᒪᑕ ᑕᕝᕘᓇ ᐃᓕᓴᐃᔩᑦ 

ᐱᕚᓪᓕᕈᓐᓴᐅᑎᖏᑎᒍᑦ ᐊᒻᒪᓗ ᐊᔾᔨᒌᖏᒻᒪᑕ 

ᐃᓕᓐᓂᐊᕈᓰᑦ. 

 

ᖃᓪᓗᓇᐅᔭᓚᐅᐱᓪᓚᖕᒥᓗᖓ (ᑐᓵᔨᑎᒍᑦ) ᑖᒃᑯᐊ 

ᐱᖓᓱᑦ ᓱᓕ ᐃᓕᓐᓂᐊᕈᑎᒃᓴᐃᑦ 

ᐊᑐᖅᑕᐅᓂᐊᖅᐳᑦ ᐱᓗᐊᕐᓗᒍ ᓯᕗᒃᑲᖅᑕᖅᑎᐅᓂᖅ 

ᐅᖃᓕᒫᕆᐅᖅᓴᕐᓂᖅ ᑎᑎᕋᕆᐅᖅᓴᕐᓂᕐᓗ 

ᐱᔾᔪᑎᒋᓪᓗᒍ ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᑎᑎᕋᕆᐅᖅᓴᕐᓂᒃᑯᑦ ᐅᖃᕆᐅᖅᓴᕐᓂᒃᑯᓪᓗ 

ᐱᓐᖑᖅᐸᓪᓕᐊᓂᐊᕐᒪᑕ ᑕᐃᒃᑯᐊᓗ ᐊᖓᔪᖅᑳᑦ 

ᐃᓕᓐᓂᐊᕐᕕᖕᓂ ᑐᖏᓕᖏᓪᓗ 

ᐃᓕᓐᓂᐊᖁᖃᑦᑕᖅᑕᕗᑦ 

ᑐᑭᓯᐅᒪᑦᑎᐊᕐᓂᖅᓴᐅᖁᓪᓗᒋᑦ ᐊᒻᒪᓗ ᖃᓄᖅ 

ᐃᑲᔪᖅᓱᕈᓐᓇᕐᓂᐊᕐᒪᑕ ᐅᖃᕆᐅᖅᓴᕐᓂᖅ 

ᑎᑎᕋᕆᐅᖅᓴᕐᓂᕐᓗ ᐱᔾᔪᑎᒋᓪᓗᒍ. 

 

(ᑐᓵᔨᒃᑰᕈᓐᓃᖅᑐᖅ) ᐃᓕᓐᓂᐊᕆᐅᖅᓴᐃᔨ-

ᓚᓯᒪᔫᒐᓗᐊᕐᖑᓇ (ᑐᓵᔨᑎᒍᑦ) ᑭᓯᐊᓂ 

ᑎᑎᕋᕆᐅᖅᓴᖅᑎᑦᑎᔨᒻᒪᕆᐅᔪᖅ, 

ᐊᔾᔨᒌᓐᖏᓐᓂᖃᓗᐊᖅᑰᖏᑦᑐᑦ (ᑐᓵᔨᒃᑰᖏᑦᑐᖅ) 

ᑎᑎᕋᕆᐅᖅᓴᓂᕐᒧᑦ ᐅᖃᓕᒫᕆᐅᖅᓴᓂᕐᒧᓪᓗ 

ᐃᑲᔪᖅᑎᒥᒃ ᑕᐃᔭᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᖃᐅᔭᕋ ᑖᒃᑯᐊ ᐊᐅᓪᓗᔾᔨᓂᐊᖅᑐᖅ 

ᑕᒪᒃᑯᓄᖓ ᐃᑲᔪᖅᑐᐃᔪᑎᑦ ᐃᖅᑲᓇᐃᔭᖅᑎᓂᒃ 

ᒫᓐᓇ? ᖃᐅᔨᒪᒐᑦᑕ ᑕᐃᒃᑯᐊ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ 

ᐊᔾᔨᒌᖏᑦᑐᓂᒃ ᐱᒋᐊᕈᑎᖃᕐᓂᐊᕐᒪᑕ  

ᐅᓄᖅᓯᒋᐊᖁᓪᓗᒋᑦ ᑕᐃᒃᑯᐊ  

ᐅᖃᐅᓰᖕᓂ ᐊᑐᕐᓗᑎᒃ ᐃᓕᓴᐃᔪᓐᓇᖅᑐᑦ ᕼᐃᓖ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᓇᐃᓈᕐᓗᒍ, 

ᑖᔅᓱᒪ ᐃᖅᑲᓇᐃᔭᒃᓴᐅᑉ ᐱᓕᕆᐊᖃᕐᓂᐊᖅᑐᖅ 

ᑕᐃᒃᑯᓂᖓ ᐃᖅᑲᓇᐃᔭᖅᑎᑖᕋᓱᒡᓗᑎᒃ 

ᐃᓕᓴᐃᔨᓂᒃ ᐃᓕᓴᕆᔭᐅᔾᔪᑎᑖᖏᓐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓗᓂᓗ ᐃᖅᑲᓇᐃᔭᖅᑎᓂᒃ 

ᐱᒋᐊᕐᓗᓂ ᑕᐃᒃᑯᓂᖓ ᖃᕋᓴᐅᔭᒃᑯᓪᓗ ᐊᒻᒪ 

ᑕᑯᓐᓇᖃᑦᑕᐅᑎᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᖅ ᐱᔨᔅᓯᕐᓗᑎᒃᓗ 

ᑕᒪᒃᑯᓂᖓ ᐃᓕᓴᐃᕆᔭᐅᔾᔪᑎᐅᖃᑦᑕᕐᓂᐊᖅᑐᓂᒃ. 

ᐃᓕᓴᐃᔨᑦ ᐊᖓᔪᖅᑳᖏᓐᓄᑦ ᐊᒃᑐᐊᓂᖃᖅᑐᓂᒃ 

ᐊᒻᒪᓗᑦᑕᐅᖅ ᑕᓪᓕᒪᑦ ᐱᐅᑦᑎᐊᖅᑐᓂᒃ 

ᐱᓕᕆᔪᓐᓇᑦᑎᐊᕐᓗᑎᒃ ᐊᒻᒪᓗᑦᑕᐅᖅ 

ᓂᕆᐅᖕᓂᕆᔭᐅᔪᑦ ᐊᖑᒻᒪᑎᑦᑎᐊᕆᐊᖃᕐᓗᑎᒃ 

ᑕᒪᒃᑯᓂᖓ ᐊᑐᖅᑕᐅᔪᓂᒃ. ᑕᕝᕙ ᑕᐃᓐᓇ ᓄᑖᖅ 

ᑕᐃᒪᓐᓇᐃᓕᖓᕗᖅ ᐱᓕᕆᕝᕕᐅᑉ 

ᐊᒡᒍᖅᑐᖅᓯᒪᓂᕆᔭᖓ. 

 

ᑕᐃᒃᑯᐊ ᐃᓕᓴᐃᔨᕈᕋᓱᐊᖅᑐᑦ ᑕᐃᒃᑯᐊ 

ᑕᕝᕙᓃᖏᒻᒪᑕ ᐊᑖᓃᒃᑲᔭᖅᑐᖅ ᒪᒃᐱᕈᑦᑎᒍᑦ 

ᑕᐃᖕᓇ ᐃᓕᓐᓂᐊᒃᑲᓐᓂᕐᓂᐅᑉ ᐊᑖᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᖃᕋᑖᕐᒪᑦ 

ᑕᕝᕙᓃᖏᒻᒪᒡᒎᖅ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᓗ 

ᖃᐅᔨᒪᖅᑲᐅᖏᓐᓇᒪ, ᑭᓯᐊᓂ ᖁᔭᓐᓇᒦᒃ 

ᐊᐱᕆᒍᓐᓇᖅᑎᑕᐅᕋᑖᕋᒪ. 

 

(ᑐᓵᔨᑎᒍᑦ) ᐃᓕᓴᐃᔨᑦ ᐱᕙᓪᓕᐊᑎᑕᐅᓂᕆᔭᖏᑦ 

ᐃᓚᖏᑦ ᑖᒃᑯᐊ ᑮᓇᐅᔭᖅᑐᕈᑎᔅᓴᓄᑦ 

ᐅᖃᐅᓯᓐᖓᐅᑎᖃᖅᑎᓪᓗᒋᑦ ᐋᓐᓂᐊᓯᐅᑏᑦ 

ᐃᓕᓐᓂᐊᖅᑎᓪᓗᒋᑦ ᐃᑲᔪᖅᑎᔅᓴᓂᒃ ᐱᑕᖃᒻᒪᓐ. 

ᒪᑉᐱᒐᒻᒥ 104 ᑖᒃᑯᐊ ᐊᑖᓂ ᑕᕝᕙᓂ 

ᐃᑲᔪᖅᑐᐃᖃᑦᑕᖅᑐᒡᒎᖅ ᐃᖅᑲᓇᐃᔭᑎᓄᑦ ᓄᑖᓄᑦ 

ᓱᖏᐅᓴᖅᑕᐅᖃᑦᑕᓪᓗᑎᒃ 

ᐃᓕᓐᓂᐊᖅᑎᑕᐅᓗᑎᓪᓗ. ᑖᒃᑯᐊ ᐊᑖᓃᑦᑐᑦ 

ᐃᓕᓐᓂᐊᖅᑎᑕᐅᓂᒻᒧᑦ ᐱᓕᒻᒪᔅᓴᐃᓂᒻᒧᑦ. 

ᖃᓄᐃᑦᑐᓂᒃ  

ᓱᖏᐅᓴᐃᖃᑦᑕᖅᐱᓯ ᐃᓕᓐᓂᐊᖅᑎᑦᑎᓗᓯ 

ᑎᑭᕋᑖᖅᑐᓂᒃ ᐅᑭᐅᖅᑕᖅᑐᒧᑦ? ᐱᑕᖃᓕᕇᖅᐹ 

ᐃᓕᓴᐃᔨᓅᓐ ᓄᓇᕗᒻᒧ ᐃᓕᓴᐃᔨᓐᖑᖅᑐᓄᑦ ᐃᓛᒃ 

ᓄᓇᕘᒧᐊᖅᐸᓪᓕᐊᔪᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖏᐅᓴᓂᖅ ᐱᔭᕆᖅᑕᐅᔪᖅ ᒫᓐᓇ 

ᓴᓇᔭᐅᕙᓪᓕᐊᔪᖅ ᐃᑲᔪᖅᑎᐅᖃᑦᑕᓐᓂᐊᖅᑐᑦ 

ᐃᓕᓐᓂᐊᖅᑐᓂᒃ ᑕᐃᒃᑯᐊ. ᑖᓐᓇ ᐱᒋᐊᓕᓵᖅᑐᖅ 

ᑕᑯᒃᓴᐅᑎᑕᖅ ᒫᓐᓇ ᐃᑲᔪᖅᑐᐃᔾᔪᑎᐅᖃᑦᑕᖅᑐᖅ. 

ᑭᓯᐊᓂᓕ ᐃᓕᓐᓂᐊᖅᑎᑦᑎᖃᑦᑕᓐᓂᒃ 

ᐃᓕᖅᑯᓯᑎᓐᓂᒃ ᓱᖏᐅᓴᐃᓂᖅ ᐱᔭᕇᖅᓯᒪᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐃᑲᔪᖅᓱᐃᔾᔪᑎᓂᒃ ᐊᐅᓚᔾᔭᐃᒋᐊᖅᓯᒪᒻᒪᖔᑕ? 

ᒫᓐᓇ ᐃᓗᓕᖏᑦ ᑭᓲᕙᑦ? ᐅᖃᐅᔾᔨᖅᓱᐃᔨᑦ ᐊᒻᒪ 

ᖃᓄᐃᑦᑐᓂᒃ ᐃᑲᔪᖅᓱᐃᔾᔪᑎᓂᒃ 

ᐊᑐᓕᖅᑎᑦᑎᓂᐊᖅᐱᓯ ᑕᕝᕘᓇ ᐱᓕᕆᕝᕕᓯ 

ᐊᑖᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ. ᒥᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᑭᐅᔭᐅᑦᑎᐊᕐᓂᐊᕐᒪᑦ 

ᐊᐱᖅᑯᑖᓂᒃ ᖃᓄᐃᒃᓴᖏᒃᑯᕕᑦ ᒥᓂᔅᑕᒧᑦ ᑐᖓᓕᕋ 

ᑳᑎ ᐅᒃᐱᒃ ᑖᔅᓱᒥᖓ ᑭᐅᒋᐊᖁᔭᕋ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᒃᑦ) ᖁᔭᓐᓇᒦᒃ. ᒥᔅ ᐅᒃᐱᒃ.  
 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᓐᓇ 

ᐱᓕᕆᐊᔭᐅᕙᓪᓕᐊᓕᑕᐃᓐᓇᕐᖓᑦ ᐃᓗᓕᓪᓚᕆᖏᑦ 

ᓇᓗᓇᐃᖅᑐᖅᓯᒪᓐᖏᑕᕗᑦ ᑭᓯᐊᓂ 

ᖃᓄᐃᓕᐅᖃᑦᑕᖅᓯᒪᒻᒪᖔᑦᑕ ᑭᖑᓂᐊᒍᑦ, ᓲᕐᓗ 

ᐅᑦᑑᑎᒋᓗᒍ ᐃᓕᓐᓂᐊᖅᑐᖃᖅᑐᒥᓂᐅᑎᓪᓗᒍ 

ᓄᓇᓕᓐᓂ ᐊᒥᓱᓂᒃ ᐊᓂᒍᐃᔪᖃᖅᑎᓪᓗᒍ 

ᐃᓕᓴᐃᔨᔅᓴᓂᒃ ᓯᕗᓪᓕᖅᒑᐹᒥᒃ ᐊᕐᕌᒍᒥᒃ 

ᓯᕗᓪᓕᖅᐹᑦᑎᐊᒥᒃ ᐃᓕᓴᐅᔨᐅᓕᓵᖅᑐᑦ 

ᐊᒥᓲᓂᐊᒻᒪᑕ. ᐃᓕᓴᐃᔨᒥᒃ ᐃᖅᑲᓇᐃᔭᑯᑖᔅᓯᒪᔪᓂᒃ 

ᐃᖅᑲᓇᐃᔭᖅᑎᑖᖃᑦᑕᖅᑐᒍᑦ ᑖᒃᑯᓄᖓ 

ᐃᑲᔪᖅᑎᐅᓂᐊᖅᑐᓄᑦ ᐃᓕᓴᐃᔨᓄᑦ ᓄᑖᓄᑦ ᓲᕐᓗ 

ᐸᓐᓇᒋᐊᖃᖅᐸᓪᓕᐊᑎᓪᓗᒋᑦ ᐃᓕᓐᓂᐊᕝᕕᒻᒥ 

ᓄᑖᒥᒃ ᐱᓕᕆᐊᖃᖅᐸᓪᓕᐊᑎᓪᓗᒋᑦ 

ᐃᓂᓪᓚᑉᐸᓪᓕᐊᓂᖓ ᑖᓐᓇ 

ᓄᑖᖑᓗᐊᓐᓂᖓᖏᒻᒪᑦ ᐃᓕᓐᓂᐊᖅᓯᒪᔪᑐᖃᒻᒧᑦ  

ᐃᓕᓴᐃᔨᐅᓯᒪᔪᑐᖃᒻᒧᑦ ᐃᑲᔪᖅᑕᐅᓪᓗᑎᒃ ᑕᐃᒪᓐᓇ 

ᐱᓕᕆᐊᕆᖃᑦᑕᖅᓯᒪᔭᕗᑦ ᑭᖑᓂᐊᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒥᓪᓗ 

ᓇᓗᓇᐃᕆᐊᒻᒪᒍ. ᐊᓯᐊᓅᒻᒥᓗᖓ, ᑕᒪᒃᑯᐊ 

ᐃᓚᖏᓐᓂᒃ ᓯᕗᓪᓕᐅᖁᔭᔅᓯᓐᓂᒃ ᒪᑉᐱᒐᖅ 105-

ᒦᑦᑐᒧᑦ 2017-18 ᑕᖅᓴᕈᓗᐊ ᓇᐄᓴᐅᑎᓕᒃ 2, 

ᐅᖃᒻᒪᑦ ᑲᔪᓯᕙᓪᓕᐊᖁᔨᓪᓗᓯ ᑕᒪᒃᑯᐊ 

ᐃᓕᓐᓂᐊᕝᕕᒻᒥ ᐃᓕᓐᓂᐊᖅᑏ ᐃᓛᒃ, ᐃᓕᓴᐃᔩᑦ 

ᐃᑲᔪᖅᑎᖏᑦ ᐱᓕᒻᒪᔅᓴᐅᑎᒋᓂᐊᖅᑕᖏᓂᒃ 

ᑖᒃᑯᐊᓗ ᓲᕐᓗ ᐃᓕᓐᓂᐊᖅᑏᓐ 

ᐊᔪᕈᑎᖃᓐᓂᖅᓴᐅᔪᓂᒃ ᐱᓕᕆᐊᖃᓲᖑᑎᓪᓗᒋᑦ. 

ᖃᑦᓯᑦ ᐅᖃᕈᓐᓇᖅᑲᖃᐃ ᖃᔅᓯᐅᕙᑦ ᐅᕝᕙᓘᓐᓃᑦ 

ᖃᓄᑎᒋ ᐊᒥᒐᖅᓯᕕᓰ ᑕᒪᐃᑦᑐᓂᒃ SSA-

ᖑᓂᕋᖅᑕᐅᖃᑦᑕᖅᑐᓂᒃ ᐅᑯᐊ ᐃᓕᓴᐃᔩᑦ 

ᐃᑲᔪᖅᑎᒋᔭᖏᓐᓂᒃ. ᐊᒥᒐᖅᓯᕕᓰ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᐃᓕᓐᓂᐊᖅᑎᓂᒃ 

ᐃᑲᔪᒃᑲᓐᓂᑏᑦ 163-ᖑᔪᐃᑦ ᒫᓐᓇ, ᓄᓇᕗᑦᓕᒪᒥ, 

ᐄ, ᓱᓕᓛᒃ ᖃᖓᓕᒫᖅ ᐊᒥᒐᖅᓰᓐᓇᕈᔪᒃᐸᒃᖢᑕ 

ᑭᓯᐊᓂ ᖁᕕᐊᓱᑦᑎᐊᖅᑐᖓᓕ 163 ᐅᖓᑖᓃᒻᒪᑕ.  

 

ᑕᐃᒪ ᖃᔅᓯᒻᒪᕆᓐᓂᒃ ᐃᓕᓐᓂᐊᖅᑐᖁᑎᑦᑎᓐᓂᒃ 

ᑕᐃᒫᒃ ᐃᑲᔪᖅᑕᐅᔭᕆᐊᖃᓪᓚᕆᑦᑐᓂᒃ ᐃᓛᓐᓂ 

ᖃᐅᔨᒪᓇᖅᐸᖏᒻᒪᑦ. ᑕᐃᒪ ᑖᒃᑯᐊ 

ᐃᑲᔪᖅᑕᐅᔭᕆᐊᓕᓪᓚᕇᑦ ᖃᐅᔨᑦᑎᐊᕌᖓᑦᑎᒍᑦ 

ᓲᕐᓗ ᐃᓕᓐᓂᐊᖅᑎᓂᒃ ᐃᑲᔪᒃᑲᓐᓂᑏᑦ, ᑕᐃᒫᒃ 

ᐱᓂᖅᓴᐅᓕᖃᑦᑕᖅᐳᒍᑦ ᐊᒻᒪᓗ 

ᐋᖅᑭᔅᓱᐃᑦᑎᐊᑲᓐᓂᕆᐊᖃᕋᑦᑕ ᖃᓄᖅ ᑖᒃᑯᐊ 

ᓯᐊᒻᒪᑎᑦᑎᐊᕈᓐᓇᕐᒪᖔᑦᑎᒍᑦ. 

 

ᐊᒻᒪ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑕᐃᒪ ᑖᒃᑯᓂᖓ 

ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᑎᑦᑎᓲᖑᖕᒪᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓲᕐᓗ ᐃᒪᓐᓇᐃᑦᑐᒥᒃ 

ᐱᑕᖃᕆᐊᖃᕐᓂᖓᓂᒃ ᒪᓕᖔᑐᐃᓐᓇᖅᖢᑎᑦ. 

ᑖᒃᑯᐊ ᑕᕝᕙ ᓴᓇᖃᑎᒋᓪᓗᑎᒍ, ᑭᓯᐊᓂ 

ᑕᐃᒪᓐᓇᐃᑦᑐᓂᒃ ᕿᓃᓐᓇᖃᑦᑕᕐᓂᐊᖅᑐᒍᑦ ᑖᒃᑯᐊ  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᑦᑎᐊᕌᖓᑦᑕ ᐃᓕᓐᓂᐊᖅᑐᖁᑎᕗᑦ ᖃᔅᓯᑦ  

ᐃᑲᔪᖅᑕᐅᒋᐊᖃᓪᓚᕆᒃᐸᑦ ᑖᒃᑯᓇᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ, 

ᑐᑭᓯᑦᑎᐊᕈᒪᑐᐃᓐᓇᖅᓱᖓ, ᑕᒪᒃᑯᐊ SSA  

ᐃᓕᓴᐃᔩᑦ ᐃᑲᔪᖅᑎᖏᑦ ᖃᓄᐃᑦᑐᒥᒃᑭᐊᖅ 

ᓇᓗᓇᐃᒃᑯᑕᖃᕆᐊᖃᓲᖑᕚᑦ ᑕᐃᒪᐃᑦᑐᒥᒃ 

ᐃᖅᑲᓇᐃᔮᖃᕆᐊᖃᕐᓂᐊᕐᓗᑎᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒫᓐᓇᒧᑦ ᑎᑭᖦᖢᒍᐃᓛᒃ ᑖᒃᑯᐊ 

ᓇᓗᓇᐃᒃᑯᑎᓪᓚᕆᖕᓂᒃ ᐃᓚᖏᑦ ᐱᑕᖃᓐᖏᑦᑐᑦ 

ᓱᓕ. ᑭᓯᐊᓂ ᒫᓐᓇ ᑕᕝᕙ ᐋᖅᑭᒃᓱᐃᓇᓱᒃᑐᒍᑦ 

ᐃᓕᓐᓂᐊᒃᑲᓐᓂᕆᐊᕐᓂᕐᒥᒃ ᐱᓕᒻᒪᖅᓴᖅᑐᓂᕐᒥᓪᓗ. 

ᑖᔅᓱᒥᖓ ᑕᕝᕙ ᐃᓕᓐᓂᐊᕈᑎᒃᓴᐅᓇᔭᖅᑐᒥᒃ ᒫᓐᓇ 

ᓇᓗᓇᐃᒃᑯᑎᑖᕈᑎᒃᓴᒥᒃ ᒫᓐᓇ ᑕᕝᕙ 

ᐋᖅᑭᒃᓱᐃᓇᓱᒃᑐᒍᑦ ᐊᒻᒪᓗ ᑭᓯᐊᓂ, ᐄ, ᑖᔅᓱᒥᖓ 

ᑕᕝᕙ.  

 

ᐃᒻᒪᖃ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᓴᓇᖃᑎᒋᓗᑎᒍᑦ 

10-ᓂᒃ ᐊᔾᔨᒌᓐᖏᑦᑐᓂᒃ 10-ᓂᒃ ᐊᔾᔨᒌᓐᖏᑦᑐᓂᑦ 

ᑕᐃᑰᓇ ᐃᓕᓐᓂᐊᖅᑕᐅᔪᓐᓇᖅᑐᒥ 

ᓯᓚᑦᑐᖅᓴᕐᕕᒃᑯᑦ. ᑕᕝᕙ ᑖᒃᑯᐊ 

ᑕᐃᑰᓈᓚᐅᖅᑎᓪᓗᒋᑦ ᐃᓕᓴᖅᓯᔾᔪᑎᒥᒃ 

ᐱᑖᕈᓐᓇᑦᑎᐊᖃᑦᑕᖅᑐᐃᑦ. ᑭᓯᐊᓂ ᐃᓚᖏᑦ ᓱᓕ 

ᑕᐃᒪᓐᓇᐃᑦᑐᖃᓐᖏᑦᑐᑦ ᑕᐃᒪᓐᓇ SSA-

ᖑᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ, ᑕᕝᕙᓂ 

ᓱᓕ 105-ᒥ ᑭᓯᐊᓂ ᑖᓐᓇ ᑕᖅᓴᕈᓗᒃ ᓯᑕᒪᒋᔭᖓ 

ᐅᖃᖅᓯᒪᒻᒥᒪᑦᑕᐅᖅ ᑲᔪᓯᕙᓪᓕᐊᖁᔨᓪᓗᓯ ᑕᒪᒃᑯᐊ 

ᐱᕙᓪᓕᐊᑎᐊᖅᓯᒪᒋᐊᖃᓲᖑᓂᖏᓐᓂ ᑖᓐᓇᓗ 

ᐋᖅᑭᓱᖅᓯᒪᓂᖓᑕ ᐃᓕᓴᐃᔩᑦ ᐊᒻᒪᓗ 

ᐅᖃᐅᓯᓕᕆᔩᑦ, ᓲᕐᓗ Framework. ᑕᐃᒪᐃᑦᑐᒥᒎᖅ 

ᐋᖅᑭᓯᓯᒪᕙᓪᓕᐊᒐᔅᓯ. 

ᐅᓂᒃᑳᕆᐊᒃᑲᓐᓂᕈᓐᓇᖅᑭᖃᐃ ᖃᓄᖅ ᑖᓐᓇ 

ᐊᐅᓚᓂᖃᕋᔭᕐᒪᖔᖅ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᖃᐃ ᓇᓗᓇᐃᑐᐃᓐᓇᕐᓗᖓ ᑖᒃᑯᐊ 

DPRA, ᐅᖃᒻᒪᕆᐊᓐᓄᒍᓐᓇᖅᑰᖏᖦᖢᒍ. DPRA-

ᑯᓐᓂᒃ ᒫᓐᓇᓵᖅ ᑕᕝᕙ ᑳᓐᑐᕌᓯᓵᖅᐳᒍᑦ ᑖᒃᑯᐊ  

ᐃᑲᔪᕐᓂᐊᖅᑎᓪᓗᒋᑦ ᖃᓄᖅ ᑖᓐᓇ 

ᐃᓕᓐᓂᐊᕈᓴᐅᓂᐊᖅᑐᖅ ᐋᖅᑭᒃᓯᒪᓂᐊᕐᓂᖓᓂ, 

(ᑐᓵᔨᑎᒎᓕᖅᑐᖅ) ᓴᓇᐅᔭᐅᓕᖅᐸᑦ ᐱᓕᕆᐊᖅ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᕝᕙ ᑳᓐᑐᕌᓵᕋᑦᑎᒍᑦ 

ᓴᓇᕙᓪᓕᐊᓂᐊᓕᖅᑐᖅ ᖃᓄᕆᑦᑐᒥᒃ 

ᐃᓕᓐᓂᐊᕈᓯᓂᒃ ᓴᖅᑭᑦᑎᓂᐊᕐᒪᖔᑦ. 

ᓂᕆᐅᒋᓛᖅᐸᕗᓪᓕ ᑖᓐᓇ ᓴᖅᑭᑦᑎᓚᐅᖅᑎᓪᓗᒍ. 

ᓲᖃᐃᒻᒪ ᑕᒪᓐᓇ Professional Development 

Framework ᑖᓐᓇ ᑐᓐᖓᕕᒋᔭᐅᓗᓂ ᑕᐃᒪ 

ᑳᓐᑐᕌᑕᕝᕗᑦ. ᑖᓐᓇ ᓇᓗᓇᐃᑦᑎᐊᓛᖅᑕᕗᑦ 

ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓴᐃᔨᓄᑦ 

ᐃᓕᓐᓂᐊᖅᑎᑦᑎᔾᔪᑏᑦ. ᑲᑎᓪᓗᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᖅᑕᐅᔪᒃᓴᑦ. 

$10,767,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ ᓂ-

12. ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓐᓂᐊᒃᑲᓐᓂᕐᓂᖅ. 

ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 

ᓂᕈᐊᖅᑕᐅᔪᒃᓴᑦ. $3,811,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᒪᒃᐱᒐᖅ ᓂ-3-ᒧᑦ. ᐱᓕᕆᕝᕕᐅᑉ ᓇᐃᓈᕈᑎᖓ. 

ᐃᓕᓐᓂᐊᖅᑐᓕᕆᔨᒃᑯᑦ. ᑲᑎᓪᓗᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᖅᑕᐅᔪᒃᓴᑦ. 

$206,472,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᒋᐊᕈᑏᑦ, 

ᒥᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑐᐃᓐᓇᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. 

Merci. ᖁᔭᓐᓇᒦᒃ. ᖁᐊᓇᖅ.  

 

ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

(ᑐᓵᔨᑎᒍᑦ) ᓄᖅᑲᖓᑲᐃᓐᓇᕐᓂᐊᕋᑦᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᓐᓅᓚᐅᖅᑎᓐᓇᑕ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:52-ᒥ 

ᐱᒋᐊᒃᑲᓐᓂᖅᑐᑎᓪᓗ 18:54-ᒥ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᕈᓐᓇᖅᓯᕗᒍᑦ. 

ᐊᐱᕆᒍᒪᓕᖅᐸᕋ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᑦ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᐱᖅᓱᖅᑕᐅᕕᒻᒦᖃᑎᖃᕈᒪᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒨᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᑎᖅᑎᑦᑑᓪᓗᐊᕈᕕᒋᑦ. 

 

ᑎᑎᕋᖅᓯᒪᓂᐊᕐᒪᑦ, ᒥᓂᔅᑑ, ᑭᒃᑰᒻᒪᖔᑕ 

ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑎᑎᑦ. ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᓕᖅᐱᓐᓂ, ᒥᔅ ᓗᐊᕆ ᑭᒻᐳᓪ, ᒥᓂᔅᑕᐅᑉ 

ᑐᖏᓕᖓ, ᐊᒻᒪ ᓴᐅᒥᓐᓂᒃ, ᑐᖏᓕᐅᑉ 

ᐃᑲᔪᖅᑎᖓ, ᑎᐊᕋᓐ ᕕᓕᓐ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ 

ᒥᔅ ᑭᒻᐳᓪ ᐊᒻᒪ ᒥᔅᑕ ᕕᓕᓐ. ᑲᔪᓯᒋᐊᕈᓐᓇᖅᓯᕗᑎᑦ 

ᒪᑐᐃᕈᑎᓐᓄᑦ, ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕕᖃᖅᑎᑕᐅᒐᒪ 

ᑲᑎᒪᖃᑎᒋᔪᓐᓇᖅᖢᓯ ᐊᒻᒪᓗ ᑐᓴᖅᑎᓐᓂᐊᐸᒃᑲ 

ᒪᓕᒐᓕᐅᖅᑏᑦ ᑲᑎᒪᓂᑐᐃᓐᓇᕐᒥᒃ ᑕᒪᕐᒥᒃ 2017-

18-ᒥ ᑮᓇᐅᔭᖅᑐᕈᑎᔅᓴᓄᑦ ᐊᒻᒪᓗ ᐱᔭᔅᓴᐃᑦ 

ᐸᕐᓇᐅᑎᖏᓐᓄᑦ ᑖᒃᑯᓄᖓ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓂ. ᑖᓐᓇ 

ᐅᓄᖅᓯᒋᐊᕈᒪᓯᒪᔭᕗᑦ ᑮᓇᐅᔭᖅᑐᕈᑎᕗᑦ $2.16 

ᒥᓕᐊᓂᒃ ᐊᕐᕌᓂ ᑮᓇᐅᔭᖅᑐᕈᑎᒋᓚᐅᖅᑕᑎᓐᓄᑦ.  

 

ᑖᒃᑯᐊ ᐅᖅᓱᐊᓗᓕᕆᔨᓄᑦ ᐃᖅᑲᓇᐃᔭᕐᕕᖓ 

ᑲᒪᕙᓪᓕᐊᖏᓐᓇᕐᒪᑕ ᑖᒃᑯᓄᖓ 

ᐅᖅᓱᐊᓗᖃᖅᑎᑦᑎᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᑕᐃᒪᓕ ᐱᓇᓱᐊᕐᓂᖏᑦᑎᒍᑦ ᐱᓕᕆᕝᕕᑦᑕ 

ᑖᔅᓱᒧᖓ ᐱᐅᕕᖅᐸᒌᖅᓯᒪᖃᑦᑕᓂᕐᒧᑦ 

ᐅᖅᓱᐊᓗᓐᓂᒃ ᑕᒪᒃᑯᐊ ᓄᓇᕐᔪᐊᕐᒥ 

ᐊᔾᔨᒌᓐᖏᑦᑑᖃᑦᑕᑎᓪᓗᒋᑦ ᐊᑭᖏᑦ. ᑖᓐᓇ 

ᐅᖅᑰᓴᐅᑎᓄᑦ ᐅᖅᓱᐊᓗᒻᒧᑦ ᐊᒻᒪᓗ ᒑᓯᒧᑦ 

ᐊᑭᑭᓪᓕᒋᐊᕈᓐᓇᓚᐅᖅᑕᕗᑦ ᔮᓐᓄᐊᕆ 30, 2017-

ᒥ. 

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐃᑲᔪᐃᖅᓱᐊᖏᓐᓇᖅᐳᑦ ᕼᐋᒻᓚᐃᑦ 

ᐃᓕᓐᓂᐊᑎᑦᑎᔨᖏᓐᓄᑦ. ᑖᒃᑯᐊ 

ᐃᓕᓐᓂᐊᑎᑦᑎᔨᓄᑦ ᑎᒥᓂᒃ 

ᐱᓕᒻᒪᒃᓴᐃᔭᕆᐊᓕᓐᓂᒃ ᐅᖅᓱᒧᑦ ᐅᖅᑰᓴᐅᑕᐅᔪᓄᑦ 

ᕼᐊᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ 

ᐃᓕᓐᓂᐊᑎᑦᑎᓂᖏᑦ ᒪᑯᓇᖓᑦ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᓐᓂ ᐱᔪᓐᓇᖅᓯᑎᑦᑎᖃᑦᑕᕐᒪᑕ 

ᐱᔨᑦᑎᕋᖅᑎᓪᓗᒋᑦ ᓄᓇᖃᖅᑎᐅᔪᓄᑦ 

ᑮᓇᐅᔭᖅᑐᓗᐊᓐᖏᑦᑐᒥᒃ 

ᐊᑭᓕᖅᓱᖅᑕᐅᔪᓐᓇᖅᑐᓂᓪᓗ ᕼᐋᒻᓚᐅᔪᓄᑦ.  

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑖᒃᑯᓄᖓ 

ᑮᓇᐅᔭᖃᖅᑎᑦᑎᓂᖅᐹᖑᐃᓐᓇᖃᑦᑕᖅᓯᒪᒻᒪᑕ 

ᐃᓕᓐᓂᐊᑎᑦᑎᔩᑦ ᑎᒥᖓᓐᓄᑦ. ᑕᐃᒪᓐᓇᓗ 

ᑮᓇᐅᔭᖃᖅᑏᓐᓇᖃᑦᑕᖅᐸᕗᑦ.  

 

ᑖᒃᑯᐊ ᐱᓐᖑᐊᖅᑐᓕᕆᓂᒧᑦ 

ᐊᑭᑦᑐᕋᐅᑎᓕᐅᕐᓂᒧᓪᓗ ᐃᖅᑲᓇᐃᔭᖅᑐᒍᑦ 

ᐃᑲᔪᖅᓱᐃᖃᑦᑕᕐᓂᕆᔭᑦᑕ ᓄᓇᕗᒻᒥ 

ᐊᑭᑦᑐᕋᐅᑎᐅᔪᒧᑦ 2017-ᒥ ᑲᓇᑕᒥ ᐊᐅᔭᒃᑯᑦ 

ᐱᓐᖑᐊᕐᓂᐊᖅᑎᓪᓗᒋᑦ ᐅᐃᓂᐸᐃᒡ,  

ᒫᓂᑑᕙᒥ. ᑖᒃᑯᐊ ᓄᓇᕗᒻᒥ ᐊᑭᑦᑐᕋᐅᑎᔪᐃᑦ 

ᐃᓚᐅᓂᐊᕐᒥᒻᒪᑕ ᑖᒃᑯᐊ ᑕᒫᓂ ᑲᓇᑕᒥ 

ᐊᒥᐊᓕᑲᒥᓪᓗ ᓄᓇᖃᖅᑳᖅᓯᒪᔪᑦ ᑐᕌᓐᑐ ᔪᓚᐃᒥ 

ᐱᓐᖑᐊᑎᓪᓗᒋᑦ.  

 

ᑖᒃᑯᐊ ᐱᖁᑎᓕᕆᔨᕗᑦ ᐃᒡᓗᖁᑎᓕᕆᔨᕗᓪᓗ 

ᐱᐅᓯᕙᓪᓕᐊᖏᓐᓇᖅᐳᑦ ᐊᐅᓚᓂᖏᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᓱᕋᔅᓯᒪᔪᓕᕆᓂᖅ 

ᓄᑖᓐᖑᕆᐊᖅᑎᑦᑎᓂᕐᓗ ᐃᑲᔪᖅᓱᐃᖃᑦᑕᓂᐊᕐᒪᑕ 

ᐱᓕᕆᑦᑎᐊᓂᖅᓴᓂᒃ ᐊᒻᒪᓗ ᐊᑯᓂᐅᓂᖅᓴᖅ 

ᐊᑐᕈᓐᓇᖅᑐᓂᒃ ᐃᒡᓗᓂᒃ.  

 

ᐃᒃᓯᕙᐅᑖᖅ, ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ 

ᑮᓇᐅᔭᖃᖅᑎᑦᑎᖃᑦᑕᐃᓇᖅᐳᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐅᓄᖅᓯᒋᐊᖅᑐᑎᑦ ᑖᒃᑯᐊ 

ᖃᕋᓴᐅᔭᓕᕆᓂᕐᒧᑦ ᐃᖅᑲᓇᐃᔭᐅᑎᕗᑦ. ᑖᒃᑯᐊ 

ᒐᕙᒪᒃᑯᑦ ᖃᕋᓴᐅᔭᖁᑎᖏᓐᓂᒃ ᒪᓱᕈᐊᖏᓐᓇᕐᒪᑎ 

ᐃᒪᓐᓇ ᓯᐊᒻᒪᖅᑎᕆᓂᒃᑯᑦ ᐊᓯᖏᓐᓂᓪᓗ 

ᐱᔾᔪᑎᖃᖅᑐᑎᑦ. ᐊᒻᒪᓗᒃᑲᓐᓂᖅ, ᑖᒃᑯᐊ 

ᐃᖅᑲᓇᐃᔭᐅᑕᐅᖃᑦᑕᖅᑐᑦ 

ᐃᖅᑲᓇᐃᔭᐅᑕᐅᔭᕆᐊᓖᑦ ᑐᓴᐅᒪᖃᑦᑕᐅᑎᓂᕐᒧᓪᓗ 

ᐱᐅᓯᕙᓪᓕᐊᖏᓐᓇᕐᒪᑕ ᓄᑖᒥᒃ ᐃᖅᑲᓇᐃᔭᐅᑎᓄᑦ. 
 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ 

ᐱᔪᒪᓂᖃᑦᑎᐊᖅᐳᑦ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥᒃ 

ᑐᓴᐅᒪᖃᑦᑕᐅᑎᓂᕐᒧᑦ ᒐᕙᒪᒃᑯᓐᓂ.  
 

ᓇᐅᔮᑦ ᐊᒻᒪ ᓴᓂᑭᓗᐊᖅ ᑖᒃᑯᐊ ᖃᕋᓴᐅᔭᓂᒃ 

ᑕᑯᔪᓐᓇᓯᒻᒪᑕ ᐊᒻᒪᓗ ᑖᒃᑯᐊ 

ᓯᐊᒻᒪᖅᑎᕆᕝᕕᐅᓯᒪᓐᖏᑦᑐᑦ ᐱᔭᕇᑦᑎᐊᖅᑐᑦ 

ᑖᒃᑯᓄᖓ ᖃᕋᓴᐅᔭᒃᑯᑦ ᑐᓴᐅᒪᖃᑦᑕᐅᑎᓂᖅ ᐊᕐᕌᒍ 

2017-18 ᐃᓱᐊᓂ ᑎᑭᓪᓗᒍ.  
 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕝᕕᑕ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᖏᑦ 

ᐊᒃᓱᕈᖃᑦᑕᖅᓯᒪᒻᒪᑕ ᑕᒪᓐᓇ ᕿᓂᖃᑦᑕᕐᓂᖅ  

ᑖᒃᑯᓄᖓ ᑭᒃᑯᑐᐃᓐᓇᕐᓄᑦ ᐱᐅᓯᕚᓪᓕᖁᓪᓗᒋᑦ.  

 

ᑖᒃᑯᐊ ᕿᓂᖅᑕᐅᔭᕆᐊᖃᖃᑦᑕᖅᑐᑦ 

ᓴᐳᔾᔭᐅᔭᕆᐊᖃᑦᑕᖅᑐᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ 

ᓄᓇᕗᒻᒥ. 2016-ᒥ 281-ᓂᒃ 

ᕿᓂᖅᑕᐅᔪᖃᓚᐅᖅᐳᑦ , 90 ᑖᒃᑯᐊ 

ᓇᓃᓕᖅᐳᖔᕈᑎᓄᑦ ᖃᐅᔨᓚᐅᓪᓗᑎᑦ. ᑖᒃᑯᐊ  

ᐊᔭᐅᕈᑎᒌᓐᓇᕋᓱᒃᑲᑦᑎᒍ ᐊᑐᖅᑕᐅᖃᑦᑕᕐᓂᖏᑦ 

ᓇᓃᓕᖅᐳᖔᕈᑏᑦ. ᖃᐅᔨᒪᔭᐅᓕᖅᑰᓕᖅᑐᑎᑦ 

ᑭᒃᑯᓕᒫᓄᑦ ᐊᐅᓪᓚᖅᑐᓄᑦ ᐃᒫᓂ ᓄᓇᒥᓘᓐᓃᑦ.  

 

ᐃᒃᓯᕙᐅᑖᖅ, ᑕᐃᒪ ᐅᖃᐅᓯᒃᑲ 

ᑐᑭᓯᓇᑦᑎᐊᑐᔅᓴᐅᒐᓗᐊᖅᐳᑦ ᐱᕙᓪᓕᐊᓂᑦᑎᓐᓂ 

ᐱᓕᕆᕝᕕᑎᓐᓂ ᑖᒃᑯᐊ ᑐᕌᖓᖏᑦ ᐱᔭᕇᕋᓱᑦᑐᒋᑦ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᓄᑦ ᑖᒃᑯᐊ 

ᐱᔨᑦᑎᕋᖅᑎᐅᒻᒪᑕ ᐱᐅᓯᕙᓪᓕᐊᑎᓐᓇᓱᓐᓂᐊᖅᑕᕗᑦ 

ᐱᔨᑦᑎᕋᑦᑎᐊᕐᓗᑕᓗ. ᐱᓕᕆᖃᑎᖃᖅᐸᑉᐳᒍᑦ 

ᐱᓕᕆᕝᕕᓕᒫᓂᒃ ᕼᐋᒻᓚᐃᓪᓗ ᒐᕙᒪᖏᓐᓂ ᑖᓐᓇ 

ᓯᕗᒧᑦ ᐊᑉᓗᖅᑕ ᑐᕌᒐᖏᑦ ᐊᒡᒋᐸᓪᓕᐊᑎᓪᓗᑕ 

ᓄᓇᕗᑦ ᓇᑉᐸᖅᑎᑕᐅᓂᖏᖓᓂ.  

 

ᑕᐃᒪᓕ ᐊᐱᖅᑯᑎᔅᓴᖃᖅᑐᖃᖅᐸᑦ 

ᑭᐅᔪᒪᑦᑎᐊᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. (ᑐᓵᔨᑎᒎᓕᖅᑐᖅ) 

ᑖᓐᓇ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᕈᑎᓂᒃ ᐅᖃᐅᓯᔅᓴᖃᖅᐹ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ. ᖁᕕᐊᓱᑉᐳᖓ ᒪᑐᐃᕈᑎᓂᒃ 

ᐅᖃᐅᓯᔅᓴᖃᕈᓐᓇᕋᒪ ᑲᑎᒪᔨᕋᓛᑦ ᑖᒃᑯᓄᖓ 

ᑮᓇᐅᔭᖅᑐᕈᑎᔅᓴᓄᑦ ᐊᐅᓚᓂᖏᓐᓄᓪᓗ ᒐᕙᒪᒃᑯᑦ 

ᑖᒃᑯᐊ ᑐᒃᓯᕋᖅᑐᓄᑦ 2017-18 

ᑮᓇᐅᔭᖅᑐᕈᑎᔅᓴᖏᑦ ᐊᒻᒪᓗ 2017-20-ᒧᑦ 

ᐱᔭᔅᓴᐃᑦ ᐸᕐᓇᐅᑎᖏᓐᓄᑦ ᑖᒃᑯᓄᖓ ᓄᓇᓕᓐᓄᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ.  

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒻᒪᑕ ᑖᒃᑯᐊ 2017-18  



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᓂᕐᒧᑦ ᒥᐊᓂᖅᓯᕆᓂᕐᒧᓪᓗ ᑮᓇᐅᔭᑦ  

$241,299,000. ᐅᓄᖅᓯᒋᐊᖅᓯᒪᒪᑕ .09 ᐳᓴᒥᒃ 

ᑖᓐᓇ ᓴᖅᑭᑕᐅᓚᐅᖅᑎᓪᓗᒍ ᐱᓕᕆᕝᕕᖓ 2016-

17 ᑮᓇᐅᔭᖅᑐᕈᑎᒋᓚᐅᖅᑕᖏᑦ. ᑖᒃᑯᐊ 

ᐃᖅᑲᓇᐃᔮᑦ ᐅᓄᕐᓂᖏᑦ 419-ᓂᒃ, ᑖᓐᓇ 

ᐅᓄᖅᓯᒋᐊᕐᒪᑕ 8-ᓂᒃ ᐃᖅᑲᓇᐃᔮᓂᒃ ᑕᕝᕗᖓ 

2016-17 ᑮᓇᐅᔭᖅᑐᕈᑎᖏᓐᓂᒃ.  

 

ᑕᐃᒪᓕ ᒥᓂᔅᑕ ᓵᑦᑎᓐᓃᓚᐅᖅᑎᓪᓗᒍ ᑲᑎᒪᔨᕋᓛᑦ, 

ᒪᓕᒐᓕᐅᖅᑏᑦ ᓴᖅᑭᑦᑎᔪᓐᓇᓚᐅᕐᒪᑕ 

ᐃᓱᒪᒋᔭᐅᔪᓂᒃᒧ ᐃᓱᒫᓘᑕᐅᔪᓂᓪᓗ.  

 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᑲᒪᒋᔭᖃᕐᒪᑕ ᒐᕙᒪᒃᑯᑦ ᕼᐋᒻᓚᒃᑯᓐᓂ 

ᑮᓇᐅᔭᖃᖅᑎᑦᑎᓂᕐᒥᒃ ᐃᒥᖅᑎᖅᑕᐅᓂᕐᒧᑦ 

ᒥᓪᓗᐊᕈᑎᓕᕆᓂᕐᒧᓪᓗ ᐊᒻᒪᓗ ᒪᑯᓄᖓ 

ᓄᓇᓯᐅᑎᓕᕆᔾᔪᑎᓂᒃ ᑮᓇᐅᔭᓂᒃ. ᑖᒃᑯᐊ 

ᑲᑎᒪᔨᕋᓛᒃ ᐅᔾᔨᕈᓱᒻᒪᑕ ᐱᓕᕆᕝᕕᐅᑉ ᐊᑐᐊᒐᖏᑦ 

ᑖᒃᑯᐊ ᐃᒥᖅᑕᓂᕐᒧᑦ ᑭᓈᓗᑕᕐᓂᒧᓪᓗ 

ᑮᓇᐅᔭᖃᖅᑎᑦᑎᓗᓂ ᐊᒻᒪᓗ ᕼᐋᒻᓚᐃᑦ 

ᓄᓇᓯᐅᑎᖏᓐᓄᑦ ᐊᑐᐊᒐᖏᑦ ᐃᓱᓕᓯᒪᒻᒪᑕ.  

 

ᑕᕝᕙᓂ ᕼᐋᒻᓚᓂᒃ ᑮᓇᐅᔭᖃᖅᑎᑦᑎᓂᕐᒧᑦ 

ᐱᓕᕆᕝᕕ ᑮᓇᐅᔭᖃᖅᑎᑦᑎᓲᖑᒻᒪᑕ ᓄᓇᓕᓐᓂ 

ᒐᕙᒪᐅᔪᓄᑦ ᑕᒪᒃᑯᓄᖓ ᐱᔨᑦᑎᕋᕐᓂᕐᒧᑦ 

ᐱᓕᕆᐊᔅᓴᓄᓪᓗ. ᑖᒃᑯᐊ ᐱᓕᕆᕝᕕᐅᑉ ᓄᓇᓕᓐᓂ 

ᒐᕙᒪᓕᕆᔨᒃᑯᖏᑦ ᑲᒪᒋᔭᖃᕐᒪᑕ ᐃᑲᔪᖅᐸᑦᑐᑎᑦ 

ᓄᓇᓕᓐᓂ ᒐᕙᒪᐅᔪᓂᒃ ᐱᓕᕆᐊᓂᒃ 

ᐱᔨᑦᑎᕋᕐᓂᒥᓪᓗ ᓇᐅᑦᑎᓱᕐᓂᒃᑯᑦ ᖃᐅᔨᓴᕐᓂᑯᓪᓗ 

ᐱᔨᑦᑎᕋᖅᖢᑎᑦ.  

 

ᑕᐃᒪᓕ ᑕᕝᕙᓂ ᑲᑎᒪᔨᕋᓛᑦ ᓵᖓᓐᓃᓚᐅᖅᑎᓪᓗᒍ 

ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᑖᒃᑯᐊᒎᖅ ᕼᐋᒻᓚᐃᑦ 

ᖃᔅᓯᑲᓪᓚᐃᒃᑭᐊᖅ ᑕᒫᓂ ᐊᕐᕌᒎᑉ ᓄᓐᖑᐊᓂ 

ᐊᑭᓕᔅᓴᓂᒃ ᐊᑐᓗᐊᖅᓯᒪᓂᐊᕐᒪᑕ. ᑖᒃᑯᐊ 

ᑲᑎᒪᔨᕋᓛᑦ ᐅᖃᕆᐊᒃᑲᓂᖅᐳᑦ ᐱᒻᒪᕆᐅᓂᖏᓐᓂᒃ 

ᑕᐃᒪ ᐃᑲᔪᖅᓱᐃᓂᕐᒥᓂᒃ ᓈᒻᒪᑦᑐᒥᒃ ᑕᓯᐅᕐᓂᒥᓪᓗ 

ᕼᐋᒻᓚᒃᑯᓐᓄᑦ ᑮᓇᐅᔭᓕᕆᔪᓐᓇᕐᓂᖏᓐᓄᑦ ᑖᒃᑯᐊ  

ᐱᓕᕆᐊᔅᓴᐃᑦ ᐱᔨᑦᑎᕋᖅᑕᐃᓪᓗ ᓄᓇᓕᓐᓂ 

ᐱᔭᐅᔪᒪᔪᑦ ᐱᔭᕆᐊᓖᓪᓗ.  

 

ᔭᓐᓄᐊᕆ 20, 2017-ᖑᑎᓪᓗᒍ, ᑲᓇᑕᐅᑉ 

ᒐᕙᒪᒃᑯᖏᑦᑕᐅᖅ ᒥᓂᔅᑕ ᑲᒪᒋᔭᖃᖅᑐᖅ ᑲᓇᑕᒥ 

ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᑎᒥᖏᓐᓄᑦ 

ᐱᓕᕆᖃᑎᖃᖅᑐᑎᑦ ᑲᑭᕙᒃ ᑎᒥᖏᓐᓂᒃ, 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓪᓗ, 

ᑐᓴᖅᑎᑦᑎᓚᐅᕐᒪᑕ $2 ᒥᓕᐊᑲᓴᓐᓂᑦ  

ᐊᑐᐃᓐᓇᕈᖅᑎᑦᑎᓂᐊᕐᒪᑕᒎᖅ ᐅᑭᐅᖅᑕᖅᑐᒥ 

ᑐᐊᐸᐃᑦ ᓇᒻᒥᓂᕆᔭᐅᔪᑦ ᓄᑖᓐᖑᕆᐊᖅᑕᐅᓗᑎᓪᓗ 

ᑖᒃᑯᐊ ᐅᖅᓱᐊᓗᑦᑕᐅᑎᓄᑦ ᓄᓇᓯᐅᑎᒃᑯᕖᑦ 8-ᓂᒃ 

ᓄᓇᓕᓐᓂ ᓄᓇᕗᒻᒥ. ᑲᑎᒪᔨᕋᓛᑦ ᐃᓕᓴᖅᓯᒻᒪᑕ 

ᑖᓐᓇ ᑮᓇᐅᔭᖃᖅᑎᑕᐅᒻᒪᑦ ᑲᓇᑕᐅᑉ ᒐᕙᒪᖏᓐᓂᒃ 

ᑖᒃᑯᐊ ᓯᓚᑖᒍᑦ ᐱᓕᕆᕝᕕᔅᓴᑦ ᑲᒪᒋᔭᖏᑦᑕ.  

 

ᒥᓂᔅᑕ ᓵᑦᑎᓐᓃᓚᐅᖅᑎᓪᓗᒍ ᒪᓕᒐᓕᐅᖅᑏᑦ 

ᐃᓱᒫᓘᑎᒥᓂᒃ ᓴᖅᑭᑦᑎᓚᐅᕐᖓᑕ ᑖᒃᑯᐊ 

ᑮᓇᐅᔭᐃᑦ ᐊᑲᐅᓐᖏᑐᒃᑯᑦ 

ᐊᑭᑦᑐᕋᐅᑎᑦᑎᓂᐊᓚᐅᕐᖓᑦ ᓄᓇᓕᓐᓂ 

ᓇᒻᒥᓂᕆᔭᐅᔪᓄᑦ ᑖᒃᑯᓄᖓ 

ᑳᓐᑐᕌᑖᕋᓱᒍᒪᑐᐃᓐᓇᕆᐊᓕᓐᓄᑦ ᓯᕗᓂᔅᓴᒥ. 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᐱᓕᕆᖃᑎᖃᖁᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖏᓐᓂᒃ 

ᑖᒃᑯᐊ ᓴᖅᑭᔮᖅᑎᖁᓪᓗᒋᑦ ᐱᓕᕆᐊᔅᓴᐃᑦ ᓄᓇᕗᒻᒥ 

ᓄᓇᓖᑦ ᑕᒪᒃᑯᐊ ᓇᒻᒥᓂᕆᔭᐅᔪᓕᒫᑦ ᓇᓕᒧᑦᑐᒥᒃ 

ᐊᑐᐃᓐᓇᖃᖁᓪᓗᒋᑦ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᖃᑦᑕᖅᑐᐃᑦ.  

 

ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᖏᑦ ᑲᒪᒋᔭᖃᕐᒪᑕ 

ᖃᔅᓯᑲᓪᓚᓐᓄᑦ ᐱᔭᒃᓴᒧᑦ ᑐᑭᒧᐊᒃᑎᑦᑎᔨᓄᑦ 

ᒐᕙᒪᒃᑯᑦ ᑐᐊᕕᕐᓇᖅᑐᓕᕆᓂᖓ ᐊᐅᓚᓂᖏᓐᓄᑦ 

ᐊᒻᒪᓗ ᓄᓇᓕᓐᓂ ᕿᓂᖅᑏᑦ ᐃᑲᔪᖅᑕᐅᓂᖏᓐᓂᒃ. 

ᑖᒃᑯᐊ ᑐᐊᕕᕐᓇᖅᑐᓕᕆᔨᖏᑦ ᑲᒪᒋᔭᖃᕐᒥᒻᒪᑕ 

ᓴᓇᖃᑦᑕᓂᕐᒥᒃ ᓇᐅᑦᑎᓱᕐᓂᕐᒥᓪᓗ ᑖᒃᑯᐊ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᓐᓂ ᐊᒻᒪᓗ 

ᐃᑲᔪᖅᑐᐃᕗᑦ ᓄᓇᕗᒻᒥ ᓄᓇᓕᓐᓄᑦ ᓇᒻᒥᓂᖅ 

ᐸᕐᓇᐅᓯᐅᖅᑎᓪᓗᒋᑦ. ᑖᒃᑯᐊ ᑲᑎᒪᔨᕋᓛᑦ 

ᐊᔭᐅᖅᑐᐃᖏᓐᓇᕐᒪᑕ ᒥᓂᔅᑕᒥᒃ ᓴᖅᑭᑦᑎᖁᓪᓗᒋᑦ  

ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ  

ᐸᕐᓇᐅᑎᖏᑦ ᒪᓕᒐᓕᐅᕐᕕᒻᒧᑦ 

ᐱᔪᓐᓇᖅᓯᑐᐊᕌᖓᒥ.  

 

ᑕᐃᒪᓕ ᐱᓕᕆᕝᕕᖓᑕ ᑐᕌᒐᕆᒻᒪᒍ 2017-18 

ᐊᕐᕌᒍᐊᓄᑦ ᐃᒪᓐᓇ ᑐᒃᓯᕋᖁᓪᓗᒋᑦ ᑖᒃᑯᓄᖓ 

ᒐᕙᒪᒃᑯᑦ ᐊᐅᓚᑦᑎᓂᖏᓐᓄᑦ ᑕᒪᒃᑯᐊ 

ᑭᓈᓗᖃᕐᕕᒻᒧᑦ ᒪᓕᒐᕋᓛᖏᓐᓂᒃ ᑲᓇᑕᒥ. ᒫᓐᓇ 

ᖃᐅᔨᓴᕐᓂᐅᓯᒪᔪᖅ ᓄᕙᒻᒧᑦ ᓄᓇᕗᒻᒧᓪᓗ  

ᑐᕌᖓᓪᓚᑦᑖᖅᑐᓂᒃ ᐃᓱᒪᒋᔭᐅᔪᓂᒃ. ᑖᒃᑯᐊ 

ᐱᓕᕆᕝᕕᐅᑉ 2017-20 ᐱᔭᒃᓴᓂᑦ ᐸᕐᓇᐅᑎᖏᑦ 

ᓇᓗᓇᐃᖅᓯᒪᒻᒪᑕ ᑖᒃᑯᐊ ᑭᓈᓗᓕᕆᓂᕐᒧᑦ 

ᖃᐅᔨᓴᕐᓂᐅᔪᑦ ᑖᒃᑯᓂᖓ ᑖᓪᕼᐊᐅᓯ 

ᓯᓚᑦᑐᓴᕐᕕᔾᔪᐊᖓᓂᑦ ᐱᔭᕇᖅᓯᒪᓕᕐᒪᑕᒎᖅ. 

ᑖᒃᑯᐊ ᐱᓕᕆᕝᕕᐅᑉ ᓇᓗᓇᐃᖅᓯᒪᒻᒪᑕᓗ 

ᖃᐅᔨᔭᐅᔪᑦ ᑕᕝᕘᓇ ᖃᐅᔨᓴᕐᓂᒃᑯᑦ 

ᐊᒥᖅᑲᐅᑕᐅᓂᐊᖅᑐᑦ ᒪᓕᒐᓕᐅᖅᑎᓄᑦ 

ᐱᓕᕆᖃᑕᐅᔪᑦ ᓄᓇᓕᓐᓄᓪᓗ ᓄᓇᕗᒻᒥ ᐊᒻᒪᓗ 

ᑲᓇᑕᐅᑉ ᐅᑭᐅᖅᑕᖅᑐᖏᓐᓂ ᓇᓖᕌᕈᓐᓇᖁᓪᓗᒋᑦ 

ᓄᓇᕗᑦ ᑐᕌᖓᓪᓚᑦᑖᖅᑐᓂᒃ ᑭᓈᓗᓴᓂᕐᒧᑦ 

ᒪᓕᒐᕋᓛᖏᑦ ᒪᓕᒐᒃᓴᖏᓪᓗ.  

 

ᑕᐃᒪ ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᐅᖃᖅᐸᓪᓕᐊᖏᓐᓇᖁᓪᓗᒋᑦ ᒪᓕᒐᓕᐅᕐᕕᒻᒧᑦ 

ᖃᓄᐃᓕᖓᓕᕐᒪᖔᑕ ᑕᒪᒃᑯᐊ ᐱᓕᕆᐊᖑᔪᑦ.   

 

ᐃᒃᓯᕙᐅᑖᖅ, ᑖᒃᑯᐊ ᒪᓕᒐᓕᐅᖅᑏᑦ 

ᖃᔅᓯᐊᑎᖅᑐᑎᑦ ᐅᖃᓪᓚᖃᑦᑕᖅᓯᒪᓕᕐᒪᑕ 

ᒪᓕᒐᓕᐅᕐᕕᒻᒥ ᑖᒃᑯᐊ ᐱᒻᒪᕆᐅᓂᖓᓂᒃ 

ᐃᒥᑦᑎᐊᕙᒻᒥᒃ ᐊᑦᑕᓇᓐᖏᑦᑐᒥᒃ ᐱᐅᔪᒥᒃ 

ᐱᑕᖃᖁᓪᓗᒍ ᓄᓇᕗᒻᒥ.  

 

ᐅᑯᐊ ᑲᑎᒪᔨᕋᓛᑦ ᐊᑐᓕᖁᔩᓐᓇᕐᒪᑕ ᑖᒃᑯᐊ 

ᐱᓕᕆᕝᕖᑦ ᐱᕙᒌᔭᐃᖁᓪᓗᒋᑦ 

ᓴᖅᑭᑦᑎᕙᓪᓕᐊᓂᕐᒧᑦ ᒪᓕᒐᓕᐅᕐᕕᒻᒧᑦ ᐃᓗᐃᑦᑐᒥᒃ 

ᑖᓐᓇ ᐃᒥᑦᑎᐊᕙᐅᓂᖓᓂ ᐃᒥᑦᑎᐊᕙᖃᕐᓂᖏᓐᓄᑦ 

ᓄᓇᕗᒻᒥ ᓄᓇᓕᓕᒫᓄᑦ. ᑲᑎᒪᔨᕋᓛᑦ ᐅᔾᔨᕈᓱᒥᒻᒪᑕ 

ᑕᐃᒫᒃ ᑭᓈᓗᒃᑕᓂᕐᒧᑦ 

ᖃᐅᔨᓴᕐᓂᑕᖃᕆᐊᖃᖅᑎᑕᐅᒻᒪ ᑕᕝᕙᓂ 

ᑭᒃᑯᓕᒫᓄᑦ ᐃᒥᑦᑎᐊᕙᖃᕆᐊᖃᕐᓂᕐᒧᑦ 

ᒪᓕᒐᕋᓛᖏᑦ ᑖᔅᓱᒪ ᐋᓐᓂᐊᖃᕐᓇᖏᑦᑐᓕᕆᔩᑦ 

ᐱᖁᔭᖓᓂᒃ.  

 

ᑕᐃᒪ ᐱᓕᕆᕝᕕᖓᑦᑕ ᑐᕌᒐᖏᑦᑕ ᐃᓚᖏᓐᓂᒃ 

2017-18 ᐊᕐᕌᒍᐊᓂ  

ᐱᓕᕆᕙᓪᓕᐊᖏᓐᓇᕐᓗᑎᑦ ᓴᓇᔭᐅᓂᖏᓐᓄᑦ 

ᖃᕋᓴᐅᔭᒃᑯᑦ ᑐᓴᐅᒪᖃᑦᑕᐅᑎ ᐃᑭᐊᖅᑭᔾᔪᑎᓂᒃ. 

ᐱᓕᕆᖃᑎᒌᓐᓂᕐᒧᑦ ᑮᓇᐅᔭᖃᖅᑑᒐᓗᐊᖅ 

ᐊᖏᖃᑎᒌᒥᒃ ᑖᓐᓇ ᓄᑖᓐᖑᖅᐸᓪᓕᐊᖁᓪᓗᒍ 

ᓄᓇᕗᑦ ᐊᒃᑐᐊᓂᖓ ᑕᖅᑲᐅᖓ. ᑖᑯᐊ 

ᐱᓕᕆᕝᕕᐅᑉ 2017-18 ᐱᔭᒃᓴᐃᑦ ᐸᕐᓇᐅᑎᖏᓐᓄᑦ 

ᓇᓗᓇᐃᖅᓯᒻᒪᑕ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᖃᑎᖃᖅᓯᒪᒻᒪᑕ  

ᓂᐅᕙᓪᓛᓐ ᒐᕙᒪᒃᑯᖏᓐᓂ ᓄᓇᕕᒻᒥᓗ ᑖᓐᓇ 

ᐊᓕᒍᕐᓂᑦ ᐅᐊᔭᓕᖅᓱᐃᔭᕆᐊᔅᓴᖅ ᐊᒻᒪᓗ 

ᑳᓐᓄᐊᑯᓐᓂ ᑮᓇᐅᔭᖅᓯᐅᕆᓪᓗᑎᑦ ᑕᒪᒃᑯᓄᖓ 

ᑲᔪᓯᔪᓐᓇᕋᔭᕐᒪᖔᑕ ᖃᐅᔨᓴᕐᓂᕐᒧᑦ ᓄᓇᕗᑦ 

ᐊᒃᑐᐊᓂᖓ ᑲᓱᖅᓯᒪᓂᖓᓂ.  

 

ᑲᑎᒪᔨᕋᓛᑦ ᐊᔭᐅᖅᑐᐃᖏᓐᓇᖅᑯᑦ ᒥᓂᔅᑕᒥᒃ 

ᐅᖃᐅᔾᔨᕙᓪᓕᐊᖏᓐᓇᖅᑐᑎᓪᓗ ᒪᓕᒐᓕᐅᖅᑎᓂᒃ 

ᑕᒪᓐᓇ ᖃᓄᐃᓕᖓᓕᕐᒪᖔᑦ.  

 

ᕕᕝᕗᐊᕆ 29, 2016-ᖑᑎᓪᓗᒍ 

ᑲᑎᒪᑐᐃᓐᓇᕐᓂᒃᑯᑦ ᐃᓱᒪᔅᓴᖅᓯᐅᕈᑕᐅᑎᓪᓗᒍ 

ᐱᓕᕆᕝᕕᖓᑕ 2016-17 ᑮᓇᐅᔭᖅᑐᕈᑎᔅᓴᖏᑦ 

ᒥᓂᔅᑕ ᐅᖃᓚᐅᕐᒪᑦ ᒪᑐᐃᕈᑎᖏᓐᓂᒃ ᑖᒃᑯᐊ 

ᐱᓕᕆᕝᕕᐅᒡᒎᖅ ᐱᖁᑎᓕᕆᔾᔪᑎᖏᑦ 

ᐃᒡᓗᓕᕆᓂᖓᓪᓗ ᐱᒋᐊᓚᐅᕐᒪᑕᒎᖅ ᕿᒥᕐᕈᓂᕐᒥᒃ 

ᐱᓕᕆᐊᓂᒃ. ᑖᒃᑯᐊ ᓄᑖᓐᖑᕆᐊᖁᓪᓗᒋᑦ 

ᓱᕋᒃᓯᒪᔪᓕᕆᓂᖅ ᐊᒻᒪᓗ ᐃᓚᑰᓂᖏᑦ 

ᕿᒥᕐᕈᐊᕐᓗᒋᑦ ᑕᒪᒃᑯᓄᖓ ᒐᕙᒪᒃᑯᑦ 

ᓱᕋᑦᑕᐃᓕᒪᑎᑦᑎᓂᖓᓄᑦ. 

ᓄᑖᓐᖑᑎᑦᑎᕙᓪᓕᐊᓂᖓᓄᑦ 

ᐱᒋᐊᖅᑎᖃᑦᑕᖅᑕᖏᑦ ᐃᑲᔪᖅᓱᐃᖁᓪᓗᒍ 

ᐱᓕᕆᐊᑦᑎᐊᓂᖅᓴᐅᔪᒥᒃ ᐊᒻᒪᓗ ᐊᑯᓂᐅᓂᖅᓴᖅ 

ᐊᑐᖅᑐᓂᒃ ᐃᒡᓗᓂᑦ. ᒥᓂᔅᑕ ᓇᓗᓇᐃᖅᓯᓚᐅᕐᒥᒻᒪᑦ 

ᑖᓐᓇᒎᖅ ᕿᒥᕐᕈᓂᖅ ᐱᔭᕇᖅᑕᐅᓂᐊᕐᓂᕋᖅᑐᓂᒃ 

2016-17 ᐊᕐᕌᒍᐊᓂ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᕿᒥᕐᕈᓂᐊᕐᓂᕐᒥᓂᒃ ᖃᐅᔨᔭᐅᓚᐅᖅᑐᓂᒃ 

ᕿᒥᕐᕈᓂᒃᑯᑦ.   

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᓂᕐᒧᑦ 

ᐅᖃᐅᓯᒃᑲ ᑖᒃᑯᓄᖓ ᑐᒃᓯᕋᖅᑕᐅᔪᓄᑦ 2017-18 

ᑮᓇᐅᔭᖅᑐᕈᑎᔅᓴᖏᓐᓄᑦ ᐊᒻᒪᓗ 2017-2020 

ᐱᔭᒃᓴᐃᑦ ᐸᕐᓇᐅᑎᖏᓐᓄᑦ ᑖᒃᑯᓄᖓ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᕈᒪᒋᔅᓯ ᒪᓕᒐᓕᐅᖅᑏᑦ ᑖᒃᑯᐊ 

ᒥᓂᔅᑕᐅᑉ ᒪᑐᐃᖅᓯᒍᑎᒋᕋᑖᖅᑕᖏᑦ ᐅᖃᐅᓰᑦ 

ᐃᓗᐊᓃᒻᒪᑕ ᑕᕝᕙᓂ ᒪᒃᐱᒐᕈᓘᔭᖏᓐᓂᒃ 

ᕿᒥᕐᕈᓂᐊᖅᑕᓯᓐᓂ ᐱᓕᕆᕕᖓᓂ. 

ᓇᓗᓇᐃᖅᑐᐃᖁᔨᒍᔅᓯ ᑕᕝᕙᓂ ᒪᒃᐱᒐᖓ 

ᓈᒻᒪᓕᕋᐃᑉᐸᑦ ᐊᐱᕆᖃᑦᑕᓂᐊᖅᑯᓯ. ᒫᓐᓇ  

ᐅᖃᕈᒪᑐᐃᓐᓇᖅᓯᒪᔪᓂᒃ ᐃᓵᔅᓯᒪᔪᖃᕈᓐᓃᕐᖓᑦ. 

ᐋᒡᒐᐃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐱᕕᖃᖅᑎᒃᑲᕕᓐᖓ. ᒥᓂᔅᑕᐅᑉ 

ᒪᑐᐃᖅᓯᒍᑎᒋᖅᑲᐅᔭᖏᓐᓂᒃ. 

 

ᒪᒃᐱᒐᖓᓂ 2-ᖓᓂ ᐅᖃᖅᑲᐅᒻᒪᑦ 

ᐊᑭᑭᓪᓕᒋᐊᕈᓐᓇᖅᓯᒪᔭᕗᑦ ᐊᖏᕐᕋᒧᑦ ᐅᖅᓱᐊᓗᐃᑦ 

2017 ᔮᓐᓄᐊᓕᖓᓂ.  

 

ᒐᕙᒪᒃᑰᑦ ᐃᓱᒪᒥᓂᒃ ᐊᓯᔾᔩᓐᓂᖅᑳ 

ᓴᓂᑭᓗᐊᒻᒥᑦᑕᐅᖅ ᐊᑭᑭᓪᓕᒋᐊᖃᑕᐅᓕᕆᕚᓐ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐ ᑕᐃᒪᐃᓯᒪᓐᖏᑦᑐᒍᑦ, 

ᐊᑕᐅᓯᑐᐊᒻᒥᒃ ᐊᑭᖃᓕᖅᑎᑦᑎᒐᓱᑦᑐᑕ ᓄᓇᕘᑉ 

ᐱᖓᓱᓂᒃ ᐊᕕᔅᓯᒪᓂᖏᓐᓂᒃ. ᓴᓂᑭᓗᐊᓪᓕ 

ᑭᕙᓪᓕᒻᒥᐅᓄᑦ ᐃᓚᒋᔭᐅᑎᑕᐅᔪᖅ 

ᐊᑭᑭᓐᓂᖅᐹᖑᕙᓪᓕᐊᔪᑦ ᒑᓯᖏᑦ ᑕᐅᓇᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᒫᓐᓇ, 

ᐅᖃᐅᓯᔅᓴᑐᐃᓐᓇᖃᕈᒪᔪᓄᑦ. ᒪᑉᐱᒐᖏᑎᒍᑦ 

ᕿᒥᕐᕈᐊᖅᐸᓪᓕᐊᒋᐊᓕᓪᓚᕗᑦ. ᑖᒃᑯᐊ 

ᑮᓇᐅᔭᖅᑐᕈᑎᔅᓴᖏᑦ, ᐱᒋᐊᓪᓗᑕ J-4, ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  

ᐊᖓᔪᖅᑳᖃᕝᕕᖓ, ᑲᑎᑦᑐᒋᑦ ᐊᐅᓚᑦᑎᒍᑎᔅᓴᐃᑦ 

ᐊᖅᑮᐅᒪᔾᔪᑎᔅᓴᐃᑦ, ᓂᕈᐊᖅᑕᐅᔭᕆᐊᓖᑦ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒋᐊᖁᔨᑐᐃᓐᓇᖅᑐᖓ 

ᑕᕝᕙᓃᒻᒪᖔᖏᑕ ᒪᑉᐱᒐᒻᒥ ᑕᑯᓇᓐᖢᒍ  

ᐃᖅᑲᓇᐃᔭᖅᑐᓕᕆᔪᒥᓃᑦ ᑎᓯᐱᕆ 31, 2016-ᒥ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂ. ᖃᐅᔨᒪᒐᒪᓕ 

ᑭᓐᖓᓐᓂ 22-ᓂᒃ ᐃᖅᑲᓇᐃᔮᖅᑕᖃᕐᖓᑦ ᐊᒻᒪ 9 

ᐃᓐᓄᑦᑕᐅᓯᒪᒐᑎᒃ. ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ 

ᐃᓐᓄᒐᓱᐊᖅᑐᒋᑦ ᐱᔭᕆᐊᑐᔪᖅᓯᐅᖅᓯᒪᒻᒪᖔᑕ, 

ᓱᒻᒪᓪᓗ ᐱᔭᕆᐊᑦᑐᖅᓯᒪᒻᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᑦ ᑖᒃᑯᐊ 

ᐱᔾᔪᑎᖃᓐᖏᑦᑎᐊᖅᑐᑦ ᑖᒃᑯᓂᖓ ᐃᖅᑲᓇᐃᔮᓂᒃ. 

ᑕᐃᒃᑯᐊᓕ ᑮᓇᐅᔭᖃᖅᑎᑕᐃᓐᓇᐅᒻᒪᑕ 

ᐃᓐᓄᑦᑕᐅᓯᒪᖏᒃᑲᓗᐊᖅᑎᓪᓗᒋᑦ. ᐊᓯᖏᑦᑕᐅᖅ 

ᑕᐃᒪ ᐃᖅᑲᓇᐃᔮᑦ ᐃᓐᓄᒍᓐᓇᖅᓯᑐᐊᕈᑦᑎᒍᑦ 

ᐃᓐᓄᒐᓱᓛᖅᑕᕋᓗᐊᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᒦᒻᒪᖔᑦ ᓇᓗᓪᓗᒍ ᓱᒃᑯᑦᑎᐊᓃᓕᕈᑦᑕᑭᐊᕐᖓᐃ 

ᐊᐱᖅᑯᑎᒋᔪᓐᓇᖅᑲᕋ, ᐃᖅᑲᓇᐃᔮᓂᒃ ᐱᔾᔪᑎᓕᒃ. 

ᐃᖅᑲᓇᐃᔭᖅᑐᓕᕆᔪᖅ. ᒫᓐᓇᐅᒍᓐᓇᖅᑑᖅ? 

ᐊᔾᔨᒋᓐᖏᐊᔾᔪᑦᑕᖓᒍᑦ ᐊᐱᕆᓕᓪᓚᒍ, ᑕᐃᒫ 

ᑭᓐᖓᐃᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᓯᐊᒻᒪᕝᕕᐅᖃᑕᐅᓯᒪᒻᒪᑦ ᑖᒃᑯᐊᓗ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᒡᓚᒡᕕᖃᖅᑐᑎᒃ 

ᑕᐃᑲᓂ. ᐱᓕᕆᕕᓰ ᐃᒻᒪᖄ ᑕᐃᒃᑯᐊ 9 ᐃᖅᑲᓇᐃᔮ 

ᐃᓐᓄᑦᑕᐅᓯᒪᖏᑦᑐᑦ ᐱᓪᓗᒋᑦ, ᖃᓄ ᐊᑯᓂ 

ᐃᓐᓄᑦᑕᐅᓚᐅᖅᓯᒪᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 9 ᐃᖅᑲᓇᐃᔮᑦ ᑭᓐᖓᓐᓂ 

ᑖᒃᑯᐊ ᓇᓗᓇᐃᖅᑐᕈᑎᖏᑦ ᐱᓯᒪᓐᖏᓐᓇᑦᑎᒍ 



ᕿᑎᖅᑰ, ᒫᑦᓯ 2, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄ ᐊᑯᓂ ᐃᓐᓄᑦᑕᐅᓚᐅᖅᓯᒪᖏᒻᒪᖔᑕ 

ᓱᒻᒪᓘᓐᓃᑦ ᐃᓐᓄᑦᑕᐅᓚᐅᖅᓯᒪᖏᒻᒪᖔᑕ. ᐃᓚᖏᑦ 

ᐃᖅᑲᓇᐃᔮᑦ ᐃᖅᑲᓇᐃᔭᑲᐃᓐᓇᖅᑎᓄᑦ  

ᐃᓐᓄᑦᑕᐅᓯᒪᕙᑦᑑᒐᓗᐊᑦ ᑭᓯᐊᓂ ᖃᓄᖅ ᐊᑯᓂ 

ᐃᖅᑲᓇᐃᔮᑦ ᐃᓐᓄᑦᑕᐅᓚᐅᖅᓯᒪᖏᒻᒪᖔᑕ ᒫᓐᓇ 

ᓵᑦᑎᓐᓃ ᐱᓯᒪᓐᖏᓐᓇᑎᒍᑦ ᑖᒃᑯᐊ ᓇᐄᓴᐅᑏᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᔭᕋ ᑐᑭᓯᔭᕋ ᐱᓯᒪᓐᖏᒻᒪᒋᑦ ᓵᖓᓂ, 

ᑖᒃᑯᐊᖃᐃ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐅᖃᕋᑖᕐᖓᑕᐃᓛᒃ ᐃᓚᖏᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 

ᐃᓐᓄᑦᑕᐅᓯᒪᔫᒐᓗᐊᑦ. ᐅᖃᕈᓐᓇᖅᑳ ᑖᒃᑯᐊ 9 

ᐃᖅᑲᓇᐃᔮᑦ ᑕᑯᓐᓈᖅᑐᒋᑦ ᓇᓕᐊᒃ ᑭᓱᓕᕆᔨᐅᕙᓐ? 

ᑭᓱᓕᕆᔭᔅᓴᐅᕙᓐ? 

ᐱᓯᒪᓐᖏᑐᐃᓐᓇᕆᐊᖃᒻᒥᔭᕋᓗᐊᖏᑦ 

ᓇᓗᓇᐃᖅᑐᕈᑎᖏᑦ ᑭᓯᐊᓂ ᓴᖅᑭᓛᖅᐸᑦ?  

ᑐᓴᕈᒥᓇᑦᑕᓛᕋᓗᐊᖅᑯᖅ. 

 

ᐃᒪᐃᓕᒐᓱᑦᑐᖓᐃ, ᒐᕙᒪᒃᑯᑦ ᓄᓇᓕᓐᓂ 

ᐃᖅᑲᓇᐃᔭᖅᑎᑖᕈᒪᓂᕋᖅᐸᒻᒪᑕ, ᑖᒃᑯᐊᓗ 

ᓄᓇᓕᒻᒥᐅᓄᑦ ᓄᓇᖃᖅᑐᓄᑦ, ᐃᒫᒃ 

ᐃᖅᑲᓇᐃᔭᖅᑎᓪᓚᕆᓐᓄᑦ ᑐᕌᖓᓂᐊᓪᓗᑎᒃ. 

ᐃᓐᓄᑦᑕᐅᓚᐅᓪᓗᑎᒃ ᑕᑉᐸᐅᖓ 

ᖁᕝᕙᓯᔅᓯᕙᓪᓕᐊᕕᐅᒍᓐᓇᖅᑑᒐᓗᐊᑦ 

ᐃᖅᑲᓇᐃᔭᖅᑎᓄᑦ? ᑖᒃᑯᐊᓕ ᒐᕙᒪᓕᕆᔨᒃᑯᓐ 

ᓇᓗᓇᐃᖅᓯᓯᒪᕚᓪ ᓯᕗᓕᖅᑎᔅᓴᓄᑦ 

ᐃᓕᓯᓂᐊᕆᐊᔅᓴᖅ? ᓯᕗᓕᖅᑎᔅᓴᓄᑦ 

ᐃᓕᓐᓂᐊᖅᐸᑦᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊᖃᐃ 

ᐅᖃᐅᓯᕆᒍᕕᒋᑦ 9 ᓇᐄᓴᐅᑎᑎᑦ ᓇᑭᑦ 

ᐱᖃᑦᑕᒻᒪᖔᖅᐱᐅᒃ ᒥᓂᔅᑑᑉ ᓇᓂᓚᐅᓪᓗᓂᐅᒃ 

ᑭᐅᑦᑎᐊᕈᓐᓇᕋᔭᒻᒪᒍ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑦᑐᖓ, ᑖᒃᑯᐊ ᐃᓐᓄᑦᑕᐅᓯᒪᖏᑦᑐᐃᓐ 9 

ᐊᐱᖅᑯᑎᒋᖃᑦᑕᖅᑕᒃᑲᓱᓕ, 

ᑎᑭᐅᑎᕙᓪᓕᐊᒋᐊᖃᕋᑦᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐ ᐃᓄᖏᑦ ᖃᔅᓯᐅᓂᖏᑦ 

ᒪᓕᓪᓗᒋᑦ ᐳᓴᓐᑎᖏᑎᒍᑦ ᐊᓐᖑᑎᒋᐊᖃᓐᖓᑕ. 

ᒪᑉᐱᒐᖓ 5, ᑭᓐᖓᓐᓄᓂᓛᒃ 22-ᖑᒻᒪᑕ 

ᐃᖅᑲᓇᐃᔮᓐ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᑯᓂ. 9 ᐃᓐᓄᑦᑕᐅᓯᒪᒐᑎᒃ. ᑕᕝᕙ 

ᐊᐱᖅᑯᑎᒋᖃᑦᑕᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕋᑖᕋᒪᐃᓛᒃ ᑖᒃᑯᐊ 

ᐱᓯᒪᓐᖏᓐᓇᑦᑎᒍᑦ ᑐᑭᓯᑎᑦᑎᒋᐊᕈᑏᓐ, ᒫᓐᓇ 

ᐅᐊᑦᑎᐊᕈᒃᑲᓐᓂᖅ ᑭᖑᓂᑦᑎᓐᓂ 

ᑐᓂᔪᓐᓇᓛᖅᑕᕋᓗᐊᒃᑲ. ᐃᓐᓄᒐᓱᖃᑦᑕᖅᑕᕗᑦ 

ᑮᓇᐅᔭᖃᖅᑎᑕᐅᒻᒪᑕ, ᐃᓐᓄᑦᑕᐅᖁᔭᕋᓗᐊᕗᑦ  

ᐃᓐᓄᑦᑕᐅᖏᑉᐸᑕᓖ 

ᖃᐅᔨᒪᔨᑕᔾᔪᐊᕌᓗᒋᐊᖃᖏᑉᐸᑕᓕ 

ᓯᕗᓪᓕᐅᑎᒃᑲᔭᖅᑕᕗᑦ ᐊᑎᖃᖃᑕᐅᔪᑦ ᑭᓐᖓᓐᓂᒃ 

ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒋᓂᐊᓕᖅᑲᒃᑲ ᑕᐃᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ 

ᐊᒻᒪᓗ ᖃᓄᖅ ᐊᑯᓂᐅᑎᒋᔪᒥᒃ 

ᐃᓐᓄᑦᑕᐅᓚᐅᖅᓯᒪᖏᒻᒪᖔᑕ ᐃᖅᑲᓇᐃᔮᑦ. 

ᑕᕝᕗᖓ ᓄᖅᑲᑲᐃᓐᓇᓕᓪᓚᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯ, ᐊᖓᔪᖅᑳᖃᕝᕕᖓ, 

ᑲᑎᑦᑐᒋᑦ ᐊᐅᓚᑦᑎᒍᑎᔅᓴᐃᑦ ᐊᖅᑮᐅᒪᔾᔪᑎᔅᓴᐃᓪᓗ, 

$12 ᒥᓕᐊᓐ.... ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᓱᒋᑦ. 

 

ᐅᑯᐊ ᑎᑎᕋᖅᓯᒪᔭᓯ ᒪᓕᒃᖢᒋᑦ 2017-18 

ᐊᑐᕈᒪᔭᔅᓯᓐᓂ ᑕᐃᒃᑯᐊᒎᖅ ᖃᑦᑎᕆᔨᒃᑯᑦ 

ᐱᓕᕆᕝᕕᖓᓂ ᖃᑦᑎᕆᔨᒻᒪᕆᒃᑯᑦ ᐱᓕᕆᕝᕕᖓᓂ, 

ᐃᖅᑲᓇᐃᔮᓂᒃ ᐋᖅᑭᒃᓯᒋᐊᕈᒪᒐᔅᓯ 

ᑎᑎᕋᖅᓯᒪᓂᖏᓐᓂᒃ. ᑖᒃᑯᐊ 

ᑕᕝᕙᓃᑦᑐᕕᓂᐅᒐᓗᐊᑦ ᖃᐅᔨᓴᖅᑎᓄᑦ 

ᐃᓕᖔᕐᓗᓯᐅᖑᖅᑰᖅᑐᖅ, ᖃᓄᐃᒻᒪᒃᑭᐊᕐᖓᐃ 

ᑕᐃᒪᐃᓕᐅᕋᓱᒃᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᓯᑦᑎᐊᕈᒃᑯ ᐊᐱᖅᑯᑎᖓ 

ᒪᑯᓂᖓ ᐊᐱᖅᑯᑎᖃᖅᐸᓪᓕᐊᔪᖅ 

ᐊᖅᑭᒋᐊᕆᓂᕆᔭᑦᑎᓐᓂ ᐊᓯᔾᔩᕙᓪᓕᐊᓂᑦᑎᓐᓂ 

ᐃᖅᑲᓇᐃᔭᕝᕕᐅᔪᓂ. 

 

ᐊᖏᖅᓯᓯᒪᒐᑦᑕ ᐊᕐᕌᓂ ᐊᖏᖅᑕᐅᔪᒐᑦᑕ 

ᑐᐊᕕᓐᓇᖅᑐᓕᕆᔨᒃᑯᓐᓂ ᐃᖅᑲᓇᐃᔮᖏᓐᓂᒃ 

ᐊᐅᓪᓛᖅᓯᒍᒪᑎᓪᓗᑕ  ᑐᐊᕕᓐᓇᖅᑐᓕᕆᓂᒻᒥ  

ᑐᑭᒧᐊᑦᑎᑦᑎᔨᑖᖅᑎᑦᑎᓂᐅᓴᒐᑦᑕ ᓄᓇᕗᑦ 

ᐱᖓᓱᓂᒃ ᐊᕕᑦᑐᖅᓯᒪᓂᖓᓂ ᐊᑕᐅᓯᖅ 

ᒥᑦᑎᒪᑕᓕᒻᒦᓪᓗᓂ ᐊᒻᒪᓗ ᐊᐅᓪᓛᖅᓯᓂᐅᓴᔪᒍᑦ 

ᖃᑦᑎᕆᔨᒻᒪᕆᐅᑉ ᑐᖏᓕᖓᓂᒃ ᒥᑦᑎᒪᑕᓕᒻᒥᑦ 

ᐃᖃᓗᓐᓄᑦ. ᑖᓐᓇ ᐃᓇᖏᑦᑕᐅᓂᐅᓴᔪᖅ 

ᑐᐊᕕᓐᓇᖅᑐᓕᕆᓂᒻᒧᑦ ᑐᑭᒧᐊᑦᑎᑦᑎᔨᒧᑦ 

ᐊᒻᒪᑦᑕᐅᖅ ᐃᒡᓗᒥᒃ ᖃᐅᔨᓴᖅᑎᓄᑦ 

ᖃᐅᔨᓴᖅᑎᑖᓛᒻᒥᔪᒍᑦ ᐃᒡᓗᓄᑦ ᐱᖓᓱᓂᒃ 

ᓄᓇᕘᒥ ᐊᕕᑦᑐᖅᓯᒪᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᓅᑎᖅᑕᓯ ᓅᑎᕆᖤᕋᔅᓯ ᐃᖅᑲᓇᐃᔮᕆᔭᐅᔪᓂᒃ 

ᖄᒃᑲᓐᓂᐊᒍᑦ ᑕᓪᓕᒪᓂᒃ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑐᔪᒪᕕᓯ ᑕᕝᕙᓂ ᖃᐅᔨᓴᕝᕕᐅᑉ ᐃᓗᐊᓂ? 

Inspection Services Division-ᒥ 

ᑕᓪᓕᒪᒃᑲᓐᓂᕐᓂᒃ ᓄᑖᓂᒃ ᓴᖅᑭᑦᑎᓂᐊᖅᑐᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ, ᑖᒃᑯᐊ 

ᓄᑖᑦ ᐃᖅᑲᓇᐃᔮᑦ ᐅᕙᒍᑦ 

ᐱᓂᐊᓐᓂᕋᖅᓯᒪᔭᖏᓐᓂᒃ ᓴᖅᑮᓂᐊᖅᑐᑦ 

ᖃᐅᔨᓴᕝᕕᖃᕆᐊᖃᕋᑦᑕ ᐊᒻᒪ 

ᐃᑯᐊᓪᓚᑦᑕᐃᓕᒪᓂᒻᒧᑦ ᒪᓕᒐᓐᓂᒃ 

ᒪᓕᑦᑎᑦᑎᔭᕆᐊᖃᒻᒥᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᓚᐅᑲᒃ, 

ᑕᐃᒫᓚᐅᑲᒃᑐᖓ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, 

ᐊᖓᔪᖅᑳᖃᕝᕕᖓ, ᑲᑎᓪᓗᒋᑦ ᐊᐅᓚᑦᑎᒍᑎᔅᓴᐃᑦ 

ᐊᖅᑭᐅᒪᒍᑎᔅᓴᐃᑦ, ᓂᕈᐊᖅᑕᐅᔭᕆᐊᓖᑦ. 

$12,353,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): J-5? ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓄᓇᓕᓐᓂ 

ᒐᕙᒪᓕᕆᓂᖏᑦ, ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᐊᖅᑭᐅᒪᒍᑎᔅᓴᐃᑦ, ᓂᕈᐊᖅᑕᐅᔭᕆᐊᓖᑦ. 

$86,359,000. ᐊᖏᖅᐱᓯᐅᒃ? ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᒃᑯᑦ): ᐊᓂᒍᐃᑲᐅᖅᑐᕆᐊᖅᑑᒐᓗᐊᑦ.  

 

>>ᐃᓪᓚᖅᑐᖅ 

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓃᒃᑲᑦᑕ J-5? ᑕᐃᒪ ᐸᖅᓴᐃᔨᐅᖃᑦᑕᖅᑐᑦ 

ᑕᐃᑲᓐᓂᖓ ᐱᔾᔪᑎᖃᖅᖢᓯ ᐃᓛᒃ ᐱᔾᔪᑎᓖᒃ ᒪᕐᕉᒃ 

ᒪᓕᒑᒃ ᐊᑐᐊᒐᐃᑦ ᐃᓱᓕᓯᒪᔪᑐᖄᓘᖕᒪᑎᒃ ᐊᕐᕌᒍᓂᒃ 

7-ᐸᓪᓗᒻᒪᕆᖕᓅᖅᑰᖅᑐᖅ ᐃᓱᓕᓯᒪᓕᕐᒪᑎᒃ. ᑖᒃᑯᐊ 

ᒪᓕᒐᐃᑦ ᐃᑲᔪᖅᑎᐅᓇᓱᑦᑐᑦ ᓄᓇᓕᖕᓂ 

ᐸᖅᓴᐃᔨᒃᑯᑦ ᑎᒥᖁᑎᖏᓐᓂᓪᓗ, ᐊᒻᒪᓗ 

ᐃᓱᒪᖃᖅᖢᖓ ᑖᒃᑯᐊᒃ ᑐᓐᖓᕕᑦᑎᐊᕐᒪᑎᒃ 

ᓄᑖᓐᖑᖅᑎᓯᒪᔭᐅᖏᓐᓇᐅᔭᕆᐊᖃᕋᓱᒋᒐᓗᐊᖅᖢᑎᒃ. 

 

ᑕᒪᓐᓇ ᐊᐱᖅᑯᑎᒌᓐᓇᐅᔭᖃᖅᑕᕋᑦᑎᒍᑦ ᖃᖓ 

ᓴᖅᑭᓛᖅᐸ, ᖃᓄᐃᒻᒪᓄᑯᐊ ᓴᖅᑭᑦᑐᓐᓇᓐᖏᓚᑦ? 

ᖃᓄᐃᒻᒪᓄᑯᐊ ᓴᖅᑭᑦᑐᓐᓇᓐᖏᓚᑦ? ᑖᒃᑯᐊ ᒪᓕᒑᒃ 

ᐱᑕᖃᓚᐅᖅᓯᒪᒐᓗᐊᖅᑎᓪᓗᒋᒃ 

ᐃᓱᓕᐅᔾᔭᐅᓱᖓᕋᒥᒃ 

ᓴᖅᑭᑦᑕᕆᐊᖃᖅᑰᔨᔪᓐᓃᖅᖢᑎᒃ? ᖃᓄᐃᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᕝᕕᒻᒧᑦ 

ᓴᖅᑭᒍᒪᓛᖅᑕᕋ  

ᐊᑐᐊᒐᔅᓴᖅ ᐃᓯᕙᓂᖃᖅᑎᓪᓗᑕ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔨᐅᖃᑎᒃᑲ 

ᐃᖅᑲᐃᑎᒃᑲᓐᓂᕈᒪᑉᓗᕼᐃ 

ᐊᐱᖅᑯᑎᒃᕼᐊᖃᓐᓂᕈᖅᕼᐃ ᐃᕼᐋᒃᐸᒋᖅᑕᓪᓗᕼᐃ. 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑦᑐᒪᔭᖅ 

ᒥᓂᔅᑕ ᐅᖃᕋᕕᑦ ᓴᖅᑭᑦᑐᒪᔭᕋᓗᐊᑎᒡᒎᖅ ᒫᓐᓇ 

ᐅᑭᐅᖑᔪᒥ ᑲᑎᒪᓂᕆᔭᑦᑎᓐᓂᒃ, ᓴᖅᑭᓐᓂᐊᖅᐱᒋᑦ 

ᐅᕝᕙᓘᓐᓃᑦ ᓴᖅᑭᓐᖏᑐᐃᓐᓇᕆᐊᖃᖅᐸᓐ ᒫᓐᓇ 

ᐅᑭᐅᒃᑯᑦ ᑲᑎᒪᓂᕆᔭᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕙᓪᓕᐊᔾᔪᓰᓂᒃᑯᐊ ᒪᓕᒋᐊᖃᖅᑕᕗᑦ 

ᒪᓕᖃᑦᑕᕆᐊᖃᕋᑦᑎᒍᑦ ᐊᑐᐊᒐᑦ ᐱᔭᕇᓪᓗᑎᒃᑯᑦ 

ᐊᒻᒪᓗ ᑕᒪᑐᒪᓂ ᐅᑭᐅᒻᒥ ᑲᑎᒪᔾᔪᐊᓐᓂᒻᒥ 

ᓴᖅᑭᑦᑐᒪᓂᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑕᕝᕙᓂ 

2017-18 ᐸᕐᓇᐅᑎᔅᓯᓐᓂ ᐱᓕᕆᕝᕕᓯ 

ᓴᖅᑭᔮᖅᑎᑦᑎᖕᒪᑦ 11-ᓂᒃ ᐃᖅᑲᓇᐃᔮᒃᓴᐅᔪᓂᒃ, 

ᓄᓇᓕᖕᓄᒡᒎᖅ ᐃᑲᔪᖅᑏᑦ ᐱᓕᕆᕝᕕᐊᓂ. 

Communiity Support Division. ᑕᒫᓂ ᕕᕗᐊᕆ 

27-ᖑᑎᓪᓗᒍ 2015-ᒥ, ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, 

ᐅᖃᓚᐅᖅᓯᒪᒐᔅᓯ ᐃᓛᒃ ᐱᓕᕆᔨᓯ 

ᐅᖃᓚᐅᖅᓯᒪᖕᒪᑕ ᑖᓐᓇᒎᖅ ᐱᓕᕆᕝᕕᐅᔪᖅ 

ᐱᓕᕆᐊᒃᓴᖃᕐᓂᐊᖅᑐᖅ ᑲᑎᒪᖃᑎᖃᖃᑦᑕᕐᓗᑎᒃ 

ᓄᓇᓖᑦ ᒐᕙᒪᕋᓛᖏᓐᓂᒃ ᑲᑎᒪᔨᖏᓐᓂᒃ 

ᐃᓱᒪᓘᑎᖏᓐᓂᒃ ᐊᓯᖏᓐᓂᒃ 

ᐃᓱᒪᒋᔭᐅᖃᑦᑕᖅᑐᓂᒃ ᐊᑭᑐᔫᑎᓂᒡᓘᓐᓃᑦ 

ᑕᒪᒃᑯᓂᖓ ᐅᖃᖃᑎᖃᖃᑦᑕᓪᓗᑎᒃ ᓄᓇᓕᖕᓂᒃ.  

 

ᖃᔅᓯᓂᒃ ᓄᓇᓕᐅᔪᓂᒃ ᑲᑎᒪᖃᑎᖃᖅᓯᒪᓕᖅᐱᓯ  

ᑕᕝᕙᓂ 2016-17 ᑮᓇᐅᔭᖅᑑᑕ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐃᓐᓄᑦᑕᐅᓯᒪᓐᖏᒻᒪᑦ ᑭᓐᖓᕐᓂ ᑖᓐᓇ  

ᑕᐃᒪᐃᑦᑐᓕᕆᔨᐅᔪᖅ. ᐃᓐᓄᑕᐅᑉᐸᑦ 

ᑕᐃᒪᐃᑦᑐᓕᕆᒃᑲᓐᓂᕈᒪᓛᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᑐᑭᓯᖅᑰᖅᐳᖓ 

ᑲᑎᒪᖃᑎᖃᓚᐅᖅᓯᒪᓐᖏᑦᑐᓯ ᑕᕝᕘᓇᓕ 

ᐱᓕᕆᕝᕕᒃᑯᑦ? ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᐊᖅᑐᑕ ᑲᑎᒪᓚᐅᖅᑐᒍᑦ 

ᒥᑦᑎᒪᑕᓕᒻᒥ ᐊᒻᒪᓗ ᑲᖏᖅᖠᓂᕐᒥ. ᑕᐃᓐᓇ 

ᑕᐅᕙᓂ ᐃᖅᑲᓇᐃᔭᖅᑎᒋᔭᐅᔪᖅ ᐊᒻᒪᓗ ᑕᐃᒃᑯᐊ 

ᐱᑐᐃᓐᓇᐅᓐᖏᑦᑐᓂᒃ ᐱᓕᕆᔩᑦ 

ᓄᓇᓕᓐᓄᐊᖅᓯᖃᑦᑕᓚᐅᖅᑐᑦ ᓈᐸᓗᒃᖢᓂᒋᖅᑲᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ 

ᑲᑎᒪᖃᑎᖃᖃᑦᑕᖅᖢᓯ ᓄᓇᓖᑦ ᒐᕙᒪᕋᓛᖏᓐᓂᒃ 

ᕼᐋᒻᓚᖏᓐᓂᒡᓗ, ᖃᓄᖅ 

ᓇᓗᓇᐃᖅᓯᕕᐅᓯᒪᓕᖅᐱᓯ 

ᐃᓱᒫᓘᑕᐅᓗᐊᓐᖑᐊᖅᑐᓂᒃ ᑖᒃᑯᓇᖓᑦ ᓄᓇᓖᑦ 

ᒐᕙᒪᕋᓛᖏᓐᓂᒃ ᕼᐋᒻᓚᒃᑯᖏᓐᓂᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᓕᒫᓵᕋᓱᐊᓗᐊᕋᑖᕋᒪ.  

ᑕᒻᒪᖅᑲᐅᒐᒪ. ᐅᑯᐊ ᒥᑦᑎᒪᑕᓕᒻᒥᒎᖅ 

ᐃᖅᑲᓇᐃᔮᔅᓴᖅᑕᓕᒃ ᑕᑉᐹᓂ. 

 

ᑕᐃᒃᑯᐊ ᐃᓱᒫᓘᑎᒋᔭᐅᓚᐅᖅᑐᑦ ᐃᒥᕐᒧᑦ 

ᐱᔾᔪᑎᖃᓗᐊᓚᐅᖅᑐᑦ ᐊᒻᒪᓗ ᐃᒥᖅ 

ᓴᓗᒪᓐᖏᑦᑐᖅ. ᑖᒃᑯᐊ 

ᐃᓱᒫᓘᑎᒋᔭᐅᓗᐊᓐᖑᐊᓚᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕈᑏᑦ. ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ. $86,359,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-6. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. 

ᖃᕋᓴᐅᔭᓕᕆᓂᕐᒧᑦ ᐱᔨᑦᑎᕈᑏᑦ. ᑲᑎᑦᑐᒋᑦ 

ᐊᐅᓪᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. 

$33,797,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-7. ᑖᒻᓇ 

ᐊᖏᖅᑕᐅᒐᓂᓵᖅᑐᖅ J-6 ᑕᕝᕙᓂ 

ᒪᒃᐱᖓᓃᓕᖅᑐᒍᑦ. J-7. ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᖅᑏᑦ. ᐱᖁᑎᕐᔪᐊᓕᕆᓂᖅ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 

$108,790,000. ᐊᖏᖅᐱᓰ? ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ J-7-

ᒦᒃᑯᑦᑕ ᐊᐱᖅᑯᑎᒃᓴᖃᖅᖢᖓ. ᓄᓇᓕᖕᓂ 

ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᑎᒍᑦ 

ᐅᖃᖃᑦᑕᖅᓯᒪᒐᑦᑕ, ᐃᒃᓯᕙᐅᑖᖅ 

ᐊᐱᖅᓱᖃᑦᑕᖅᓯᒪᓪᓗᑕᓗ 

ᐃᓗᐊᓐᖏᓕᐅᕈᑎᑕᖃᕐᓂᖓᓂᒃ ᓄᓇᕗᑦ ᐃᓗᐊᓂ 

ᑎᑎᕋᕐᕕᑭᒃᓴᕐᓂᕐᓂᒃ ᑎᑎᕋᕐᕕᑭᒃᓴᕐᓂᕐᒥᒃ. 

 

ᑖᒃᑯᓇᓂ 2014-17 ᐸᕐᓇᐅᑎᓂᒃ ᐅᖃᖅᓯᒪᖕᒪᑦ 

ᐅᖃᖅᓯᒪᓚᐅᖅᓯᒪᖕᒪᑦ 2014-15 ᑮᓇᐅᔭᖅᑑᑖᓂ 

ᐱᓕᕆᐊᖃᕐᓂᐊᕐᓂᕋᖅᑐᓯ ᐊᒻᒪᓗ 

ᐱᔭᕇᕐᓂᐊᕐᓂᕋᖅᑐᖢᐅᒃ  

ᐊᑐᓕᖅᑎᑕᐅᓂᖓ ᑎᑎᕋᕐᕕᖃᕆᐊᖃᕐᓂᕐᒧᑦ 

ᐸᕐᓇᐅᑦ. ᑭᓯᐊᓂ ᐅᓪᓗᒥ ᓴᖅᑭᑦᑐᖃᓚᐅᖅᑰᖏᑦᑐᖅ 

ᓱᓕ ᐅᕙᑦᑎᓐᓄᓪᓕ, ᑖᓐᓇᖃᐃ ᐊᖏᕈᑎᒋᓯᒪᔭᓯ 

ᑲᔪᓯᔾᔪᑎᓂᐊᕋᓗᐊᖅᐱᓯᐅᒃ? 

ᐱᔭᕇᕐᓂᐊᕋᓗᐊᖅᐱᓯᐅᒃ ᑕᕝᕙᓂ ᓄᓇᕗᒻᒥ 

ᐸᕐᓇᐅᑦ ᑎᑎᕋᕐᕕᖃᕆᐊᖃᕐᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᑎᕋᕐᕕᓕᕆᓂᕐᒧᑦ ᑐᑭᒧᐊᕈᑏᑦ 

ᖃᐅᔨᓴᖅᑕᐅᓂᖏᑦ ᓱᓕ ᐱᔭᕇᖅᑕᐅᓯᒪᓐᖏᑦᑐᑦ. 

ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᐅᕙᑦᑎᓐᓂᑦ 

ᐊᑐᖃᑦᑕᖅᑐᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪᓗ 

ᑳᓐᑐᕌᒃᓴᓂᒃ ᑕᖅᑲᐅᖓᖅᓯᓯᒪᓕᖅᑐᒍᑦ ᐃᓚᖏᓐᓂ 

ᓄᓇᓕᖕᓂ. ᓄᓇᓕᖕᓂ ᑎᑎᕋᕐᕕᒃᑕᖃᓐᖏᑦᑕᕌᖓᑦ 

ᑳᓐᑐᕌᒃᓴᓂᒃ ᓴᖅᑭᑦᑎᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᐱᓰ 

ᐱᓕᕆᕝᕕᔅᓯ ᑖᒃᑯᐊ ᓄᓇᓕᓕᒫᓄᐊᖅᓯᒪᕙᑦ 

ᖃᐅᔨᓴᕋᓱᒃᖢᑎᒃ ᑭᓱᓂᒃ ᐅᕝᕙᓘᓐᓃᑦ ᖃᓄᖅ 

ᐊᖏᑎᒋᔪᒥᒃ ᑎᑎᕋᕐᕕᒃᓴᓂᒃ ᐱᑕᖃᕆᐊᖃᕐᒪᖔᑦ 

ᐊᑐᓂ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᐃᓕᐅᖃᑦᑕᖅᑐᒍᓇᐃ ᑕᐃᒃᑯᐊ 

ᒐᕙᒪᒃᑯᑦ ᐱᓕᕆᕝᕕᖏᑦ ᐅᕙᑦᑎᓐᓂᑦ 

ᐊᑐᖃᑦᑕᖅᑕᕗᑦ ᐊᒻᒪᓗ ᓄᓇᓖᑦ 

ᐊᐱᕆᖃᑦᑕᖅᑕᕗᑦ ᑎᑎᕋᕐᕕᒃᑖᕆᐊᖃᕐᒪᖔᑕ. 

ᑕᐃᒪᓐᓇ ᐊᐱᖅᓱᖃᑦᑕᖅᖢᑕ ᖃᐅᔨᖃᑦᑕᖅᑐᒍᑦ 

ᑭᓐᖒᒪᔭᖃᕐᒪᖔᑦ, ᑎᑎᕋᕐᕕᒃᑖᕆᐊᖃᕐᒪᖔᑦ. 

ᑎᑎᕋᕐᕕᒃᑖᕆᐊᖃᕌᖓᑕ ᕿᓂᖃᑦᑕᖅᑐᒍᑦ ᐊᒻᒪᓗ 

ᐱᑕᖃᓐᖏᑦᑕᕌᖓᑦ ᑳᓐᑐᕌᒃᓴᓂᒃ 

ᓴᖅᑭᑦᑎᖃᑦᑕᖅᑐᒍᑦ ᐊᑐᖅᑐᐊᕈᑎᓂᒃ ᑐᒃᓯᕋᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᑎᔪᓐᓇᖅᐱᑎᒍᑦ ᒫᓐᓇᐅᔪᖅ ᐅᓪᓗᒥ ᖃᔅᓯᑦ 

ᓄᓇᓖᑦ ᑎᑎᕋᕐᕕᑭᒃᓴᓗᐊᓐᖑᐊᕐᒪᖔᑕ ᓄᓇᕗᑦ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᑯᒃ ᑕᐃᒃᑯᐊ 

ᐱᔭᕆᐊᖃᕐᓂᖅᐹᖑᒻᒪᑕ ᐱᓯᒪᓐᖏᑦᑐᖓᐅᒐᓗᐊᖅ, 

ᑭᓯᐊᓂ ᓄᓇᓖᑦ ᑕᐃᒃᑯᐊ ᑎᑎᕋᕐᕕᒃᑖᕆᐊᓖᑦ 

ᐃᒃᐱᐊᕐᔪᒃ, ᖃᒪᓂ’ᑐᐊᖅ, ᓴᓪᓖᑦ, ᐅᖅᓱᖅᑑᖅ, 

ᐃᖃᓗᐃᑦ, ᓇᐅᔮᑦ, ᖃᐅᓱᐃᑦᑐᖅ, ᑕᓗᕐᔪᐊᖅ, 

ᐊᕐᕕᐊᑦ, ᑲᖏᖅᑐᒑᐱᒃ, ᐃᒡᓗᓕᒑᕐᔪᒃ, ᓴᓂᕋᔭᒃ, 

ᑰᒑᕐᔪᒃ, ᑲᖏᖅᖠᓂᖅ, ᐊᒻᒪ ᑭᖑᓪᓕᖅ ᓴᓂᑭᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐱᑕᖃᖅᐸᖃᐃ 

ᓇᓗᓇᐃᖅᓯᒪᔪᓂᒃ? ᑐᓴᕋᓗᐊᖅᑐᖓ ᓄᓇᓖᑦ 

ᖃᔅᓯᑲᓪᓚᐃᑦ ᑖᒃᑯᐊ. ᓇᓗᓇᐃᖅᓯᒪᒋᕕᓯᐅᒃ 

ᓇᓕᐊᑦ ᐃᒪᓐᓇ ᐱᕕᓪᓚᕆᒃᑐᑦ, 

ᐱᔭᕆᐊᖃᓪᓚᕆᖕᓂᖅᓴᐅᔪᑦ, 

ᐊᒃᓱᕉᑎᖃᓗᐊᓪᓚᕆᖕᓂᖅᓴᐅᔪᑦ ᐅᕝᕙᓘᓐᓃᑦ 

ᓇᓕᐊᑦ ᐊᒃᓱᕉᕐᓇᕋᓗᐊᖅᑎᓪᓗᒍ 

ᑭᖑᓪᓕᐅᕌᕐᔪᒍᓐᓇᖅᑐᑦ? ᑕᐃᒪᓐᓇᖃᐃ 

ᓇᓗᐃᖅᑎᒋᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐊᑐᕆᐊᖃᕐᓂᖅᐹᑦ, 

ᐱᑖᕆᐊᖃᕐᓂᖅᐹᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᖅᑲᐅᓐᖏᑕᕋᓗᐊᕋ ᑖᓐᓇ ᐅᖃᐅᓯᕆᒻᒪᒍ  

ᖁᔭᓐᓇᒦᒃ ᖃᐅᔨᒪᓯᑳᓪᓚᒃᑲᒃᑯ. ᐆᒥᖓᓕ 

ᐊᐱᕆᓇᓱᖅᑲᐅᒋᕗᖓ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐅᖃᐅᓯᕆᒐᕕᐅᒃ, ᐆᒥᖓ 

ᐊᐱᕆᖃᓯᐅᔾᔨᓇᓱᖅᑲᐅᔪᖓ ᓇᓕᐊᑦ ᓄᓇᓖᑦ 

ᐊᒃᓱᕉᓴᓛᖑᕙᑦ ᖃᐅᔨᒪᓐᓂᕈᔅᓯᐅᒃ? ᐃᒻᒪᖄ 

ᓴᓂᑭᓗᐊᕐᒥᐅᑦ, ᐃᒻᒪᖄ ᒥᑦᑎᒪᑕᓕᖕᒥᐅᑦ. ᓇᓕᐊᑦ 

ᐱᔭᕆᐊᖃᓪᓚᑦᑖᕋᓗᐊᖅᐸᑦ ᐅᓪᓗᒥᐅᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓴᓂᑭᓗᐊᖅ ᑖᓐᓇ ᖁᕕᐊᓱᖅᑰᕐᒪᑦ 

ᓴᓂᑭᓗᐊᕐᖑᓇ ᐱᑖᕆᐊᖃᕐᓂᖅᐹᖑᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᕋᑖᖅᑕᖓ ᑕᓪᓕᒪᓄᓪᓘᓐᓃᑦ 

ᑎᓴᒪᐅᔪᓐᖏᒑᖅᑐᓄᓪᓘᓐᓃᑦ ᖃᐅᔨᒪᔭᑐᖄᓗᒐ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑖᖅ, ᒫᓐᓇ ᓅᑦᑎᒋᐊᖅᐳᖓ 

ᐅᓂᒃᑳᖁᓕᖅᖢᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ 

ᐅᓂᒃᑳᖁᔭᐅᓕᖅᖢᖓ ᐊᒻᒪᓗ ᐊᐃᕙᐅᑕᐅᔪᓐᓇᕋᓂ. 

ᐱᒋᐊᖅᑕᐅᔪᒥᒃ ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᓗᖓ ᐅᖃᖅᑏᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᑖᒃᑯᐊ ᐊᓂᑎᑦᑑᓪᓗᐊᕈᕕᒋᑦ. 

ᕼᐄᑯᓗᓪᓗᐊᕕᒃ. (ᑐᓵᔨᑎᒍᑦ) ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᕐᓗᖓ ᐅᖃᖅᑏᒧᑦ. 

ᐅᖃᖅᑎ: 21. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᖅ 

34-ᒥᒃ ᐊᒻᒪᓗ ᐊᑐᕈᒫᕐᓂᐊᖅᑐᓂᒃ, ᐊᒻᒪᓗ  

ᓄᖅᑲᕈᒪᓕᖅᖢᑎᒃ. ᐊᒻᒪᓗ, ᐅᖃᖅᑏ, 

ᓅᑦᑎᒋᐊᖅᐳᖓ ᑲᑎᒪᑐᐃᓐᐃᕐᓂᕐᒧᑦ ᐅᓂᒃᑳᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᐊᐃᓴᑭ 

ᓲᔪᖅ. ᐱᖁᔨᕗᖔᕈᑦ ᓈᒻᒪᑦᑐᖅ. ᓈᒻᒪᒃᓴᖅᑐᑦ. 

ᖁᔭᓐᓇᒦᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

(ᑐᓵᔨᑎᒍᑦ) 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) 23. 

ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᒫᑦᓯ 3-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᒪᓕᒐᒃᓴᖅ 35 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑕᓪᓕᕐᒥᕈᕋᓱᓐᓂᖓᓂ, 

ᒫᑦᓯ 3, 9:00-ᒥ ᐅᓪᓛᒃᑯᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 19:40-ᒥ



 

 

 


